
Улсын Их Хурлын 2001 оны намрын чуулганы 11 дүгээр сарын 2-ны өдөр  /Баасан гараг/-ийн хуралдаан 9 цаг 10 минутад эхлэв. 


Хуралдааныг Улсын Их Хурлын дарга С.Төмөр-Очир нээж, ирц, хэлэлцэх асуудлыг танилцуулав. 


Хуралдаанд ирвэл зохих 76 гишүүнээс 60 ирж, 78.9 хувийн ирцтэй байв. Үүнд:


а/Чөлөөтэй: Л.Гүндалай, Г.Нямдаваа, Ц.Ням-Осор,  Ц.Оюунбаатар, Д.Сугар, Б.Шаравсамбуу

б/Өвчтэй: Д.Алтай, Р.Амарсайхан, Д.Базарсад, Т.Ганди, Ш.Гунгаадорж, Ц.Дашдорж, М.Зэнээ,  Л.Цэрэнжав, Ц.Шаравдорж

НЭГ.Төсвийн болон татварын зарим хуульд нэмэлт, өөрчлөлт оруулах тухай, Аймаг, нийслэлийн Иргэдийн төлөөлөгчдийн хуралд эрх олгох тухай хуулийн төсөл, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хууль болон Татвар ногдуулалт, төлөлтөд хяналт тавих, татвар хураах тухай хуулиудын шинэчилсэн найруулгын төсөл, Тогтоолд өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/


Хэлэлцэж буй асуудлаар ажлын хэсэг Үндэсний татварын ерөнхий газрын дарга Л.Зориг, Санхүү, эдийн засгийн яамны Төсвийн бодлого, зохицуулалтын газрын дарга Э.Сандагдорж, Төсвийн бодлого, зохицуулалтын газрын  Орлого, татварын хэлтсийн дарга П.Ганчимэг, УИХ-ын Тамгын газрын зөвлөх Г.Цэрэндулам, Төсвийн байнгын хорооны референт Ё.Мөнхбаатар нар оролцов.


Уг асуудлын талаарх Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ж.Наранцацралт, Н.Ганбямба, Ц.Өөлд, Д.Түмэндэмбэрэл, П.Жасрай, Н.Тогтох, Н.Болормаа, Р.Цогтбаатар, Л.Даваацэдэв нар асуусан асуултад ажлын хэсгээс Л.Зориг, Э.Сандагдорж, П.Ганчимэг нар  хариулж, тайлбар өгөв.


Асуулт хариулт 10 цаг 40 минутад дуусав. 


Хэлэлцэж буй асуудлын талаарх Төсвийн байнгын хорооны дүгнэлтийг УИХ-ын гишүүн Н.Энхболд танилцуулав. 


УИХ-ын гишүүн Ж.Бямбадорж 12 хуулиас 8 хуулийг багцалж хэлэлцэе, нөгөө 4 дээр нь нэг бүрчлэн санал хураая гэсэн горимын санал гаргав. 


С.Төмөр-Очир: Ж.Бямбадорж гишүүний гаргасан горимын саналыг дэмжье.


Зөвшөөрсөн

46


Татгалзсан   
10


Бүгд 


56


82.1 хувийн саналаар горимын саналыг дэмжлээ. 


С.Төмөр-Очир: Төсвийн тухай, Аж ахуйн нэгж байгууллагын орлогын албан татварын тухай, Нэгдсэн өртгийн албан татварын тухай, Авто бензин, дизелийн түлшний албан татварын тухай, Онцгой албан татварын тухай, Онцгой албан татварын тэмдгийн тухай хуулиудад нэмэлт, өөрчлөлт оруулах тухай хуулиуд, Орлогыг нь тухай бүр тодорхойлох боломжгүй ажил үйлчилгээ хувиараа эрхлэгч иргэний орлогын албан татварын тухай хуулийн шинэчилсэн найруулга, Тогтоолд өөрчлөлт оруулах тухай УИХ-ын тогтоолын төсөл гэсэн эдгээр хуулиудыг Байнгын хорооны дэмжсэн, хэлэлцэх нь зүйтэй гэсэн саналыг дэмжье:


Зөвшөөрсөн

42


Татгалзсан
  
2


Бүгд 


44


95.5 хувийн саналаар дэмжигдлээ.


1.Аймаг, нийслэлийн Иргэдийн төлөөлөгчдийн хуралд эрх олгох тухай хуулийн төслийг Байнгын хорооны саналаар буцаах нь зүйтэй гэсэн саналыг дэмжье:


Зөвшөөрсөн

27


Татгалзсан

17


Бүгд 


44


61.4 хувийн саналаар дэмжигдлээ.


2.Хүн амын орлогын албан татварын тухай хуульд нэмэлт өөрчлөлт оруулах тухай хуулийн төслийг Байнгын хорооны саналаар хэлэлцэх шаардлагагүй буцаая гэсэн саналыг дэмжье:


Зөвшөөрсөн

20


Татгалзсан

24


Бүгд 


44


54.5 хувийн саналаар хэлэлцэх нь зүйтэй гэж шийдлээ. 


3.Татварын ерөнхий хуульд нэмэлт, өөрчлөлт оруулах тухай хуулийн төслийг Байнгын хорооны саналаар буцаах нь зүйтэй гэсэн саналыг дэмжье:


Зөвшөөрсөн

  6


Татгалзсан

38


Бүгд 


44



86.4 хувийн саналаар хэлэлцэх нь зүйтэй гэж шийдлээ. 


4.Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгыг Байнгын хорооны саналаар буцаах нь зүйтэй гэсэн саналыг дэмжье:


Зөвшөөрсөн

  8


Татгалзсан

37


Бүгд 


45


82.2 хувийн саналаар хэлэлцэх нь зүйтэй гэж үзлээ.


Хуралдаан 11.00-11.35 цагт завсарлав. 


ХОЁР.Монгол Улсын 2002 оны төвлөрсөн төсвийн тухай хуулийн төсөл /хоёр дахь хэлэлцүүлэг/



Уг асуудлын талаарх Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Г.Төртогтох, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн М.Далайхүү, Нийгмийн бодлогын байнгын хорооны дүгнэлтийг УИХ-ын гишүүн Б.Чадраа, Төрийн байгуулалтын байнгын хорооны дүгнэлтийг УИХ-ын гишүүн Д.Түмэндэмбэрэл, Хууль зүйн байнгын хорооны дүгнэлтийг УИХ-ын гишүүн А.Шагдарсүрэн, Төсвийн зарлагын хяналтын дэд хорооны дүгнэлтийг УИХ-ын гишүүн Д.Цэвээнжав, Төсвийн байнгын хорооны дүгнэлтийг УИХ-ын гишүүн, Байнгын хорооны дарга Н.Баяртсайхан нар танилцуулав.


Хэлэлцэж буй асуудалтай холбогдуулан УИХ-ын гишүүн А.Базархүү, Ц.Дамиран, Ж.Наранцацралт, М.Далайхүү, Н.Тогтох, Д.Дондог, Э.Гомбожав, Н.Ганбямба, Р.Гаваа, Ч.Раднаа, Г.Төртогтох, П.Жасрай, Д.Лүндээжанцан нар санал, дүгнэлт хэлэв. 


Өглөөний хуралдаан 13 цаг 00 минутад завсарлав.

Оройн хуралдаан 15 цаг 00 минутад эхлэв. Нийт 76 гишүүдээс 58 гишүүн ирж, 76.3 хувийн ирцтэй байв. 


а/Чөлөөтэй: Д.Алтай, Д.Арвин, Л.Гүндалай, М.Далайхүү, Ц.Оюунбаатар,  Г.Нямдаваа, Ц.Ням-Осор, Д.Сугар, О.Сүрэн, Б.Шаравсамбуу 


б/Өвчтэй: Д.Базарсад, Ш.Гунгаадорж, Т.Ганди, Ц.Дашдорж, М.Зэнээ, С.Төмөр, Ц.Шаравсамбуу

С.Төмөр-Очир: МАХН-ын бүлгийн гаргасан санал: Монгол Улсын 2002 оны төвлөрсөн төсвийн төслийн зарлага нэмэхээр өөрчлөлт оруулсан тохиолдолд санхүүжилтийн эх үүсвэрийг орлого талд нь зааж өгөх замаар шийдвэрлэх зарчмыг баримтлах гэсэн саналыг дэмжье:


Зөвшөөрсөн 
24


Татгалзсан

17


Нийт


41


58.5 хувийн саналаар дэмжигдлээ. 


С.Төмөр-Очир: Төсвийн зарлагын хяналтын дэд хорооноос гаргасан, Төсвийн байнгын хороо дэмжсэн санал: Аж ахуйн нэгжийн албан татварын орлого жилийн эцсийн тооцоогоор дутуу буюу илүү төлөлттэй гардаг явдлыг багасгах зорилгоор урьд жилүүдийн гүйцэтгэлд үндэслэн тооцож  2001 оны эцэст байж болох дутуу төлөлтийг 2002 оны төсвийн орлогод тооцож нэмж тусгах гэсэн Байнгын хорооны саналыг дэмжье:


Зөвшөөрсөн 
38


Татгалзсан

10


Нийт


48


79.2 хувийн саналаар Байнгын хорооны санал дэмжигдлээ.

С.Төмөр-Очир Төсвийн зарлагын хяналтын дэд хорооны гаргасан, Төсвийн байнгын хороо дэмжээгүй санал: 2002 онд орон нутгийн төсөвт төвлөрөх газар, ус, байгалийн баялгийг ашигласны төлбөр, хураамжийн орлогыг 2000 онд төлөвлөсөн төвшингөөс бууруулахгүйгээр нэмэгдүүлэн тооцож төлөвлөх гэсэн Байнгын хорооны саналыг дэмжье.


Зөвшөөрсөн 
31


Татгалзсан

19


Нийт


48


62.0 хувийн саналаар Байнгын хорооны санал дэмжигдлээ.

С.Төмөр-Очир: Төсвийн зарлагын хяналтын дэд хорооны гаргасан, Төсвийн байнгын хороо дэмжсэн санал: Навигацийн орлогоос Иргэний нисэхийн ерөнхий газарт, түрээсийн орлогоос Цахилгаан Шуудан  Холбооны газарт орох орлогыг төсөвт төвлөрүүлэх, эдгээр газрын хөрөнгө оруулалтын хэмжээ, зориулалтыг УИХ-аас баталж өгдөг болох гэсэн Байнгын хорооны саналыг дэмжье.


Зөвшөөрсөн 
49


Татгалзсан

  5


Нийт


54


90.7 хувийн саналаар Байнгын хорооны санал дэмжигдлээ.

С.Төмөр-Очир: Төсвийн зарлагын хяналтын дэд хорооны гаргасан, Төсвийн байнгын хороо дэмжсэн санал: Улсын төвлөрсөн төсөвт албан татвар төлөгч зарим томоохон аж ахуйн нэгж орлогоосоо төлөх татварын хэмжээг /Эрдэнэт үйлдвэрээс бусад/ 2001 оны хүлээгдэж байгаа гүйцэтгэлээс бууруулахгүйгээр тооцоолж төсвийн орлогыг төгрөгөөр нэмэгдүүлэх гэсэн Байнгын хорооны саналыг дэмжье.

Зөвшөөрсөн 
49

Татгалзсан

  5


Нийт


54


90.7 хувиар Байнгын хорооны санал дэмжигдлээ. 

С.Төмөр-Очир: Төсвийн зарлагын хяналтын дэд хорооны гаргасан, Төсвийн байнгын хороо дэмжсэн санал: “Эрдэнэт үйлдвэрээс төсөвт төлөх орлогыг зэсийн үнийг 1 тн зэс 1600 ам. доллар байхаар тооцож  2.4 тэрбум  төгрөг хасах” гэсэн Байнгын хорооны саналыг дэмжье.


Зөвшөөрсөн 
20


Татгалзсан

36


Нийт


56


64.3 хувийн саналаар Байнгын хорооны санал дэмжигдсэнгүй. 

С.Төмөр-Очир: УИХ-ын гишүүн Д.Оюунхорол гаргасан, Төсвийн байнгын хороо дэмжсэн санал: “Төрийн өмчийн зээл болон менежментийн гэрээгээр авсан байгууллагуудаас төлөгдөөгүй байгаа  /3 тэрбум/ төгрөгийг төсвийн орлогод нэмж тусгах” гэсэн Байнгын хорооны саналыг дэмжье.


Зөвшөөрсөн 
52


Татгалзсан

  5


Нийт


57


91.2 хувийн саналаар Байнгын хорооны санал дэмжигдлээ.


С.Төмөр-Очир: Төсвийн зарлагын хяналтын дэд хорооны гаргасан, Төсвийн байнгын хороо дэмжсэн санал: “2002 оны төсвийн урсгал зарлагын цалин, тэтгэвэр, тэтгэмжээс бусад зардлыг 2001 оны төлөвлөсөн хэмжээнээс өсөхгүй  байхаар тооцож төсөвт тусгах, 10 хувиас доошгүй хямдруулах гэсэн байгаа, 8-аар эхэлж санал хураая”  Байнгын хорооны саналыг дэмжье.


Зөвшөөрсөн 
47


Татгалзсан

10


Нийт


57


82.5 хувийн саналаар Байнгын хорооны санал дэмжигдлээ. 

С.Төмөр-Очир: 7 дахь санал хасагдлаа. 
С.Төмөр-Очир: Төсвийн зарлагын хяналтын дэд хорооны гаргасан, Төсвийн байнгын хороо дэмжсэн санал: “Хөдөлгөөнт холбооны үйлчилгээ хэрэглэгчдийн тоог яам тутамд 3, агентлаг болон аймаг, нийслэлд 2-оор тооцон үлдээж, сумын Засаг даргын Тамгын газрын ажилтнууд төсвийн зардлаар хөдөлгөөнт холбооны үйлчилгээ хэрэглэхгүй, хэрэв ярих бол хувийн зардлаар ярихаар тооцож төсөвт тусгах. Улмаар төсвийн байгууллагуудын АТС утаснаас хөдөлгөөнт холбооны хэрэглэгч рүү залгах техникийн боломжийг хаах” Байнгын хорооны саналыг дэмжье.


Зөвшөөрсөн 
44


Татгалзсан

11


Нийт


57


80.0 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн С.Оюун гаргасан, Төсвийн байнгын хороо, Төрийн байгуулалтын байнгын хороо дэмжээгүй санал: “Улсын Их Хуралд суудалтай намуудын санхүүжилтэд 190.0 сая төгрөг төлөвлөснийг 76.0 сая төгрөг болгож бууруулах” гэсэн Байнгын хорооны саналыг дэмжье.


Зөвшөөрсөн 
50


Татгалзсан

  4


Нийт


54


92.6 хувийн саналаар Байнгын хорооны санал дэмжигдлээ.

С.Төмөр-Очир: УИХ-ын гишүүн Ц.Оюунбаатар гаргасан, Төсвийн байнгын хороо дэмжээгүй санал: "Хэд хэдэн сумдыг төвлөрсөн эрчим хүчний шугамаар холбохоор төлөвлөснийг 2003-2004 онд холбохоор хойшлуулах” гэсэн Байнгын хорооны саналыг дэмжье.


Зөвшөөрсөн 
48


Татгалзсан

  7


Нийт


55


87.3 хувийн саналаар Байнгын хорооны санал дэмжигдлээ. 


С.Төмөр-Очир: УИХ-ын гишүүн Ц.Оюунбаатар гаргасан, Төсвийн байнгын хороо дэмжээгүй санал: “Ерөнхий боловсролын сургуулийн сурах бичгийн зардалд зориулж 1 тэрбум төгрөгийг төсөвт тусгасныг хасах” гэсэн Байнгын хорооны саналыг дэмжье.


Зөвшөөрсөн 
47


Татгалзсан

  7


Нийт


54


87.0 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ё.Баярсайхан гаргасан, Төсвийн байнгын хороо дэмжээгүй санал:  “Орхон аймагт улсын төвлөрсөн төсвийн дэмжлэг татаасыг тооцож өгөхөөр төсөвт нэмж тусгах” гэсэн Байнгын хорооны саналыг дэмжье.


Зөвшөөрсөн 
30


Татгалзсан

15


Нийт


55


54.5 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “Увс, Завхан, Хөвсгөл аймгийн Оросын Холбооны Улстай залгаа хилийн торны үлдсэн хэсгийг татахад зориулж 156.0 сая төгрөгийг Хилийн цэргийн удирдах газрын төсөвт нэмж тусгах” гэсэн Төсвийн байнгын хорооны саналаар энэ саналыг дэмжье. 

Зөвшөөрсөн 
28


Татгалзсан

27


Нийт


55


50.9 хувиар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “ОХУ-ын Хилийн академид 1999 оноос суралцаж байгаа 6 сонсогчийн сургалтын төлбөр 47.0 сая төгрөг, 2001 онд элссэн 4 сонсогчийн төлбөр 20 сая төгрөг, бүгд 10 сонсогчийн сургалтын төлбөр 67.0 сая төгрөгийг Хилийн Цэргийн Удирдах газрын төсөвт нэмж тусгах” гэсэн Төсвийн байнгын хорооны саналыг дэмжье. 


Зөвшөөрсөн 
31


Татгалзсан

25


Нийт


56


55.4 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “Монгол Улс-БНХАУ-ын хилийн шугамыг шалгах ажиллагаанд зориулж 360.0 сая төгрөгийг ГХЯ-ны төсөвт нэмж тусгах” гэсэн Төсвийн байнгын хорооны саналыг дэмжье. 


Зөвшөөрсөн 
28


Татгалзсан

28


Нийт


56


50.0 хувийн саналаар тэнцэж, дахин санал хураалт явуулав. 


Зөвшөөрсөн 
30


Татгалзсан

25


Нийт


56


53.8 хувийн саналаар Төсвийн байнгын хорооны санал дэмжигдлээ. 


С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “Аврах багаж хэрэгслээр хангахад зориулж 100.0 сая төгрөгийг Улсын Иргэний хамгаалалтын газрын төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
42


Татгалзсан

14


Нийт


56


75.0 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “Иргэний хамгаалалтын газрын барилгын сантехник болон авто машины байрны засварт зориулж 20.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.


Зөвшөөрсөн 
40


Татгалзсан

16


Нийт


56


71.4 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “Гүйцэтгэх ажлын хяналтын техник хэрэгсэл авахад зориулж 500.0 сая төгрөгийг Тагнуулын Ерөнхий газрын төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
41


Татгалзсан

15


Нийт


56


73.2 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байгаль орчин, хөдөөгийн хөгжлийн байнгын хорооны ажлын хэсгийн гаргасан, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал: “2002 онд гадаадын анчдад тусгай төлбөртэйгөөр ан агнуулснаас олох орлогоос давсан орлогыг байгалийн нөөцийг нөхөн сэргээх арга хэмжээнд зарцуулах” гэсэн Байнгын хороодын саналыг дэмжье.



Зөвшөөрсөн 
41


Татгалзсан

16


Нийт


57


71.5 хувийн саналаар Байнгын хороодын санал дэмжигдлээ. 


С.Төмөр-Очир: УИХ-ын гишүүн Ч.Раднаагийн гаргасан, Төсвийн байнгын хороо дэмжээгүй, Байгаль орчин, хөдөөгийн хөгжлийн байнгын хороо дэмжсэн санал: “Гар болон уурхайн худаг гаргах замаар бэлчээр усжуулах ажлыг сайн зохион байгуулсан аймаг, сум, баг, иргэд, малчдыг шалгаруулан урамшуулахад зориулж 10.0 сая төгрөгийг төсөвт нэмж тусгах” гэсэн Төсвийн байнгын хорооны саналыг  дэмжье.

Зөвшөөрсөн 
27


Татгалзсан

30


Нийт


57


52.6 хувийн саналаар санал гаргасан УИХ-ын гишүүн Ч.Раднаагийн санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал: Үндсэн хуулийн цэцийн гишүүдэд төрийн алба хаасан хугацааны нэмэгдэл олгоход зориулж 1.0 сая төгрөгийг төсөвт нэмж тусгах” гэсэн Байнгын хороодын саналыг  дэмжье. 


Зөвшөөрсөн 
52


Татгалзсан

  5


Нийт


57


91.2 хувийн саналаар Байнгын хороодын санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Төрийн байгуулалтын байнгын хороо дэмжсэн санал:  “Үндсэн хуулийн цэцийн техник хэрэгсэл, зарим эд хөрөнгө авахад зориулж 15.0 сая төгрөгийг хуваарилагдаагүй тоног төхөөрөмжийн зардлаас олгохоор тооцож төсөвт тусгах” гэсэн Төсвийн байнгын хорооны саналыг дэмжье.



Зөвшөөрсөн 
39


Татгалзсан

17


Нийт


56


69.9 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Төрийн байгуулалтын байнгын хороо дэмжсэн санал: “Ерөнхийлөгч, Улсын Их Хурлын дарга,  Ерөнхий сайдын гадаад айлчлалыг сурвалжлахад зарцуулах хөрөнгийг тухайн айлчлалын зардлын төсөвт  багтаан тусгаж байх, … эсвэл Засгийн газрын нөөц хөрөнгөөс тухай бүр гаргаж байхаар төсөвт тусгах” гэсэн Төсвийн байнгын хороо саналыг дэмжье.  

Зөвшөөрсөн 
36


Татгалзсан

20


Нийт


56


64.3 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Төрийн байгуулалтын байнгын хороо дэмжсэн санал:  “Радио телевизийн техникийн хэсэгчилсэн шинэчлэлд зориулж эхний ээлжинд худалдан авах сэлбэг хэрэгслийн зардлын зохих хэсгийг Засгийн газрын хуваарилагдаагүй тоног төхөөрөмжийн зардлын дүнд багтаан тухайн үед нь олгож байх” гэсэн Төсвийн байнгын хорооны саналыг дэмжье. 

Зөвшөөрсөн 
34


Татгалзсан

22


Нийт


56


60.7 хувийн саналаар Төсвийн байнгын хорооны санал дэмжигдлээ. 

С.Төмөр-Очир: УИХ-ын гишүүн Н.Болормаагийн гаргасан, Төсвийн байнгын хороо, Төрийн байгуулалтын байнгын хороо дэмжээгүй санал: “Радио, телевизийн хөрөнгө оруулалтын зардлын тоног төхөөрөмж худалдан авах зориулалтаар 200.0 сая төгрөгийг хуваарилагдаагүй зардлаас гаргах” гэсэн Байнгын хороодын саналыг дэмжье. 


Зөвшөөрсөн 
29


Татгалзсан

26


Нийт


55


52.7 хувийн саналаар Байнгын хороодын санал дэмжигдлээ. 

С.Төмөр-Очир: УИХ-ын гишүүн Д.Цэвээнжав гаргасан,Төсвийн байнгын хороо дэмжсэн санал: “Клиникийн III эмнэлгийн 2002 оны төсвийг 2001 оны хүлээгдэж байгаа гүйцэтгэлээс 300.0 сая төгрөгөөр бууруулж төсөв тусгасныг хянан үзэж, эрүүл мэндийн даатгалын сангаас өгөх санхүүжилтийг 100.0 сая төгрөгөөр нэмэгдүүлэх” гэсэн Төсвийн байнгын хорооны саналыг дэмжье.

Зөвшөөрсөн 
45

Татгалзсан

12


Нийт


57


78.9 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Цагдаагийн ерөнхий газрын урсгал зардлын төсөвт криминалистик шинжилгээний  бодис, бусад шаардлагатай материал худалдан авахад зориулж 10,0 сая төгрөг нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
35


Татгалзсан

22


Нийт


57


61.4 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Багахангай дахь архаг архичдыг эмчлэх газрын эмийн зардалд зориулж 10,0 сая төгрөгийг шүүхийн шийдвэр биелүүлэх ерөнхий газрын төсөвт нэмж тусгах” гэсэн Төсвийн байнгын хорооны саналыг дэмжье. 

Зөвшөөрсөн 
41


Татгалзсан

15


Нийт


56


73.2 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Улсын дээд шүүхийн урсгал зардлын төсөвт дотоод томилолтын зардлыг 1,9 сая төгрөгөөр, гадаад томилолтын зардлыг 3.8 сая төгрөгөөр нэмэгдүүлж, нийт 5.7 сая төгрөгийг нэмж тусгах” гэсэнТөсвийн байнгын хорооны саналыг дэмжье.

Зөвшөөрсөн 
47


Татгалзсан

  9


Нийт


56


83.9 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Прокурорын зуны дүрэмт хувцасны зардалд зориулж 20.2 сая төгрөгийг Прокурорын байгууллагын урсгал зардлын төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
40


Татгалзсан

15


Нийт


55


72.7 хувийн саналаар Төсвийн байнгын хорооны санал дэмжигдлээ. 

С.Төмөр-Очир: УИХ-ын гишүүн Т.Очирхүүгийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Үнэт цаасны хорооны 2002 оны төсвийн урсгал зардлыг 7.5 сая төгрөгөөр нэмэгдүүлэх” гэсэн
Төсвийн байнгын хорооны саналыг дэмжье.

Зөвшөөрсөн 
17


Татгалзсан

38


Нийт


55


69.1 хувийн саналаар УИХ-ын гишүүн Т.Очирхүүгийн санал дэмжигдлээ. 

С.Төмөр-Очир: УИХ-ын гишүүн Х.Балсандоржийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Цахилгаан станцууд, нүүрсний уурхайнуудын үүссэн өр авлагын тодорхой хэсгийг барагдуулахад зориулж 10 тэрбум төгрөгийг төвлөрсөн төсөвт нэмж  тусгах” гэсэн Төсвийн байнгын хорооны саналыг дэмжье.

УИХ-ын гишүүн Х.Балсандорж тайлбар хэлж, саналаа татаж авлаа. 


16 цаг 15 минутад УИХ-ын 74 дүгээр тойргийн сонгогчдын төлөөлөгчид, мөн Говь-Алтай аймгаас Төрийн удирдлагын академид суралцаж буй сонсогчид УИХ-ын чуулганы хуралдааны үйл ажиллагаатай танилцав.

С.Төмөр-Очир: УИХ-ын гишүүн Ж.Наранцацралтын гаргасан, Төсвийн байнгын хороо дэмжээгүй санал: “Говь болон түүнтэй ойролцоо байгаль цаг уурын нөхцөлд ажилладаг төрийн болон төсвийн байгууллагын албан тушаалтанд нэмэгдэл олгоход зориулж 1.4 тэрбум төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
45


Татгалзсан

  9


Нийт


54


83.3 хувийн саналаар Төсвийн байнгын хорооны санал дэмжигдлээ. 

С.Төмөр-Очир: УИХ-ын гишүүн Д.Оюунхоролын гаргасан, Төсвийн байнгын хороо дэмжсэн санал: “Завхан аймгийн төсвийн төлөвлөлтийн буруугаас үүссэн өр 422.0 сая төгрөгийг нөхөн санхүүжүүлэх, эх үүсвэрийг ангилагдаагүй бусад зардалд хамаарах гэнэтийн болзошгүй аюулын нөөц байгуулахад 9.2 тэрбум төгрөг хуваарилснаас дээрхи зардлын хэмжээгээр хорогдуулж дээрхи арга хэмжээг санхүүжүүлэх” гэсэн Төсвийн байнгын хорооны саналыг дэмжье.

Зөвшөөрсөн 
14


Татгалзсан

34


Нийт


48


70.8 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Д.Дондогын гаргасан, Төсвийн байнгын хороо дэмжээгүй санал: “Амьжиргааны доод төвшинг дээшлүүлэх, ажлын байр нэмэгдүүлэхтэй холбоотойгоор 2002 онй эхний хагас жилд хэрэгжүүлэх арга хэмжээнд зориулж 600.0 сая төгрөг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
34


Татгалзсан

17


Нийт


51


66.7 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал:  “Монгол Улсын Их Хурлын гишүүний эрх зүйн байдлын тухай хуулийн 11 дүгээр зүйлийн 4 дэх хэсгийн “Улсын Их Хурлын гишүүн тойргийнхоо сонгогчдод үйл ажиллагааныхаа талаар мэдээлэх, сурталчлах зардал болон хэвлэлийн захиалгын зарим төлбөрийг улсын төсвөөс гаргана.“ гэсэн заалтыг хэрэгжүүлэхэд шаардагдах 76.0 сая төгрөгийг Улсын Их Хурлын төсөвт нэмж тусгах” гэсэн Байнгын хороодын саналыг дэмжье. 

Зөвшөөрсөн 
42


Татгалзсан

  9 


Нийт


51


82.4 хувийн саналаар Байнгын хороодын санал дэмжигдлээ. 

Чуулганы оройн хуралдаан 16.00-16.35 цагт завсарлав.

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал: “Улсын Их Хурлын гишүүний амь даатгалын хураамжид зориулж 7.6 сая төгрөгийг төсөвт  нэмж тусгах” гэсэн Байнгын хороодын  саналыг дэмжье.

Зөвшөөрсөн 
34


Татгалзсан

18


Нийт


52


65.4 хувийн саналаар Байнгын хороодын санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал: “Техникийн засвар үйлчилгээ, хэвлэх цехийн ажилчдын нормын хувцас, арчилгаа, үйлчилгээ, цэвэрлэгээний төрөл бүрийн материалын зардал, хөдөлмөр хамгааллын гэх зэрэг үйлчилгээний хөнгөлөлтийн арга хэмжээний зардлыг 16.0 сая төгрөгөөр нэмэгдүүлэх” гэсэн Байнгын хороодын саналыг дэмжье.
Зөвшөөрсөн 
39


Татгалзсан

  4


Нийт


43


90.7 хувийн саналаар Байнгын хороодын санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “МИ-8 нисдэг тэрэг засварлах, сэлбэг авахад зориулж 250.0 сая төгрөгөөр Батлан хамгаалах яамны төсвийг  нэмэгдүүлэх” гэсэн Төсвийн байнгын хорооны саналыг дэмжье. 

Зөвшөөрсөн 
36


Татгалзсан

  9


Нийт


45


80.0 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал: “Улсын Их Хурлын албан байрны урсгал засварын зардлыг 2001 оны гүйцэтгэлийн түвшинд  7.0 сая төгрөгөөр нэмэгдүүлэх” гэсэн Байнгын хороодын саналыг дэмжье.
Зөвшөөрсөн 
41


Татгалзсан

  4


Нийт


45


91.9 хувийн саналаар Байнгын хороодын санал дэмжигдлээ. 

Уг саналтай холбогдуулан УИХ-ын дэд дарга Ж.Бямбадорж тайлбар хэллээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал: “Улсын Их Хурлын техник тоног төхөөрөмжийн шинэчлэлийн арга хэмжээнд зарцуулах хөрөнгө оруулалтад зориулж 50.3 сая төгрөгийг төсөвт нэмж тусгах” гэсэн Байнгын хороодын саналыг дэмжье.

УИХ-ын гишүүн Ж.Бямбадорж тайлбар хэлж, саналыг татаж авлаа.

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Төрийн байгуулалтын байнгын хороо дэмжсэн санал: “Улсын Их Хурлын хэрэгцээнд суудлын автомашин худалдан авахад зориулж  97.5 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
18


Татгалзсан

26


Нийт


44


59.1 хувийн саналаар Төрийн байгуулалтын байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал: “Улсын Их Хурлын албан конторын тавилга, эд хогшлыг шинэчлэхэд зориулж 175.0 сая төгрөгийг төсөвт нэмж тусгах” гэсэн Байнгын хорооны саналыг дэмжье.

Зөвшөөрсөн 
38


Татгалзсан

  8


Нийт


46


82.6 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “Засгийн газрын 2001 оны 126 дугаар тогтоолын дагуу Улаанбаатар хотод 36 айлын орон сууц барихад зориулж 100.0 сая төгрөгийг Хилийн цэргийн удирдах газрын төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
33


Татгалзсан

15


Нийт


48


68.8 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжсэн, Аюулгүй байдал, гадаад бодлогын байнгын хороо дэмжсэн санал: “БНХАУ-ын Хөх хотын Ерөнхий консулын газрын Эрээн дэх  салбарын байр барихад  зориулж 200.0 сая төгрөгийг ГХЯ-ны төсөвт нэмж тусгах” гэсэн Байнгын хороодын саналыг дэмжье.

Зөвшөөрсөн 
42


Татгалзсан

  5


Нийт


47


89.4 хувийн саналаар Байнгын хороодын санал дэмжигдлээ. 

С.Төмөр-Очир: УИХ-ын гишүүн Ж.Наранцацралтын гаргасан, Төсвийн байнгын хороо дэмжсэн санал: “Дундговь аймгийн Цагаандэлгэр сумын сургуулийн спорт заалны барилгыг барьж дуусгахад зориулж 20.0 сая төгрөгийг төсвийн хөрөнгө оруулалтад нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
42


Татгалзсан

  5


Нийт


47


89.4 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ш.Бадамын гаргасан, Төсвийн байнгын хороо дэмжсэн санал: “Сүхбаатар аймгийн Түмэнцогт сум-тосгоны сантехникийн газар доорх байгууламжийг шинэчлэн солиход зориулж 150.0 сая төгрөгийг хөрөнгө төсөвт нэмэх” гэсэн Байнгын хорооны саналыг дэмжье.

Зөвшөөрсөн 
38


Татгалзсан

  8


Нийт


46


82.6 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Д.Оюунхоролын гаргасан, Төсвийн байнгын хороо дэмжсэн санал: “Завхан аймгийн Тосонцэнгэл сумын  сургууль, эмнэлэг, цэцэрлэгүүдийн бага оврын уурын зуух барих, шинэчлэхэд зориулж 108.0 сая төгрөгийг төсөвт нэмэх” гэсэн Төсвийн байнгын хорооны саналыг дэмжье.

Зөвшөөрсөн 
42


Татгалзсан

  5


Нийт


47


89.4 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ц.Шийрэвдамбын гаргасан, Төсвийн байнгын хороо дэмжсэн санал:  “Шинжлэх ухаан техникт төлөвлөгдсөн хөрөнгөөс 1 тэрбум төгрөгийг шинжлэх ухааны ололтыг үйлдвэрлэлд нэвтрүүлэхэд  зарцуулахаар төлөвлөх” гэсэн Байнгын хорооны саналыг дэмжье.

Зөвшөөрсөн 
42


Татгалзсан

  8


Нийт


52


84.6 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Л.Одончимэдийн гаргасан, Төсвийн байнгын хороо дэмжсэн санал: “Дорноговь аймгийн Өргөн суманд 10 ортой хүн эмнэлгийн барилга барихад зориулж 67 сая төгрөг төсөвт нэмэх” гэсэн Байнгын хорооны саналыг дэмжье.

Зөвшөөрсөн 
41


Татгалзсан

11


Нийт


52


78.8 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн О.Нигаметийн гаргасан, Төсвийн байнгын хороо дэмжсэн санал:  “Баян-Өлгий аймгийн Сагсай сумын Засаг даргын Тамгын газрын Конторын барилга барихад зориулж 30.0 сая төгрөгийг төсөвт нэмж тусгах” гэсэн Байнгын хорооны саналыг дэмжье.

Зөвшөөрсөн 
40


Татгалзсан

12


Нийт


52


76.9 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Д.Дондогийн гаргасан, Төсвийн байнгын хороо дэмжээгүй санал: “Төв аймгийн Зуун мод сум, Манзуширын хийдийн туурь, Музейг холбосон 10 км замыг /асфальтан/ хатуу хучилттай болгоход шаардагдах хөрөнгийг төсөвт нэмж тусгах” гэсэн Байнгын хорооны саналыг дэмжье.

Зөвшөөрсөн 
38


Татгалзсан

13


Нийт


51


74.5 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Цагдаагийн ерөнхий газрын хөрөнгө оруулалтын төсөвт Авто баазын засварын газрын өргөтгөлд зориулж олгох 100,0 сая төгрөгийг 2002, 2003 онд тус бүр 50,0 сая төгрөгөөр он дамжуулан олгохоор төлөвлөснийг нэгтгэн 2002 онд 100,0 сая төгрөгийн төсвийн хөрөнгө оруулалт хийхээр   өөрчлөх” гэсэн Төсвийн байнгын хорооны саналыг дэмжье.

Зөвшөөрсөн 
43


Татгалзсан

  9


Нийт


52


82.7 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Завхан аймгийн прокурорын газар, Төв аймгийн Баянчандмань, Сэлэнгэ аймгийн Хөтөл сумдын прокурорын газар, Нийслэлийн  Налайх дүүргийн  прокурорын газруудад  УАЗ-469 машин 4 ширхэгийг худалдан авахад 20.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
40


Татгалзсан

12


Нийт


52


76.9 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Орхон аймгийн прокурорын газарт конторын барилга худалдан авахад 25.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
41


Татгалзсан

13


Нийт


54


75.9 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Ерөнхий прокурорын газар болон Нийслэлийн прокурорын газарт Соната-V машин 2 ширхэгийг худалдан авахад зориулж  22.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
44


Татгалзсан

10


Нийт


54


81.5 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Орон нутгийн прокурорын 18 газарт компьютер, принтер, канон худалдан авахад бүгд 43.2 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.
Зөвшөөрсөн 
33


Татгалзсан

21


Нийт


54


61.6 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Орон нутгийн прокурорын 22 газарт сейф худалдан авахад зориулж бүгд 2.2 сая төгрөгийг төсөвт нэмж тусгах” Төсвийн байнгын хорооны саналыг дэмжье.

Зөвшөөрсөн 
36


Татгалзсан

17


Нийт


53


67.9 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Орон нутгийн прокурорын 8 газарт сандал, бичгийн машин худалдан авахад зориулж 7.8 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
41


Татгалзсан

13


Нийт


54


75.9 хувийн саналаар Төсвийн байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал: “Орон нутгийн прокурорын 13 газрын конторын барилгын их засварт зориулж  32.2 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
42


Татгалзсан

12


Нийт


54


77.8 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Д.Базарсадын гаргасан, Төсвийн байнгын хороо дэмжээгүй, Нийгмийн бодлогын байнгын хороо дэмжсэн санал: “Дорнод аймгийн Халх гол сумын сургуулийн барилга барихад зориулж 100 сая төгрөгийг  төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
33


Татгалзсан

21


Нийт


54


61.1 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Н.Болормаагийн гаргасан, Төсвийн байнгын хороо дэмжсэн, Нийгмийн бодлогын байнгын хороо дэмжсэн санал: “Хүүхэд залуучуудын “Боловсрол” студид тоног төхөөрөмж худалдан авахад зориулж Радио телевизийн хэрэг эрхлэх газрын төсөвт тусгасан хэмжээнээс 15.0 сая төгрөгөөр нэмэгдүүлэх” гэсэн Төсвийн байнгын хорооны саналыг дэмжье.

Зөвшөөрсөн 
46


Татгалзсан

  8


Нийт


54


85.2 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Э.Гомбожавын гаргасан, Төсвийн байнгын хороо дэмжсэн, Нийгмийн бодлогын байнгын хороо дэмжсэн санал:  “Хөвсгөл аймгийн Эрдэнэбулган сумын соёлын төвийн дуусгаагүй барилгыг ашиглалтад оруулахад зориулж 60.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
44


Татгалзсан

11


Нийт


55


80.0 хувийн саналаар Байнгын хорооны санал дэмжигдлээ. 

С.Төмөр-Очир: Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал: “Улсын агаарын довтолгооноос хамгаалах цэргийн зэвсэглэл, техник түүний дотор радио локаторын 4  станцыг засварлахад зарцуулах 200.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
16


Татгалзсан

36


Нийт


52


69.2 хувийн саналаар Байнгын хорооны ажлын хэсгийн санал дэмжигдлээ. 

С.Төмөр-Очир: УИХ-ын гишүүн Ц.Шийрэвдамба, Р.Цогтбаатар, Ч.Раднаа нарын гаргасан, Төсвийн байнгын хороо дэмжсэн, Байгаль орчин, хөдөөгийн хөгжлийн байнгын хороо дэмжсэн санал: “Бэлчээрийн усны хангамжийг сайжруулах зорилгоор худаг засварлах зардлыг 150 сая төгрөгөөр нэмэгдүүлэх” гэсэн Төсвийн байнгын хорооны саналыг дэмжье.

Зөвшөөрсөн 
32


Татгалзсан

22


Нийт


54


59.3 хувийн саналаар Төсвийн байнгын хорооны санал дэмжигдлээ. 

С.Төмөр-Очир: УИХ-ын гишүүн Р.Цогтбаатарын гаргасан, Төсвийн байнгын хороо дэмжээгүй, Байгаль орчин, хөдөөгийн хөгжлийн байнгын хороо дэмжсэн санал: “Өвөрхангай аймгийн Хар хорины услалтын системийг сэргээн засварлаж, үйл ажиллагааг нь сэргээхэд зориулж 300.0 сая төгрөгийг эргэж төлөгдөх нөхцөлөөр төсвөөс нэмж олгох” гэсэн Төсвийн байнгын хорооны саналыг дэмжье. 

УИХ-ын гишүүн Р.Цогтбаатар тайлбар хэлж, саналаа татаж авлаа. 

С.Төмөр-Очир: УИХ-ын гишүүн Н.Тогтохын гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал: “Дундговь аймгийн Эрдэнэдалай сумын сургуулийн 200 хүүхдийн дотуур байрыг барьж дуусгахад зориулж 100 сая төгрөг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
45


Татгалзсан

  7


Нийт


52


86.5 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн  Ц.Шийрэвдамбын гаргасан, Төсвийн байнгын хороо дэмжсэн санал: “Баянхонгор аймгийн Баянцагаан сумын эмнэлгийн барилга барихад зориулж төлөвлөсөн 90.0 сая төгрөгийг тус сум болон Баянхонгор аймгийн Богд сумын эмнэлгийн засварт зарцуулахаар өөрчлөх” гэсэн Төсвийн байнгын хорооны саналыг дэмжье.

Зөвшөөрсөн 
45


Татгалзсан

  9


Нийт


54


83.3 хувийн саналаар Төсвийн байнгын хорооны санал дэмжигдлээ. 

С.Төмөр-Очир: УИХ-ын гишүүн Б.Эрдэнэбатын гаргасан, Төсвийн байнгын хороо дэмжсэн санал: “Хан-Уул дүүргийн 11 дүгээр хорооны нутаг дэвсгэр /Зайсангийн ам/-т орших ХААИС, МАЭЭШХ, МЭЭШХ, Мал эмнэлгийн ариун цэврийн төв лаборатори зэрэг 10 гаруй байгууллагын бохир усны шугамыг нэгдсэн системд холбоход зориулж 171.5 сая төгрөгийг улсын төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
44

Татгалзсан

  7


Нийт


51


86.3 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Т.Очирхүүгийн гаргасан, Төсвийн байнгын хороо дэмжээгүй, Эдийн засгийн бодлогын байнгын хороо дэмжсэн санал: “Үндэсний статистикийн газрын 2002 оны төсөвт тусгагдсан хүн ам, орон сууцны тооллогын зардлаас 4.0 сая төгрөгийг шуудан холбооны зардалд, 6,4 сая төгрөгийг улсын мэдээллийн маягт, загвар хэвлүүлэх зардалд, 1.5 сая төгрөгийг дотоод томилолтын зардалд шилжүүлэн /нийт 11.9 сая төгрөгийн/ зохицуулалт хийх” гэсэн Төсвийн байнгын хорооны саналыг дэмжье.

Зөвшөөрсөн 
32


Татгалзсан

21


Нийт


53


60.4 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ч.Раднаагийн гаргасан, Төсвийн байнгын хороо дэмжсэн санал: “Булган аймгийн Сэлэнгэ сумын сургуулийн дотуур байрны барилгын дутууг гүйцээхэд зориулж 70.0 сая төгрөг төсөв нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
44


Татгалзсан

  8


Нийт


52


84.6 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Э.Гомбожавын гаргасан, Төсвийн байнгын хороо дэмжсэн санал: “Хөвсгөл аймгийн Эрдэнэбулган сумын  соёлын төвийн дуусаагүй барилгыг ашиглалтад оруулахад зориулж 60.0 сая төгрөгийг төсвийн хөрөнгө оруулалтад нэмэх” гэсэн санал давхардсан тул хасав.

С.Төмөр-Очир: УИХ-ын гишүүн Д.Дондогын гаргасан, Төсвийн байнгын хороо дэмжсэн санал: “Төв аймгийн Архуст сумын соёлын төвийн дуусаагүй барилгыг ашиглалтад оруулахад зориулж 71.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
32


Татгалзсан

19


Нийт


51


62.7 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Д.Туяагийн гаргасан, Төсвийн байнгын хороо дэмжсэн санал:  “Завхан аймгийн Яруу сумын 8 жилийн сургуулийн биеийн тамирын заал барихад зориулж  88.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
44


Татгалзсан

  9


Нийт


53


83.0 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ц.Шаравсамбуугийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Богдын голын усан цахилгаан станцын сувгийн сэргээн босголтод зориулж 110 сая төгрөгийг хөрөнгө оруулалтын төсөвт тусгах” гэсэн Төсвийн байнгын хорооны саналыг дэмжье.

Зөвшөөрсөн 
27


Татгалзсан

24


Нийт


51


52.9 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын дарга асан Л.Энэбиш, УИХ-ын гишүүн Ц.Дашдорж нарын гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал: “Хануйн гол дээр босгох төмөр бетонон гүүрийг барьж эхлэхэд 150 сая төгрөгийн эх үүсвэрийг төсөвт тусгах” гэсэн Төсвийн байнгын хорооны саналыг дэмжье.

Зөвшөөрсөн 
40


Татгалзсан

11


Нийт


51


78.4 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ц.Дамиран, Х.Балсандорж нарын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Баруун бүсийн эрчим хүч дамжуулах сүлжээ, Чойбалсан, Даланзадгадын ДЦС, Налайхын ДЦС-ын алдагдлыг нөхөхөд зориулж 2.3 тэрбум төгрөгийн татаасыг олгохоор төсөвт тусгах” гэсэн Төсвийн байнгын хорооны саналыг дэмжье.

УИХ-ын гишүүн Х.Балсандорж тайлбар хэлж, саналаа татаж авлаа.

С.Төмөр-Очир: УИХ-ын гишүүн Ц.Дамирангийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Мянганы замын төсөлд гаднаас авах санхүүгийн эх үүсвэрийг жил бүр 24-25 тэрбум төгрөг байхаар тооцож төсөвт тусгах” гэсэн Төсвийн байнгын хорооны саналыг дэмжье.

УИХ-ын гишүүн Ц.Дамиран тайлбар хэлж, саналаа татаж авлаа.

С.Төмөр-Очир: УИХ-ын гишүүн Ц.Ням-Осорын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Гэнэтийн болзошгүй аюулын нөөц байгуулахад төлөвлөсөн 9.2 тэрбум төгрөгөөс 8.0 тэрбум төгрөгийг үлдээх, 1.2 тэрбум төгрөгийг бөөний худалдааны  сүлжээ, нийгмийн салбарын хөрөнгө оруулалтад зарцуулах” гэсэн Төсвийн байнгын хорооны саналыг дэмжье.

Зөвшөөрсөн 
41


Татгалзсан

10


Нийт


51


80.4 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Н.Тогтохын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Дэлгэрхангайн 15 кВт-ын цахилгаан дамжуулах шугамыг “туршилтын” гэж тодотгох, Баян-Овоо, Чулуут, Наранбулагийн 15 кВт-ын шугамыг 35 кВт болгон төсөвт тусгаад төсөвлөсөн хөрөнгийг хэвээр үлдээх” гэсэн Төсвийн байнгын хорооны саналыг дэмжье.

Зөвшөөрсөн 
26


Татгалзсан

25


Нийт


51


51.0 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Н.Тогтохын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал: “Адаацаг сумын 35 кВт-ын цахилгаан дамжуулах сувагт зориулж  2002 онд 390 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
25


Татгалзсан

23


Нийт


48


52.1 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Л.Цэрэнжавын гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал: “Хөвсгөл аймгийн Идэрийн голын төмөр бетон гүүр барихад зориулж хөрөнгө оруулалтын төлөвлөгөөнд 100 сая төгрөгийг нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
41


Татгалзсан

11


Нийт


52


78.8 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Р.Сандалханы гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал:  “Баян-Өлгий аймгийн Алтанцөгц сумыг 6.7 км өндөр хүчдэлийн шугамд холбох /2002 оны үндсэн чиглэлд орсон/  төсөвт өртөг 90.0 сая төгрөгийг  төсөвт тусгах” гэсэн Төсвийн байнгын хорооны саналыг дэмжье.

Зөвшөөрсөн 
33


Татгалзсан

16


Нийт


49


67.3 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Р.Сандалханы гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал: “Баян-Өлгий аймгийн төвийн онгоцны буудлын барилгыг үргэлжлүүлэн барихад зориулж 300.0 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
28


Татгалзсан

18


Нийт


46


60.9 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Л.Одончимэдийн гаргасан, Төсвийн байнгын хороо дэмжээгүй санал:  ”Говьсүмбэр аймгийн “Боржгин” чуулгын байрыг барихад зориулж 150.0 сая төгрөгийг төсөвт нэмж тусгах” Төсвийн байнгын хорооны саналыг дэмжье.

Зөвшөөрсөн 
31


Татгалзсан

16


Нийт


47


66.0 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Д.Цэвээнжавын гаргасан, Төсвийн байнгын хороо дэмжсэн санал: “Үйлдвэрлэлийн осол, мэргэжлээс шалтгаалах өвчтэй хүмүүсийг сувилах, эмчлэх төвийг Улаанбаатар хот, Дархан–Уул аймагт байгуулахад зориулж 100.0 сая төгрөгийг Үйлдвэрлэлийн осол мэргэжлээс шалтгаалах өвчний даатгалын сангаас санхүүжүүлэхээр тооцож төсөвт нэмж тусгах” гэсэн Төсвийн байнгын хорооны саналыг дэмжье.

УИХ-ын гишүүн Д.Цэвээнжав тайлбар хэлж, саналаа татаж авлаа.

С.Төмөр-Очир: УИХ-ын гишүүн С.Дуламын гаргасан, Төсвийн байнгын хороо дэмжсэн, Байгаль орчин, хөдөөгийн хөгжлийн байнгын хороо дэмжээгүй санал: “Хүнсний аюулгүй байдлыг хангах зорилгоор Замын-Үүд, Алтанбулаг боомтуудад шинжилгээний лаборатори байгуулахад зориулж 33 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
34


Татгалзсан

15


Нийт


49


69.4 хувийн саналаар Төсвийн байнгын хорооны санал дэмжигдлээ. 

С.Төмөр-Очир: УИХ-ын гишүүн С.Дуламын гаргасан, Төсвийн байнгын хороо дэмжсэн, Эдийн засгийн байнгын хороо дэмжээгүй санал: “Эрдэнэцогт сумыг Баянхонгор аймгийн төвтэй 6 кВт-ын 24 км шугамаар холбоход зориулж 162 сая төгрөг төсөвт нэмж тусгах” Төсвийн байнгын хорооны саналыг дэмжье.

Зөвшөөрсөн 
37


Татгалзсан

12


Нийт


49


75.5 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Нямдаваа гаргасан, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжээгүй санал: “Бэлчээрийг нөхөн сэргээх, цөлжилттэй тэмцэх зорилгоор олон настын үр тариалах ажилд 50 сая төгрөгийг төсөвт нэмж тусгах” Төсвийн байнгын хорооны саналыг дэмжье.

Зөвшөөрсөн 
41


Татгалзсан

  9


Нийт


50


82.0 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ц.Өөлдийн гаргасан, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжээгүй санал: “Том гол мөрний усыг салаалах арга хэмжээнд 200 сая төгрөгийг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
37


Татгалзсан

10


Нийт


48


79.2 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ч.Раднаагийн гаргасан, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжээгүй санал: “Ойн хортон шавьж устгахад төвлөрсөн төсвөөс гаргах хөрөнгийг 300 сая төгрөг болгох” гэсэн Төсвийн байнгын хорооны саналыг дэмжье.


УИХ-ын гишүүн Ч.Раднаа тодотгол хийж, саналаа татаж авлаа. 

С.Төмөр-Очир: УИХ-ын гишүүн Д.Арвины гаргасан, Төсвийн байнгын хороо дэмжээгүй санал: “Ю.Цэдэнбалын хүрэл хөшөөг босгоход зориулж 70.0 сая төгрөг төсөвт нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
44


Татгалзсан

  7


Нийт


51


86.3 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн П.Нямдаваагийн гаргасан, Төсвийн байнгын хороо дэмжээгүй санал: “Сэлэнгэ аймгийн Алтанбулаг сумын бохир ус цэвэрлэх байгууламжийн барилгад 150.0 сая төгрөг нэмж тусгах” гэсэн Төсвийн байнгын хорооны саналыг дэмжье.

Зөвшөөрсөн 
33


Татгалзсан

16


Нийт


49


67.3 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ц.Оюунбаатарын гаргасан, Төсвийн байнгын хороо дэмжээгүй санал: “Оюутын зэс, алтны орд газар, Таван толгойн коксжих нүүрсийг ашиглах, аймгийн Дулаан цахилгаан станцын алдагдлыг багасгах шаардлагыг үүднээс 2002 онд Даланзадгад-Тавантолгойн эрчим хүчний шугамыг бүрэн ашиглалтад оруулах” гэсэн Төсвийн байнгын хорооны саналыг дэмжье.

Зөвшөөрсөн 
46


Татгалзсан

  4


Нийт


50


92.0 хувийн саналаар Байнгын хорооны санал дэмжигдлээ. 

С.Төмөр-Очир: УИХ-ын гишүүн Ц.Өөлдийн гаргасан, Төсвийн байнгын хороо, Эдийн засгийн байнгын хороо дэмжээгүй санал: “1998 оны 10 дугаар сарын 10, 11-нд Төв аймаг, Сэлэнгэ аймгийн урд талын сумдын аж ахуйн нэгжийн ургац цасанд даруулж гамшиг болсноос улсын үрийн нөөцөд тушаах 3000 тн үрийн өрийг чөлөөлөх”  гэсэн Төсвийн байнгын хорооны саналыг дэмжье.

УИХ-ын гишүүн Ц.Өөлд тайлбар хийж, саналаа татаж авлаа.

С.Төмөр-Очир: УИХ-ын гишүүн Р.Содхүүгийн гаргасан, Төсвийн байнгын хороо дэмжээгүй санал: “Сэлэнгэ аймгийн Цагааннуур сумын 10 жилийн дунд сургуулийн барилгын өргөтгөлд 85.0 сая төгрөгийг 2002 оны тогтоолд нэмж тусгах”  гэсэн Төсвийн байнгын хорооны саналыг дэмжье.

Зөвшөөрсөн 
26


Татгалзсан

26


Нийт


52


50.0 хувиар тэнцсэн учир дахин санал хураалт явуулав.


Зөвшөөрсөн

24


Татгалзсан

28


Нийт 


52


53.8 хувийн саналаар Төсвийн байнгын хорооны санал дэмжигдсэнгүй. 


С.Төмөр-Очир: УИХ-ын гишүүн Д.Цэвээнжавын гаргасан, Төсвийн байнгын хороо дэмжээгүй санал: “Улсын төвлөрсөн төсвийн  хөрөнгө оруулалтаар 2002 онд хэрэгжүүлэх төслийн 11-д /хуудас 38/ 

 Боловсрол, соёл, шинжлэх ухаан     1506,4 сая гэснийг:

            Боловсрол, соёл


        1006.4 сая

            Шинжлэх ухаан 


      500.0 сая гэж салгах” гэсэн Төсвийн байнгын хорооны саналыг дэмжье.

Зөвшөөрсөн 
20


Татгалзсан

32


Нийт


52


61.5 хувийн саналаар Төсвийн байнгын хорооны санал дэмжигдсэнгүй. 

ГУРАВ. Бусад асуудал

С.Төмөр-Очир: УИХ-ын гишүүн Ж.Бямбадорж, Төрийн байгуулалтын байнгын хорооны саналаар УИХ-ын нэгдсэн хуралдааны танхимыг Төрийн ордны Их танхимд шилжүүлэх тухай” гэсэн Төрийн байгуулалтын байнгын хорооны саналыг дэмжье.


Зөвшөөрсөн

34


Татгалзан

18


Нийт


52

65.4 хувийн саналаар Төрийн байгуулалтын байнгын хорооны санал дэмжигдлээ.

С.Төмөр-Очир: Монгол Улсын 2002 оны төвлөрсөн төсвийн хуулийн төслийн гуравдугаар хэлэлцүүлэгт бэлтгүүлэхээр Төсвийн байнгын хороонд шилжүүлье гэсэн саналыг дэмжье. 

Зөвшөөрсөн

48

Татгалзсан

  4

Нийт


52

92.3 хувийн саналаар Төсвийн байнгын хороонд шилжүүллээ.

Энэ өдрийн хуралдаан 19 цаг 00 минутад өндөрлөв. 

ТАНИЛЦСАН:

УИХ-ЫН ТАМГЫН ГАЗРЫН 

ЕРӨНХИЙ НАРИЙН БИЧГИЙН

ДАРГА 





Д.БАТБААТАР

ГАР ТЭМДЭГЛЭЛ ХӨТӨЛСӨН:








С.ЭРДЭНЭЧИМЭГ


    УЛСЫН ИХ ХУРЛЫН 2001 ОНЫ НАМРЫН ЭЭЛЖИТ ЧУУЛГАНЫ

           11 ДҮГЭЭР САРЫН 2-НЫ ӨДӨР /БААСАН ГАРАГ/-ИЙН


  НЭГДСЭН ХУРАЛДААНЫ ДЭЛГЭРЭНГҮЙ ПРОТОКОЛ

С.Төмөр-Очир: Өнөөдрийн чуулганаар дараах асуудлуудыг хэлэлцэхээр төлөвлөж байна. Төсвийн тухай болон Татварын зарим хуулиудад нэмэлт өөрчлөлт оруулах тухай, Аймаг, нийслэлийн Иргэдийн төлөөлөгчдийн хуралд эрх олгох тухай хууль, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хууль, Татвар ногдуулалт, төлөлтөд хяналт тавих, татвар хураах тухай хууль, тогтоолд өөрчлөлт оруулах тухай УИХ-ын тогтоолын төсөл энэ хэлэлцэх эсэх гэсэн асуудал байна. За Монгол Улсын 2002 оны төвлөрсөн төсвийн тухай хуулийн төсөл, 2 дахь хэлэлцүүлэг, Байгаль орчны төлөв байдлын 2000 оны тайлан, Төрийн өндөр албан тушаалтны болон УИХ-ын гишүүдийн орон тооны ажилтны цалингийн хэмжээг нэмэгдүүлэн тогтоох тухай УИХ-ын тогтоолын төсөл, хэлэлцэх эсэх асуудал, Шүүгчийн болон Прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төсөл, хэлэлцэх эсэх, хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн төсөл, эцсийн хэлэлцүүлэг, Замын хөдөлгөөний аюулгүй байдлын тухай Цагдаагийн байгууллагуудын тухай хуулиудад нэмэлт өөрчлөлт оруулах тухай, Авто тээврийн тухай хуулийн зарим хэсэг зүйлийг хүчингүй болсонд тооцох тухай хуулийн төсөл, эцсийн хэлэлцүүлэг, Нийгмийн эрүүл мэндийн талаар төрөөс баримтлах бодлогыг батлах тухай УИХ-ын тогтоолын төсөл, анхны хэлэлцүүлэг, Үндэсний аюулгүй байдлын тухай хуулийн төсөл, хэлэлцэх эсэх, бусад асуудал гэсэн ийм асуудлуудыг хэлэлцэхээр төлөвлөж байна. 

Өнөөдрийн хэлэлцэх асуудал нилээн их асуудал байгаа учраас бид Засгийн газрын мэдээллийг өнөөдөр сонсохгүйгээр хойшлуулахаар төлөвлөсөн. За ингээд эхнийхээ хэлэлцэх асуудалд орьё. 

Төсвийн тухай болон Татварын зарим хуулиудад нэмэлт өөрчлөлт оруулах тухай, Аймаг, нийслэлийн Иргэдийн төлөөлөгчдийн хуралд эрх олгох тухай хууль, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хууль, Татвар ногдуулалт, төлөлтөд хяналт тавих, татвар хураах тухай хууль, тогтоолд өөрчлөлт оруулах тухай УИХ-ын тогтоолын төслүүдийг хэлэлцье.

Хуулийн төслийн талаар хууль санаачлагын илтгэлийг сонсоё. Илтгэлийг СЭЗЯ-ны сайд Ч.Улаан танилцуулна. Улаан сайдын индэрт урьж байна. 

Ч.Улаан: Улсын Их Хурлын дарга аа, Улсын Их Хурлын эрхэм гишүүд ээ.


Төсвийн удирдлагын шинэчлэлтийн хүрээнд татварын тогтолцооны шинэ эрх зүйн орчинг бий болгох асуудал чухал байр суурь эзэлдэг билээ.

Татвар хураалтыг сайжруулах, далд эдийн засгийг татварт хамруулан татвар төлөгчдийн хүрээг өргөжүүлэх, улмаар татварын дарамтыг бууруулах, орон нутгийн хөгжлийг татварын бодлогоор дэмжин хөгжүүлэх зорилт, шаардлага хурцаар тавигдаж байна.

Татварын бааз суурийг өргөтгөн, татвар хураах үйл ажиллагааг боловсронгуй болгох, татварын орлогыг аж ахуйн нэгж, байгууллагаар бус татварын төрлөөр хуваарилах, татварын хууль тогтоомжийг боловсронгуй болгох чиглэлээр Засгийн газрын үйл ажиллагааны хөтөлбөрт тусгагдсан зорилтыг хэрэгжүүлэх, төсвийн удирдлага, татварын тогтолцоог шинэчилж, олон улсын жишигт нийцүүлэх талаар ОУВС-гаас өгөгдсөн зөвлөмжийг судлан үзэж, манай орны нөхцөлд хэрэгжүүлж болох багц асуудлыг холбогдох хуулиудад тусган нэмэлт, өөрчлөлт оруулах хуулиудын төсөл  болон гаалийн татварын хувь хэмжээг өөрчлөх талаар УИХ-аас гаргах тогтоолын төслийг боловсруулав. Үүнд:

· Төсвийн тухай хуульд нэмэлт, өөрчлөлт оруулах тухай хуулийн төсөл

· Аж ахуйн нэгж, байгууллагын  орлогын албан татварын хуульд нэмэлт, өөрчлөлт оруулах тухай хуулийн төсөл

· Аймаг, нийслэлийн Иргэдийн Төлөөлөгчдийн Хуралд эрх олгох тухай хуулийн төсөл

· Хүн амын орлогын албан татварын хуульд  өөрчлөлт оруулах тухай хуулийн төсөл

· Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл

· Онцгой албан татварын хуульд нэмэлт, өөрчлөлт оруулах тухай хуулийн төсөл

· Автобензин, дизелийн түлшний албан татварын тухай хуульд нэмэлт, өөрчлөлт оруулах тухай хуулийн төсөл

· Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хуулийн шинэчлэн найруулсан хуулийн төсөл

· Онцгой албан татварын тэмдгийн тухай хуульд нэмэлт, өөрчлөлт оруулах тухай хуулийн төсөл

· Татварын ерөнхий хуульд нэмэлт, өөрчлөлт оруулах тухай хуулийн төсөл

· Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төсөл

· Тогтоолд өөрчлөлт оруулах тухай УИХ-ын тогтоолын төсөл зэрэг болно.

Татварын хуулиудад нэмэлт, өөрчлөлт оруулахдаа юуны өмнө одоо мөрдөж байгаа татварын хувь, хэмжээг нэмэгдүүлэхгүй байх, татварын бааз суурийг өргөтгөх замаар татвар төлөгчид ногдох ачааллыг бууруулахыг гол зорилтоо болгосон гэдгийг тэмдэглэхийг хүсч байна.

Эдгээр хуулиудад өөрчлөлт оруулснаар татварын ачаалал 9.5 орчим тэрбум төгрөгөөр буурах тооцоо гарч байна.

Татварын хуулиудад оруулах нэмэлт, өөрчлөлтийн агуулга, ач холбогдлын талаар товч илтгэе.

Төв орон нутгийн төсвийн харилцааг боловсронгуй болгож бүс нутгийн онцлогоор нь зардлыг тодорхойлох, тухайн орон нутгаас оруулсан орлогоос хамааруулан буцаан хуваарилж, төв орон нутгийн төсвийн харилцааг тэнцвэржүүлэх шилжүүлгийн иж бүрэн механизм бий болгох асуудлыг төсвийн  тухай хуульд тусгах санал оруулж байна. 

Татварыг аж ахуйн нэгжээр бус орлогын төрлөөр хуваарилах зарчмыг хэрэгжүүлэх үүднээс улсын төвлөрсөн төсвийн орлогод  автобензин, дизелийн түлшний албан татвар, ашигт малтмалын нөөц ашигласны төлбөрийн орлогыг нэмж, орлогын албан татвар, онцгой албан татварыг тус тусад нь зүйл болгон өөрчилж, аймаг, нийслэлийн төсвийн орлогод авто тээврийн болон өөрөө явагч хэрэгслийн албан татвар, үл хөдлөх эд хөрөнгийн албан татварыг нэмж тусгалаа. Үл хөдлөх эд хөрөнгийн албан татварын орлогыг аймаг, нийслэлийн төсвийн орлогод оруулж, харин уг орлогыг сум, дүүргийн төсөвт бүрэн буюу хэсэгчлэн оруулахаар шийдвэрлэж байх эрхийг аймаг, нийслэлийн иргэдийн Төлөөлөгчдийн Хуралд олгохоор хуулийн төсөлд тусгав.

Орон нутгийн орлогын ялгавартай байдлыг тэнцвэржүүлэх, Үндсэн хууль болон бусад хуулийн дагуу Монгол улсын иргэд нийгмийн сангаас хувь хүртэх, эрүүл мэнд, боловсрол гэх мэт нийгмийн үйлчилгээнд тэгш хамрагдах эрхтэй гэсэн зарчмыг хангах үүднээс аж ахуйн нэгжийн орлогын албан татвар, нэмэгдсэн өртгийн албан татвар, онцгой албан татварыг улсын төвлөрсөн төсвийн дансанд оруулж, тодорхой аргачлалын үндсэн дээр төрийн сангийн нэгдсэн дансны тогтолцоогоор дамжуулан аймаг, орон нутгийн төсөвт хуваарилан сар бүр, шуурхай шилжүүлж байх болно.

Орон нутгийн өөрөө удирдах ёсны байгууллагын эрх мэдлийг өргөтгөх, тухайн нутаг дэвсгэртээ тохирсон татварын уян хатан бодлогыг хэрэгжүүлэх боломжийг олгох зорилгоор хүн амын орлогын албан татварын хувь хэмжээг орон нутгийнхаа хүн амд үзүүлэх нийгмийн салбарын үйлчилгээг хэвийн явуулахад шаардагдах санхүүжилтийн хэрэгцээтэй уялдуулан өөрийн харъяалах нутаг дэвсгэрт оршин суугаа хүн амын орлогын албан татварын хэмжээг сум, дүүргийн Иргэдийн Төлөөлөгчдийн Хурлын саналыг үндэслэн өөрчлөх эрхийг аймаг, нийслэлийн Иргэдийн Төлөөлөгчдийн Хуралд 2001 оны 12 дугаар сарын 1-ний өдрөөс олгохоор “Аймаг, нийслэлийн Иргэдийн Төлөөлөгчдийн Хуралд эрх олгох тухай” хуулийн төсөл боловсруулав.

Энэхүү хуулийг хэрэгжүүлснээр орон нутагт шинээр бий болох орлогыг тухайн орон нутаг өөрсдөө бие даан зарцуулах эрхтэй болох бөгөөд энэ нь улсын төвлөрсөн төсвөөс олгох санхүүгийн дэмжлэгийг бууруулах үндэслэл болохгүй юм.

Хөдөөгийн хөгжилд төвөөс үзүүлэх дэмжлэг орон нутгийн хүчин чармайлтыг тэнцвэржүүлэх, орон нутгийн биеэ даасан байдлыг өргөтгөх зорилгоор хувийн мал бүхий өрхийн гишүүн бүрт 20 богийн татварын чөлөөлөлт үзүүлж байсныг цуцалж өнөөгийн мөрдөж байгаа татварын хэмжээг 20-40 хувиар бууруулан тогтоох саналыг тусган Хүн амын орлогын албан татварын хуульд өөрчлөлт оруулах тухай хуулийн төсөл боловсрууллаа.


Зах зээлийн харилцааны нийтлэг жишигт нийцүүлэн татварын тэгш шудрага байх зарчмыг баримтлан малчдаа зах зээлд оруулах зорилтыг шийдвэрлэх зорилго тавьж байна.

Шинэ зарчмаар улсын хэмжээгээр нэмэгдсэн өртгийн албан татварын орлогыг 100 хувь төрийн сангийн нэгдсэн дансанд оруулж, түүнийг аймаг, орон нутгийн төсөвт хуваарилан шуурхай шилжүүлж байх шинэ механизм бий болгохоор төлөвлөж байна. Энэхүү шилжүүлгийн хэмжээг тодорхойлохдоо нэг хүнд ногдох нэмэгдсэн өртгийн албан татварын орлогын хэмжээг үндэслэж байгаа юм. Одоогийн мөрдөж байгаа журмын дагуу тооцоход орон нутгийн төсвийн орлогод 6.1 тэрбум төгрөгийн нэмэгдсэн өртгийн албан татварын орлого төвлөрөх бөгөөд  шилжүүлгийн шинэ механизмыг нэвтрүүлснээр 35.6 тэрбум төгрөгийн орлого орон нутагт буцаан хуваарилагдахаар байна. Энэ нь төвлөрсөн төсвөөс орон нутгийн төсөвт үзүүлж байгаа томоохон дэмжлэг юм.

Аж ахуйн нэгж, байгууллагын орлогын албан татварын хуульд орж буй өөрчлөлтүүдийн дийлэнх нь татвар ногдох орлогыг зөв тодорхойлох зорилгоор одоогийн хуульд тусгалаа олоогүй байсан зардлуудыг татвар ногдох орлогоос хасаж тооцох эрх зүйн үндсийг бүрдүүлэх, ингэснээр татвар төлөгчдийн ачааллыг бууруулахад чиглэсэн болно.

Тухайлбал, татвар төлөгчийн бусдад олгосон үр дүнгийн шагнал, мэргэжлийн зэрэг цолны болон ур чадварын нэмэгдлүүд, үл хөдлөх хөрөнгөд ногдуулсан албан татвар, зар сурталчилгаа, сургалтад зориулах зардлыг одоогийнхоос 2 дахин нэмэгдүүлж татвар ногдох орлогоос нь хасаж тооцох, компьютерийн элэгдлийг 20 хувиар тооцохоор бодох зэрэг аж ахуйн нэгжүүдийн санал хүсэлтийг харгалзан хөнгөлөлт эдлүүлэх заалтууд орж байна.

Монгол Улсын нутаг дэвсгэрт нефть боловсруулах үйлдвэр байгуулагдаж энэ 2001 оноос үйл ажиллагаагаа явуулж эхэлсэнтэй холбогдуулан дотоодод боловсруулж байгаа нефть бүтээгдэхүүнд зохих хэмжээний, нэн ялангуяа онцгой болон автобензин, дизелийн түлшний албан татвар ногдуулах шаардлага урган гарч байна. Энэ нь Дэлхийн худалдааны байгууллагын баримталж байгаа зарчмын нэг болох дотоодын болон импортын татвар ижил түвшинд байх шаардлагад нийцсэн байх учиртай билээ.

Иймд эх орны үйлдвэрийн бүтээгдэхүүний нэгжид (нэг тоннд) ногдуулах онцгой албан татварыг одоогийн мөрдөж буй хуулийн дагуу импортоор оруулж буй нефть бүтээгдэхүүнд ногдуулж байгаа онцгой албан татварын хамгийн бага хэмжээтэй адил байхаар тооцож Монгол Улсын Онцгой албан татварын хуульд өөрчлөлт оруулах тухай хуулийн төслийг боловсруулав. Хуулийн энэ заалтыг шинээр бий болж буй үйлдвэрлэлийг дэмжих үүднээс 2004 оноос эхлэн мөрдөхөөр хуулийн төсөлд тусгасан. 

Дотоодын үйлдвэрийг дэмжих, түүнийг хөл дээрээ бостол татварын дарамтад оруулахгүй байх, тухайн үйлдвэрт эргэлтийн хөрөнгөө зөв зохистой байршуулах боломж олгох, боловсруулалтын технологийн үйл ажиллагаанаас болж гарах аливаа эрсдэлийг багасгах шаардлагын үүднээс түүхий нефтээс эцсийн бэлэн бүтээгдэхүүн гаргаж дотоодын зах зээлд борлуулсан хэмжээнд нь албан татвар ногдуулж төлүүлэх нь илүү оновчтой алхам гэж үзэж автобензин, дизелийн түлшний албан татварын тухай хуулинд нэмэлт өөрчлөлт оруулах хуулийн төсөл боловсрууллаа. 

Манай улсын эдийн засагт томоохон хувь эзэлдэг хувийн хэвшил, мал аж ахуйн салбар, үйлчилгээний хүрээнийхний төсвийн орлогыг бүрдүүлэхэд оруулах хувь нэмрийг нэмэгдүүлэх, тэднийг зах зээлийн харилцаанд зөвөөр оролцуулах механизм хөшүүрэг бий болгох шаардлага хурцаар тавигдаж байна.

Хувиараа ажил үйлчилгээ эрхлэн, татвараа “патент”-аар төлдөг иргэдийн тоо олширч, тэдний төлж буй татвар нь аж ахуйн нэгж байгууллагын болон хүн амын орлогын албан татварын хэмжээнээс ихээхэн доогуур байгаа юм

Ашигтай ажиллаж буй аж ахуйн нэгж, байгууллагууд татан буугдаж “патент”-аар татвар төлдөг болох үйл явц нэлээд өргөжих хандлага ч гарах боллоо. Энэ нь татварын орлогыг бууруулах, татварын албадын татвар хураалтын зардлыг нэмэгдүүлэх зэрэг сөрөг үр дагаврыг бий болгож байна.

Нийгмийн хөгжил, зах зээлийн харилцаа өргөжихийн хэрээр иргэдийн хувиараа эрхлэх ажил, үйлчилгээний хүрээ өргөжиж байгаа нь энэхүү хуульд өөрчлөлт оруулахыг зүй ёсоор шаардаж байна.

Иймд “Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хууль”-ийн дагуу татвар төлөх ажил үйлчилгээний хүрээг оновчтой тогтоож боловсронгуй болгох зорилгоор хуулийн шинэчилсэн төслийг боловсрууллаа.
Орлогыг нь тодорхойлох боломжтой ажил, үйлчилгээ эрхлэгчдийн татвар ногдуулах орлогыг оновчтой тодорхойлохын тулд жижиг үйлдвэрлэл, үйлчилгээ эрхлэгчдийг сайн дурын үндсэн дээр орлого, зарлагын дэвтэр хөтлүүлэх, орлого, зарлагыг нь баримтжуулах, тооцооны машин хэрэглэдэг болох, иргэдийн татвар ногдуулах орлогыг жишгээр тодорхойлох аргыг хэрэглэхээр төлөвлөж байна. 

Монгол Улсын нутаг дэвсгэрт импортлож буй архи, тамхины тоо хэмжээнд хяналт тавих, онцгой албан татварыг бүрэн хураах, зах зээлийг дуураймал болон чанаргүй бүтээгдэхүүнээс хамгаалах зорилгоор импортын архи, тамхийг онцгой албан татварын тэмдэгт хамруулах шаардлага байгааг харгалзан Онцгой албан татварын тэмдгийн тухай хуульд нэмэлт, өөрчлөлт оруулах тухай хуулийн төслийг боловсрууллаа.

Импортын архи, тамхинд онцгой албан татварын тэмдэг хэрэглэх нь гааль, татварын албанаас архи, тамхи импортлогч иргэд, байгууллагуудад онцгой албан татварыг үнэн зөв ногдуулах, төлүүлэх, цаашилбал аж ахуйн нэгж, байгууллагын борлуулалтад хяналт тавьж, орлогын албан татварын болон НӨАТ-ын төлөлтөд ч хяналт тавихад чухал ач холбогдолтой байх болно.

Хуулийг хэрэгжүүлэх бэлтгэл ажлыг хангах, импортлогчдод мэдэгдэж зохих бэлтгэл хангуулах зэрэг шалтгаанаар “Онцгой албан татварын тэмдгийн тухай хуульд нэмэлт, өөрчлөлт оруулах тухай хууль”-ийн мөрдөж эхлэх хугацааг уг хууль батлагдснаас хойш 6 сар байх нь зүйтэй гэж үзэж байна.

Монгол Улсын Засгийн газрын үйл ажиллагааны хөтөлбөрт татварын албыг бэхжүүлэх цогцолбор арга хэмжээ авахаар дэвшүүлсэн зорилтыг хэрэгжүүлэхэд түүний үйл ажиллагааг зохицуулж буй хуулиудыг боловсронгуй болгох шаардлага тавигдаж байна.

Татварын ерөнхий хуульд 1997 онд өөрчлөлт оруулснаас хойшхи хугацаанд эдийн засаг, нийгмийн байдалд болон татварын албаны үйл ажиллагаанд гарсан өөрчлөлтүүд энэ хуульд нэмэлт өөрчлөлт оруулах гол нөхцөл нь болж байна.

Хуульд байгаа зарим нэр томъёо нь ойлгомжгүй, салаа утгатай байгаагаас татвар төлөгч, татварын алба, татварын улсын байцаагчийн хооронд маргаан үүсч түүнийг шийдвэрлэхэд хүндрэл бий болж байна. Иймээс Татварын ерөнхий хуульд ойлгомжгүй, маргаантай байгаа нэр томъёог тодорхой болгох, тайлбарлах зорилгоор “Хуулийн нэр томъёоны тодорхойлолт” гэсэн шинэ зүйлийг шинээр нэмж байна.

Тогтвортой байдлын гэрээний зарчмын заалтыг Татварын ерөнхий хуульд оруулснаар гадаадын хөрөнгө оруулалтыг дэмжих чухал хөшүүрэг болно гэж үзэж байна.

Татвар төлөгчийн үүргийг тодорхой болгон хуульчилж өгөх нь татвар төлөгчийг татварын эрх зүйн зөрчлөөс урьдчилан сэргийлэх ач холбогдолтой болох юм.

Татвар ногдуулалт, төлөлтөд хяналт тавих, татвар хураах тухай хуулийг тав дахь жилдээ  мөрдөж байгаа бөгөөд хуулийг хэрэгжүүлэх явцад зарим заалт татвар төлөгч, татварын албаны хооронд үүссэн харилцааг зохицуулахад маргаантай байгаагийн зэрэгцээ Засгийн газрын мөрийн хөтөлбөр дэх “…татвар цуглуулах үйл ажиллагааг эрс сайжруулна…” гэсэн заалтыг хэрэгжүүлэх зорилгоор хуульд нэмэлт, өөрчлөлт оруулах шаардлага тавигдаж байна.

Бооцоот тэмцээн, урлаг, спортын тоглолт гэх мэт үйл ажиллагааны орлогыг жилийн дараа бус тухай бүр тооцож байх нь илүү тохиромжтой гэж үзэн өөрчлөлт оруулах санал дэвшүүлж байгаа юм.

Хураасан, барьцаалсан барааныхаа үнэлгээг татварын алба өөрөө үнэлэх нь татварын өрийг барагдуулах үйл ажиллагааг илүү хөнгөн шуурхай болгоно гэж үзэж байна.

Хууль зөрчих, дураар аашлах, эрх мэдлээ хэтрүүлэх явдлаас сэргийлж хөндлөнгийн гэрчийн оронд татварын итгэмжлэгдсэн нягтлан бодогч нарыг бүх ажиллагаанд оролцуулж байхаар төсөлд тусгасан болно. Итгэмжлэгдсэн нягтлан бодогч нь татварын алба, татвар төлөгч хоёрын аль алины итгэмжлэгдсэн гуравдагч этгээд байх юм.

Хуулинд тусгагдсан торгууль нь мөнгөн хэлбэрээр заагдсан байгаа тул мөнгөний ханш хэлбэлзэх бүрийд хуульд  өөрчлөлт оруулах шаардлага гардгийг харгалзан Засгийн газраас тогтоосон хөдөлмөрийн хөлсний доод хэмжээтэй дүйцүүлэн торгуулийн хэмжээг тогтоож байх санал оруулж байна. 

Татварын ачааллыг бууруулах үүднээс ОУВС-тай тохирсны дагуу гаалийн татварын хувь хэмжээг  2002 онд 2 пунктээр бууруулах тухай Улсын Их Хурлын тогтоолын төслийг боловсруулав. Энэхүү арга хэмжээг авч хэрэгжүүлснээр улсын төвлөрсөн төсвийн орлого 7.2 тэрбум төгрөгөөр буурах бөгөөд тэр хэмжээгээр импортлогчдын ашиг орлого нэмэгдэх юм.

Засгийн газраас өргөн барьсан эдгээр хуулиудыг хэлэлцэн баталж өгөхийг хүсэж байна. Анхаарал тавьсан та бүхэнд баярлалаа.

С.Төмөр-Очир: Улаан сайдад баярлалаа. Хууль санаачлагчийн илтгэлтэй холбогдуулан асуулт асуух гишүүд байна уу. За энд ажлын хэсэг ирсэн байна. Зориг Үндэсний татварын газрын дарга, Ганчимэг Санхүү, эдийн засгийн яамны хэлтсийн дарга, Баярхүү Санхүү, эдийн засгийн яамны мэргэжилтэн гэсэн ажлын хэсгийн 3 хүн байна. Асуулт асуух гишүүд Наранцацралт, Ганбямба, Өөлд, Түмэндэмбэрэл, Жасрай Болормаа, Тогтох, Цогтбаатар, Даваацэдэв гишүнээр асуулт асуух гишүүдийг дуусгав. За ингээд Наранцацралт гишүүнийг асуултаа асуухыг урьж байна. 

Ж.Наранцацралт: Улаан сайдын маш тодорхой асуух зүйл байна. Энэ оны 10 дугаар сарын 23-нд Монгол Улсын Засгийн газраас УИХ-д хандаж 12 багц хууль өргөн барьсан байгаа татварын холбогдолтой. Одоогийн өнөөдрийн хэлэлцүүлж байгаа байдлыг харахад зарим өөрчлөлтийг тэр дундаас нь больчихсон ч юмуу, эсвэл өөр өргөн бариагүй хуулийн талаар санал яриад байна уу. Энэ 12 хууль өргөн барьсан, энэ дээр Их Хурлын гишүүд ажилласан байгаа, энэтэй холбоотой тодорхой хэлж өгөөчээ, энэ хуулиудаас алийг нь хэлэлцэх явцад нь эсвэл өөрчилчихсөн юм уу, тухайлбал би ингэж асуугаад байна л даа, хүн амын орлогын албан татварын хуульд өөрчлөлт оруулах хуулийн төслийг өргөн барьсан Засгийн газраас, энэ дээр бол 20 богийн хөнгөлөлтийг хассан заалт байсан, өөр өөрчлөлт байгаагүй, өнөөдөр ярихдаа нийт одоо мал бүхий иргэдээс авах албан татварын хувийг бууруулсан ийм асуудал яриад байгаа, энэ хуулийг би гар дээрээ аваагүй байгаа, тухайлбал бусад хуулиудтай холбоотой, эсвэл татчихсан ийм хуулиуд яриад байгаа юмуу, энэтэй холбоотой асуудлыг асуучихаад, даргаа хэрвээ энэ орж ирсэн 12 хуулиар бол надад хууль болгон дээр асуух зүйл байна. 

С.Төмөр-Очир: Асууж болно. 

Ч.Улаан: За баярлалаа. Монгол Улсын Засгийн газраас өргөн барьсан 12 хуулийн талаар би сая илтгэсэн. Тодорхой нэрээр нь дурдвал энэ жагсаалтыг дурьдаж болох байна. Төсвийн тухай нэмэлт өөрчлөлт оруулах тухай хуулийн төсөл, Аж ахуйн нэгж байгууллагын орлогын албан татварын хуульд нэмэлт өөрчлөлт оруулах тухай хуулийн төсөл, Аймаг, нийслэлийн Иргэдийн төлөөлөгчдийн хуралд эрх олгох тухай хуулийн төсөл, Хүн амын орлогын албан татварын хуульд өөрчлөлт оруулах тухай хуулийн төсөл, Нэмэгдсэн өртгийн албан татварын тухай хуульд нэмэлт өөрчлөлт оруулах тухай хуулийн төсөл, Онцгой албан татварын тухай хуульд нэмэлт өөрчлөлт оруулах тухай хуулийн төсөл, Автобензин, дизелийн түлшний албан татварын тухай хуульд нэмэлт өөрчлөлт оруулах тухай хуулийн төсөл, Орлогыг нь тухай бүр тодорхойлох боломжгүй ажил үйлчилгээ хувиараа эрхлэгч иргэний орлогын албан татварын тухай хуулийн шинэчилсэн найруулгын төсөл, Онцгой албан татварын тэмдэгийн тухай хуульд нэмэлт өөрчлөлт оруулах тухай хуулийн төсөл, Татварын ерөнхий хуульд өөрчлөлт оруулах хуулийн төсөл, Татвар оногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төсөл, Тогтоолд өөрчлөлт оруулах тухай УИХ-ын тогтоолын төсөл зэрэг хуулийн тухай илтгэсэн, дотор нь агуулгынх нь талаар яльгүй дэлгэрүүлж, тайлбарлах маягтай илтгэснийг тодруулъя. За баярлалаа. 

С.Төмөр-Очир: За дараа нь Наранцацралт гишүүн асуух асуултаа асуугаадхая, би танд микрофон өгөөдөхье. 

Ж.Наранцацралт: Төсвийн тухай хуульд нэмэлт өөрчлөлт оруулах хуулиас асуух 2-хон зүйл байна. Орлогын албан татвар, онцгой албан татвар, НӨТ-аас улсын төвлөрсөн төсөвт төвлөрүүлэх тухай заалт энэ хуулинд орсон байгаа. Тэгэхээр төсвийн анхны хэлэлцүүлэг явагдаж байхад УИХ-ын гишүүдээс энэ төвлөрлийг болих асуудлаар, мөн аймаг, нийслэлийн Засаг дарга, бусад олон газруудаас энэ төвлөрлийг явуулах алба байхгүй гэсэн санал их гарч байсан. Энийг энэ хуулин дээр авч хэрэгжүүлэхгүй гэсэн бодолтой байгаа юм уу гэдгийг нэгдүгээрт асууя, хоёрдугаарт санхүүгийн дэмжлэг, татаас гэсэн хоёр ойлголтыг энэ хуулинд оруулж ирсэн байгаа. Энэ ойлголтынх нь талаас аваад үзэх юм бол санхүүгийн дэмжлэг гэдэг ойлголтоо СЭЗЯ-наас энийг эргэж төлөгдөх гэдэг юмуу, эсвэл энэ хоёр ойлголтыг яг ямар хэлбэрээр нь авч үзэж байгаа юм бэ, санхүүгийнхаа дэмжлэг татаасынхаа хоорондын зөрүүг юу гэж одоо ойлгож тодорхой хэмжээнд шаардлагатай төсвийг нөхөн олгох гэдгээр олгож байгаа юмуу, эсвэл санхүүгийн дэмжлэг үзүүлээд, тодорхой хугацаанд эргэж авах ч юмуу, тийм ойлголтоор авч үзэж байна уу гэдгийг асуух гэсэн юм. 

За аж ахуйн нэгж, байгууллагын орлогын албан татвараас асуух зүйл байна. Үндсэн хөрөнгөөс 2 хувийн татвар авахаар оруулж ирж байгаа. Тэгэхээр шинэ татвар энэ хуулийн нэр дор оруулж ирж байна уу, хэрвээ ингэж оруулж ирж байгаа бол нөгөө орлогоос авах албан татвар маань энэ хөрөнгөөс авах албан татвар хоёрын хооронд агуулгын тийм зөрөө гарч байна уу, хэрвээ шинээр албан татвар нэмж оруулж ирж байгаа бол Засгийн газрын аливаа шинэ татвар гаргахгүй гэсэн бодлоготой хэрхэн нийцэж байна бэ гэдгийг асууя. 

Дараачийн асуудал бол Хүн амын орлогын албан татварын тухай хуулиас байгаа. Тэгэхээр Монгол Улсын нутаг дэвсгэр дээр УИХ юмуу, Засгийн газраас хувь хэмжээг нь тогтоодог албан татварыг улсын албан татвар гэж үздэг, хүн амын орлогын татвар бол улсын татвар гэж бид ингэж үзэж байгаа. Тэгэхээр хүн амын орлогын албан татварын хувь хэмжээг Засгийн газраас иргэдийн хуралд, аймаг, нийслэлийн иргэдийн хуралд хувь хэмжээгийн нь тогтоохоор оруулж байгаа гэж бид ойлгож болох уу, тэгэхээр энэ татварын утга учрыг бид яаж ойлгох вэ гэж асууж байгаа юм. 

Түрүүнд ярилаа, энэ татвар дээр мал бүхий иргэдийн авах албан татварыг хувь хэмжээг нь бууруулна, бүсийн ялгавартайгаар бууруулна гээд, энэ өргөн баригдсан хуулиу эсвэл зүгээр хууль хэлэлцэж байх явцад гарч ирсэн санааг ингэх хэрэгтэй юм гэдгээр Улаан сайд тайлбарлаж байна уу гэдгийг тодорхой хэлж өгөөчээ гэж хэлэх гэж байна. 

НӨТ-ын тухай хуулинд тэгэхээр одоогийн байдлаар НӨТ-ыг төвлөрсөн төсөвт төвлөрүүлээд нийтдээ орон нутгаас тооцоогоор бол 6.1 тэрбум төгрөг төвлөрсөн төсөвт татах юм байна, эргээд энийгээ буцааж орон нутагт сум хүртэл хүргүүлэх юм байна, энэ процесст цаг хугацааны болон санхүүгийн хүндрэл, бэрхшээл гарах уу гэдэг талаар маш тодорхой хариулж өгөөчээ, яагаад гэвэл одоогийн банкны системийн хүндрэлтэй үед энэ шилжүүлэг нэг газраас нөгөө газраас хийх эндээс буцаах энэ процесст маш олон банк төсвийн мөнгөөр тоглосон, энэ дээр өр зээлээ бий болгож, энэдээс төсвийн мөнгийг барьцаалж, эцэст нь өөрсдөө дампуурч, ингэснээр төсвийн их хэмжээний мөнгө үрэгддэг ийм тал бий, нөгөө талаар бас энэтэй холбоотой бэлэн мөнгөний гүйлгээнд ч гэсэн нилээн хүндрэл учирдаг ийм асуудал байдаг, энийг татаад, буцаагаад энэ их банкны гүйлгээний төлбөрийн асуудалтай холбоотой зардал гарах уу, банкууд шууд Засгийн газрын энэ үйлчилгээг үнэ төлбөргүй хийх үү гэдгийг хэлж өгөөчээ гэж хэлэх гэсэн юм. 

Нефть бүтээгдэхүүний онцгой албан татвар би нэг зүйлийг хэлэх гэсэн юм. Тэгэхээр яахав энэ төлбөрийг бүгдийг төвлөрсөн төсөвт татах юм байна, энэтэй холбоотойгоор хэд хэдэн хуулиудад өөрчлөлт оруулах шаардлага гарах байх, ялангуяа Автозамын хуулин дээр авто сангийн татвар, энэ орлогоос бүрддэг, энэвгээр одоо аймаг, нийслэлүүд орон нутгийнхаа замыг засдаг, тэгэхээр энэ хөрөнгө төвлөрсөн төсөвт төвлөрөхөөр зэрэг энэтэй холбоотой энэ санг бүрдүүлэлтийн асуудал байхгүй болно гэх мэтчилэн үүнтэй холбоотой асуудлыг хэрхэн зохицуулах юм бэ, төвлөрсөн төсвөөс хөрөнгө оруулалтаар авто замын санд мөнгө хуримтлуулах, ийм чиглэлтэй байгаа юм уу гэж хэлэх гэсэн юм. 

Нөгөө талаар энэ нефть боловсруулах үйлдвэрээс тодорхой хэмжээгээр татвар, НӨТ-ын татвар оруулдаг асуудлууд гарч ирж байгаа, тэгэхээр одоогийн байдлаар яахав дэмжинэ гэсэн ийм байдлаар оруулж ирж байгаа юм байна. Тооцоогийн нь шинээр тухайлбал Эрдэнэтийн нефть боловсруулах үйлдвэрийн НӨТ-ын татвараар бол улсад 3 орчим тэрбум төгрөг өгдөг, энэ дээр нь шинэ татвар нэмчихээр тодорхой хугацаанд хөнгөлж байгаа ч гэсэн энэ үйлдвэрээ дампууруулчих ийм бодлого гаргаж байгаа юм биш биз дээ, цаашлаад нефть боловсруулах үйлдвэр Монгол Улсад бий болгох замын нь урьдчилан хаах ийм арга хэмжээ болчихож байгаа юм биш үү гэж би асуумаар байгаа юм. Яагаад гэхээр бид ямарваа юмыг урьдчилан бий болохоос нь өмнө татвараар…

Б.Эрдэнэбилэгт: Асуултаа асуугаач.

Ж.Наранцацралт: Би асуултаа асууж байна. Өшөө олон асуулт байгаа.

С.Төмөр-Очир: Асуултаа товчхондуу. 

Ж.Наранцацралт: Даргаа эцсийн эцэст би асуух эрхтэй байгаа шүү би.

С.Төмөр-Очир: Таныг товчхон л гэж байгаа болохоос, асуу л гэж байна ш дээ. 

Ж.Наранцацралт: Орлогын тухай бүр тодорхойлох боломжгүй ажил үйлчилгээ хувиараа эрхлэгч иргэний орлогын албан татварын хуулиас асуух 2 зүйл байна. Энэ бол одоо бүх энэ тодорхойлох боломжгүй аж ахуйн нэгж иргэдээс татвар авна гэж байгаа, энэ татвар авч байгаа систем нь зөвшөөрөл авч байгаа систем гэж ойлгож болох уу гэж асуух гэсэн юм. Татвараа л өгч байвал бүгд энэ үйлчилгээг хийж болно гэдэг ийм ойлголтоор асуудлыг авч үзэж байна уу гэж. Хоёрдугаар асуудал тооцооны машин тавих асуудал байгаа юм энэ хуультай холбоотой, тооцооны машин, энийг бүртгэхдээ холбоотой тэгэхээр бид ажил үйлчилгээг нь тодорхойлох боломжгүй, энэ бүх үйлчилгээн дээр тооцооны машин тавих ч юм уу, эсвэл бүртгэлийн тодорхой хэлбэр хэрэгжүүлэх асуудал оруулж ирж байгаа, энэ өөрөө амьдрал дээр хэрэгжихдээ хир зэрэг бодитой байх вэ, тухайлбал гутал тосолж байгаа хүн хажуудаа тооцооны машин тавьчихаад суух уу, мэргэ төлөг хийж байгаа хүн одоо хажуудаа бүртгэгчтэй байх юмуу, энэ асуудлаар ямар бодлоготой оруулж ирж байгаа юм бэ гэж асууж байгаа юм. 

Эцэст нь татвар ногдуулалт, төлөлтөд тавих, татвар хураах хуулийн талаар асуух зүйл байгаа, тэгэхээр энэ хуулин дээр зөрчилтэй зүйл маш их байгаа юм. Ялангуяа энэ хууль бол тодорхой хэмжээнд татварын байгууллагын эрх хэмжээг нилээд одоо хүчтэй болгож оруулж ирсэн, ялангуяа байр агуулахад нэвтрэн ороход, тэрбайтугай үнэлэх, татварын үйл ажиллагааг хэрэгжүүлэхдээ хүчирхийллийн тодорхой механизмуудыг бий болгох талаар нилээд зүйл орон байгаа, тэгэхээр энэ үйлдлүүд маань Захиргааны хариуцлагын тухай хууль, цаашилбал Эрүүгийн болон Цагдаагийн байгууллагын хуулиудтай хэрхэн нийцэж ингэж орж байгаа юм бэ, энэ талаар Хууль зүйн яамнаас өгсөн дүгнэлт байна уу гэж хэлэх байна, нөгөө талаар шийтгэлийн талаар ялангуяа шүүхээс хүн амыг тодорхой зөрчлүүд арилгах талаар шийтгэлүүд байдаг, энэ дээр их сонин шийтгэлүүд орж ирсэн байгаа юм л даа, тухайлбал тайлангаа баталгаажуулаагүй хүмүүсийг 41 дахин, сарын цалингийн одоо орлогын 41 дахин, цаашилбал 83 дахин, 208 дахин илүү хөрөнгөөр торгоно гэсэн, энэ хуулиуд маань Эрүүгийн байцаан шийтгэх болон Шүүхийн хуулиудтай хэр зэрэг … /Кассет № 25А/  тогтож байгаа юм бэ гэдгийг асуух гэсэн юм.  Энэ одоо эргээд нөгөө иргэний эрх чөлөө, бусад төрийн байгууламжийг зөрчих ийм асуудалтай яаж уялдуулж оруулж ирж байгаа юм бэ гэдгийг асууя. Баярлалаа. 

С.Төмөр-Очир: Наранцацралт гишүүнд баярлалаа. Наранцацралт гишүүний асуултад Улаан сайд эхлээд, ажлын хэсгийнхэн бас хариулна байх тиймээ. За Улаан сайд эхлээд.

Ч.Улаан: За баярлалаа. Наранцацралт гишүүний асуултад би эхэлье, манай нөхдүүд хариулна. За энэ татварын багц хуулинд өөрчлөлт оруулах санал Монгол Улсын төвлөрсөн төсвийн 2002 оны төсвийн төсөл хоёр бол хоорондоо нягт уялдсан ийм бодлогын шинжтэй баримт бичиг гэдгийг би хэлмээр байна. Төсөвт тусгагдсан болон Татварын хуулинд орж байгаа өөрчлөлтийн дагуу 3 төрлийн татварыг төрийн сангийн нэгдсэн дансны тогтолцоогоор дамжуулан хуваарилж байх шинэ механизмыг бий болгох бодлогын өөрчлөлтийн асуудлыг оруулж ирсэн. За энэ талаар олон талаас нь ярьж байгаа, олон шүүмжлэл болгоомжлол, эмзэглэл гарч байгаа, бид энийг ойлгож байна, гэхдээ энэ бодлого бол өөрөө орон нутгийг эдийн засгийн хувьд нь дэмжих ийм агуулгатай, цаашдаа санхүү, эдийн засгийн хувьд биеэ даах бололцоогийн бүрдүүлж өгөх бодлогын арга хэмжээ учраас бид нар энэ бодлогынхоо арга хэмжээнээс өнөөдөр буцах саналыг оруулахгүй байгаа, бид нар энийг хийх нь зүйтэй гэж үзэж байгаа юм.

Ер нь энэ шинэ механизмын хэлбэрт шилжсэнээр зөвхөн 2002 онд гэхэд л аймаг, орон нутагт үзүүлэх төвөөс үзүүлэх санхүүгийн дэмжлэгийн хэмжээ 10 тэрбум төгрөгөөр нэмэгдэж байгаа, үүний үр дүнд одоо нийслэл, Орхон аймаг татаасгүй болно, цаашдаа энийг бол одоо үе шаттайгаар хэрэгжүүлж бусад аймгуудыг ер нь бие даасан байдалд шилжүүлэхээр ингэж бодож байгаа учраас энэ бодлогын арга хэмжээг хэрэгжүүлэх ёстой гэж үзэж байгаа юм. Энэ механизмаа бид нар ерөөсөө дэмжлэг гэдэг агуулгаар нь ойлгож байгаа. Энэ бол орон ну тгийн санхүүгийн хувьд дэмжиж биеэ дааж хөл дээрээ зогсоход нь туслалцаа үзүүлж байгаа хэлбэр юм. Дотроо бол 2 хэлбэртэй, орлого, зарлагын зөрүүг нөхөж байгаа тусгай шилжүүлэг бий, дээрээс нь орлого талд нь дэмжлэг үзүүлж байгаа учраас энэ бол одоо шаардлагатай дэмжлэг гэдэг утгаар нь бид энэ асуудалд хандаж байна. Бусад асуудлуудад манай ажлын хэсэг хариулна. 

С.Төмөр-Очир: Улаан сайдад баярлалаа. Зориг дарга. 

Л.Зориг: Наранцацралт гишүүний тавьсан асуултад би хариулъя. Тэгэхээр энэ санхүүгийн дэмжлэг, татаасын талаар бол манай СЭЗЯ-ны ажлын хэсгийнхэн хариулах байх, тийм учраас би бол 2 дахь асуултыг түр үлдээгээд 3 дахиас нь эхлээд хариулъя. 

Аж ахуйн нэгж байгууллагын орлогын албан татварын хуульд үндсэн хөрөнгөөс үндсэн хөрөнгөнд төлсөн албан татварыг нь зардалд нь оруулж өгч татвар ногдох орлогоос нь хасахаар бид хуулийн төсөл санаачилсан байгаа. Тэгэхээр энэ маань бол үл хөдлөх хөрөнгийн, энэ бол өнгөрсөн намрын чуулганаар манай Их Хурлаас баталж өгсөн аж ахуйн нэгж байгууллагуудад үл хөдлөх хөрөнгийн албан татварын тухай хуулийн дагуу аж ахуйн нэгж байгууллагууд үл хөдлөх хөрөнгөнөөсөө 0.6 хувийн албан татвар төлөхөөр ийм хууль энэ 2001 оноос мөрдөгдөж байгаа. Энэ хууль батлагдах үед бид нар аж ахуйн нэгж байгууллагын орлогын албан татварын хуульдаа нэмэлт өөрчлөлт оруулаагүй байсан, одоо бол энэ үл хөдлөх хөрөнгөндөө төлж байгаа 0.6 хувийн албан татварын тухайн аж ахуйн нэгж байгууллагын зардалд нь бичиж өгөөд татвар ногдох орлогоос нь хасч өгч байгаа, ер нь манайд төсөвт төлсөн онцгой албан татвар мэтийн ийм албан татваруудыг бид зардалд нь суулгаж өгч тухайн байгууллагын татвар ногдох орлогоос хасч өгдөг, ингэснээрээ бол татварыг давхардуулж, ногдуулах байх ийм ач холбогдолтой, түүнээс биш шинэ татвар нэмж гаргасан юм байхгүй. 

Үндсэн хөрөнгө борлуулсны 2 хувийн татвар гэж одоо авдаг, энэ бол Үл хөдлөх хөрөнгийн бүртгэлийн газар дээр авч байгаа, үндсэн хөрөнгө борлуулсан иргэн болоод аж ахуйн нэгж байгууллагууд, тэгэхээр энэ бол үүнээс ялгаатай, үл хөдлөх хөрөнгийн албан татвар төлсөн хэмжээгээр хасч өгч байгаа гэдгийг тайлбарлая. 

4 дэх асуулт байна. Хүн амын орлогын албан татвар бол улсын татварт ордог. Одоогийн мөрдөж байгаа татварын ерөнхий хуулиар бол улсын албан татварт хүн амын орлогын албан татвар орж байгаа. Тэгэхээр энэ бол Хүн амын орлогын албан татварын хувь хэмжээг тогтоож байх эрхийг, түүнийг өөрчилж байх эрхийг аймаг, нийслэлийн Иргэдийн төлөөлөгч олгож байгааг юу гэж ойлгох вэ гэж байна, тэгэхээр бид мөн одоо энэ хуультайгаа цуг Татварын ерөнхий хуульд нэмэлт өөрчлөлт оруулах тухай гэсэн хуулийн төсөл санаа оруулж ирсэн байгаа, энэ хуулиудын бол 10 дугаарт байгаа, тэгэхээр энэ Татварын ерөнхий хуульд нэмэлт өөрчлөлт оруулах тухай хуулийн  төслөөр бид улсын албан татвар, орон нутгийн албан татварынхаа хооронд бол бас нилээн өөрчлөлт хийсэн байгаа, өөрөөр хэлбэл хүн амын орлогын албан татвар, Үл хөдлөх хөрөнгийн албан татвар мэтийн энэ албан татварыг бид улсын албан татвараас гаргаад орон нутгийн албан татварт оруулж байгаа, тийм учраас хэрвээ энэ Татварын ерөнхий хууль маань энэ хуультайгаа цуг хэлэлцэгдээд батлагдах юм бол ямар нэгэн зөрчил гарахгүй юм гэж ойлгож байна. 

Нэмэгдсэн өртгийн албан татварын хуульд нэмэлт өөрчлөлт оруулах тухай хуулийн төсөлд бол үнэхээр орон нутгийн нэмэгдсэн өртгийн албан татварын нэг хэсэг нь орон нутагтаа үлдэж байгаа, энэ нь бол аймгуудад голдуу байна, 6.1 тэрбум төгрөг орон нутагт орж байна, нийслэл, дүүргүүд, алт олборлож байгаа аж ахуйн нэгжүүдийн НӨТ бол төвлөрсөн төсөвт орж байгаа өнгөрсөн оны төсвийн хуулийн дагуу, тэгэхээр 6.1 тэрбум төгрөгийн бол төвлөрсөн төсвийн дансанд төвлөрүүлээд буцаагаад шилжүүлэх явцад нь арилжааны банкууд замд нь ашиглах, саатуулах, ийм юм гарах уу гэсэн асуудал тавьж байна л даа. Би энийг ингэж ойлгож байгаа, энэ төвийн сангийн нэгдсэн дансны хүрээнд манай аймгуудад байгаа татварын хэлтэс болгон өөрсдөө орлогын данстай байх юм, тэгээд тухайн аймаг, сум, орон нутагтаа байгаа аж ахуйн нэгж байгууллагууд НӨАТ-ыг тэр татварын албаны төрийн сангийн нэгдсэн дансны хүрээн дэх тэр орлогын дансанд төвлөрүүлээд одоо бол энэ дансны мөнгө бол шууд орон нутгийн төсвийн дансанд орж ашиглагдаж байгаа, тэгэхээр татварынхаа албаны дансанд төвлөрөөд, дээр нь бол төвлөрсөн төсвөөс дахиж тухайн аймаг, сумын, хүн амын тоонд нь нормативаар тогтоосон НӨАТ-ын төвөөс өгөх шилжүүлгийг нийлүүлээд тэгээд тэр данс нь бол тухайн аймгийнхаа татварын данснаас орж байх юм, тэрнээс энэ бол Ховд аймгаас Улаанбаатарт шилжиж ирээд буцаад Ховд руу явах ийм асуудал бишээ, энэ бол тухайн дансыг хэн эзэмшиж байх вэ гэдэгтээ холбоотой асуудал, ийм учраас арилжааны банкинд замд нь гүйлгээ саатах, барих, зардал нэмэгдэх ийм зүйл байхгүй гэдэг тайлбар хэлэх байна.     

Нефть бүтээгдэхүүний онцгой албан татварын хуульд нэмэлт өөрчлөлт оруулах асуудал байна. үнэхээр манайд Эрдэнэт хотод Монгол-Киргизийн хамтарсан гадаадын хөрөнгө оруулалттай ийм нефть бүтээгдэхүүн боловсруулах үйлдвэр ашиглалтад орсон, туршилтынхаа үйлдвэрлэлийг явуулж байна, жилд 50.0 мянган тн түүхий нефть боловсруулж, 10.0 тн автобензин, 10.0 мянган тонн дизелийн түлш бэлтгэх хүчин чадалтай үйлдвэр юм билээ, энэ нефтийн үйлдвэр бол он гарсаар туршилтаар журмаар одоо нилээн хэдэн сар ажиллаж байна, одоогоор энэ үйлдвэр НӨАТ төлөгчөөр бүртгэгдээгүй байгаа, аж ахуйн нэгж байгууллагын орлогын албан татвараас гадаадын хөрөнгө оруулалттай тэргүүлэх чиглэлийн үйлдвэр учраас чөлөөлөгдсөн байгаа, одоо бол зөвхөн Хүн амын орлогын албан татвар төлж байна, энэ хуулийг баталж гаргаснаар онцгой албан татварыг бол мөн 2 жил онцгой албан татвараас чөлөөлөгдөх юм, харин 2004 оноос манай хамгийн бага татвар оруулж ирдэг Цагааннуурын дамжлага бааз мэтийн баруун чиглэлээр орж байгаа түүгээр импортлосон автобензин, дизелийн түлштэй ижил түвшинд автобензиний хувьд 11 доллар, дизелийн түлшний хувьд 15 доллар нэг тн-нд төлөхөөр ийм онцгой албан татварын хуулийг 2004 оноос төлөх юм. Тийм учраас энэ шинэ бий болж байгаа үйлдвэрт дарамт болохгүй байх гэж санаж байга, тэр тусмаа орлогын албан татвар төлөхгүй байгаа одоогоор туршилтын журмаар явж байгаа учраас НӨТ төлөгчөөр бүртгэгдээгүй байна. Энэ тайлбарыг хэлье гэж байна. 

9-д нь орлогын нь тухай бүр тодорхойлох боломжгүй ажил үйлчилгээ эрхлэгчийн албан татварын хуульд одоогийн татвар төлж байгаа системийн үйлчилгээ эрхлэх зөвшөөрлийг шууд олгоно гэсэн үг үү гэж асууж байна гэж ойлголоо, тэгэхээр өнөөгийн байдлаар бол энэ хувиараа бизнес эрхэлж байгаа иргэн бол татварынхаа албанд очиж бүртгүүлээд, патент гэдэг юм авч байгаа. Тэр патент нь бол Улаанбаатарт бол сард 6000, аймагт 4000, суманд 2000 төгрөгний тогтмол татварыг сар болгон төлж байх ийм патентийн хуудсаар татвар төлдөг. Энэ бол тухайн аймаг, сум дүүргийн үйлдвэр, үйлчилгээний хэлтэсээс олгодог лицензээс ялгаатай, тэгэхээр бол лиценз үйлчилгээ эрхлэдэг лицензээ бол Засаг даргын Тамгын газраас авна, Татвар төлөх харилцаагаа бол патентынхаа төлбөрөөр төлж байгаа, ийм л харилцаа байгаа энэ газруудад, тэгэхээр энэ хуульд нэмэлт өөрчлөлт оруулаад, зарим нэг үйлчилгээг нь бид энэ хуулийг гаргаад орлогыг нь тодорхойлдог больё гэсэн хүсэлтийг бид УИХ-д тавьж байгаа, яагаад гэвэл бид ер нь татварынхаа бааз суурийг өргөтгөх, татвар төлөгчийнхөө орлогыг бодитой тодорхойлохын тулд бид нар энэ оноос эхэлж Засгийн газрын тогтоол гарч томоохон боломжтой аж ахуйн нэгж байгууллагууд, иргэдэд бэлэн мөнгөөр үйлдвэр, үйлчилгээ эрхэлж байгаа газруудад кассын машин нэвтрүүлэхээр бид туршилтын ажил хийж байгаа, өчигдөрөөс 11 дүгээр сарын 1-нээс эхлээд нийслэл, дүүргүүдийн нилээд хэдэн 300 гаруй ийм газарт кассын машин худалдаж, туршилтын журмаар он дуустал ашиглаж байна, энэ кассын машиныг хэн ашиглах вэ гэдгийг аймаг, нийслэлийн Засаг даргын захирамж гарч тухайн нутаг дэвсгэртээ өөрийн гэсэн байртай, гэрэл цахилгаантай, хөрөнгө санхүүгийн хувьд боломжтой, гүйлгээ хийж байгаа бараа үйлчилгээний эргэлтийн хэмжээ нилээн томоохон ийм цөөхөн хэдхэн аж ахуйн нэгжүүдэд тавьж байгаа. Бид нарын тооцоолсноор бол энэ нийслэл, бүх дүүргүүдэд, Дархан, Эрдэнэт, Сэлэнгэ мэтийн томоохон төвийн бүсүүдэд нийтдээ нэг 2000 орчим кассын машин хэрэглэгч гарах юм уу гэсэн ойролцоо тооцоо гарсан байгаа, тэрнээс биш гутал тосолж байгаа, мэргэ төлөг үзэж байгаа, сонин зарж байгаа хүн дэргэдээ кассын машин тавих боломж одоогоор алга байна. Ийм учраас кассын машиныг зөвхөн Засаг даргын захирамжаар тэр тавина гэсэн нийслэл, дүүрэгтээ ашиглаж байна гэж хэлэх байна. 

Эцэст нь процессийн хууль гэж бид нарын нэрлэдэг одоо татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын талаар манай гишүүд их олон зүйл асуудал, нилээн энэ дээр шүүмжлэлтэй хандаж байгаа, бид энийг ойлгож байна, бид үнэхээр одоо татвар хураах үйл ажиллагаагаа сайжруулъя, татварынхаа он дамжсан өр төлбөрийг багасгая, татварынхаа албаны үйл ажиллагааг нь нилээн сайжруулъя гэвэл энэ процессийн хуулийг нилээн сайн шүүн хэлэлцэж батлах нь зүйтэй юм болов уу гэж боддог юм. Энд бол татварын албаны эрх хэмжээг нэмэгдүүлэх заалтууд байна гэж байна, үнэхээр энэ хууль анх батлагдахдаа анхны хуулийн төсөл дээр татварын албанд эрх олгосон олон заалт байдаг, эд нарын бид заримыг нь нилээн боловсронгуй болгоё гэсэн байдлаар энэ дээр оруулж ирсэн, ялангуяа татвар төлөгчийн үүрэг, хариуцлагыг нь дээшлүүлэх, татварын албаны үүрэг хариуцлагыг хамт дээшлүүлэх, ийм асуудлууд орж ирсэн. Энэ хуулийн төслийн талаар манай Хууль зүй, дотоод хэргийн яам бол Засгийн газар дээр хэлэлцэхээс өмнө ажлын хэсэг гарч хамтарч үзсэн, СЭЗЯ, ХЗДХЯ-ны хүмүүс орсон, дараа нь мөн Засгийн газар дээр хэлэлцэж байх явцад ХЗДХ-ийн сайдын саналаар энэ буцаагдаж, дахин 8 сар орчим энэ хоёр хууль бол ХЗДХЯ дээр үзсэн, тийм учраас энд бусад хуультай нийцүүлэх ажлыг манай ХЗДХЯ-ны хүмүүс хийсэн байх гэж бодож байна.

Харин энд нэг хариуцлагыг чангатгах юмнууд орсон байгаа, татвараа одоо төлөөгүй, санаатай зайлсхийсэн ийм татвар төлөгчдөд хүлээлгэх хариуцлагыг бид одоогийн мөрдөж байгаа хувь хэмжээг нилээн нэмэгдүүлье гэсэн санал оруулж ирсэн, тэгэхээр энийг бол одоо гишүүд шүүн хэлэлцэх байх гэж бодож байна. За баярлалаа. 

С.Төмөр-Очир: За баярлалаа. Өөр ажлын хэсгээс хариулах хүн бий юу.

Э.Сандаг-Очир: СЭЗЯ-ны Төсвийн бодлогын газар. Тэгэхээр төсвийн тэр татаас … талаар тодруулж тайлбарлах зүйл байна. Энэ дээр төсвийн тэр орон нутгийн төсвийн хэрэгцээг санхүүжүүлэх эх үүсвэрийг 3 гол төрөлд хувааж байгаа. Нэгдүгээрт, орон нутагт оруулах өөрийн орлого, төсвөөс хийх ерөнхий шилжүүлэг, тусгай шилжүүлэг гэсэн ийм 3 төрлөөс үндсэндээ бүрдэж байгаа. 

Ерөнхий шилжүүлэг гэдэг ойлголтонд бол нэмэгдэл өртгийн албан татварыг, онцгой албан татварыг төрийн сангийн нэгдсэн данс, татварын дансаар дамжуулан зохицуулж орон нутгаас шилжүүлэг хийх ийм санхүүжилтийн эх үүсвэрийг хэлж байгаа юм.   

Тусгай шилжүүлэг гэдэг маань үндсэндээ хуучнаар ярьж байсан татаас буюу одоо шинэ нэрлэхээр явж байгаа, хуулинд тусгагдсан нэр томъёогоор бол санхүүгийн дэмжлэг гэж нэрлэж байгаа. Тэгэхээр санхүүгийн дэмжлэгийн төвлөрсөн төсвөөс үзүүлэх санхүүгийн дэмжлэгийн хэмжээ буюу тусгай шилжүүлгийг хийхдээ орон нутагт энэ санхүүжилтийн эх үүсвэрийг тооцохдоо хүчин чадлын төлөвлөлтөөр нь тооцож  ингэж төлөвлөж санхүүжилтийг тусгана. Харин санхүүжилт хийхдээ ер нь хүчин чадлын гүйцэтгэлийн байдалтай уялдуулж санхүүжилт хийх ийм зарчим барина. Өөрөөр хэлбэл тухайн нэг сургууль дээр 920 хүүхдийн хүчин чадалтай ийм сургалт явуулах сургууль байлаа гэж бодоход энэ хүчин чадлаар нь тооцож санхүүгийн дэмжлэг төлөвлөөд санхүүжүүлэхдээ бол 920 хүүхэд байна уу, 750 хүүхэд байна уу, ийм гүйцэтгэлийн нь харгалзан санхүүжүүлэх ийм зарчмыг барих нь зүйтэй байгаа юм. Түрүү жилүүдэд хийж байсан санхүүжилтийн хувьд бол татаас өгөхдөө ерөөсөө төлөвлөгөөт хүчин чадалд тооцоод санхүүжилт өгдөг, гэтэл хүчин чадлыг дүүрэн ашиглаагүй ийм нөхцөлд бол бас илүү санхүүжилтийн тал гараад байдаг зүйл байсан. Ер нь төсвийн санхүүжилтэд бол татаас гэдэг үгийг орон нутгийн төсөвт үндсэндээ хэрэглэхгүй байх зарчим барьж байгаа. Татаас гэдэг үгийг хаана хэрэглэх вэ гэхээр голдуу сангуудад төвлөрсөн төсвөөс сангуудад үзүүлэх ийм санхүүжилтийн хэлбэрийг нэмэлт санхүүжилтийн асуудлыг татаас гэдэг ойлголтонд хамруулж байгаа юм, тухайлбал, нийгмийн даатгалын санд улсын төвлөрсөн төсвөөс өгөх санхүүжилтийн нэмэлт санхүүжилтийг татаас гэж хэрэглэнэ. Орон нутгийн төсвийн хүрээнд бол татаас гэдэг үгийг бид нар хэрэглэхгүй, ийм зарчим барихаар хуулийн төсөл, төсвийн төсөлд авч үзэж байгаа юм. 

П.Ганчимэг: СЭЗЯ-ны хэлтсийн дарга. Энэ автозамын сангийн талаарх асуултанд хариулъя. Автобензин, дизелийн түлшний албан татвар нь одоо улсын төвлөрсөн төсөвт ороод төвлөрсөн төсвийн орлогын бүрэлдэхүүн хэсэгт ороод явж байгаа, нөгөө талдаа бол Авто замын тухай хуулиар авто замын санг бүрдүүлэх эх үүсвэрт орж байгаа, ийм учраас энэ бол төвлөрсөн төсвийн орлогот орж байгаа хуучны хассан байсан эх үүсвэрт байлгаад, зардал талд нь тэр автозамын сангийн эх үүсвэрээр явах учраас энэ замын сангийн хуулинд өөрчлөлт орох юм уу, замын санг бүрдэхгүй гэсэн асуудал байхгүй байх гэж бодож байна. 

С.Төмөр-Очир: Харилт дууссан бол дараа нь Ганбямба гишүүнийг асуултаа асуухыг урьж байна. 

Ж.Ганбямба: За баярлалаа, би ингэж нуршихгүй, ганцхан асуулт асууя. Тэгэхээр зэрэг ерөнхий хууль дотор Татварын ерөнхий хуулинд өмнө зүгээр татвар ногдуулалтын хуулинд байсан нэг асуудал байгаа юм. Манай татварын газрын хуулийн төсөл өргөн барихад мэдээж өөртөө эрх ашигтай юмыг л өргөн барьж таараа, нөгөө байгууллагуудын эрх ашигт харшлахаар ийм заалтууд нилээн явж ирсэн, одоо Төсвийн ерөнхий хуулинд ороод ирсэн байж байдаг, өөрөөр хэлбэл нөгөө банкууд чинь оршин тогтнох, амьдрах гол үндэс нь болохоор нэр хүндийг асуудал, гол механизм нь харилцагчдаа олгох итгэл үзүүлэх асуудал байдаг, гэтэл аваачаад өнөөдөр хэлэлцэх гэж байгаа хуулиар банкууд харилцагчдынхаа мөнгийг хамж аваад татварын албанд өгөх хэтэрхий эрх мэдэл олгож байгаа юм шиг байгаа юм, энэ заавал байх шаардлагатай юм уу, энэ төсвийн ерөнхий хуулиас энэ заалтыг аваад хаячихвал яасан юм бэ, өргөн барьсан төслөөс гэсэн ийм л ганц асуулт байна. 

С.Төмөр-Очир: Ганбямба гишүүнд баярлалаа, Ганбямба гишүүний асуултанд Зориг дарга хариулна. 

Л.Зориг: За баярлалаа. Ганбямба гишүүний асуултанд хариулъя. Одоогийн мөрдөж байгаа Татварын ерөнхий хууль процессийн хуулинд бол нэг ийм заалт байгаа л даа. Татварын алба бол хэрвээ татвар төлөгч татварын өр төлбөртэй гэдгээ өөрөө хүлээн зөвшөөрсөн боловч тэр өрөө төлөхгүй байвал татварын албаны даргын тодорхойлолтын дагуу арилжааны банкууд тухайн татвар төлөгчийн данснаас уг мөнгийг бол гаргаж, улсын төсөвт төлнө гэсэн ийм заалт байгаа, тэгэхээр ийм заалт бол одоогийн хуулинд мөрдөгдөж хэвээрээ явж байгаа, тэгэхээр энэ асуудал бол арилжааны банкуудын үнэхээр харилцагчдын бас дансны нууцлалтай холбоотой юмнууд байдаг байх, тэгэхдээ бид нарын судалж мэдснээр дэлхийн олон оронд ийм практик байдаг юм байна лээ, энэ нийтлэг жишигт нийцүүлж татварынхаа одоо албыг арилжааны банктай хамтарч ажиллаж ингэж ажиллахад л хэрэгтэй юм болох уу гэж л ийм заалт оруулсан юм л даа. Тэгэхээр энд нөгөө талаас нь арилжааны банкны хүмүүсийн эмзэглэж байгаа юмнууд байдаг юм, юу гэхээр өнөөдөр бол татварын албанаас болоод харилцах данснаас мөнгө гараад арилжааны банкаас гадагшаа гараад байна гэж, би бол ингэж боддог юм бид бол тухайн болгон арилжааны банкинд хандаж тийм гүйлгээг шууд данснаас хийлгээд байдаг ийм тохиолдол олон гардаггүй юмаа, хуулийн заалт ийм байдаг, бид үндсэндээ сүүлийн жилүүдэд бол маш цөөхөн ашиглаж байгаа, харин манай арилжааны банкуудын өөрсдийнх нь үйлчилгээ үзүүлдэг байдал нь, найдвартай байдал нь энэ бүх юм нь бол бэлэн мөнгө ихсэхэд нөлөөлж байгаа болов уу гэж би боддог юм. 

С.Төмөр-Очир: За баярлалаа, дараа нь Өөлд гишүүн.

Ц.Өөлд: Би нэг татвар төлөлтөнд хяналт тавих, татвар хураах тухай хуулийн төсөл дээр 2-3-хан асуулт байна. Тухайн 9-7-д тэгэж байгаа юм татвар төлөгч иргэн орлого олсон тухай бүрээ 10 хоногт татварын тооцоо хийж байна гэж. Багийн агент хүн сард 3 удаа очиж сум руу очихнээ, заавал ийм шаардлага тавих хэрэг байгаа юм уу.

Хоёрдугаарт 10 дугаар зүйл дээр тэгэж байгаа юм одоо нотолгооны чанартай баримт бичиг, гэрэл зураг, дүрс бичлэг хийж авна гэж 10.1.3 дээр, тэгээд нэг одоо гэрээ нэг өргөтгөөд дэлгүүр гаргаж байгаа айлд ороод өмчийн хараад видео бичлэг хийгээд байх юмуу, энэ өмчийн эрх, иргэний эрх энэ тэртэйгээ аль хэр таарж байгаа юм бэ, 11.1-т ч гэсэн ерөөсөө урьдчилан мэдэхгүйгээр агуулах, зоорь, байранд нь нэвтрэх ороод шаардлагатай ажиллагаа явуулна гэж байгаа, хүний өмчин дээр, хүний гэрт ийм зүйл зохион байгуулаад, дээр бол хуулиар хориглоогүй гэж байгаа юм, хуулиар хориглоогүй үйлдвэр, үйлчилгээ гэж байхгүй ш дээ, манайд бараг л бүгдээрээ байж байгаа. 

Нөгөө нэг юм бол зураг авалтыг урьдчилан мэдэгдэхгүйгээр хийж болно гэж байгаа юм, одоо нэг үйлдвэр үйлчилгээ явуулж байгаа хүн танихгүй хүний хараад, тагнуулаад, тагнаад ч байгаа юмуу, яах гээд байгаа нь ч мэдэхгүй, энийг чинь ерөөсөө ил тод хийж болдоггүй юмуу, 1-2 өдөр байдгүй юмаа гэхэд 1 сар, тэгээд нэг заавал нэг хүний эрх чөлөөнд, хүний өмчинд халдах асуудал энэ хуулинд ямар нэг хэмжээгээр ороод байгаа юм биш үү, энэ хуулийг шинэчилсэн найруулга биш нэмэлт хийх байдлаар гаргаж болохгүй юу, ийм л асуулт байна.    

С.Төмөр-Очир: За Өөлд гишүүнд баярлалаа. Зориг дарга хариулах уу. 

Л.Зориг: Өөлд гишүүний асуултанд хариулъя. Би дээр хэлсэн л дээ, манай энэ процессийн тухай хуульд байгаа заалтууд бол шинэчилсэн найруулга учраас өмнө нь одоо батлагдсан 4-5 жилийн өмнө батлагдсан тэр хуулийн заалтууд бол энд нилээд хэсэг нь хэвээрээ орж ирсэн. Бид энийг сайжруулж боловсронгуй болгоё гэсэн ийм байдлаар зарим нэг найруулга, өөрчлөлтүүдийг хийсэн, жишээлбэл, урьдчилэн мэдэгдэхгүйгээр үйлдвэрлэл, үйлчилгээний одоо газарт бол очиж орж үзлэг хийнэ, шаардлагатай бол зураг авалт хийх ийм юмнуудыг хийх эрхтэй байхаар хуулинд заасан байгаа, энд бол бид тодотгол оруулсан юм л даа, хуулиар хориглоогүй ийм газарт бол гэж жишээлбэл, хүний хувийн өмч, орон сууц бол мэдээж хуулиар хамгаалагдсан, дархан газар байгаа, тийм учраас бид айлын өмчид очоод тэр юмыг нь битүүмжлээд, тэнд зураг авалт хийгээд байх тухай асуудал биш, энэ бол үйлдвэр, аж ахуйн байгууллагууд, үйлчилгээ явуулж байгаа газруудад үнэхээр тийм хийх шаардлага байдаг л даа. Жишээлбэл, ажлын зураг авалт хийнэ гэж юу бэ гэж, тухайн нэг ресторан байлаа гэхэд татварын байцаагч тодорхой хугацаанд үе үе тэр газруудад очиж ажлын үдийн цайны завсарлагаар, оройн цагаар, хагас, бүтэн сайн өдрөөр ч юм уу заавал тэр газарт урьдчилан мэдэгдэх албагүй ш дээ, очиж тэнд хэдэн хүн орж, ямар хэмжээний орлого олж байна вэ гэдгийг тодорхой судалгааны үндсэн дээр тооцож бүртгэх асуудал байгаа, энийг яахав бид нар ажлын зураг авалт хийнэ л гэж хэлж байгаа юм. 

Нотолгооны шинжтэй бичлэг хийнэ гэж байна, үнэхээр сүүлд нь ямар нэгэн байдлаар томоохон хэмжээний татварын хэрэг зөрчил бол хуулийн байгууллагад ирээд, хэрэг бүрдэлт хийгээд, цаашаагаа ингээд хуулийн байгууллагад шилжих үед бол нотлох баримт, бүх юмнуудыг зарим компаниуд устгадаг, ганцхан жишээ хэлж болж байна, Монхангай, Мандалхангай гээд компани бол олон тэрбум төгрөгийн архи борлуулсан байснаа нуусан байсан, ингээд татварын байгууллага очоод нөгөөхийг нь шалгах гэхээр компьютерийнхээ бүх бичлэгийг устгачихдаг, тэгээд ямар ч баримтгүй болох жишээтэй, ийм үед бол тодорхой хэмжээний бичлэг хийж, камераар зураг авах ийм шаардлага байдаг. Бид ойлгож байна, энэ хууль бол манай одоо Эрүүгийн, Иргэний хуульд бол хүний эрх, эрх чөлөөг бол дэндүү их хамгаалсан хуулийн заалтуудтай байдаг, энэ маань бол татварынхаа хуультай ямар нэгэн байдлаар зөрчилдөх ийм юм гарч болохыг үгүйсгэхгүй байна, тийм учраас Өөлд гишүүний хэлж байгаа шиг тэр нэмэлт өөрчлөлт хийгээд явахад болохгүй юм байхгүй л гэж бодож байна. 

С.Төмөр-Очир: За Зориг даргад баярлалаа. Дараа нь Жасрай гишүүн асуулт асууя гэсэн, Жасрай гишүүн.

П.Жасрай: За баярлалаа. Надад ганцхан асуулт байгаа юм. Би одоо энэ асуултыг их олон удаа тавьж байна даа энэ намар, одоо болохгүй л байгаа юм болуу даа. Энэ валютын сантай яриад тохирчихсон гээд байгаа юм, гаалийн татварыг 2 пунктээр явуулна гээд манайхны үүрэг болоод орчихсон юм шиг байгаа юм. Төсвийн орлогын байдал хүнд байдаг, хэзээ төсвийн нөөц хангалттай хүрч байлаа даа, байнга л дутагдаж байдаг л даа, ямар ч үед хэзээ ч, хаа ч, гэлээ ч гэсэн манай хувьд төсвийн бололцоо дэндүү их хүнд байна ш дээ энэ цагт. Тэгээд гаалийн татвар чинь өөрөө эд баялаг, үйлчилгээний эцсийн үнэнд ороод шингээд, суучихсан, заншчихсан зүйл шүү дээ. Дээр нь манайх Дэлхийн худалдааны байгууллагад гишүүнээр элсэхдээ АНУ, Европын холбооны 15 оронтой харилцан нийлүүлж байгаа бараанд ногдуулах гаалийн татвар 23 хувиас илүү гарахгүй гэж гэрээ хийгээд тохирчихсон улс, ингээд нөгөө талаас валютын сан бол санхүүгийн л байгууллага л даа, ер нь төсвийн тэнцүү, төрийн сангийн бодлого цэгцтэй байж байж л эдийн засгийг сэргээхэд нь арга зүйн, санхүүгийн дэмжлэг туслалцаа үзүүлдэг газар. Энэ 2 пунктээр л гарцаагүй юманд тулчихсан юм шиг яриад байх юм. Энэ ер нь валютын сангийнхантай манай парламент энийг чинь хүлээж авсангүй, учир шалтгаан нь энэ байна гээд ингээд тайлбарлавал төсвийн чинь орлого 7 тэрбум төгрөгөөр нэмэгдэх юм шиг байгаа юм. Хэрэв ийм бололцоо гарвал эргээд аж ахуйн байгууллага, иргэдээд хураадаг шууд татвар буюу орлогын албан татварын ямар нэг хэмжээгээр дахиад багасгах бололцоо гармаар юм шиг. Зарим нэг хэсгийг нь нийгмийн эдийн засгийн тулгамдсан зорилтонд ашиглаж болмоор харагдах юм. Энэ валютын сантай дахиад нэг яриад энэ дээр тохирох найдвар байна уу, энэнээс болоод хамтын ажиллагаа зогсоно гэж та бүхэн маань үнэхээр итгэчихээд байна уу, ямар байна вэ гэдгийг тодруулмаар санагдаад байгаа юм.

С.Төмөр-Очир: Жасрай гишүүний асуултанд Улаан сайд хариулах уу. 

П.Жасрай: Түрүү нь зөндөө хариулт сонссон л доо, одоо энийг дахиад нэг яриадхая гэх зориг гаргах бололцоо байна уу, үгүй юу. Бид энэвгээр шийдээд тэгээд валютын сангийнхантай дахиад нэг зөвлөх бололцоо байна уу үгүй юу. 

Ч.Улаан: Тэгэхээр бид бол валютын сантай ярьж байгаа, хэлэлцээ, тохирч байгаа бодлого дээрээ бол бололцоотой ярьж болно. /Кассет № 28А/ Бүтэн жилийн хугацаатай зөвшөөрүүлж,  тохиролцсон юм байхгүй юу, тэгэхээр ахиад энийгээ яриад унавал энэ ер нь ямар хаашаа улс вэ, юмын нь зөвшөөрч өгөөд байхаар болдоггүй юм байна гээд буруу ойлголт авчихна, тийм учраас энэ асуудлаар бол би дахиад ярих бололцоогүй гэсэн итгэл үнэмшилтэй байгаа. 

С.Төмөр-Очир: Улаан сайдад баярлалаа. Дараагаар нь Болормаа гишүүн асуулт асуухаар нэрээ ирүүлсэн. Болормаа гишүүнийг урьж байна. 

Н.Болормаа: За баярлалаа. Надаа Төсвийн тухай хуульд нэмэлт өөрчлөлт оруулах хуулийн төсөл дээр 3 асуулт байгаа юм. Нэг нь 5-р зүйлийн 2 дахь хэсгийн 14 дэх заалт “төсвийн ерөнхийлөн захирагч нь доод шатны төсөвт олгох санхүүгийн дэмжлэгийн хэмжээг тодорхойлно” гэсэн үүнийг тодотгож тайлбарлаж өгнө үү. Тэгэхээр Засгийн газар бол төсвийн ерөнхийлөн захирагч, тэгэхээр доод шатны төсөвт өгөх аймгуудад олгох санхүүгийн дэмжлэгийн хэмжээг шууд Засгийн газар тодорхойлох юм уу энэ асуудал УИХ-д орж ирж төсвийн ерөнхийлөн захирагчийн санал болгосны дагуу доод шатны төсөвт олгох санхүүгийн дэмжлэгийн хэмжээг Их Хурал тогтоох уу, энэ ойлголтыг тайлбарлаж өгөөчээ, энийг би олгохдоо шууд Засгийн газар аймгуудын санхүүгийн дэмжлэгийн хэмжээг тодорхойлох нь гэж ойлгосон учраас ингэж асууж байгаа юм. 

Хоёр дахь асуулт энэ хуулийн 4-р зүйлд 20.2-т байгаа “төсвийн тухай хууль тогтоомжийг зөрчиж энэ зүйлийн 1 дэх хэсэгт заасан зөрчлүүдийг гаргасан нь тухайн шатны төсвийн ерөнхийлөн төвлөрүүлэн болон шууд захирагчийг албан тушаалаас нь эргүүлэн татах үндэслэл болно” гэсэн ийм заалт байна. Энэ заалт маань Засаг даргыг 4 жилээр сонгож байгаа энэ бүх зүйлтэй маань хэрхэн авцалдах юм, төсөв гэдэг өөрөө 1 жилийн хугацаа, төсвийн хэтрүүлэн зарцуулсан, буруу зарцуулсан бол шууд ингээд өөрчлөгдөх боломж гарч ирж байгаа юм биш үү, энэ заалтан дээрээ тайлбар өгөөчээ гэж хүсч байна. 

Дараагийн гурав дахь асуудал бол түрүүн бас энд яригдаад байсан, тэгэхдээ би хариултыг хангалттай гэж үзээгүй учраас дахиад асууж байгаа юм. Энэ автобензин, дизелийн түлшний албан татвартай холбоотой. Тэгэхээр Монгол Улсын Автозамын тухай хуулийн дагуу автозамын сангийн ганц эх үүсвэр нь автобензин, дизелийн түлшний албан татвар байгаа, тэгэхээр Төсвийн тухай хуульд энэ оруулж ирсэн нэмэлт өөрчлөлт хэрвээ орвол автобензин, дизелийн түлшний албан татварын орлогыг нийтэд нь улсын төвлөрсөн төсвийн орлогын эх үүсвэр болгох нээ, эргүүлээд энд төвлөрсөн төсвөөсөө замын санд санхүүжилт болгон өгнө гэж тайлбарлах байх л даа, тэгэхдээ завсараас нь одоо энэ татварын орлогын тодорхой хэсэг нь өөр зориулалтаар ажиглагдах боломж гарч ирэх үү, энийг одоо юу гэж үзэж байгаа вэ гэсэн ийм асуулт байна. 

С.Төмөр-Очир: Болормаа гишүүнд баярлалаа. Асуултад Улаан сайдыг урьж байна. 

Ч.Улаан: За баярлалаа. Болормаа гишүүний асуултанд хариулъя. Доод шатны төсвийн захирагчдад олгох санхүүгийн дэмжлэгийн хэмжээг тодорхойлно гэж байгаа юм. Энэ бол хэрэгцээг нь хянаад өгч болох бололцоогоо тооцоод, ингээд ийм байхнээ гэж тодорхойлно, түүнийг бол мэдээжийн асуудал ирэх бүхий төсөв баталдаг субъект нь батлана шүү дээ. Тэгэхээр батлах, тодорхойлох хоёр хоорондоо ялгаатай ойлголт гэж хариулмаар байна, би тэгэж л энэ асуудалд хандсан л даа, тодорхойлно, батлана гэдэг хоёрыг бол.

Хоёрдугаар асуултыг хариулъя. Засаг даргыг төсвийн сахилга, хууль зөрчлөө гээд өөрчлөх механизм хийвэл нөгөө 4 жилээр сонгогддог энэ зарчимтай зөрчилдөх үү гэж, нэгэнт өөрийнхөө оногдсон ажил үүргийн гол хэсэг болох, тэгээд ард түмний хөрөнгийг хууль зөрчиж зарцуулсан, буруу зарцуулсан, хэтрүүлсэн ийм хүмүүстэй бол хугацаанаас нь өмнө хариуцлага тооцдог ийм зарчим байх байхаа ингэж бодож байгаа, ер нь Их Хурлын гишүүд бол олон санал хэлээд байгаа ш дээ, хариуцлага тооцдог болоо гэж, ард түмний хөрөнгө бол дээд зэргийн хяналттай, дээд зэргийн тайлан тооцоотой ийм байх ёстой ил тод байх ёстой гэдэг зарчмаар бид нар энийг ингэж оруулсан юм, та бүхэн маань хэлэлцэх явцдаа тунгаагаад сайжруулаад шийдээд өгөх байх гэж найдаж байна. 

Автобензин, дизелийн түлшний татвараас замын санд авч байгаа, замын санд авч байгаа энэ хөрөнгөнөөс өөр зүйлд зарцуулагдах, дундаасаа гүйгдэж зарцуулагдах асуудал байхгүй, энийг харин би хатуу хэлье. Яагаад гэвэл замын санд төвлөрч байгаа хөрөнгөнөөс илүү хэмжээний хөрөнгө оруулалтыг улсын төвлөрсөн төсвөөс замын санд хийж өгдөг юм, өгдөг байхгүй юу, замын сангаар өнөөдөр тун бага хэмжээний юм бүрдэж байгаа ш дээ 5-6 тэрбум л бүрдэж байгаа. Бид 12 тэрбумыг өнөөдөр замын санд хуваарилж байгаа, түрүү бас тийм асуудал хөндөгдсөн л дөө. Тийм учраас бид нар төвлөрсөн төсвөөс замын санд харин дэмжлэг үзүүлэх л асуудал байгаа, гол нь одоо энэ стратегийн шинжтэй томоохон магистраль зам гол бодлогынхоо асуудалд хүч хөрөнгөө оновчтой төвлөрүүлэх үүднээс л бид нар ингэж асуудалд хандаж байгаа юм. За баярлалаа. 


Манай ажлын хэсгийнхэн нэмэх асуудал байвал нэмээрэй. 


С.Төмөр-Очир: Улаан сайдад баярлалаа. Нэмэх хүн бий юу. Нэмэх хүн байхгүй юм байна. Дараа нь Тогтох гишүүнийг урьж байна. 


Н.Тогтох: За баярлалаа. Энэ Татварын ерөнхий хуулийн нэмэлт өөрчлөлтөд ийм заалт байгаа юм “татвар төлөх хуулиар тогтоосон хугацаа гэдгийг яаж тогтоох вэ гэхээр татвар ногдох орлогыг нэхэмжилсэн, падаан бичсэн, төлбөр хийгдсэн өдрийн аль түрүүчийнхээр тогтооно” гэж тэгээд ингэж тогтоогоод одоо татвараа төлөөгүй байх юм бол тэр үл маргах журмаар гаргуулах ч юм, цааш нь арга хэмжээ янз бүрийн юм болоод явчихаж байгаа юм. Гэтэл энд нэг зовлон бий одоо Зориг дарга бол сайн мэдэж байгаа байх энэ хөрөнгө оруулалтын санхүүжилт гэдэг юм бол хөрөнгө оруулалтын төлөвлөлт, гүйцэтгэл, санхүүжилт гурав бол гурван өөр хугацаанд явагдаж байгаа, тийм амьдрал байдаг. Жишээлбэл, гүйцэтгэгч байгууллага ажлаа гүйцэтгээд, гүйцэтгэлээ гаргаад Сангийн яаманд захиалагчаар дамжуулаад өгөхөд Сангийн яам маань хөрөнгө мөнгөний бололцоогүй гэж байгаад хэдэн сар, тэрч байтугай жил өнгөрүүлж байгаа, тэрч байтугай дараачийн жилийн төлөвлөгөөнд дуусаагүй үйлдвэрлэл маягаар шилжүүлж, төлөвлөж байгаад ашиглалтанд орчихсон байхад ингэж өгч байгаа, энэ бол одоо бололцоогүй, мөнгөний хүрэлцээний асуудал гэж ойлгож байгаа. Гэтэл нөгөө байгууллагыг гүйцэтгэлээ гаргаад нэхэмжлэлээ өгсөн тэр цаг хугацаагаар нь тогтоогоод татварын газар энэ хуулиа хэрэглэж байгаа, эндээс болоод алданги гээд өч төчнөөн зуун саяар нь нэхсэн ийм маргаан хүртэл гарсан. Гэтэл одоо энэ хөрөнгө оруулалтын юм нь дээр энэ хөрөнгө оруулалтын гүйцэтгэл, санхүүжилтийн байдлыг харгалзаж энэ хугацаагаа тухайлж хөрөнгө оруулалтын объектоо тогтоохгүй бол яг энэвгээр явбал энэ бөөн хачин юм болохнээ. Ийм учраас энэ хөрөнгө оруулалтын санхүүжилт дээр одоо арай өөр, хугацаагийн арай, өөрөөр хэлбэл тэр байгууллагын дансанд орсон өдрөөр нь гэж тодотгож хуулинд тусгах бололцоо байх уу гэдгийг тодруулж асуумаар байна нэгдүгээрт.


Хоёрдугаарт Хүн амын орлогын татвар дээр малын татварыг өөрчлөлт хийхдээ бол орон нутгийнхан хөгжилд зориулж байна гэж ингэж үндэслэсэн. За энэ бас болж л байгаа хэрэг. Тэгэхээр орон нутгийн хөгжилд малын татварыг зориулах юм болбол малын татварын орлогыг орон нутгийн орлогыг яг татаас тооцох үед орон нутгийн орлогоос хасч тооцож байж, татаасыг нэмж өгөхгүй бол хөгжилд зориулагдана гэдэг нь бол хэрэгжихгүй, тийм учраас энэ дээр бол мал аж ахуйн албан татвартай холбогдуулж татаас дээр өөрчлөлт орох уу гэдгийг асуумаар байна. Ийм хоёр асуулт байна. Баярлалаа. 


С.Төмөр-Очир: Тогтох гишүүнд баярлалаа. Асуултанд Зориг дарга хариулъя.


Л.Зориг: Тогтох гишүүний асуултанд хариулъя. Татварын ерөнхий хуулинд татвар төлөх хугацааг бол яаж тогтоох вэ гэдгийг томъёолж тодорхойлсон байгаа, энэ асуудал нэг мөр болоогүйгээс болоод үнэхээр татвараа татвар төлөх хугацааг хөөн хэлэлцэхэд нилээн маргаантай асуудлууд гардаг юм. Тийм учраас бид нар нэхэмжилсэн юмуу, хуулинд байгаа томъёоллоор аль түрүүчийнхээр тогтоохоор санал оруулсан. Гэтэл үнэхээр барилгын зарим байгууллагууд, гүйцэтгэгч байгууллагууд дээр Тогтох гишүүний хэлсэн шиг тийм зүйл гардаг л даа. Тухайн байгууллага бол ажлаа хийгээд дуусаад нилээн хойно санхүүжилт нь оройтож ирдэг, үүнээс болоод Эрчим хүчний барилгын газрууд дээр ийм асуудал гарч байна. Тэгэхээр энийг бид одоо манай хөрөнгө оруулалтын төлөвлөлт, санхүүжилттэй холбоотой гарч байгаа бэрхшээл зөрчлийг Татварын ерөнхий хуулинд тусгах боломжгүй юм л даа, бид бол хамгийн нийтлэг тэр зарчмаа барьж явна, харин энгийн бол тэр санхүүжилт хийх хугацаа, бүх юмнуудыг боловсронгуй болгох, ажлын уялдаа холбоог нь сайжруулахад л шаардлагатай болов уу гэж би бодож байна. Тийм учраас энийг бол тусгайлан хөрөнгө оруулалтын санхүүжилтээр хийгдсэн барилга угсралтын ажлын хувьд бол энэ нь өөр байх юмаа гэсэн ийм заалт оруулах боломжгүй гэж бодож байна. 


Малын татварын хувьд бол энийг Сандагдорж дарга хариулах юм байна. 


Э.Сандагдорж: Орон нутаг өөрөө төсвөө анхлан зохиож эхлэхдээ өөрийн орлогодоо төсвийнхөө орлогод бол мал бүхий иргэдээс хураах албан татвар, төсвийн орлогоо өөрөө тооцож төлөвлөнө. Ингээд төв хянагдаад эргээд Иргэдийн төлөөлөгчдийн хурлаар батлахдаа мөн энэ асуудлаа бол орлогодоо нарийвчлан авч үзсэн байх ёстой. Ийм учраас ерөөсөө нэмэгдэл өртгийн албан татвар буюу онцгой албан татварыг төрийн сангийн нэгдсэн данс, татварын дансны тогтолцоогоор дамжуулан хуваарилахад бол энэ орон нутагт нэгэнт орлогын төлөвлөгөөндөө суусан энэ хэмжээ сууж байгаа учраас тэр буцаан шилжүүлгийн үйл ажиллагаань нөлөө байхгүй, ер нь орон нутагт явцын дунд бий болсон…


Ж.Бямбадорж: Сандагдорж даргаа,наадах чинь тохироогүй хариулт байна уу. Улаан сайд хариулаадах. Шал өөр юм ярьж байна ш дээ. 


Ч.Улаан: За баярлалаа. Манай нөхдүүд сая асуултаа буруу бичээд авчихсан шиг байна, би тэгээд ингэж бодлоо л доо. Мал бүхий иргэдийн албан татварыг орон нутгийн хурал өөрөө тогтооход тэнд орж байгаа орлогыг нь татаасаас нь хасахгүй биз дээ гэсэн санаагаар асуусан гэж ойлголоо. Тиймээ, тийм тэгэхээр энэ бол ийм л дээ, орон нутгийн иргэдийн төлөөлөгчдийн хуралд бид нар эрх олгоё, мал бүхий иргэдийн албан татварын хувь хэмжээг тодорхой хэмжээнд өөрчилж байх эрхийг тэндэнд олгоё гэсэн санал оруулсан. За ингээд өөрчлөөд нэмэгдэл орлого бий болгочихож байгаа хэсгийг нь бол тэр сум, аймгийн татааснаас хасахгүй, энэ бол хатуу, би сая илтгэлдээ ч тодорхой дурдсан. Яагаад гэвэл бид нар эндээс улсын хэмжээгээр тогтоосон хувь хэмжээгээр бодоод л татаасанд хийнэ, тэрэн дээр өөрсдөө ярьж байгаад нэмж байгаад тэр хэмжээний орлогыг бид нар ерөөсөө тооцоонд авахгүй. 


Ж.Бямбадорж: Улаан сайдаа тодруулъя. Бүлэг дээр ярьсан, тохиролцсон зарчимнаас жаахан зөрөөд байна л даа, тэр татаасанд өгөхгүй, татааснаас хасахгүй гэдэг тэр ойлгомжтой, ганцхан нэг өөрөө орлогот тооцоод явах уу, үгүй юу, намын бүлэг дээр тооцохгүй гэж ойлгосон, өөрийн орлогод тооцохгүй гэж, яг аваад сургуулийн дээврээ засах, жаахан бололцоотой арга хэмжээ аваг л гэж ингэж л бүлэг дээр тохирсон ш дээ. 


Ч.Улаан: Юу л даа, тэр чинь ийм л дээ, нэгэнт л орлого олж байгаа бол тэрийг орлого талд тооцож байж л   санхүүгийн баримт бичиг бүрдэж, тайлан баланс гарна, харин орлого тооцчихлоо гээд бид нар төсвөөс өгдөг татаасаа тэр хэмжээгээр бууруулахгүй, гол зарчим нь энд л байгаа. 


 С.Төмөр-Очир: Тэгэхдээ Улаан сайд бас нэг тийм юм яриад байна ш дээ, нэмж тогтоовол тэрийг үлдээвэл гэсэн юм яриад байх юм, нэмж тогтооно гэж байхгүй бид нар ерөнхийдөө ярьж байгаад 80 хэд хэдээр билээ тогтох нь зүйтэй юм гэж тохирсон ш дээ. Тэрэн дээр иргэдийн хурал нэмэхгүй гэж би ойлгоод байгаа ш дээ. 


Ч.Улаан: Энэ бол хоёр өөр хуулийн асуудал юм. Мал бүхий иргэдийн орлогын албан татварын хуулинд бид нар тэрийг бүсийн ялгавартайгаар тогтоох тухай ярьсан. Тогтох гишүүний асууж байгаа асуулт бол Хүн амын орлогын албан татварын хуулин дээр орон нутгийн хуралд эрх олгох тухай асуудал ярьж байгаа юм. Тийм учраас энэ хоёр бол хоорондоо жаахан ялгаатай. 


Н.Тогтох: Үгүй, үгүй. Миний асуулт бол арай жаахан өөр.


С.Төмөр-Очир: Тогтох гуайн асуултыг миний ойлгож байгаагаар ойлгож байгаа. 


Н.Тогтох: Би асуултаа тодруулах уу. Тэгэхээр байна ш дээ би ингэсэн байхгүй юу, мал аж ахуйн албан татварыг орон нутгийнх нь хөгжилд зориулагдах юм, ийм учраас энэ өөрчлөлтийг хийж байгаа юм гэж ойлгосон байхгүй юу. Хэрвээ үнэхээр хөгжилд зориулагдаж байгаа болбол мал аж ахуйн албан татварын орлогын тэр хэмжээг орон нутгийн орлогот нь оруулж тооцолгүйгээр татаас нь тооцож өгөх ёстой байхгүй юу, тэгвэл хөгжилдөө зориулна. Тэгэхгүй орон нутгийн орлогот оруулаад татаас нь тэрнээс болоод тооцчих юм бол сургууль, эмнэлгийнхээ зардалд л яваад өгчихнө, тэрийг л би асуугаад байгаа юм. 


Ч.Улаан: За баярлалаа. Тэгэхээр юу шүү дээ, би их тодорхой бичсэн мал бүхий иргэдийн орлогын албан татвар бол одоо орон нутгийн төсөвт орж байгаа, УИХ-аар баталсан хуулийн дагуу бүсийн ялгавартай 50,75,100 гэсэн ийм шатлалаар татвар оногдуулаад орон нутгийн орлогодоо ордог, энэ бол хэвээрээ байдгаараа байна, эний хэмжээг бууруулах тухай асуудал л яригдаж байгаагаас биш, эний зориулалтыг өөрчлөх тухай асуудал байхгүй. Би юуг орон нутгийн хөгжилд зарцуулах ёстой гэж яриад байгаа гэхээр аймаг, орон нутгийн иргэдийн төлөөлөгчдийн хуралд эрх олгосны даргуу бий болж байгаа нэмэгдэл эх үүсвэрийг орон нутгийнхаа хөгжил, нийгмийнхээ тулгамдсан асуудлыг шийдвэрлэхэд нь зарцуулж байна, энийг орон нутгийнх нь татаас нь холбож үзэхгүй гэж хуулийн төсөл өргөсөн учраас би энэ л агуулгаараа хариулаад байна ш дээ. 


С.Төмөр-Очир: Дараа нь Цогтбаатар гишүүнийг урьж байна. 


Р.Цогтбаатар: За баярлалаа. Би яг саяын яригдаад байсан зүйлийг асуух гэж байгаа юм. Аймаг, нийслэлийн иргэдийн төлөөлөгчдийн хуралд эрх өгөх тухай яригдаж байгаа юм. Тэгэхээр аймаг, нийслэлийн Иргэдийн төлөөлөгчдийн хуралд эрх өгөхөөр бол саяын Тогтох гуайн хэлээд байгаа тэр нөхцөл байдал бол ерөөсөө хангагдаж чадахгүй. Аймгийн Иргэдийн төлөөлөгчдийн хуралд танай сумын малын орлогын татварыг одоо 50-ийг 60 төгрөг болгож тооцоод татаасыг чинь өгөхөөр зохицуулаад баталчихна. Тийм учраас ерөөсөө жинхэнэ нэмэгдлийг бий болгоод эрхийн өгөөд, тэрнийг орон нутгийнх нь хөгжилд зарцуулъя, зориулъя гэвэл сум, дүүргийн Иргэдийн төлөөлөгчдийн хуралд эрхийг нь өгмөөр санагдаад байгаа юм. Сум, дүүргийн Иргэдийн төлөөлөгчдийн хурал эрх авчих юм бол тэр аймаг, энд Сангийн яам бол тэр сумыг заавал тэдээр нэмэгдүүлж малынхаа орлогын албан татварыг тооцоо гэсэн шахалт үзүүлж чадахгүй л дээ. Одоо яг энэ хэмжээгээр аймагт нь Иргэдийн төлөөлөгчдийн хуралд нь эрх өгчих юм бол сумруу шууд шахалт үзүүлнэ амьдрал дээр бол. Танай мал аж ахуйн орлогын албан татварыг чинь нэг хонь толгойд 50-ийг чинь 55-аар болгож тооцсон шүү, тэгээд ийм татаас өгч байгаа шүү гэж хэлэх явдал гарцаагүй үүснэ л дээ. Тийм учраас ерөөсөө шулуухан орон нутгийн өөрөө удирдах ёсны эрхийг өргөжүүлж байгаа энэ их чухал арга хэмжээ, энэ арга хэмжээг шууд суманд шийдвэрлэж байхаар өгвөл яасан юм бэ, ингэж болохгүй юу гэсэн ийм асуулт байгаа юм нэг асуулт. 


Нөгөө нэг асуулт нь санхүүгийн дэмжлэгийг дээд шатны ерөнхийлөн захирагч нь тодорхойлоно гэж баахан ярилаа л даа. Ер нь тэгээд тэр санхүүгийн дэмжлэг гээд байгаа юм чинь орон нутагт өгч байгаа нэг төрлийн орлого гэж ойлгогдоод байгаа бүх тайлбарын хүрээнд. Тэгэхээр тэр орон нутагт өгч байгаа орлогыг аймгийн Иргэдийн төлөөлөгчдийн хурал, сумын Иргэдийн төлөөлөгчдийн хурал одоо тэр нөгөө орлогодоо оруулж батлах уу, үгүй юу, тэрнийг бууруулж болохгүй гэдэг нь ойлгомжтой. Ер нь тэрнийг жаахан нэмэгдүүлээд ч байдаг юм уу, ямар ч байсан орлогодоо оруулаад хурал нь батлах юм уу, үгүй гэдгийг нэг тодорхой хэлж өгөөчээ. Баярлалаа. 


С.Төмөр-Очир: Цогтбаатар гишүүнд баярлалаа. Зориг дарга. 


Л.Зориг: Цогтбаатар гишүүний асуултанд хариулъя. Энэ хуулийн төсөлд яагаад сум, дүүргийн Иргэдийн төлөөлөгчдийн хуралд гээд шууд эрхийг нь өгчихөж болохгүй байгаа юм бэ гэсэн асуулт байгаа, энийг бид бас ярьсан юмаа. Одоо мөрдөж байгаа Татварын ерөнхий хуулийн Монгол Улсын татварын ангилал гэсэн 2 дугаар бүлгийн 15 дугаар зүйлийн 2-т аймаг, нийслэлийн Иргэдийн төлөөлөгчдийн хурлаас хувь хэмжээг нь тогтоосон бөгөөд тухайн нутаг дэвсгэрт үйлчлэх татварыг орон нутгийн татвар гэнэ гээд орон нутгийн ийм ийм татварууд байна гээд заачихсан байгаа. Мөн энэ хуулинд маш олон заалтууд дээр татварын хувь хэмжээг тогтоох 18 дугаар зүйл гэх мэтийн олон заалтууд дээр аймаг, нийслэлийн Иргэдийн төлөөлөгчдийн хурал л энэ хуулиар заасан хувь хэмжээг УИХ-аар баталсан хязгаарт багтааж, тогтоож, өөрчилж байх эрх бүх эрхүүд нь аймаг, нийслэлийн Иргэдийн төлөөлөгчдийн хуралд байгаа юм. Тэгэхээр сум, дүүргийнхэд бол сум, дүүргийнхээ санал болгосон тэдний тооцоолсон, тодорхойлсныг үндэслээд аймаг, нийслэлийн Иргэдийн төлөөлөгчдийн хурал нь баталдаг байя, тэрнээс сум болон өөрсдийнхөө Иргэдийн төлөөлөгчдийн хурлаар татварын хувь хэмжээг өөрчлөх асуудлыг шийдэхгүй байх нь зүйтэй юм байна гэсэн энэ ерөнхий хуулийнхаа санааг бид барьж энэ хууль санаачилсан. 


С.Төмөр-Очир: Зориг даргад баярлалаа. Цогтбаатар гишүүнээ хариулт хангалттай болов уу.


Р.Цогтбаатар: Сая Зориг дарга ерөөсөө аймагт л татварыг өөрчилж байх эрх байгаа гэж ерөнхий хуулиар тайлбарлаад байна. Тэгтэл өнгөрсөн 4 жилд 1997-2000 онд бол сумын Иргэдийн төлөөлөгчдийн хурал мал бүхий иргэдийнхээ орлогын албан татварыг өөрчилдөг тийм хууль мөрдөгдөөд явж байсан, эндээс 2-5 хувь гэж тогтоосон, 2-5 хувь дотор чухам хэд байх вэ гэдгээ сумын Иргэдийн төлөөлөгчдийн хурал нь тогтоогоод ирж байсан. Одооч гэсэн амьдралд тэр уламжлалыг бодоод нөгөө бид нарын тогтоосон 50 гэсэн тоог чинь 55, 53, 60 дотор тогтоосон сумууд байж л байгаа ш дээ. Тэглээ гээд малчид нь эсэргүүцээд сүйд болоод байгаа юм байхгүй, нэмэгдсэн эх үүсвэрээр нь одоо тэр мал аж ахуйн орлогын албан татварыг аймаг нэмэгдүүлээд тодорхой эх үүсвэр болгоод хөгжлийг нь тодорхой юм шийдчихнэ гээд яриад байгаа юм, амьдрал дээр энэ бол шал худлаа. Одоо мал аж ахуйн албан татварыг бүр нугалаад тогтоолоо гэхэд суманд сайндаа 3-4 сая төгрөг л гарч ирнэ ш дээ, тэрэвгээр ямар хөгжлийн юм шийдэх вэ дээ, тулгамдсан эмнэлгээ нэг засчихдаг юмуу, дотуур байраа засчихдаг юмуу гээд нэг тиймэрхүү юмнууд шийдэх ийм л юм байгаа ш дээ. 


С.Төмөр-Очир: Зориг дарга.


Л.Зориг: Тэгэхээр би бол ер нь сумын Иргэдийн төлөөлөгчдийн хурал бол мал бүхий иргэдийн орлогын албан татварыг тодорхой хязгаарт багтааж тогтоож байгааг би мэдэхгүй байна. Одоогийн манай мөрдөж байгаа хуулиар бол одоо энэ хуулийн 18 дугаар зүйл Татварын ерөнхий хуулийн “… хэрвээ хүн амын орлогын албан татвар тэр тутмаа мал бүхий иргэдийн орлогын албан татварыг бол түрүүчийн Засгийн газрын үед, түрүүчийн Их Хурлын үед тодорхой хязгаарт багтааж нэмэгдүүлэх, хасах эрх бол аймаг, нийслэлийн Иргэдийн төлөөлөгчдийн хуралд ийм эрх олгогдож байсан, тэгэхдээ энд бол Их Хурлаас баталсан хязгаарт багтаан аймаг, нийслэлийн Иргэдийн төлөөлөгчдийн хурал дээрх татварын хувь хэмжээг тогтооно гэсэн энэ хуулийн 18 дугаар зүйлийн заалтын дагуу явж байсан. Тэрнээс биш суманд эрх өгсөн юм байхгүй. 


С.Төмөр-Очир: За баярлалаа. Дараа нь Түмэндэмбэрэл гишүүн асуулт асуухаар нэрээ ирүүлсэн, Түмэндэмбэрэл гишүүнийг урьж байна.  


Д.Түмэндэмбэрэл: За баярлалаа. Тэгэхээр Татварын багц хуулин дээр асуувал их олон асуулт байна л даа. Тэгэхдээ ерөнхий асуудал бол жишээлбэл, энд байгаа өгүүлбэр, хоорондын утга агуулга, хэнд очиж буух вэ, хэн хариуцах вэ, хэний үүрэг хариуцлага уу гэхээр зэрэг тодруулах, утга агуулгыг нь нарийн болгох ийм заалтууд зөндөө байна. 


С.Төмөр-Очир: Одоо бид нар асуух гэсэн юмаа асуугаад, нарийн юмаа Байнгын хороон дээр асуухгүй бол манайхан ерөөсөө бүх л юмаа чуулган дээр асуух гээд хамаг цагаа авчихаад байна. Өнөөдөр бид нар зарчмын юмнуудаа асууж аваад энийг хэлэлцэх үү, үгүй юу гэдгээ шийдээд хэлэлцэхээр бол Байнгын хороон дээрээ маш нарийн ярих ёстой шүү дээ, тэр дэгээ сайн бариарай. 


Д.Түмэндэмбэрэл: Тийм, тэгэхээр зэрэг өгүүлбэрүүд дотор ийм үгнүүд байж байна жишээлбэл, нотлогдсон гээд байгаа яаж нотлогдсон нь байхгүй байх жишээтэй, байцаагч нарын эрх байж байгаа эрх их өргөжсөн, их том эрхтэй болсон гэж байгаа, гэтэл байцаагч нарын үүрэг талаасаа бас дутуу байх жишээтэй. Нөгөө эрх нь яаж хэрэгжих вэ гэдэг нь тодорхой биш, тэр эрхийн цаана юуг одоо шийдэх вэ гэдэг асуудал, ийм ийм асуудал олон байна, энэ бүгдийг Төсвийн байнгын хорооны дүгнэлтэнд тодорхой дурьдсан байгаа учраас би ганцхан асуулт асуух гээд байгаа юм. Энэ Төсвийн байнгын хорооны энэ дүгнэлтэнд тусгагдсан энэ дутагдлуудыг ойлгож ажлын хэсэг дээр засварлаж, шаардлагад нийцүүлж оруулж ирэхийг зөвшөөрч байгаа юу гэдэг асуулт байна. 


С.Төмөр-Очир: Түмэндэмбэрэл гишүүнд баярлалаа, асуултанд Зориг дарга хариулна. 


Л.Зориг: Бид Төсвийн байнгын хорооны хуралд суусан. Байнгын хорооны гишүүдийн санал шүүмжлэлийг сонссон. Тэгэхээр бид бол Төсвийн байнгын хорооны дүгнэлтийн дагуу хэрвээ энэ хуулинд ялангуяа энэ процессийн хуулинд нилээн санал шүүмжлэл гарч байна л даа. Энийг ажлын хэсэг дээр сайжруулах, засах, өөрчлөх энэ асуудлыг бид бүрэн хүлээн зөвшөөрч байна, энийг хүлээж авч байна, болно. 


С.Төмөр-Очир: За баярлалаа. Дараа нь Даваацэдэв гишүүн.


Л.Даваацэдэв: За баярлалаа. Хүн амын орлогын албан татварын тэр 20 богийг хөнгөлөх явцад гэсний дараагаар нилээд хэмжээний татварын авлага үүсч магадгүй гэсэн ийм санаа төрөөд байгаа юм, яагаад гэхээр өнөөдөр чөлөөлөгдчихөөд байгаа учраас мэдэгдэхгүй байгаа, тэрнээс цөөхөн малынхаа орлогоор амь залгуулж байдаг олон хүмүүс байдаг, тэр нь амьдралд нь хүрдэггүй, тэгээд ирэхээр бага ч гэсэн татвар ногдоод тэрийгээ төлөхгүй болохоор авлага үүсч таараа, тэгээд олны олон таван цэн гэж нилээн их хэмжээний юм үүсэх байх. Дараа нь энэ татварын орлогын өр, авлагыг барагдуулах ийм асуудалд чөлөөлөх энэ тэр асуудал гарч ирэх байх, энийг одоо тэр орон нутагтаа татвар ногдуулсан энэ юугаараа чөлөөлөх асуудлыг шийдвэрлэж чадах болов уу, ингэж шийдэгдэх үү гэсэн нэг ийм асуулт байна. 


Бусад асуулт давхардсан учраас асуухгүй. Баярлалаа. 


С.Төмөр-Очир: Зориг дарга хариулъя.


Л.Зориг: За баярлалаа. Даваацэдэв гишүүний тавьсан асуултанд хариулъя. Үнэхээр цөөн малтай, олон ам бүлтэй айл өрх бол бий л дээ. Тэнд бол хэрвээ энэ 20 богийн хөнгөлөлт, чөлөөлөлтийг хассанаар татвараа төлж чадахгүй өр төлбөр үүсэх ийм хандлага гарахвий гэсэн ийм болгоомжлол манай Даваацэдэв гишүүн тавьж байна. Тэгэхээр энд бол нөгөө талд нь нэг ийм асуудал тавьж байгаа ш дээ, одоо энэ мөрдөж байгаа татварын 1 богоос авах татварын хувь хэмжээг бол ихээхэн бууруулж, хувь хэмжээг нь 20-40 хувиар ингэж бууруулж багасгаж, тэгээд хүн болгон энэ малынхаа татварыг төлдөг больё, ингэснээр хөдөө орон нутгаа, малчдаа ер нь татвар төлж сургах, энэ зах зээлийн харилцаанд оруулах энэ зам руу нь хөтөлж оруулах нь зүйтэй юм байна гэсэн энэ л үүднээс энийг хууль санаачилсан байгаа юм. За яахав татварын өр авлага үүсэх тохиолдолд бол орон нутгийн татварын байгууллага, сумын татварын байцаагч энийг тухай бүрд нь орон нутагтаа шийдээд явах боломжтой болов уу гэж бодож байна. 


С.Төмөр-Очир: За баярлалаа. Ингээд асуулт асуухаар нэрээ ирүүлсэн гишүүд, Оюун гишүүн ээ, дэгээрээ нэрээ бичээд, хаачихсан байхгүй юу. Та одоо хэлэлцэх тухай асуудлыг шийдчих юм бол Байнгын хороо нь дэрээ сайн асуугаарай, эхнээс нь дэгээ барихгүй бол гишүүд чинь их загнаад байгаа шүү дээ, тийм учраас дэгээ барья. Оюун гишүүн уучлаарай. Ганцхан ч ялгаа байхгүй, арван асуулт ч ялгаа байхгүй, бид нар дэгээрээ явахгүй бол энд бид нар гишүүдийг ялгаж байгаа юм биш. Асуух асуултаа Байнгын хороон дээрээ сайн асууж аваарай, ингээд дэгээ барья. Дэгийн дагуу асуулт хариултыг зогсооё. 


Одоо өргөн барьсан хуулиудын талаар Байнгын хорооны дүгнэлтийг сонсоё. Төсвийн байнгын хорооны дүгнэлтийг УИХ-ын гишүүн Н.Энхболд танилцуулна. Энхболдыг индэрт урьж байна. 

Н.Энхболд: Монгол улсын Засгийн газраас Татварын холбогдолтой хуулиудад нэмэлт өөрчлөлт оруулах тухай хуулиудын төслийн талаар Төсвийн байнгын хорооноос гаргасан дүгнэлтийг танилцуулъя. 

УИХ-ын дарга, эрхэм гишүүдээ. Монгол Улсын Засгийн газраас 2001 оны 10 дугаар сарын 23-ны өдөр Аймаг, нийслэлийн иргэдийн Төлөөлөгчдийн хуралд эрх олгох тухай хуулийн төсөл, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хуулийн болон Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төсөл, Төсвийн тухай, Онцгой албан татварыын тэмдэгийн тухай, Аж ахуйн нэгж, байгууллагын орлогын албан татварын, Нэмэгдсэн өртгийн албан татварын, Автобензин, дизелийн түлшний албан татварын, Онцгой албан татварын болон Татварын ерөнхий хууль нэмэлт, өөрчлөлт оруулах тухай хуулийн төслүүд, Хүн амын орлогын албан татварын хуульд өөрчлөлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төслийг УИХ-д өргөн мэдүүлсэн юм. 

Төсвийн байнгын хороо  2001 оны 10 дугаар сарын 30-ны өдрийн хуралдаанаараа дээр дурьдсан хуулийн төслүүдийг хэлэлцээд тэдгээрийг дараахь байдлаар шийдвэрлэлээ.

Нэг. Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын хуулийн шинэчилсэн найруулгын төсөл, Төсвийн тухай, Онцгой албан татварын тэмдэгийн тухай, Аж ахуйн нэгж, байгууллагын орлогын албан татварын, Нэмэгдсэн өртгийн албан татварын, Автобензин, дизелийн түлшний албан татварын, Онцгой албан татварын хуульд нэмэлт, өөрчлөлт оруулах тухай хуулийн төслүүд, Тогтоолд өөрчлөлт оруулах тухай УИХ-ын тогтоолын төслүүдийг татварын бааз суурийг өргөтгөн улмаар төсвийн орлогыг нэмэгдүүлж, алдагдлыг багасгах төсвийн зарлага, санхүүжилтийг шуурхай, бүрэн хийх чиглэлээр татварын хууль тогтоомжийг боловсронгуй болгож, Засгийн газрын үйл ажиллагааны мөрийн хөтөлбөрийг хэрэгжүүлэх үндсэн дээр боловсруулсныг тэмдэглэж, тус Байнгын хорооны гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ. 

Хоёр. Аймаг, нийслэлийн иргэдийн Төлөөлөгчдийн хуралд эрх олгох тухай хуулийн төсөл, Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төсөл, Татварын ерөнхий хуульд нэмэлт, өөрчлөлт оруулах тухай хуулийн болон Хүн амын орлогын албан татварын хуулийн төслүүдийг дараахь үндэслэлээр УИХ-ын нэгдсэн хуралдаанд оруулж хэлэлцүүлэх шаардлагагүй гэж үзэж, төслүүдийг хууль санаачлагчид буцаах нь зүйтэй гэж үзлээ. Үүнд:

1.Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулгын төсөл нь татвар хураах ажиллагаанд илүү анхаарч, далд эдийн засгийг татвар хамруулж, татвар төлөлөгчдийн хүрээг өргөжүүлэх үндсэн дээр боловсрогдсон боловч татварын байцаагчдын эрхийг хэт өргөтгөж, тэдний татвар төлөгчдөд хөнгөн шуурхай үйлчлэх асуудлыг орхигдуулсан, өнөөдөр хүчин төгөлдөр үйлчилж байгаа Захиргааны хариуцлагын тухай хууль, Эрүүгийн хууль, Цагдаагийн байгууллагын тухай хууль, Банкны тухай хуульд тус тус нийцүүлэх, бодлогын уялдаа холбоог хангах шаардлагатай байгаа тул боловсронгуй болгох.

2.Татварын ерөнхий хуульд нэмэлт, өөрчлөлт оруулах тухай хуулийн төслийг Төсвийн байгууллагын удирдлага, санхүүжилтийн тухай хуулийн төсөлтэй уялдуулан, тухайн үед нь авч үзэх.

3.Аймаг, нийслэлийн иргэдийн Төлөөлөгчдийн хуралд эрх олгох тухай хуулийн төсөл нь орон нутгийн төсвийн хомсдолтой өнөөгийн нөхцөлд Аймаг, нхийслэлийн иргэдийн Төлөөлөгчдийн хурал төсвөө бүрдүүлэх зорилгоор татвар нэмж, аж ахуй эрхлэгчдийн татварын ачааллыг нэмэгдүүлж болзошгүй тул энэ талын зохицуулалтыг одоогоор өөрчлөх шаардлагагүй. 

4.Хүн амын орлогын албан татварын хуульд өөрчлөлт оруулах тухай хуулийн төслийн тухайд мал бүхий иргэдийн татварын хөнгөлөлт чөлөөлөлтийн асуудлыг төсөлд тусгаснаар хандах шаардлагагүй, одоогийн байгуу хэвээр үлдээх нь зүйтэй гэж Байнгын хорооны гишүүдийн олонхи үзсэн болно.

УИХ-ын эрхэм гишүүдээ. Уг асуудлыг хэлэлцэн, шийдвэрлэж өгөхийг хүсье. Анхаарал тавьсанд баярлалаа.

С.Төмөр-Очир: За одоо хуулиуд тус бүрийн хэлэлцэх эсэх асуудлаар санал хураалт явуулна. Тийм учраас манай гишүүд анхааралтай байгаарай, сүүлд нь одоо би кнопоо дарахаа мартчихаж гэдэг юмуу, ярьж суугаад анхаарал жаахан сарниснаас алдаа хийдэг, тийм учраас та бүхэн анхаарай. 

Ж.Бямбадорж дарга горимын санал хэлье гэж байна. 

Ж.Бямбадорж: 12 хуулиас маргаангүй хэлэлцье гэж шийдсэн 8 хууль байгаа учраас тэр 8 хуулийг багцалж, энэ уул нь багцалсан нь асуудал шүү дээ, багцалж хэлэлцэе гэсэн шийдвэр санал 1 хураая, 4 дээр нь нэг бүрчлэн санал хураая. 


С.Төмөр-Очир: За Ж.Бямбадорж даргын горимын саналаар санал хураахуу, өөрөөр хэлбэл Байнгын хороо хэлэлцье гэж дэмжсэн хуулиудыг нэг хураагаад, хэлэлцэх шаардлагагүй буцаая гэсэн хуулиудыг тус бүрд нь санал хураая гэсэн санал байна. Тэгвэл энэ горимын саналыг дэмжиж байгаагаар санал хураалт явуулъя. Горимын саналыг дэмжье гэдгээр санал хураалт явуулъя. 


Зөвшөөрсөн

46


Татгалзсан   
10


Бүгд 


56


82.1 хувийн саналаар горимын саналыг дэмжлээ, өөрөөр хэлбэл Байнгын хороо хэлэлцэхийг дэмжиж байгаа 8 хуулийг багцаар нь нэг санал хураая гэсэн, за ингээд саяны горимын саналаар санал хураая, би нэрийн нь уншъя.  

Ж.Бямбадорж: Байхгүй байгаа гишүүдийн картыг аваач, татгалзсан дээр гараад байна ш дээ.  


С.Төмөр-Очир:  За Төсвийн тухай, Аж ахуйн нэгж байгууллагын орлогын албан татварын тухай, Нэгдсэн өртгийн албан татварын тухай, Авто бензин, дизелийн түлшний албан татварын тухай, Онцгой албан татварын тухай, Онцгой албан татварын тэмдгийн тухай хуулиудад нэмэлт, өөрчлөлт оруулах тухай хуулиуд, Орлогыг нь тухай бүр тодорхойлох боломжгүй ажил үйлчилгээ хувиараа эрхлэгч иргэний орлогын албан татварын тухай хууль, шинэчилсэн найруулга, Тогтоолд өөрчлөлт оруулах тухай УИХ-ын тогтоолын төсөл гэсэн эдгээр хуулиудыг Байнгын хорооны хэлэлцэх зүйтэй гэж үзсэн Байнгын хорооны саналыг дэмжсэн санал хураалт явуулъя.


Зөвшөөрсөн

42


Татгалзсан
  
2


Бүгд 


44


95.5 хувийн саналаар эдгээр хуулиудыг хэлэлцэх нь зүйтэй гэж үзэж, Байнгын хорооны санал дэмжигдлээ.


Дараа нь нөгөө хуулиудыг нэг бүрчлэн хэлэлцье.

1.Аймаг, нийслэлийн Иргэдийн төлөөлөгчдийн хуралд эрх олгох тухай хуулийн төслийг Байнгын хорооны саналаар буцаах нь зүйтэй гэсэн санал ирүүлсэн, Байнгын хорооны саналыг дэмжихээр санал хураалт явуулъя:


Зөвшөөрсөн

27


Татгалзсан

17


Бүгд 


44


61.4 хувийн саналаар Байнгын хорооны санал дэмжигдлээ, ингээд энийг бол хэлэлцэхгүй буцаая гэсэн санал дэмжигдлээ. 


Дараагийн хууль, тэгэхээр энд бол Байнгын хорооны дэмжсэн саналаар санал хураалгаж байгаа, хэлэлцэе гэвэл улаан дээр нь дарна шүү дээ. 

2.Хүн амын орлогын албан татварын тухай хуульд нэмэлт өөрчлөлт оруулах тухай хуулийн төсөл байна. Байнгын хорооны саналаар хэлэлцэх шаардлагагүй буцаая гэсэн Байнгын хорооны саналаар санал хураалт явуулъя.


Зөвшөөрсөн

20


Татгалзсан

24


Бүгд 


44


54.5 хувийн саналаар энийг хэлэлцэх нь зүйтэй гэж шийдлээ. 


Ж.Бямбадорж: Одоо 2 санал хураалт байгаа, би өчигдөр Үндсэн чиглэл хэлэлцэхэд Бүлгийн дүгнэлтийг танилцуулсан. МАХН-ын бүлэг эдгээр хуулиудыг саяын тэр Орон нутгийн эрх олгох тухайгаас бусад одоо Байнгын хороон дээр шийдсэн энэ асуудлыг бүлгээрээ хэлэлцээд УИХ-аар хэлэлцэх нь зүйтэй гэсэн шийдвэр гарсан байгаа, энийг бас эрх биш бүлгийн гишүүдийг анхаарах байх гэж бодож байна. 


С.Төмөр-Очир: За Бямбадорж даргад их баярлалаа. 

3.Татварын ерөнхий хуульд нэмэлт, өөрчлөлт оруулах тухай хуулийн төслийг Байнгын хороо энийг хэлэлцэхгүй буцаах нь зүйтэй гэсэн саналаар санал хураалт явуулъя.


Зөвшөөрсөн

  6


Татгалзсан

38


Бүгд 


44



86.4 хувийн саналаар энэ хуулийг хэлэлцэх нь зүйтэй гэж шийдлээ. 


4.Татвар ногдуулалт, төлөлтөд хяналт тавих, татвар хураах тухай хуулийн шинэчилсэн найруулга Байнгын хороо энэ хуулийг буцаах нь зүйтэй гэж үзсэн байна. Байнгын хорооны саналаар санал хураалт явуулъя.


Зөвшөөрсөн

  8


Татгалзсан

37


Бүгд 


45


82.2 хувийн саналаар энэ хуулийг хэлэлцэх нь зүйтэй гэж үзлээ.

За ингээд саяын хэлэлцсэн 12 хуулиас Аймаг, нийслэлийн Иргэдийн төлөөлөгчдийн хуралд эрх олгох тухай хуулийн төслийг буцаах нь зүйтэй гэж үзлээ, бусад 11 хуулийг хэлэлцэх нь зүйтэй гэж саяын санал хураалтаар шийдлээ. Ингээд энэ 11 хуулийг Байнгын хороонд нь шилжүүлье. Нэгдүгээр хэлэлцүүлэгт шилжүүллээ Байнгын хороонд. 

1 хуулийн буцаах тухай тогтоолын төсөл үдээс хойшхи хуралдаан дээр Тамгын газар оруулж ирээрэй. 

Дараагийн асуудал хэлэлцье. Дараагийн асуудал төлөвлөгөө ёсоор Монгол Улсын 2002 оны төвлөрсөн төсвийн тухай хуулийн 2 дахь хэлэлцүүлгийг явуулъя. Төвлөрсөн төсвийн талаар гаргасан Байнгын хороодын саналыг сонсоё. 

Аюулгүй байдал, гадаад бодлогын байнгын хорооны дүгнэлтийг сонсоё. Байнгын хорооны дүгнэлтийг УИХ-ын гишүүн Г.Төртогтох танилцуулна. Төртогтох гишүүнийг индэрт урьж байна. 

Г.Төртогтох: УИХ-ын дарга, эрхэм гишүүд ээ. Монгол Улсын Засгийн газраас 2001 оны 9 дүгээр сарын 29-ний өдөр өргөн мэдүүлсэн Монгол Улсын 2002 оны төвлөрсөн төсвийн тухай хуулийн төслийг Аюулгүй байдал, гадаад бодлогын байнгын хороо 2001 оны 10 дугаар сарын 17-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна. 

Нэг. Монгол Улсын 2002 оны төвлөрсөн төсвийн тухай хуулийн төсөлд гадаад харилцаа, батлан хамгаалах, аюулгүй байдал, хил хамгаалах болон иргэний хамгаалалтын асуудал эрхэлсэн байгууллагуудын төсвийг Засгийн газрын үйл ажиллагааны мөрийн хөтөлбөрийг хэрэгжүүлэх зорилтын хүрээнд олон улсын санхүүгийн байгууллагуудтай тохиролцсон зарчим, улсын эдийн засгийн нөөц боломж дээрээ түшиглэн тэдгээрийн үйл ажиллагаагаа хэвийн явуулах нөхцөл бололцоог хангахуйц хэмжээнд төсөвлөж өгөхийг зорьсныг тэмдэглэж байна.

Хоёр. Аюулгүй байдал, гадаад бодлогын байнгын хорооны эрхлэх асуудлыг хүрээний зарим байгууллагуудын төсвийн хувьд нэн шаардлагатай зарим зардлыг 2002 оны улсын төвлөрсөн төсөвт нэмж тусгах саналыг УИХ-ын нэгдсэн хуралдаанд оруулах нь зүйтэй гэж тус Байнгын хороо гишүүдийнхээ олонхийн саналаар тогтлоо. Үүнд:

1.Дэлхий ертөнц дээр өнөөдөр нэгэнт үүсээд байгаа нөхцөл байдлаас дүгнэлт хийж, улс орны аюулгүй байдалд чухал үүрэг гүйцэтгэдэг Улсын агаарын довтолгооноосхамгаалах цэргийн зэвсэглэл, техникийн бүрэн бүтэн байдлыг хангах, хүчин чадлыг нэмэгдүүлэх зайлшгүй шаардлага тулгарч байна. Өнөөдрийн байдлаар энэ салбарын зэвсэглэл ихээхэн хуучирсан нь манай улсын аюулгүй байдалд сөргөөр нөлөөлж болзошгүй бөгөөд төр засгаас зайлшгүй анхаарвал зохих асуудал болоод байгаа тул уг салбарын радио локаторын 4 гол станцыг засварлах болон Ми-8 нисдэг тэрэг засварлах, сэлбэг авахад зарцуулах хөрөнгө түүнчлэн улсын аюулгүй байдлыг хангах үүднээс гүйцэтгэх ажлын хяналтын зарим техник хэрэгсэл авахад шаардагдах хөрөнгийг тус тус төсөвт нэмж тусгах.

2.Монгол Улсын Засгийн газрын 2001 оны 126 дугаар тогтоолд заасан Улаанбаатар хотод хилийн цэргийн албан хаагчдад зориулан барих 36 айлын орон сууцны барилгад шаардагдах хөрөнгө, Оросын Холбооны Улсын Хилийн академид 1999 оноос хойш суралцаж байгаа 10 сонсогчийн сургалтын төлбөрийг тус тус төсөвт суулгаж өгөх.

3.Монгол Улсын тусгаар тогтнол, бүрэн эрхт байдлын баталгаа болсон улсын хилийн халдашгүй дархан байдлыг бэхжүүлэх, хил зөрчигдөх явдлаас сэргийлэх, хилийн шугамыг баталгаажуулах асуудал нь улс орны аюулгүй байдлын үндсэн асуудал байдаг тул Увс, Завхан, Хөвсгөл аймгийн Оросын Холбооны Улстай хиллэх хилийн дагуу тор татах ажлыг дуусгахад шаардагдах хөрөнгийг төсөвт тусгах, Монгол Улс, БНХАУ-ын хилийн шугамыг шалгах ажиллагаанд шаардагдах зардалд шаардлагатай хөрөнгийг нэмж тусган 2002 онд багтаан гүйцэтгэх ажлыг цаг алдуулалгүй эхлүүлэх.

4.Улс оронд тохиолддог цаг зуурын бэрхшээл, хүндрэлийн үед аврах багаж хэрэгслийн хангалтгүйгээс иргэний хамгаалалтын алба үүргээ бүрэн гүйцэтгэх боломж хомсдож, хөрөнгө үргүй зарах явдал ихээхэн гардаг тул зайлшгүй шаардлагатай аврах багаж хэрэгсэл худалдан авахад зориулж төсөвт хөрөнгө нэмж тусгах.

5.Монгол Улсын гадаад харилцаанд чухал үүрэг гүйцэтгэх БНХАУ-ын Хөх хот дахь Монгол Улсын Ерөнхий консулын газрын Эрээн хот дахь салбарын байр барихад 2002 онд зарцуулах хөрөнгийг Гадаад хэргийн яамны төсөвт нэмж тусгах зэрэг болно.

Тус Байнгын хорооны хуралдаан дээр ихээхэн маргаантай байсан асуудлын нэг болох ОХУ-ын Москва, Кызыл хотод суух хилийн төлөөлөгчийн орон тоо, цалин шаардагдах төсвийн асуудлыг яаралтай шийдвэрлэхийг Засгийн газарт даалгах нь зүйтэй гэж үзсэн болно.

Байнгын хорооны хуралдаанаас гаргасан зарчмын зөрүүтэй саналын томъёоллыг Төсвийн байнгын хороонд хүргүүлсэн болно. 

УИХ-ын эрхэм гишүүдээ. Монгол Улсын 2002 оны төвлөрсөн төсвийн тухай хуульд нэмэлт оруулахаар тус Байнгын хорооноос оруулж байгаа саналыг дэмжиж өгөхийг эрхэм гишүүд Та бүхнээс хүсье. Анхаарал тавьсанд баярлалаа. 

С.Төмөр-Очир: Баярлалаа. 11 цагийн завсарлага болж байна, завсарлаад орж ирж үргэлжлүүлж хэлэлцье. Гишүүд цагтаа орж ирээрэй, өнөөдөр бол хэлэлцэх асуудлууд нилээд байгаа учраас завсарлага ихэдвэл орой сунгаж магадгүй, тийм учраас завсарлагын цагийг сайн бариарай. 

Хуралдаан 11.00-11.35 цагт завсарлав.

С.Төмөр-Очир: Байгаль орчин, хөдөөгийн хөгжлийн байнгын хорооноос гаргасан дүгнэлтийг УИХ-ын гишүүн М.Далайхүү танилцуулна. Далайхүүг индэрт урьж байна. 

М.Далайхүү: УИХ-ын дарга, эрхэм гишүүд ээ. Монгол Улсын 2002 оны төвлөрсөн төсвийн тухай хуулийн төслийг тус Байнгын хороо 2001 оны 10 дугаар сарын 17-ны өдрийн хуралдаанаараа хэлэлцээд дараахь санал, дүгнэлтийг гаргаж байна. 

Засгийн газраас УИХ-д өргөн мэдүүлсэн төсвийн төсөл нь МонголУлсын Засгийн газрын эдийн засаг, нийгмийг хөгжүүлэх үндсэн чиглэл, үйл ажиллагааны мөрийн хөтөлбөрт тусгагдсан зорилт арга хэмжээг тодорхой үе шаттайгаар хэрэгжүүлэхэд үндсэндээ чиглэгдсэн байгаа тул уг хуулийн төслийг Байнгын хороо үндсэнд нь зөвшөөрч байна. 

Хэдийгээр төвлөрсөн төсөв бүрдүүлэхэд гадаад, дотоод хүндрэл бэрхшээл байгаа хэдий ч Засгийн газраас төсөвт байгууллагуудын он дамжсан урсгал өрийг барагдуулах, олон улсын санхүүгийн байгууллага, хандивлагчдад шинээр итгэл олж, хамтын ажиллагаагаа сэргээх, цаг хугацааны эрэлт, байгалийн гамшиг, малын гоц халдварт өвчний улмаас бий болсон санхүүгийн нэмэлт хэрэгцээг шийдвэрлэх, үндэсний үйлдвэрлэл ялангуяа экспортын үйлдвэрлэл, үйлчилгээг хөгжүүлэхэд чиглэсэн стратегийн чиглэлтэй салбаруудыг гадаад, дотоод эх үүсвэрээр дэмжих, төрийн болон төсөвт байгууллагад ажиллагсадын цалин хөлс, ахмадууд, нийгмийн эмзэг бүлэгт улсаас үзүүлэх нийгмийн халамж, тэтгэмжийн хэмжээг нэмэгдүүлэх, улмаар татварын хөнгөлөлтээр дамжуулан бага орлоготой иргэдийн мөнгөн орлогыг өсгөх зорилт тавьж байгааг зөв зүйтэй алхам гэж үзэж байна.

2002 оны төвлөрсөн төсвийн төслөөр төсвийн нийт орлогыг 352.7 тэрбум төгрөгөөр, зарлагыг 436.2 тэрбум төгрөгөөр тус тус төлөвлөж, урсгал төсвийн ашгийг 2001 оныхоос 20.7 тэрбум төгрөгөөр нэмэгдүүлэн дотоодын нийт бүтээгдэхүүний 2.4 хувиас доошгүй, төсвийн нийт алдагдал 83.5 тэрбум төгрөгөөс дээшгүй байхаар тооцсон нь эдгээр үзүүлэлтүүд өнгөрсөн онуудаас болон 2001 оны хүлээгдэж буй гүйцэтгэлээс зохих хэмжээнд өсгөж, чанарын хувьд нааштай өөрчлөлт гаргах зорилт тавьсан байна. 

Төсвийн төсөлд Хөдөө аж ахуй, Байгаль орчны нийт төсвийг 2001 оны батлагдсан төсвөөс 9-20 орчим хувь дээгүүр байхаар төлөвлөгджээ. 

Тус Байнгын хороо дараахь асуудлыг гаргах үр дагавартай нь уялдуулан дахин нарийвчлан авч үзэх шаардлагатай гэж үзэв. Үүнд:

Аймаг, орон нутагт үйлдвэрлэж буй архины онцгой албан татвар, аж ахуйн нэгжийн орлогын албан татвар, нэмэгдсэн өртгийн албан татварыг улсын төвлөрсөн төсөвт төвлөрүүлэхээр төсвийн төсөлд тусгасан нь орон нутгийн эрхийг хязгаарласан, идэвхи санаачлагыг боогдуулсан, нутгийн өөрөө удирдах ёсыг төлөвшүүлэхэд саад учруулсан арга хэмжээ болж болзошгүй байна. 

Улсын төвлөрсөн төсвөөс хөдөө, орон нутагт хуваарилагдаж байгаа хөрөнгийг яам, агентлагийн цөөн тооны эрх мэдэлтэн шийдвэрлэж, хуваарилж байгаа нь тухайн хөрөнгө зориулалтаараа бүрэн зарцуулагдахгүй үрэгдэн шамшигдах, хээл хахууль үүсэх нэг нөхцөлийг бүрдүүлж болохоор байна. 

Мал бүхий иргэдээс хураах албан татварын хөнгөлөлтийг зогсоож, татварын хэмжээ тогтоох эрхийг орон нутагт шилжүүлж байгаагийн нийгэм, эдийн засгийн эерэг, сөрөг үр дагаврыг нарийн тооцож шийдвэрлэх.

2002 оны төвлөрсөн төсвийн тухай хуулийн төслийг Байгаль орчин, хөдөөгийн хөгжлийн Байнгын хорооны хурлаар хэлэлцэх үед Байнгын хорооны ажлын хэсэг болон УИХ-ын гишүүн Ч.Раднаа, Р.Цогтбаатар, Ц.Шийрэвдамба нарын гаргасан “2002 онд бэлчээрийн усан хангамж, усалгаатай тариаланг хөгжүүлэх асуудлыг онцгойлон анхаарч төсвийн төсөлд тусгагдсан худаг засварын хөрөнгийг 150 сая төгрөгөөр нэмэгдүүлэ, Төрийн 70 хувийн өмчтэй Хархорины услалтын системийн засварыг хийж бүрэн хүчин чадлаар нь ашиглахад шаардагдах хөрөнгийн эх үүсвэрийг нэмж тусгах, Байгаль орчны салбарыг санхүүгийн хувьд бие даан хөгжих нөхцөлийг бүрдүүлэх эхлэлийг тавих, Байгаль орчны арга хэмжээнд төсвөөс дутагдаж буй хөрөнгийн зарим хэсгийг нөхөх зорилгоор гадаадын анхчдад тусгай хөтөлбөртэйгээр агнуулснаас орох нэмэгдэл орлогын зохих хэсгийг байгалийн нөөцийн нөхөн сэргээлтийн арга хэмжээнд зарцуулах зэрэг зарчмын саналууд олонхийн дэмжлэг авч, УИХ-ын гишүүн С.Дулам, Г.Нямдаваа, Ч.Раднаа, Ц.Өөлд, Ц.Шийрэвдамба нарын гаргасан Хүнсний аюулгүй байдлыг хангах зорилгоор Замын-Үүд, Алтанбулаг боомтод шинжилгээний лаборатори байгуулахад зориулж 33 сая төгрөг нэмэх, цөлжилттэй тэмцэх, бэлчээрийг нөхөн сэргээх зорилгоор олон настын үр тариалах ажилд 50 сая төгрөг нэмэх, ойн хортон, шавьж устгах хөрөнгийг нэмж 300 сая төгрөгт хүргэх, цөлжилт, хуурайшилттай тэмцэх зорилгоор гол, мөрний усыг салаалах арга хэмжээнд 200 сая төгрөг нэмж тусгах, гадаадын анчдад тусгай төлбөртэйгээр ан агнуулсан төлбөрийн орлогоос шонхорын орлогын 377 сая төгрөгийг хасах зэрэг саналууд олонхийн дэмжлэг аваагүй болно. Мөн малжуулах арга хэмжээг хоршооллыг дэмжих үйл ажиллагаатай хослуулах асуудал Байнгын хорооны гишүүдийн анхаарал татаж яригдсан асуудлын нэг байлаа. 

Байнгын хорооны хуралдааны үед гарсан зарчмын зөрүүтэй саналыг нэг бүрчлэн томъёолж гишүүд та бүхэнд тараасан болно.

УИХ-ын эрхэм гишүүд ээ. Монгол Улсын 2002 оны төвлөрсөн төсвийн тухай хуулийн төсөлд тус Байнгын хорооноос оруулж байгаа санал, дүгнэлтийг харгалзан үзэхийг Та бүхнээс хүсье. Анхаарал тавьсанд баярлалаа. 

С.Төмөр-Очир: Далайхүү гишүүнд баярлалаа. За дараа нь Нийгмийн бодлогын байнгын хорооны дүгнэлтийг сонсоё. Нийгмийн бодлогын байнгын хорооны дүгнэлтийг УИХ-ын гишүүн Б.Чадраа танилцуулна. Чадраа гишүүнийг индэрт урьж байна. 

Б.Чадраа: УИХ-ын дарга аа, эрхэм гишүүд ээ! Монгол Улсын 2002 оны төвлөрсөн төсвийн тухай хуулийн төслийг тус Байнгын хороо 2001 оны 10 дугаар сарын 16-ны өдрийн хуралдаанаараа хэлэлцээд дараахь санал,  дүгнэлтийг гаргаж байна.

Нэг. Засгийн газраас Улсын Их Хуралд  өргөн мэдүүлсэн төсвийн төсөл нь Монгол улсын эдийн засаг, нийгмийг хөгжүүлэх үндсэн чиглэл, Засгийн газрын үйл ажиллагааны мөрийн хөтөлбөрт тусгагдсан зорилт, арга хэмжээг тодорхой үе шаттайгаар шийдвэрлэхэд чиглэгдсэн байна.

2002 оны төвлөрсөн төсвийн орлогыг 2001 оны хүлээгдэж байгаа гүйцэтгэлээс 4,3 хувь, зарлагыг 4.2 хувь нэмэгдэхээр тооцсон байна. Орлогын өсөлттэй уялдуулан нийтийн ерөнхий үйлчилгээ, батлан хамгаалах, боловсрол, эрүүл мэндийн салбарын зарим байгууллага, үйл ажиллагааны төсвийн санхүүжилтийг энэ оныхоос  нэлээд хязгаарлах бодлого баримталсан  боловч  төвлөрсөн төсвөөс нийгмийн үйлчилгээний салбарт зориулах хөрөнгийг 12.0 тэрбум төгрөгөөр нэмэгдүүлэхээр тооцсон нь төсвийн нийт зарлагын өсөлтийн 80 гаруй хувьтай тэнцүү байна. Энэ нь нийгмийн салбарт илүү ач холбогдол өгч байгаагийн нотолгоо гэж үзэж байна.

Улсын төвлөрсөн төсвийн төслийг одоо дагаж мөрдөж байгаа зарим хуулиудад зохих нэмэлт, өөрчлөлт оруулахаар бодож, боловсруулж, хэлэлцүүлж байгааг Улсын Их Хурал анхааралдаа авч, шийдвэрлэж өгөх шаардлагатай байна.

2002 оны эдийн засаг, нийгмийг хөгжүүлэх үндсэн чиглэлийн хэрэгжилтийг хангах үндэс нь тухайн  жилийн төсвийн бодлого байх болно. 

Иймд үндсэн чиглэлийн төслийг хэлэлцэж, тухайн жилийн бодлогоо тодорхойлсоны дараагаар төвлөрсөн төсвийн тухай хуулийн төслийг хэлэлцэж байхыг санал болгож байна.

Тус Байнгын хорооны олонх гишүүд  нийгмийн зарим салбарын төсөв, ирэх оны төлөв байдал, шийдвэрлэх асуудал, хэрэгжүүлэх арга хэмжээний талаар  тодорхой авч үзэх нь зүйтэй гэж үзсэн болно.

Хоёр. Нийгмийн зарим салбарын төвлөрсөн төсвийн санхүүжилтийн тухай

Их, дээд болон мэргэжлийн боловсролын сургууль, коллежийн зардлыг  ирэх жилээс эхлэн зөвхөн төвлөрсөн төсвөөс олгох санхүүжилттэй тэнцүү хэмжээгээр  төсвийн зарлагад тусгах болсноос их, дээд сургууль, тусгай мэргэжлийн дунд сургууль, коллежийн төсөв энэ оны батлагдсан төсвөөс  7237.4 төгрөгөөр буурч байгаагаас шалтгаалж боловсролын  салбарын  төсвийн дүн 2284.5  сая төгрөгөөр  буурах тооцоотой байна. 

Төрийн албан хаагчдын нэг хүүхдийн сургалтын төлбөрийг  Сургалтын төрийн санд төвлөрүүлэх, дээр дурдсан аргачлалын өөрчлөлтөөс хамаарч боловсролын салбарын зардлын бүтэц өөрчлөгдөх төлөвтэй байна.

Ирэх онд Боловсролын салбарын төвлөрсөн арга хэмжээний санхүүжилт  1929,3 сая төгрөгөөр  буурахаар төлөвлөгдөж байгаагийн зэрэгцээ  мөн хөрөнгө оруулалт ч өсөхөөргүй, сургуулийн засварт зориулсан хөрөнгө хүрэлцээгүй хэвээр байхаар байна. 

Эмнэлгүүдийн зардлыг  1089.8 сая төгрөгөөр бууруулахаар, Эрүүл мэндийн яамны төсвийг 698.8 сая төгрөгөөр нэмэгдүүлэхээр төлөвлөж байгаатай уялдан  эрүүл мэндийн салбарын зардлын төсөв  дүнгээрээ энэ оныхоос 604.4 сая төгрөгөөр буурах  тооцоотой байна. Тухайлбал, 1, 2, 3 дугаар эмнэлгийн төсвийг 1472.1 сая төгрөгөөр, мөн зарим эмнэлэг,  үндэсний төвүүдийг нэгтгэж  зохион байгуулах замаар  төсвөөс олгох санхүүжилтийн хэмжээг бууруулахаар тус тус тооцож төлөвлөсөн  нь тус салбарын зардал буурах үндэс болжээ. 

Төсвийн эх үүсвэрээр 2002 онд 11 суманд эмнэлгийн барилга барихаар төлөвлөснөөс өөр энэ салбарт хөрөнгө оруулалтын томоохон арга хэмжээ  байхааргүй байна. 

Нийгмийн даатгал болон халамжийн сангаас олгох тэтгэвэр, тэтгэмжийг 2002 оны 10 дугаар сараас 15-20 хувь нэмэгдүүлэх арга хэмжээ авахаар  төлөвлөж байгаатай уялдан энэ оныхоос нийгмийн даатгалын санг 6.5 тэрбум  төгрөгөөр нэмэгдүүлж 72.2 тэрбум төгрөгт,  халамжийн санг 3.9 тэрбум төгрөгөөр нэмэгдүүлж 17.6 тэрбум төгрөгт хүргэхээр тооцож төсвийн төсөлд тусгасан байна.

Танилцуулгаас үзэхэд 2002 оны 10 дугаар сараас эхлэн төсвийн байгууллагад ажиллагчдын цалин, хөлсийг 20 хувь нэмэгдүүлэхээр төлөвлөж байгаа боловч цалингийн сан  өсөх биш харин буурахаар төсвийн төсөлд тусгагдсан байна.   Иймд энэ асуудлыг Улсын Их Хурал олон талаас нь анхааралтай судлан үзэж, ямар зохицуулалт хийхээр тооцсон, эрх зүйн хувьд шийдвэрлэх шаардлагатай асуудал байгаа эсэхийг  хэлэлцэн шийдвэрлэж өгөх хэрэгтэй  байна.

Соёл, урлагийн салбарт ирэх онд 2.7 тэрбум төгрөг зарцуулахаар төлөвлөсөн нь энэ оныхоос 376,2 сая төгрөг буюу 17.4 хувиар  нэмэгдэхээр байна. Түүнчилэн тус салбарын  хөрөнгө оруулалт, их засварт төвлөрсөн төсвөөс 95.0 сая төгрөг зарцуулахаар тооцсон,  2004 онд соёлын төв 4-ийг барьж эхэлнэ гэснээс  өөр арга хэмжээ төсвийн төсөлд  тусгагдаагүй байна. 

Шинжлэх ухааны салбар хүрээлэнгүүдийн энэ оны төсөв 1985.5 сая төгрөг байсан бол ирэх онд 2272.2 сая төгрөг болж 286.7 сая төгрөгөөр, ШУА-ийн хүрээлэнгүүдийн төсөв  2002  онд 1557.5 сая төгрөгт хүрч,  энэ оны батлагдсан хэмжээнээс 503.8 сая төгрөгөөр тус тус өсөхөөр байна.  Эдгээр хүрээлэнгүүдэд  олгосон санхүүжилт 2000 оны гүйцэтгэлээр 2.5 тэрбум төгрөг байсныг  2002 онд 3.8 тэрбум төгрөгт хүргэж нэмэгдүүлэхээр төлөвлөсөн нь дотоодын нийт бүтээгдэхүүний  0.3 хувьтай тэнцүү  байгаа бөгөөд “Шинжлэх ухаан, технологийн тухай хууль”-ийн 19.1.3-д заасан хэмжээнээс 5 дахин бага байна. 

Сүүлийн жилүүдэд энэ салбарт хөрөнгө оруулалт хийгдээгүй бөгөөд барилга, тоног төхөөрөмж нь ихээхэн элэгдэж  хуучирсан, санхүүгийн бэрхшээлээс болоод үйл ажиллагаа нь хэвийн явахад хүндрэлтэй болсон байна.

 Дээрхи байдлуудаас үзэхэд боловсрол, эрүүл мэнд, нийгмийн даатгал, халамж, соёл, урлаг гэх зэрэг нийгмийн салбарыг бэхжүүлэх, иргэдийн орлогыг нэмэгдүүлэхтэй холбогдсон төрийн  бодлого, зорилтыг хэрэгжүүлэхэд  төсвийн бодлого чиглэгджээ гэж үзэж байна. 

Гэвч нийгмийн өмнө хуримтлагдаад байгаа болон Засгийн газрын мөрийн хөтөлбөр, бусад арга хэмжээний хүрээнд шийдвэрлэх зохих тулгамдсан олон асуудал   байгааг  анхаарах шаардлагатай байна. 

Гурав. Дахин судалж үзэх, цаашид шийдвэрлүүлэх шаардлагатай гэж Байнгын хороо үзсэн асуудлын заримаас танилцуулж байна.

Ерөнхий боловсролын сургууль, цэцэрлэг, эмнэлэг, соёлын байгууллагуудын барилга хуучирч муудсан, хугацаа нь дууссан, техник, тоног төхөөрөмжийн хангалт хүрэлцээгүй, шаардлагаас хоцорсон зэргээс эмчилгээ, үйлчилгээг ард иргэдэд хүргэх, хүртээмжийг нь дээшлүүлэх ажил  орон нутагт маш бэрхшээлтэй байгааг яриад орхих биш ажил болгох, алхам хийх  цаг болсон гэж үзэж байна. Иймээс төвлөрсөн төсвийн төслийг хэлэлцэх явцад  төвлөрсөн төсвөөс орон нутгийн төсвөөр дамжуулан  олгож буй хөрөнгө, зардлын зориулалт, хүрэлцээний тухай хамт авч үзэж байхын зэрэгцээ эдгээр салбарын хэвийн ажиллагааг хангахуйц арга хэмжээ авахгүй бол орон нутагт нийгмийн үйлчилгээ үзүүлдэг зарим салбарын үйл ажиллагаа зогсоход хүрч болзошгүй  болоод байна.  Үүний тулд :

Ерөнхий боловсролын сургууль, цэцэрлэг, эмнэлгийн барилгын  засварт зориулах хөрөнгийг төлөвлөж байгаа хэмжээнээс нэмэгдүүлэх,

Шинжлэх ухааны салбарыг хөгжүүлэх хөтөлбөрт тусгагдсан лаборатори байгуулах, төхөөрөмж худалдан авах арга хэмжээг хэрэгжүүлэхэд шаардлагатай хөрөнгийн зохих хэсгийг  ирэх оны төсөвт тусгах, эрдэм шинжилгээний ажилтны цалинг нэмэгдүүлэх, тус салбарын менежментийг боловсронгуй болгох  асуудлыг судалж шийдэж өгөх,

Соёлын төвүүдийн барилгыг засах, баригдаж байгаад зогсоосон барилгуудыг дуусгахад хөрөнгө хуваарилах бодлого баримтлах,

Нийгмийн салбарын төсвийн төслийг Улсын Их Хурлаар хэлэлцэх явцад тухайн жилийн төвлөрсөн төсвийн санхүүжилтийг гадаадын зээл, тусламжийн  хөрөнгийн эх үүсвэртэй уялдуулан авч үзэж байхын зэрэгцээ уг зээл тусламжийн ашиглалт, зарцуулалтад тавих хяналтын тогтолцоог Улсын Их Хуралд  бий болгох,

Нийгмийн хамгааллын тогтолцоог боловсронгуй болгох, нийгмийн салбарыг хувьчлах хөтөлбөрийг боловсруулах ажлын явцыг  түргэтгэх, хувь тэнцүүлсэн халамжийн  тэтгэвэр, үйлдвэрлэлийн осол, мэргэжлээс шалтгаалах өвчний тэтгэвэр, тэтгэмж,  нөхөн олговрын хэмжээг нэмэгдүүлэхдээ баримтлах зохистой харьцааг урьдчилан тохиролцох, эрх зүйн үндсийг боловсронгуй болгох хэрэгтэй байна.

2002 оны төсвийн хуулийг хэлэлцэж батлахын  өмнө  хэд хэдэн хуулийн төслийн асуудал байгааг хэлэлцэж шийдвэрлэх шаардлагатай байна.   Тухайлбал,  жишиг татвар тогтоох, мөн бүтцийн өөрчлөлт хийх замаар цалингийн сангийн эх үүсвэр бүрдүүлэх  тухай асуудал, төсөв хэрэгжүүлэх явцад гарч болох сөрөг үр дагаврыг урьдчилан харж зохицуулах шаардлагатай байна.

Дээрх асуудалтай холбоотойгоор дараах агуулга бүхий зарчмын зөрүүтэй саналыг Нийгмийн бодлогын байнгын хорооноос Улсын Их Хуралд  оруулж байна.

Улсын Их Хурлын гишүүн Д.Цэвээнжав Хөдөлмөрийн тухай хуулийн 97 дугаар зүйлийн 1 дэх хэсгийн 1.2 дахь заалтыг хэрэгжүүлэх зорилгоор үйлдвэрлэлийн осол, мэргэжлээс шалтгаалах өвчний улмаас тахир дутуу болсон одоогоор ажиллаж байсан байгууллага нь татан буугдсан байгууллагад ажиллаж байсан иргэдэд болон мэргэжлээс шалтгаалах өвчний улмаас нас барсан ажилтны ар гэрт  зориулж төвлөрсөн төсвөөс 1 тэрбумаас доошгүй төгрөг, гишүүн Б.Эрдэнэбилэгт хөдөө орон нутагт, ялангуяа  говийн аймагт ажиллаж буй эмч, багш нарт нэмэгдэл цалин, урамшуулал бий болгох, гишүүн Д.Цэвээнжав, Д.Оюунхорол, Д.Базарсад, Э.Гомбожав нар эмнэлэг, сургууль, соёлын төвийн барилгын засварт хөрөнгө гаргах,  гишүүн Н.Болормаа Хүүхдийн боловсрол студид зориулж хөрөнгө хуваарилах, мөн гишүүн Э.Гомбожав  Төрийн албан хаагчдын албан тушаалын цалинг нэмэгдүүлэх тухай асуудлуудаар санал гаргасан.

Эдгээр зарчмын зөрүүтэй саналын томъёоллыг Та бүхэнд Байнгын хорооны дүгнэлтийн хамт хавсралтаар хүргүүлсэн болно.


Дөрөв.Тус хороо 2002 оны төвлөрсөн төсвийн тухай хуулийг хэрэгжүүлэх арга хэмжээний тухай УИХ-аас тогтоол гаргах нь зүйтэй гэж үзээд энэ тогтоолд нийгмийн салбарт яригдаж байгаа зарим асуудлаар тусгах саналтай зохих заалтуудын төслийг томъёолон Та бүхэнд мөн хүргүүлсэн болно.

Тус хорооноос санал болгож байгаа дээрх асуудлуудыг Улсын Их Хурлын эрхэм гишүүд хэлэлцэн шийдвэрлэж өгөхийг гүнээ хүсэж байна. Анхаарал тавьсанд баярлалаа.

С.Төмөр-Очир: За Чадраа гишүүнд баярлалаа. Дараа нь Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Д.Түмэндэмбэрэл танилцуулна. Түмэндэмбэрэл гишүүнийг индэрт урья.

Д.Түмэндэмбэрэл: УИХ-ын дарга, эрхэм гишүүд ээ. Монгол Улсын Засгийн газраас 2001 оны 9 дүгээр сарын 28-ны өдөр өргөн мэдүүлсэн “Монгол Улсын 2002 оны төвлөрсөн төсвийн тухай” хуулийн төслийг Төрийн байгуулалтын байнгын хороо 2001 оны 10 дугаар сарын 17-ны өдрийн хуралдаанаараа хэлэлцээд бүхэлд нь дэмжсэн болно.

Байнгын хороо өөрийн эрхлэх асуудлын хүрээнд хамаарах байгууллагуудаас төсвийн талаар гаргасан саналыг анхааралтай авч үзээд УИХ-ын нэгдсэн хуралдаанд дараахь саналыг оруулж байна. 

УИХ-ын Тамгын газрын тооцоолж оруулснаас УИХ-ын төсвийн урсгал зардлыг 306.7 сая төгрөгөөр, хөрөнгө оруулалтын зардлыг 810.0 сая төгрөгөөр бууруулсантай холбогдуулан зарим зардал, хөрөнгө оруулалтыг дор дурдсанаар шийдвэрлэх нь зүйтэй гэж үзлээ.

1.Монгол Улсын Их Хурлын гишүүний эрх зүйн байдлын тухай хуулийн 11 дүгээр зүйлийн 4 дэх хэсгийн “Улсын Их Хурлын гишүүн тойргийнхоо сонгогчиддоо үйл ажиллагааныхаа талаар мэдээлэх, сурталчлах зардал болон хэвлэлийн захиалгын зарим төлбөрийг улсын төсвөөс гаргана” гэсэн заалтыг үндэслэн үүнд шаардагдах 76.0 сая төгрөг, мөн хуулийн 10 дугаар зүйлийн 11 дэх хэсэгт заасны дагуу гишүүний амь даатгалын хураамжид 7.6 сая төгрөгийг нэмж тусгах.

УИХ, түүний Тамгын газрын техникийн засвар үйлчилгээ, хэвлэх цехийн ажилчдын хөдөлмөр хамгааллын хувцас, арчилгаа, үйлчилгээ, цэвэрлэгээний төрөл бүрийн материалын зардал зэрэг үйлчилгээ, хөнгөлөлтийн арга хэмжээний зардлыг 16.0 сая төгрөгөөр, техник тоног төхөөрөмжийн шинэчлэлийн арга хэмжээний зардлыг 50.3 сая төгрөгөөр, парк шинэчлэлд зориулж суудлын автомашин худалдан авахад зарцуулах зардлыг 97.5 сая төгрөгөөр нэмэгдүүлэх.

УИХ-ын гишүүдийн албан тасалгааны тавилга, хэрэгслийг шинэчлэхэд шаардагдах 175.0 сая төгрөгийг төсөвт нэмж тусгах мөн УИХ-ын урсгал засварын зардлыг 2001 оны гүйцэтгэлийн түвшинд буюу 10.0 сая төгрөгөөр төлөвлөх, харин УИХ-ын гишүүдийн дотоод албан томилолтын зардлын төсвийг улсын хэмжээнд баримталж байгаа зарчмын дагуу 2001 оны хүлээгдэж байгаа гүйцэтгэлийн түвшинд байлгах нь зүйтэй гэж үзэв. 

УИХ-ын зуслангийн байр барихад шаардагдах 387.0 сая төгрөгийн эх үүсвэрийг энэ оны төсвийн хүндрэлтэй байдлыг харгалзан ирэх оны төсөвт тусгуулахаар тогтсон болно. 

2.УИХ-ын чуулганы танхимыг УИХ-ын хуралдааны их танхимд шилжүүлэн байршуулахад зарцуулах зардлыг ажлын хэсги йн тооцоо /951.5 сая/ дүгнэлтийн дагуу тухайн үед нь Засгийн газраас гаргах мөн Төрийн ордны эрх зүйн байдлын тухай хууль батлагдсантай холбогдуулан Төрийн ордны аюулгүй байдлыг хангах арга хэмжээний зардлыг Засгийн газраас гаргахаар бодолцсон байх шаардлагатай. 

3.Үндсэн хуулийн цэцийн гишүүнд төрийн алба хаасан хугацааны нэмэгдлийг олгохоор саяхан УИХ тогтоол баталсантай холбогдуулж энэ зардал 1.0 сая төгрөг, түүэнчлэн Үндсэн хуулийн цэц нь шинэ байранд шилжин суурьших болсонтой холбогдуулан түүнд техник хэрэгсэл, зарим эд хөрөнгө авахад шардагдах 15.0-25.0 сая төгрөг тус тус нэмж тусгуулахаар санал ирүүлснийг Байнгын хороо төрийн алба хаасан хугацааны 1.0 сая төгрөгийг нэмж тусгах нь зүйтэй, харин техник хэрэгсэл, зарим эд хөрөнгө авахад шаардагдах 15.0 сая төгрөгийг хуваарилагдаагүй тоног төхөөрөмжийн зардлаас гаргуулах саналтай байна. 

4.Радио, телевизийн Хэрэг эрхлэх газраас УИХ-ын дарга, Ерөнхийлөгч, Ерөнхий сайд нарын хийж буй айлчлалыг сурвалжлахад зарцуулах 57.0-61.0 мянган ам.долларыг төсөвт нэмж тусгах санал ирүүлснийг тухайн айчлалын төсөвт нь энэ төрлийн зардлыг багтаан тусгаж байх, хэрэв энэ нь боломжгүй бол Засгийн газрын нөөц хөрөнгөнөөс тухай бүр гаргах боломжтой гэж гишүүд үзлээ. Мөн телевизийн техникийн хэсэгчилсэн шинэчлэлд зориулж 200.0 сая төгрөг олгох хүсэлт тавьсан бөгөөд Байнгын хороо уг зардлыг тэргүүн ээлжинд зайлшгүй худалдан авах сэлбэг хэрэгслийг Засгийн газрын хуваарилагдаагүй зардлын дүнд багтаан, урьд онуудын жишиг, хойшлуулшгүй хэрэгцээг харгалзан тухайн үед нь шийдвэрлэх нь зүйтэй гэж үзэв. Энэ талаар УИХ-ын гишүн Н.Болормаа 200.0 сая төгрөгөөр нь тоног төхөөрөмж худалдан авах зориулалтаар хуваарилагдаагүй тоног төхөөрөмж, засварын зардлаас олгуулах, УИХ-ын гишүүн С.Оюун УИХ-д суудалтай намуудын санхүүжилтэд 190.0 сая төгрөг төлөвлөснийг 76.0 сая төгрөг болгох санал тавьж тус тус цөөнх болсон. 

УИХ-ын гишүүн Б.Долгор яам, агентлагуудын зардлыг хямдруулах үндсэн дээр багийг тохижуулах, багт орон тоо нэмэх, багийн Засаг дарга нарын цалин, бензины зардлыг нэмэх, аймаг, сумын Засаг дарга, иргэдийн Төлөөлөгчдийн хурлын Тэргүүлэгчдийн даргын цалинг нэмэх, нэмэгдэл олгох, УИХ-ын гишүүн Ж.Наранцацралт хуулийн төслийг бүхэлд нь буцаах санал тус тус гаргаж байсан болно. 

УИХ-ын эрхэм гишүүд ээ. Монгол Улсын 2002 оны төвлөрсөн төсвийн тухай хуулийн төслийн талаархи Байнгын хорооноос гаргасан дүгнэлт болон гишүүдийн гаргасан зарчмын зөрүүтэй саналыг УИХ-ын нэгдсэн хуралдаанаар хэлэлцэн шийдвэрлэж өгөхийг хүсье.  

С.Төмөр-Очир: Түмэндэмбэрэл гишүүнд баярлалаа. Дараа нь Хууль зүйн байнгын хорооны дүгнэлтийг сонсоё. Хууль зүйн байнгын хорооны дүгнэлтийг УИХ-ын гишүүн О.Сүрэн танилцуулна. Сүрэн гишүүнийг индэрт урья. 

О.Сүрэн: УИХ-ын эрхэм дарга, гишүүд ээ. Монгол Улсын Засгийн газраас 2001 оны 9 дүгээр сарын 28-ны өдөр өргөн мэдүүлсэн Монгол Улсын 2002 оны төвлөрсөн төсвийн тухай хуулийн төслийг Байнгын хорооны эрхлэх асуудлын чиглэлээр тус Байнгын хороо 2001 оны 10 дугаар сарын 16-ны өдрийн хуралдаанаараа хэлэлцлээ. 

Монгол Улсын 2002 оны төвлөрсөн төсвийн тухай хуулийн төслийн Нийгмийн хэв журам, аюулгүй байдлын салбарын 2002 оны төлөвлөгдсөн төсөв нь улс орны эдийн засгийн хүндрэл бэрхшээлтэй буй өнөө үед салбарын онцлог нөхцөл байдлыг харгалзан үзэж төсөвлөгдсөн байх боловч зарим зардлыг төлөвлөхдөө эдийн засгийн үр ашгийг тооцож хийгээгүй, прокурорын байгууллагын хөрөнгө оруулалтын зардал 2003-2004 оны төсөөлөлд ч тусгагдаагүй байна. 

Байнгын хороо шүүх, прокурорын байгууллагад үүссэн өрийн асуудлыг нарийвчлан судалж, нэн даруй шийдвэрлэх арга хэмжээ авах нь зүйтэй гэж үзсэн болно. 

Монгол Улсын 2002 оны төвлөрсөн төсвийн тухай хуулийн төсөлд Хууль зүйн байнгын хорооны эрхлэх асуудлын хүрээнд хамаарах байгууллагуудаас төсвийн талаар гаргасан саналыг анхааралтай авч үзээд хууль сахиулах байгууллагуудад нэн тэргүүнд шаардлагатай байгаа зарим зардлыг нэмэгдүүлэхтэй холбогдсон дараах саналуудыг төсөлд тусгуулахаар УИХ-ын нэгдсэн хуралдаанд оруулж байна. 

1.Цагдаагийн ерөнхий газрын хөрөнгө оруулалтын төсөвт Авто баазын засварын газрын өргөтгөлд зориулж олгох 100.0 сая төгрөгийг 2002, 2003 онд тус бүр 50.0 сая төгрөгөөр он дамжуулан олгохоор төлөвлөснийг нэгтгэн 2002 онд 100.0 сая төгрөгийн хөрөнгө оруулалт хийхээр өөрчлөх.

2.Цагдаагийн ерөнхий газрын урсгал зардлын төсөвт криминалистик шинжилгээний бодис, бусад шаардлагатай материал худалдан авахад зориулан 10.0 сая төгрөг нэмж тусгах.

3.Шүүхийн шийдвэр биелүүлэх ерөнхий газрын урсгал зардлын төсөвт Багахангай дахь архаг архичдыг эмчлэх газрын эмийн зардалд зориулж 10.0 сая төгрөг нэмж тусгах. 

4.Улсын дээд шүүхийн урсгал зардлын төсөвт дотоод томилолтын зардлыг 1.9 сая төгрөгөөр, гадаад томилолтын зардлыг 3.8 сая төгрөгөөр нэмэгдүүлэн нийт 5.7 сая төгрөг нэмж тусгах.

5.Прокурорын байгууллагын урсгал зардлын төсөвт прокурорын зуны дүрэмт хувцасны зардалд зориулж 20.2 сая төгрөг нэмж тусгах. 

6.Улсын ерөнхий прокурорын газар, нийслэлийн болон Завхан аймгийн прокурорын газар, нийслэлийн Налайх дүүргийн прокурорын газар, Төв, Сэлэнгэ аймгийн Баянчандмань, Хөтөл сумдын прокурорын газруудад машин худалдн авах, Орхон аймгийн прокурорын газарт конторын барилга худалдан авах, орон нутгийн прокурорын газруудад сейф, сандал, бичгийн машин, компьютер, принтер, канон худалдан авах, орон нутгийн зарим прокурорын газрын конторын барилгын их засвар хийхэд зориулан Прокурорын байгууллагын их засвар, тоног төхөөрөмж, хөрөнгө оруулалтын зардлыг 152.4 сая төгрөгөөр нэмэгдүүлж тусгах зэрэг болно. 

УИХ-ын эрхэм гишүүд ээ. Монгол Улсын 2002 оны төвлөрсөн төсвийн тухай хуулийн төслийн талаархи Байнгын хорооноос гаргасан дүгнэлт болон зарчмын зөрүүтэй саналыг УИХ-ын нэгдсэн хуралдаанаар хэлэлцэн шийдвэрлэж өгөхийг хүсье. Анхаарал тавьсанд баярлалаа. 

С.Төмөр-Очир: Сүрэн гишүүнд баярлалаа. Дараа нь Эдийн засгийн байнгын хорооны дүгнэлтийг УИХ-ын гишүүн А.Шагдарсүрэн танилцуулна. Шагдарсүрэн гишүүнийг индэрт урья. 

А.Шагдарсүрэн: УИХ-ын дарга, эрхэм гишүүд ээ. Засгийн газраас Монгол Улсын 2002 оны улсын төвлөрсөн төсвийн тухай хуулийн төслийг 2001 оны 9 дүгээр сарын 28-ны өдөр өргөн мэдүүлсэн билээ. 

Эдийн засгийн байнгын хороо 2002 оны төвлөрсөн төсвийн хуулийн төслийг 2001 оны 10 дугаар сарын 23-ны өдөр хэлэлцээд төслийн талаар УИХ-ын нэгдсэн хуралдаанд дараахь дүгнэлтийг оруулж байна. 

1.Үйлдвэрлэл, үйлчилгээ, хөрөнгө оруулалтыг дэмжих чиглэлээр:

2002 онд эдийн засагт 4.1 хувийн өсөлт гаргахаар төлөвлөсөн нь эдийн засгийн гадаад тааламжгүй байдал үргэлжлэх нөхцөлд ихээхэн шахуу, нөөц бололцоог дээд зэргээр дайчлах том зорилт юм. Энэхүү өсөлтийг ханган биелүүлэхэд 2002 онд үйлчлэх татварын эрх зүйн орчин шийдвэрлэх нөлөөтэй. Ирэх оноос импортын гаалийн албан татварыг 2 пунктээр бууруулах арга хэмжээ авч эхлэх нь аж ахуй эрхлэгчдэд нь олгож байгаа чухал дэмжлэг хэдий ч 2002 оны улсын төвлөрсөн төсвийн суурь болж буй татварын бодлогыг бүхэлд нь авч үзвэл үйлдвэрлэл, хөрөнгө оруулалтыг дэмжих, бизнес эрхлэгчдэд таатай орчин бүрдүүлэхэд төдийлөн эерэг нөлөө үзүүлж чадахааргүй байна. Тиймээс Эдийн засгийн байнгын хороо Засгийн газраас УИХ-д өргөн мэдүүлсэн татварын багц хуулийн төслийг хэлэлцэх явцад энэ асуудалд нухацтай хандаж, тодорхой саналыг дэвшүүлэн тавих нь зүйтэй гэж үзлээ. 

2.Хөрөнгө оруулалтын бодлогын талаар

Монгол Улсын төвлөрсөн төсвийн хөрөнгө оруулалтын хэмжээг сүүлийн 4 жилийн байдлаар авч үзэхэд буурах хандлагатай явж иржээ. Хэдийгээр төвлөрсөн төсвийн зардал байнга өсөн нэмэгдэж байгаа хэдий ч энэ өсөлтийг дагаж хөрөнгө оруулалтын хэмжээ нэмэгдэхгүй байна.Ирэх жилийн төсвийн зардлын төлөвлөсөн хэмжээ 1999 онтой харьцуулахад 30 хувиар нэмэгдэх дүнтэй байгаа боловч хөрөнгө оруулалтын төлөвлөсөн хэмжээ мөн онтой харьцуулахад 3.2 хувиар буурч байна. 

Энэ байдалтай холбогдож Засгийн газрын үйл ажиллагааны хөтөлбөрт тусгасан улсын төсвийн хөрөнгө оруулалтаар хэрэгжих тодорхой арга хэмжээ тасалдаж болзошгүй байгаад дүгнэлт хийх шаардлага гарч байна. Тухайлбал, Засгийн газрын үйл ажиллагааны хөтөлбөрт нийт 40 сумыг Төвийн эрчим хүчний системд холбох зорилт тавигдсан боловч үүнээс 2002 онд 6, 2003 онд 8, 2004 онд 19-ийг холбох ажлыг эхлэх, дуусгахаар төлөвлөжээ. 

Хөтөлбөрт заасан зорилттой жил жилийн хөрөнгө оруулалтын төлөвлөгөөг нягт буялдуулах, зураг төсөв хийгдээгүй барилга объектыг эхлүүлэхгүй байх, орон нутагт хэрэгжих хөрөнгө оруулалтын захиалагчийг аймаг, орон нутгаас томилж байх, хөрөнгө оруулалтын эцсийн үр ашигтай холбож төлөвлөлтийн үндэслэлийг сайжруулах шаардлагатай байна. 

3.Эрчим хүчний салбарын өр авлагыг бууруулах талаар

Эрчим хүчний хууль УИХ-аар батлагдан гарснаар салбарын бүтцийн өөрчлөлтийг хийх, эрчим хүчний байгууллагуудыг арилжааны горимд оруулах, зах зээлийн зарчмаар ажиллуулах арга хэмжээ 2002 онд үргэлжлэх хэрэгжих болно. Гэвч энэ салбарт он дамжин ирсэн, өмнөх Засгийн газрын оновчтой бус зохицуулалтын нөлөөгөөр бий болсон өрийн асуудал салбарын санхүүгийн байдлыг хүндрүүлж, эдийн засгийн шинэтгэлийг хийхэд бодит бэрхшээл учруулж байна. 2002 онд эрчим хүчний салбарт бүтцийн өөрчлөлтийг амжилттай хэрэгжүүлэхэд Засгийн газраас үзүүлэх санхүүгийн дэмжлэг, өрийн асуудлыг шийдвэрлэх оновчтой арга замыг олох явдал нэн чухал ач холбогдолтой. 

УИХ-ын эрхэм гишүүд ээ. Дээр дурдсан нөхцөл байдлыг үндэслэн Эдийн засгийн байнгын хорооноос Монгол Улсын 2002 оны төвлөрсөн төсөвт дараахь тодорхой асуудлыг нэмж тусгах санал оруулж байна. 

1.Эрчим хүчний салбарт:

Богд голын усан цахилгаан станцын сувгийн сэргээн босголтод 110 сая төгрөгийн хөрөнгө оруулалт хийх, Цахилгаан станцууд, нүүрсний уурхайнуудын өөрсдийнх нь үйл ажиллагаанаас шалтгаалаагүй үүссэн өр авлагын тодорхой хэсгийг барагдуулахад шаардлагатай нэмэлт хөрөнгийн гаргах, Баруун бүсийн эрчим хүч дамжуулах сүлжээ, Чойбалсан, Даланзадгадын ДЦС, Налайхын дулааны станцын алдагдлыг нөхөхөд зориулж 2.3 тэрбум төгрөгийн татаасыг олгох, Бүсийн эрчим хүчний системийн алдагдлыг нөхөх хөрөнгийг төсөвт тусгах, Дэлгэрхангайн 15 кВт-ын цахилгаан дамжуулах шугамыг “туршилтын” гэж тодотгох, Баян-Овоо, Чулуут, Наранбулагийн 15 кВт-ын шугамыг 35 кВт болгон төсөлд тусгаж, төсөвлөсөн хөрөнгийг хэвээр үлдээх, Баян-Өлгий аймгийн Алтанцөгц сумыг 6.7 км өндөр хүчдэлийн шугамд холбох, төсөвт өртөг 90 сая төгрөгийг, Адаацаг сумын 35 кВт-ын цахилгаан дамжуулах шугамын 390 сая төгрөгийг тус тус тусгах. 

2.Зам, тээврийн салбарт

Мянганы замын төсөлд гаднаас авах санхүүгийн эх үүсвэрийг, Хануйн гол дээрх төмөр бетон гүүрийг барьж эхлэхэд 150 сая төгрөгийн эх үүсвэрийг, Хөвсгөл аймгийн Идэрийн голын төмөр бетон гүүр барихад хөрөнгө оруулалтын төлөвлөгөөнд 100 сая төгрөгийг, Баян-Өлгий аймгийн төвийн онгоцны буудлын барилгыг үргэлжлүүлэн барихад 300 сая төгрөгийг тус тус тусгах.

3.Гэнэтийн болзошгүй аюулаас хамгаалах нөөцийн 9.2 тэрбум төгрөгөөс 1.2 тэрбумыг хасч, бөөний худалдааны сүлжээ, нийгмийн салбарын хөрөнгө оруулалтад зарцуулах.  

4.Дундговийн Эрдэнэдалай сумын сургуулийн 200 хүүхдийн дотуур байрыг барьж дуусгах.

5.Үнэт цаасны хорооны 2002 оны төсвийн зардалд урсгал зардлыг 7.5 сая төгрөгөөр нэмэгдүүлэх, Үндэсний статистикийн газрын 2002 оны төсөвт тусгагдсан хүн ам, орон сууцны тооллогын зардлаас нийт 11.9 сая төгрөгийг шуудан холбоо, мэдээллийн маягт хэвлүүлэх, дотоод томилолтын зардалд шилжүүлэн зохицуулалт хийх.

6.УИХ-ын гишүүн Ц.Өөлд хөдөө аж ахуйн салбарт бий болсон үрийн өрийг чөлөөлөх, УИХ-ын гишүүн Д.Түмэндэмбэрэл Баянхонгор аймгийн Баянтээгийн ДЦС-ыг эхлүүлэх, УИХ-ын гишүүн С.Дулам Эрдэнэцогт сумыг Баянхонгор аймгийн төвтэй 6 кВт-ын шугамаар холбоход зориулж 162 сая төгрөгийг нэмж тусгах санал гаргасан боловч Байнгын хороогоор дэмжигдээгүй болно. 

УИХ-ын эрхэм гишүүд ээ. Байнгын хорооны гишүүдээс гаргасан саналыг санал хураан шийдвэрлэж өгөхийг хүсье. Анхаарал тавьсанд баярлалаа. 

С.Төмөр-Очир: Шагдарсүрэн гишүүнд баярлалаа. Дараа нь Төсвийн зарлагын хяналтын дэд хорооны дүгнэлтийг сонсоё. Дүгнэлтийг дэд хорооны дарга, УИХ-ын дарга Д.Цэвээнжав танилцуулна. Цэвээнжав гишүүнийг индэрт урья. 

Д.Цэвээнжав: УИХ-ын дарга, эрхэм гишүүд ээ. Засгийн газраас өргөн барьсан Монгол Улсын 2002 оны төвлөрсөн төсвийн тухай хуулийн төслийг Төсвийн зарлагын хяналтын дэд хороо 2001 оны 10 дугаар сарын 23-ны өдрийн хуралдаанаар хэлэлцээд дараах дүгнэлтийг гаргаж байна. 

Монгол Улсын 2002 оны төвлөрсөн төсвийн төсөлд төвлөрсөн төсвийн орлогыг 352.8 тэрбум төгрөг байхаар төлөвлөсөн нь 2001 оны хүлээгдэж байгаа гүйцэтгэлээс 8.2 тэрбум төгрөг буюу 2.4 хувиар нэмэгдэхээр байна. 

Татварын орлого ирэх онд 283.3 тэрбум төгрөг болох бөгөөд урьд оны хүлээгдэж байгаа гүйцэтгэлээс 6.7 хувь буюу 17.8 тэрбум төгрөгөөр өсч байна. Монгол Улсын 2002 оны төвлөрсөн төсвийн үр дүнг харуулах гол үзүүлэлтийн талаар авч үзье. 

Монгол Улсын төвлөрсөн төсвөөр ирэх онд 435.7 тэрбум төгрөгийн зарлага санхүүжилт хийгдэх бөгөөд энэ нь 2001 оны хүлээгдэж байгаа гүйцэтгэлээс 23.2 тэрбум төгрөг буюу 3.6 хувиар өсөхөөр байна. Нийт зарлага санхүүжилтийн 68.6 хувь нь төсвийн урсгал зардалд зарцуулахаар тооцсон байна. 

Төсвийн тэнцлийн хувьд Монгол Улсын төвлөрсөн төсвийн урсгал тэнцэл 45.8 тэрбум төгрөгийн ашигтай байна. Төсвийн нийт тэнцлийн алдагдал 82.5 тэрбум төгрөгт хүрч урьд оноос 15.0 тэрбум төгрөгөөр өсч байна. Төсвийн урсгал тэнцлийн ашиг дотоодын нийт бүтээгдэхүүнд эзлэх хувь 3.1 болох бөгөөд нийт тэнцлийн алдагдал дотоодын нийт бүтээгдэхүүнд эзлэх хувь нь 7.1 болох юм. 

Засгийн газраас өргөн барьсан төсөлд төсвийн нийт орлогын дүнд татварын орлого 80.3 хувийг эзэлж байгаа бөгөөд энэ хэмжээ өсөх хандлагатай байна. Үндэсний үйлдвэрлэлийг дэмжих бодлогын хүрээнд татварын орлогыг нийт дүнгээр нь 23.3 тэрбум төгрөгөөр бууруулах арга хэмжээ авахын зэрэгцээ татвар ногдуулалт, хураалтыг сайжруулах, Татварын зарим хуувиудад өөрчлөлт оруулах бодлогын зарим арга хэмжээ авах замаар татварын орлогыг 34.1 тэрбум төгрөгөөр нэмэгдүүлэхээр тооцжээ. 

Засгийн газраас татварын босоо удирдлагын тогтолцоог бэхжүүлэн татвар хураалт, ноогдуулалтанд тавих хяналтыг сайжруулах талаар тодорхой арга хэмжээ авахаар төлөвлөжээ. Энэ арга хэмжээг орон нутгийн бие даасан байдал, нутгийн өөрөө удирдах ёстой нягт уялдаатайгаар авч хэрэгжүүлэх нь зүйтэй гэж Төсвийн зарлагын хяналтын дэд хороо үзэж байна. 

Төсвийн зарлагын хяналтын дэд хорооноос 2001 оны төвлөрсөн төсөвт нэмэлт өөрчлөлт оруулах үед өгч байсан чиглэлийн дагуу төвлөрсөн төсөвт цалин, тэтгэвэр тэтгэмжээс бусад зарлага санхүүжилтийг тооцоолохдоо 2000 оны түвшингээс өсгөхгүй байх чиглэл барьсан байна. Гэвч анхаарах зүйл багагүй байна. Төсвөөс санхүүждэг төрийн байгууллагууд, яам, агентлагуудын зардал өссөн байна. Тухайлбал, улсын нийтлэг үйлчилгээний зардал дүнгээрээ 1.8 тэрбум төгрөг буюу 2.7 хувиар, түүний дотор батлан хамгаалах, нийгмийн хэв журам аюулгүй байдал, нийгмийн чанартай үйлчилгээний зардал 3.5-8.9 хувиар өсөхөөр тооцогджээ. Мөн төсвийн бусад зардалд тодорхой зориулалт нь тэр бүр мэдэгдэхгүй, зардлууд төлөвлөгдсөн байна. 

Монгол Улсын 2002 оны төсөв бол ихээхэн онцлогтой төсөв юм. Учир нь энэ оны төсвийг маш чанартай боловсруулан бодитой арга хэмжээнд оновчтой зарцуулж чадвал Засгийн газрын мөрийн хөтөлбөрийн хэрэгжилтэд чухал алхам болно гэж үзэж байна. 

Засгийн газраас 2002 оны төвлөрсөн төсвийн төсөл боловсруулахад баримталсан удирдлагын зардлыг 2001 оны төлөвлөгөөт төвшинд барьж, цаашид өсгөхгүйгээр царцаах, бүтцийн өөрчлөлт хийх замаар батлан хамгаалах салбарын зардлын дотоодын нийт бүтээгдэхүүнд эзлэх хувийг 2.0 хувьд барих, төсвийн байгуулагуудад үүссэн өр авлагыг барагдуулах, цаашид нэмж үүсгэхгүй байх зэрэг бодлогын арга хэмжээг Төсвийн зарлагын хяналтын дэд хороо дэмжиж байна. 

Монгол Улсын 2002 оны төвлөрсөн төсвийн анхны хэлэлцүүлгийн үед УИХ-ын гишүүдээс гаргасан саналыг Засгийн газар нэг бүрчлэн авч үзэж урьдчилсан тооцоо гаргасан байна. Энэ тооцооноос үзэхэд Төсвийн зарлагыг их хэмжээгээр нэмэгдүүлэх тооцоо гарчээ, үүнийг төвлөрсөн төсөвт оруулж тооцвол төсвийн алдагдал нэмэгдэж, олон улсын санхүүгийн байгууллагын өмнө хүлээсэн үүргээ биелүүлэхгүй байдалд хүрч болзошгүй юм. Энэ байдалд дүгнэлт хийж Төсвийн зарлагын хяналтын дэд хороо дараах зарчим баримтлах саналыг оруулж байна. 

1.Төсвийн төсөлд ямар нэг зардал нэмэгдүүлэх саналыг түүнийг санхүүжүүлэх эх үүсвэрийг заах, эсвэл өөр зарлага санхүүжилтийг төсвийн тодорхой зүйл ангиас хасаж хорогдуулах байдлаар шийдвэрлэх. 

2.Төрийн захиргааны байгууллагуудын бүтэц, зохион байгуулалтыг авч үзэж давхардлыг арилгах, орон тоог нягтруулах чиглэлээр төсвийн ачааллыг хөнгөлөх. 

3.Төсвийн орлого талд нөөц бололцоо дайчлах замаар орлогын нэмэгдэл эх үүсвэр буй болгох талд анхаарах. Ялангуяа зарим агентлагуудын орлого зарлагыг сайн тооцож, хөрөнгө оруулалтын арга хэмжээг УИХ-аас баталдаг болох. 

4.Орон нутгийн төсөвт олгож байгаа татаас, шилжүүлгийн жинхэнэ бодит байдалтай нь уялдуулан тооцох. Ер нь орон нутгийн бие даасан байдал, үйл ажиллагаагаа явуулах нөхцөлийг бүрдүүлэх талд анхаарч үзэх нь зүйтэй байна. 

Монгол Улсын 2002 оны төвлөрсөн төсвийн орлого зарлагатай холбогдсон саналын томъёоллыг та бүхэнд тараасан болно. Төсвийн зарлагын хяналтын дэд хорооны саналыг хэлэлцэн шийдэж өгөхийг хүсье. Анхаарал тавьсанд баярлалаа. 

С.Төмөр-Очир: Цэвээнжав гишүүнд баярлалаа. Дараа нь Төсвийн байнгын хорооны дүгнэлтийг Байнгын хорооны дарга, УИХ-ын гишүүн Н.Баяртсайхан танилцуулна. Баяртсайхан даргыг индэрт урьж байна.   

Н.Баяртсайхан: УИХ-ын дарга, эрхэм гишүүд ээ. Засгийн Газрын өргөн барьсан Монгол Улсын 2002 оны төвлөрсөн төсвийн тухай хуулийн төслийг Төсвийн байнгын хороо 2001 оны 10 дугаар сарын 30-ны өдрийн хуралдаанаар хэлэлцээд дараах дүгнэлтийг гаргаж байна. 

Зах зээлийн харилцаа бол тэнцвэрт шинжтэй, тэр нь бүх шатанд хийгдэж байгаа төлөвлөгөө, балансын чанар, тэдгээрийн тэнцвэрээр илэрнэ. Улс орны санхүүгийн нөөцийг ашиглах, хамгийн үр ашигтай эргэлтэд оруулах сонгомол хэрэглүүр нь санхүүгийн төлөвлөгөө юм. Түүнчлэн тэр нь засаглалын үүрэг, хариуцлагыг оновчтой хуваарилах, тэдгээрийн үйл ажиллагааны үр дүнг хянах хэрэглүүр юм. Санхүүгийн төлөвлөгөөний нэг үндсэн хэлбэр нь улсын төвлөрсөн төсөв билээ.

Энэ бүхнийг иш үндэс болгон УИХ-аас 2000 оны улсын төвлөрсөн төсвийн гүйцэтгэлийг урьд өмнөхөөс илүү ажил хэрэгчээр хэлэлцэж, төсвийн төлөвлөлт, түүний гүйцэтгэлийг хангах ажилд гарч байгаа эерэг, сөрөг үзэгдлийг задлан шинжилж, УИХ-ын тогтоолын төслийг боловсруулан баталсан билээ. Энэхүү тогтоолын хэрэгжилтэд Төсвийн байнгын хороо байнга анхаарч, хяналт тавин ажиллах болно.

Засгийн газар 2001 онд үйл ажиллагаагаа явуулахдаа нэгэнт хуримтлагдаад байсан бэрхшээлтэй асуудлыг шийдвэрлэж, цаашдын хөгжлийн гарааг буй болгоход анхаарсан учраас мөрийн хөтөлбөртөө дэвшүүлсэн зорилтуудаа жигд хэрэгжүүлж эхлэх бодит бололцоо байгаагүй. Энэхүү  байдлаас шалтгаалж дэвшүүлсэн зорилтуудын дийлэнх хэсгийг 2002-2003 онд хэрэгжүүлэх шаардлага Засгийн газрын өмнө тулгарч байна. Үүнтэй уялдан Засгийн газраас Монгол Улсын эдийн засаг, нийгмийг 2002 онд хөгжүүлэх үндсэн чиглэл болон Монгол Улсын 2002 оны төвлөрсөн төсвийн төслийг 2003-2004 оны төсөөллийн хамт өргөн барьж байгаа нь мөрийн хөтөлбөрийнхөө хэрэгжилтийг баталгаажуулахад чиглэсэн үйл ажиллагаа гэж үзэж байна. 

Монгол улсын 2002 оны төвлөрсөн төсвийн төсөлд ирэх оны төвлөрсөн төсвийн орлогыг 352.8 тэр бум төгрөг байхаар төлөвлөсөн нь 2001 оны хүлээгдэж байгаа гүйцэтгэлээс 8.2 тэр бум төгрөг буюу 2.4  хувиар нэмэгдэхээр байна. Орлогын 97.7 хувь нь буюу 344.8 тэр бум төгрөг нь урсгал орлого байхаар төлөвлөгджээ. Татварын  орлого ирэх онд 283.3 тэрбум төгрөг болох бөгөөд урьд оны хүлээгдэж байгаа гүйцэтгэлээс 6.7 хувь буюу 17.8 тэр бум төгрөгөөр нэмэгдэнэ.Татварын орлогыг бүтцээр нь авч үзвэл нэмэгдсэн өртгийн орлогын  албан татвар 34.0 хувь,орлогын албан татвар 22.0 хувь, нийгмийн даатгалын орлого 13.0 хувь, бусад татварын орлого 31.0 хувийг эзлэж байна. Орлогын албан татвар, нийгмийн даатгалын шимтгэл, бусад татварын орлого 10.0-19.7 тэр бум төгрөгөөр нэмэгдэхээр байхад, нэмэгдсэн өртгийн албан татварын орлого 15.3 тэр бум төгрөгөөр, гаалийн татвар 4.7 тэр бум төгрөгөөр , Өмчийн татвар 2.0 тэрбум төгрөгөөр тус тус  буурахаар тооцогджээ.

Монгол Улсын төвлөрсөн төсвөөр ирэх онд 435.7 тэрбум төгрөгийн зарлага санхүүжилт хийгдэх бөгөөд энэ нь 2001 оны гүйцэтгэлээс 23.2 тэрбум төгрөг буюу 3.6 хувиар өсөхөөр байна.Нийт зарлага санхүүжилтийн 68.6 хувь буюу 299.1 тэрбум төгрөг нь төсвийн урсгал зардалд ,11.2 хувь буюу 49.1 тэр бум төгрөг нь хөрөнгийн зардал 20.1 хувь буюу 87.6 тэрбум төгрөг нь эргэн төлөгдөх зээлийн төлбөрт зарцуулахаар тооцсон байна. Төсвийн тэнцлийн хувьд Монгол Улсын төвлөрсөн төсвийн урсгал тэнцэл 45.8 тэр бум төгрөгийн ашигтай төсвийн нийт тэнцлийн алдагдал 82.5 тэр бум төгрөгт хүрэхээр байна.Төсвийн урсгал тэнцлийн ашиг дотоодын нийт бүтээгдэхүүнд эзлэх хувь 3.1 болох бөгөөд нийт тэнцлийн алдагдал дотоодын нийт бүтээгдэхүүнд эзлэх хувь нь 7.1 болохоор байна.Монгол улсын 2002 оны төвлөрсөн төсвийн үр дүнг харуулах гол үзүүлэлтийн талаар дурьдахад ийм байна.

Төсвийн байнгын хороо 2002 оны төсвийн төсөлд ихээхэн анхааралтай хандаж, ажлын хэсэг гаргаж, төсвийн орлого зарлагын төрөл зүйл бүр дээр нарийвчлан судалгаа тооцоо хийж,  дүгнэлт гаргасан болно.

2002 он бол УИХ, Засгийн газрын хувьд онцгой хариуцлагатай жил бөгөөд энэ онд авч хэрэгжүүлэх ажлын амжилтаас цаашдын Монгол орны хөгжил ирээдүй олон талаар хамаарах болно гэдэг дээр бид бүгд санал нэгдэж байна. Тийм учраас 2002 оны төвлөрсөн төсвийг дараагийн он жилүүдийн  улсын төсвийн үлгэр загвар болохуйцаар сайн боловсруулах ёстой гэсэн байр суурьтай байна. 

Энэ үүднээс хандвал Засгийн газрын өргөн барьсан улсын төвлөрсөн төсвийн төсөлд хэд хэдэн давуу тал, шинэлэг зүйл байгааг хэлэх  хэрэгтэй.

Нэгдүгээрт: Төсвийн төлөвлөлтийн цаг хугацааны орон зайг тэлж өгсөн. УИХ–д 2002 оны төвлөрсөн төсвийн төсөл өргөн барьснаас гадна 2002-2004 оны төсвийн хүрээний төсөөллийг өргөн барилаа. Энэ бол төсвийн төлөвлөлтийн цаг хугацааны орон зайг тэлж, төсвийн уламжлал, тасралтгүй шинж чанарыг хангах эхлэлийг тавилаа гэж дүгнэж байна.

Хоёрдугаарт: Өмнөх жилүүдийн төсвийн зардлын өсөлтийг харьцуулж үзэхэд зардлыг бууруулах оролдлого хийгджээ гэж хэлж болохоор байгаа. 2002 оны улсын төвлөрсөн төсвийн зарлагыг нийтэд нь  435,7 тэрбум төгрөгөөр тооцсон нь 2001 оны төлөвлөсөн хэмжээнээс 3.5 хувиар өссөн боловч, төсвийн урсгал зардал 299,1 тэрбум төгрөг болж 0,2 пунктээр буурчээ. Төрийн захиргааны байгууллагуудын төсвийг боловсруулахдаа 2001 онд батлагдсан төсвийн хэмжээнээс нэмэгдүүлэхгүй байх, цаашдын онуудад үүнийг хадгалах зарчмыг барьсан байна. Нөгөө талаар нийт зарлага санхүүжилтын 11.2 хувийг эзлэж буй хөрөнгийн зардлыг 1.5 хувиар өсгөхөөр тооцжээ.

Гуравдугаарт: Хөрөнгө оруулалтын дийлэнх хэсгийг хөдөөд чиглүүлж, дэд бүтцийн салбар, зам харилцааг хөгжүүлэхэд  анхаарч төлөвлөснийг бид сайшааж байгаа юм.

Дөрөвдүгээрт: 2002 оны төвлөрсөн төсвийн урсгал тэнцлийг ашигтай байлгахаар тооцсон нь чухал юм. 2003-2004 оны төсөөлөлд  урсгал тэнцлийн ашгийн дотоодын нийт бүтээгдхүүнд эзлэх хувийг нэмэгдүүлэх бодлого барьсныг дэмжиж байна.

Тавдугаарт: Төгрөгийн худалдан авах чадварыг тогтвортой байлгахын чухалчилж үзсэн явдлыг  дэмжиж байгаа. Инфляцийг хөөрөгдөх замаар төсвийн алдагдлыг санхүүжүүлэх эх үүсвэрийг олох  оролдлого өмнө гарч байсан явдал бий.

Зургадугаарт, Төрийн өмчийг хувьчлах ажлыг үргэлжлүүлэн эрчимжүүлж, эдийн засаг, стратегийн ач холбогдол бүхий объектуудыг хувьчлах замаар төсвийн дарамтыг багасгахад анхаарчээ. Ирэх онд өмч хувьчлалаас орох орлогыг 18.2 тэрбум төгрөгөөр  төлөвлөсөн бөгөөд  2001 оны хүлээгдэж буй  гүйцэтгэл, энэ онд хувьчлах ёстой зарим объектуудын хувьчлалын  явц удаашралтай  байгаа зэргээс ирэх оны өмч хувьчлалын орлого нэмэгдэх ч боломж байгааг анхаарах хэрэгтэй.

Эдгээр дэмжүүштэй зүйлсээс гадна Монгол Улсын 2002 оны төвлөрсөн төсвийн төсөлд анхаарч үзэх зүйл нэлээд байгааг Төсвийн байнгын хороо тэмдэглэж байна.


Нэгдүгээрт: Төсвийн төлөвлөлтийн үндэслэл сул байна.Бид юуны өмнө хүрсэн түвшиндээ тодотгол хийх маягаар төсвийг төлөвлөж ирсэн аргаасаа ангижрах хэрэгтэй байна. Өргөн баригдсан төсвийн төслийн тооцооны үзүүлэлтийг харьцуулан харуулахдаа урьд онуудын гүйцэтгэл, энэ оны хүлээгдэж байгаа гүйцэтгэлд харьцуулж гаргаагүй нь  бодит нөөцийг хэр шавхан дайчилсныг харуулж чадахгүй  байгаа юм.

Хоёрдугаарт: Манай Монгол Улсын төсөв бол хэрэглээний төсөв биш бүтээн байгуулалтын төсөв байх ёстой гэж үзэж байна. Энэ үүднээс аливаа жилийн  төсөвт бүтцийн шинжтэй өөрчлөлтийн асуудал маш чухал байр эзлэх ёстой. Энэ талаар чамлалттай байна. Засгийн газраас энэ төсөвтэй холбогдуулж оруулж ирсэн танилцуулагадаа маш олон санаанууд дэвшүүлсэн, тайлбар ирүүлсэн байгаа. Эдгээр зүйлийг яриа биш жинхэнэ ажил хэрэг болгох цаг боллоо. Тухайлбал Та бид 2001 оны төсөв батлах, тодотгол хийх, 2000 оны төсвийн гүйцэтгэл хэлэлцэн батлахад газрын шинэтгэл хийх, батлан хамгаалах салбарын бүтцийн өөрчлөлт хийх , нийгмийн салбарын хувьчлалыг явуулж төсвийн ачааллыг хөнгөлөх  зэргийг байнга ярьж  ирсэн. Ирэх оны төсвийн төсөлд бүтцийн өөрчлөлтийн үр дүнд  хэмнэгдэх зардал төдийлөн сайн тусгагдаагүй гэж  Төсвийн байнгын хороо үзэж байна. 

Гуравдугаарт: Макро эдийн засгийн хэдэн үзүүлэлт л сайжирч байвал микро төвшин дэх бизнесийн орчин, менежментийн арга ажиллагаа өөрөө мэдэг, бидэнд хамаагүй гэсэн байр сууринаас хандаж болохгүй нь ойлгогдож байна. Харин чухамхүү энд л бодит эдийн засгийн хувь заяа, хөгжил шийдвэрлэгдэх болж байна.

Дөрөвдүгээрт: Зарим татварыг орон нутгийн Иргэдийн Төлөөлөгчдийн Хурлаас тогтоож байх эрх олгох санал ирүүлсэн байна. Орон нутгийн Иргэдийн хуралд ингэж эрх олгож байгаа нь нутгийн өөрөө удирдах ёсыг бэхжүүлэх талаас нь авч үзвэл  байж болох хэдий ч орон нутгийн орлого хүрэлцээгүй, хягаарлагдмал нөхцөлд мал бүхий иргэдийн орлогын албан татварыг өндөр тогтоон, малчдын амьжиргаанд дарамт үзүүлэх явдал гарч болох тул хүлээн зөвшөөрөх бололцоогүй юм.

Тавдугаарт: Төсвийн байгууллагуудын өөрийн орлогыг бууруулж төлөвлөсөн байгаа. Энэ бол төсвийн байгууллагуудын санаачилгыг бууруулсан, бэлэнчилэх сэтгэлгээг төлөвшүүлсэн зүйл болж магадгүй гэдэг үүднээс энэ асуудлыг дахин авч үзэх нь зүйтэй.

Дээр дурдсан онол, арга зүйн болон практик үндэслэлүүдээс үзэхэд Монголын төрөөс эдийн засгийг зохицуулах арга хэлбэрийг боловсронгуй болгох бодит шаардлага урган гарч байна. Үүний тулд:

1.Бэлэн мөнгөөр гүйлгээ хийхийг багасгах, бэлэн бус тооцооны тогтолцоонд шилжих. Үүнтэй холбоотойгоор шаардлагатай бол мөнгөний шинэчлэл хийх асуудлыг ч судлан үзэж болно.

2.Дунд болон урт хугацааны мөнгөн орлого, зарлагын баланс зохиож ашиглах замаар санхүүгийн төлөвлөлтийн үндэслэлийг сайжруулах.

3.Нийгмийн салбарын хувьчлалыг даруй явуулах хэрэгтэй байна. Нийгмийн даатгал, тэтгэвэрийн өнөөгийн тогтолцоо хэт өглөгч шинжтэй байгаад дүгнэлт хийж, өөрчлөн шинэчлэх арга хэмжээг 2002 оноос авах хэрэгтэй байна.

4.Бүх шатны төсвийн норм, нормативын баазыг бүрдүүлж, орлогыг хуваарилах нормативын аргыг хэрэглэн зардлын санхүүжилтээс эргэцийн буюу үр дүнгийн санхүүжилтэд шилжих. Үйлдвэрлэлийн ба хуваарилалтын, түүнчлэн хэрэгцээний аль ч аргачлалаар ДНБ-ээ тооцсон байсан ч нөөц боломжоо бүрэн дайчилж, үйлдвэрлэлийн эргэлтэд оруулан, эргэцийг түргэтгэх явдал л ашиг орлогыг нэмэгдүүлэх, төсвийн бааз суурийг өргөтгөх үндэс болно.

5.Хэрэглээний шинжтэй төсвийг бүтээн байгуулалтын, жинхэнэ зохицуулалтын төсөв болгох.

6.Элэгдэл, хорогдлын санг бодитой байгуулдаг журамд шилжих, түргэвчилсэн элэгдлийн бодлогыг хэрэгжүүлэх замаар техник, технологийн шинэчлэлт хийх.

7.Санхүүгийн зах зээл дээр өрсөлдөөнийг бий болгох замаар банкны зээлийн хүүг бууруулаж, үнэт цаасны ханшийг өсгөж хөрөнгө оруулалтыг дэмжих.

8.Бизнесийн орчинг сайжруулах санхүүгийн бүтээн байгуулагч, урамшуулагч үүргийг өндөржүүлэх, хөрөнгө оруулалтыг урамшуулах үүднээс санхүүгийн хууль тогтоомжийн боловсруулалтыг улам чанаржуулж, түүний биелэлтэд тавих хяналтыг хүчтэй болгох шаардлагатай гэж Төсвийн байнгын хороо үзлээ.

9.Төсвийн хуулийн төслийг хэлэлцэх явцад онцгой анхаарвал зохих асуудал бол хөрөнгө оруулалт боллоо. Хөрөнгө оруулалтад алсын хараатай, ухаалаг оновчтой хандахгүй бол татварын орлого эдийн засагт үр өгөөжөө өгөх нь бүү хэл, яваандаа дарамт болох зүйлд хүрч болзошгүй болоод байна. Тухайлбал, зарим сумдыг эрчим хүчээр холбох асуудлыг орчин үеийн шинжлэх ухаанд тулгуурласан хямд төсөр аргаар шийдэх арга замыг эрэлхийлэх шаардлагатай байна.  

Монгол Улсын 2002 оны төвлөрсөн төсвийн төсөл, 2003-2004 оны төсвийн хүрээний төсөөллийг УИХ-ын байнгын хороодоор хэлэлцэх явцад УИХ-ын Хууль зүйн байнгын хорооноос 4 санал, Төрийн байгуулалтын байнгын хорооноос 8 санал, Аюулгүй байдал, гадаад бодлогын байнгын хорооноос 13 санал, Нийгмийн бодлогын байнгын хорооноос 5 санал, Байгаль орчин, хөдөөгийн хөгжлийн байнгын хорооноос 5 санал, Эдийн засгийн байнгын хорооноос 9 санал тус тус тухайн Байнгын хорооны хурлаар дэмжигджээ. Эдгээр саналыг Төсвийн байнгын хороонд нэг бүрчлэн танилцаж, судалж үзлээ.

Байнгын хороодоор дэмжигдсэн дээрх 44 саналын дагуу асуудлыг шийдвэрлэхээр тооцож үзэхэд Монгол Улсын 2002 оны төвлөрсөн төсвийн зарлагыг төсөлд тусгагдсанаас 16760.9 сая төгрөгөөр нэмэгдүүлэх санхүүгийн нэмэлт эх үүсвэр шаардаж байна.

Байнгын хороодоос төсвийн зарлагын төсөлтэй холбогдож гарсан санал нь урсгал зардлыг 13,6 тэрбум төгрөгөөр, хөрөнгө оруулалтын зардлыг 3,1 тэрбум төгрөгөөр нэмэгдүүлэхээр байна. Үүнээс Нийтийн ерөнхий үйлчилгээнд 980.8 сая төгрөг, Нийгмийн хэв журам, аюулгүй байдалд 51.7 сая төгрөг, Батлан хамгаалахад 793.4 сая төгрөг, Боловсролд 350.0 сая төгрөг, Нийгмийн хамгаалалд 1,0 тэрбум төгрөг, Хөдөө аж ахуйд 360.0 сая төгрөг, Эрүүл мэндэд 10.0 сая төгрөг, бусад салбарт 13,2 тэрбум төгрөг нэмэгдэхээр санал гарсан байна.

Байнгын хороодоор төсвийн төслийг хэлэлцэх явцад төсвийн орлогыг нэмэгдүүлэх, зарлага санхүүжилтийг хорогдуулах санал бараг гарсангүй.

Байнгын хороод дээр гарсан нэмэлт санхүүжилтийн талаарх нийт саналыг санхүүжилтийнх нь орлогын эх үүсвэр, тухайн салбарын доторх зардлын зохицуулалтыг хамтад нь авч үзэхгүйгээр ирэх оны төсөвт тусгаж шийдвэрлэнэ гэвэл ДНБ-д эзлэх төсвийн алдагдлыг 1.3 пунктээр нэмэгдүүлж, төсвийн хүрээний төсөлд 7.1 хувиас хэтрүүлэхгүй байхаар заасан алдагдлын хувь хэмжээг 8.4 хувь болгон  16.8 тэрбум төгрөгөөр өсгөхөөр байна. Энэ нь эцсийн дүнд Монгол улсад төсөв санхүүгийн макро түвшний тэнцвэрийн шалгуур үзүүлэлтийн талаар "Ядуурлыг бууруулах, өсөлтийг хангах" хөтөлбөрөөр ОУВС-тай тохирсон нөхцөлийг хангахгүйд хүрч хамтын ажиллагаа саатаж зогсох, улмаар олон улсын санхүүгийн байгууллагын зээл, тусламжийн дийлэнх хэсгийг авч ашиглах боломжгүйд хүргэх сөрөг үр дагавар үүсгэнэ гэж Засгийн газар үзэж байгаагаа Төсвийн байнгын хороонд мэдэгдсэн юм.

Энэ байдлаас үзэхэд Байнгын хороодын хуралдаанаас гарсан саналуудыг төсвийн зарлага, санхүүжилтийг нэмэгдүүлэх замаар шийдвэрлэх боломжгүй нь тодорхой харагдаж байна.

Төсвийн төслийн хоёр дахь хэлэлцүүлгийг хийхдээ төсвийн алдагдлын ДНБ-д эзлэх хувь хэмжээг нэмэгдүүлэхгүй байх, төсвийн тэнцвэр, шалгуур үзүүлэлтүүдийн хувьд ОУВС-тай тохиролцсон дунд хугацааны хөтөлбөрийн түвшинг хадгалахад анхаарах шаардлагатай байна.

Төсвийн байнгын хорооны хурал дээр Монгол Улсын 2002 оны төвлөрсөн төсвийн төсөлтэй холбогдуулан УИХ-ын Байнгын хороод, УИХ-ын гишүүдээс тусгайлан гаргасан санал нэг бүрээр санал хураалт явуулж шийдвэрлэсэн болно. Төсвийн төслийн зарлагын "Ангилагдаагүй бусад зардал"-д байгаа гэнэтийн болзошгүй аюулын нөөц байгуулахад төлөвлөсөн 9.2 тэрбум төгрөгийг ямар зориулалтаар хэрхэн зарцуулах, УИХ-аас ямар хяналт тавих зэрэг асуудлыг тусгасан тусгай журам Засгийн газар боловсруулан УИХ-д оруулж батлуулах нь зүйтэй гэж Байнгын хорооны гишүүд үзсэн болно.

Их засвартай холбогдсон тодорхой зардлын талаар УИХ-ын гишүүдээс гаргасан санал хураагаагүй бөгөөд ингэхдээ  их засварыг зардлыг нийт дүнгээр УИХ-аас баталдаг болохыг харгалзан үзсэн болно. 

Улсын Их Хурлын эрхэм гишүүд ээ. Төсвийн төслийг Улсын Их Хурлын байнгын хороодоор хэлэлцэх явцад гаргасан саналыг нэгбүрчлэн Төсвийн байнгын хороо авч үзэж, санал хураалган шийдвэрлэж, Байнгын хорооны дэмжлэг авсан болон аваагүй саналын томъёоллыг та бүхэнд тараагаад байна. Байнгын хорооноос гаргасан зарчмын зөрүүтэй саналын томъёолол нэг бүрээр  санал хураалгаж Монгол Улсын төвлөрсөн тухай хуулийн  төслийн 2 дахь хэлэлцүүлгийг хийж өгөхийг хүсье. Анхаарал тавьсанд баярлалаа.

С.Төмөр-Очир: Баяртсайхан даргад баярлалаа. Өчигдөр Үндсэн чиглэлийг хэлэлцэж байх үед УИХ дахь МАХН-ын бүлэг дүгнэлтээ Үндсэн чиглэл, төсөв, мөнгөний бодлоготой хамт уншчихсан, тийм учраас одоо энд дахин унших шаардлагагүй гэж ойлгож байна. Тэгэхдээ манай Их Хурлын гишүүд өчигдөрийн намын бүлгийн дүгнэлтэд уншсан зүйлүүдийг санал хураахдаа бас анхаараарай гэдгийг сануулья гэж бодож байна. 

Ингээд Байнгын хороод, Намын бүлгийн дүгнэлтийг сонслоо. Санал дүгнэлттэй холбогдуулж үг хэлэх гишүүд байвал нэрсээ ирүүлнэ үү. 

Тамгын газраас лавлая, процедураараа явъя. 

Г.Цэрэндулам: УИХ-ын хуралдааны дэгийн 20-р зүйлийн Улсын төвлөрсөн төсвийн төслийг хэлэлцэж батлах дээр байна л даа. 2 дахь хэлэлцүүлгээр УИХ-ын Байнгын хороо, Нам, эвслийн бүлэг, Төсвийн зарлагын хяналтын дэд хорооны дүгнэлт, УИХ-ын гишүүний гаргасан тусгай саналыг Төсвийн байнгын хорооны дүгнэлттэй хамт УИХ-ын нэгдсэн хуралдаанд сонсгоно, санал дүгнэлтийг сонссоны дараа гишүүд үг хэлж болно гэсэн заалт байна.  

С.Төмөр-Очир: Дэгээрээ явахгүй бол болохгүй нээ. Базархүү, Дамиран, Наранцацралт, Далайхүү, Тогтох, Дондог, Гомбожав, Ганбямба, Гаваа, Раднаа, Төртогтох, Жасрай, Лүндээжанцангаар үг хэлэх хүмүүсийг таслая. Үг хэлэх ажилдаа орьё. Базархүү гишүүнийг үгээ хэлэхийг урьж байна. 

А.Базархүү: Горимын маягийн санал байна. Байнгын хороод, УИХ-ын гишүүдээс өөрийн эрхийн дагуу хөрөнгө төсөвтэй холбоотой их олон саналууд орж ирсэн сая уншигдлаа, материал тарсан байна. Тэгэхээр бид нар төсвийнхээ боломж тэнцвэрт харьцааг хадгалах асуудал дээр анхаарахаас өөр арга байхгүй, тэгэхээр өнөөдрийн одоо ингээд санал хураалгахдаа Их Хурлын гишүүд нэг ойлголттой байх ёстой гэж бодож байна, ялангуяа хөрөнгө оруулалтын шинж чанартай арга хэмжээнүүдийг энэ саналд тусгагдсан тоогоор хураалгах нь бол үндэслэл их муутай, өөрөөр хэлбэл СЭЗЯ, холбогдох газрууд, тэр тухайн объектын санхүүжилтийн хэмжээ, үр дүнг тооцож, 3-р хэлэлцүүлгийн өмнө Төсвийн байнгын хороон дээр нарийвчилж ярих ёстой. Тийм учраас энэ процедур зөрчилдөхгүй бол хөрөнгө оруулалтын шинж чанартай орж ирж хураагдаж байгаа саналуудыг тоон үзүүлэлтгүйгээр, агуулгаар нь хураалгах боломж байна уу гэсэн нэг ийм хүсэлт байна. Хэрвээ боломж байдаггүй юмаа гэвэл тухайн объект санхүүжилтэнд тусгагдлаа ч гэсэн энд хураагдсан тоо өөрчлөгдөж болно шүү гэдгийг хэлэх хэрэгтэй. Зураг төслийн юман дээр шүүлтүүрээр орж ирээгүй, зүгээр одоо санал тооцоогоор санал хурааж төсөвт тусгагдах бол хэт нь хөрөнгийн асуудал гарна гэсэн ийм болгоомжлол байна. 

Өөр нэг асуудал юу байна вэ гэхээр манай Намын бүлгийн санал дүгнэлтэнд ч яваад байх юм, энэ гишүүд, Байнгын хороодын саналыг тусгагдахдаа зөвхөн төсвийн орлогыг нэмэгдүүлэх гэсэн нэг ийм нилээн мухардуй шаардлага яваад байгаа юм, тэгэхээр төсвийн орлогыг нэмэгдүүлэх талаас нь авч үзэх нь мэдээжийн хэрэг. Хоёрдох нь Засгийн газрын оруулж ирсэн төсвийн зарлагын бүтцэд өөрчлөлт оруулах асуудлыг хамтад нь авч үзэх ёстой. Тийм учраас Их Хурлын гишүүд, Байнгын хороодын зарлага нэмэх саналыг Засгийн газрын өөрийн оруулж ирсэн төсвийн зарлагын статъяатай хамтад нь нэг бүрчлэн хянах чиглэлээр Төсвийн байнгын хороо ажиллах ёстой гэж үзэж байна. Ийм хоёр горимын санал хэлье гэж бодож байна. 

С.Төмөр-Очир: Базархүү гишүүнд баярлалаа. Тэгэхдээ энд бас Базархүү гишүүний ялангуяа нэгдүгээр саналтай холбоотой бол үнэхээр бодохоор зүйлүүд байгаа юм л даа. Тэгэхдээ энд бас нэг төвөгтэй юм нь юу гэхээр яг мөнгөгүй юмыг санал хураалгана гэдэг бол их төвөгтэй, цаана нь одоо тэрбум байгаа юм уу, зуун сая байгаа юм уу гэдгээс хамаарч улсууд санал өгөх учраас их зовлонтой, тийм учраас Улаан сайд тодотгол хэлэх байх. Би бол ингэж бодож байгаа ялангуяа энэ хөрөнгө оруулалттай, мөнгөтэй холбоотой санал хураахын өмнө бол бололцоо юу вэ гэдгийг СЭЗЯ-наас жаахан тодруулна, ингээд санал хураагаад явъя гэсэн бодолтой байгаа, тийм учраас Базархүү гишүүний санал бол их зөв санал мэт боловч, яг хүн санал өгөхөд их төвөгтэй, бас энэ чинь хэдэн сая төгрөг юу гэдгийг Булган аймгийн гүүр дээр гарахын мэдэхгүйгээр ерөөсөө л гүүр гэдэг юмаар ганцаарангаар нь санал өгөх явдал бол хүн саналаа өгөхөд их зовлонтой, тийм учраас огт мөнгөгүй хийж болохгүй байх гэсэн бодол байгаа, Улаан сайд энэ дээр саналаа хэлнэ үү, Базархүү гишүүний саналыг горимын санал гээд хураалгахад их хэцүү, ер нь бол саналаа хэлэхдээ, хуралгаах хоёртоо хүн анхаармаар зүйл.

А.Базархүү: Энэ асуудал ярьж болохгүй, өөрөөр хэлбэл Төсвийн байнгын хороон дээр 3-р хэлэлцүүлгийн өмнө Их Хурлын гишүүд, Байнгын хороодоос гарсан саналыг бодитойгоор Засгийн газрын төсвийн орлогыг нэмэгдүүлэх, зарлагыг ч дотор нь бид нар өөрчлөлт хийх эрхтэйгээр одоо энэ асуудлын санал хураалгалт явж байгаа гэдэг агуулгыг л гаргаж өгөх хэрэгтэй. 

С.Төмөр-Очир: За Базархүү гишүүнд баярлалаа. Улаан сайд товчхон юу хийх үү, үгүй юу, тодотгол. 

Ч.Улаан: За баярлалаа. Тэгэхээр юу яана л даа, юу боллоо гэж бүх саналыг эсэргүүцэх вэ, энэ бол Их Хурлын гишүүдийн бүрэн эрхийн асуудал, харин төсвийнхөө тогтсон шалгуур үзүүлэлтүүдийн хүрээнд зохицуулах ямар боломж байна гэдэг дээр би саналаа хэлэх нь зүйтэй байх гэж бодож байна. Нэгэнт одоо энд яригдаж байгаа бүх санал бол өнөөдөр анх удаа тавигдаж байгаа биш учраас, бас бидэнд цаана нь багцаа тооцоо байна, тийм учраас би бас энийгээ гишүүдийн сонорт хүргэх нь бодож байгаа, тэгээд гишүүд маань бүрэн эрхийнхээ дагуу саналаа хураагаад шийдэх байх л даа, би бол энэ бүгдэд өөрсдөө байгаа мэдээлэл, тооцоогоо танилцуулна гэж бодож байгаа. Баярлалаа. 

С.Төмөр-Очир: За дараа нь Дамиран гишүүн үг хэлье гэсэн байна. Дамиран гишүүнийг урьж байна. 

Ц.Дамиран: За баярлалаа. Тэгэхээр төсөв хэлэлцэх явцад Байнгын хороо болон гишүүд өөрийнхөө эрхийн хүрээнд гаргасан саналуудыг Төсвийн байнгын хороо хэлэлцээд зарим зардлуудыг нэмэхээр санал хураалгахаар материал тараасан байна. Ер нь зүгээр төсвийн зарлага тал нэмэгдсэн тохиолдолд тэрийг санхүүжүүлэх орлогын эх үүсвэрийг олох ийм үндсэн чиглэлийг бид нар баримтлах ёстой. Үүнтэй холбогдуулаад зарлага талд ч гэсэн, орлого талд ч гэсэн энэ санал хураалгахаар өгч байгаа саналын томъёоллуудыг тэр одоо төсөв боловсруулсан СЭЗЯ, холбогдох мэргэжлийн яам болон байгууллагуудтай нилээн сайн ярьж тохироогүй юм шиг байна. Хэрвээ бид нар өгсөн саналаар санал хураагаад шийдэгдэх юм бол олон улсын конценци зөрчих, Монгол Улсын Засгийн газраас олон улсын байгууллагатай байгуулсан гэрээнүүд одоо зөрчигдөх, өнөөдөр Монгол Улсад хүчин төгөлдөр мөрдөгдөж байгаа хуулиуд зөрчигдөхөөр ийм асуудлууд санал хураагдахаар явж байна. Тийм учраас Төсвийн байнгын хороо энэ санал хураалгах томъёоллуудыг боловсруулахдаа хэр зэрэг үндэслэлтэй цаад хувилбарын үндэслэлийг хэр зэрэг авч үзсэн юм болоо. 

Би санал хураахад тусгай одоо санал хураалгах томъёолол дээр нь өөрийнхөө тодорхой саналыг хэлнэ. Тухайлбал энэ санал хураалгах өгсөн 3 дугаар санал дээр байгаа “навигацын хураамж, холбооны түрээсийн төлбөрийг улсын төсөвт төвлөрүүлэн эргэж зарахаар” яасан байна л даа, ийм асуудал байхад мэргэжлийнх нь байгууллагатай яагаад ярьдаггүй, санал хураалгах томъёолол оруулсан юм болоо, энэ цаашдаа бид нар санал хураалгах, орлого, зарлагын хэмжээг нэмэгдүүлэх асуудал дээр олон талаас нь бодож байж, үндэслэлийг нилээн үндэслэлтэй болгож байж хураалгахгүй бол хожим их хүнд байдалд орно шүү гэдгийг сануулж хэлэх гэсэн юм. Баярлалаа. 

С.Төмөр-Очир: Дамиран гишүүнд баярлалаа. Дараа нь Наранцацралт гишүүн үг хэлье гэсэн байна. Наранцацралт гишүүнийг урьж байна. 

Ж.Наранцацралт: За зүгээр санал хураагаад шийдэх энэ асуудлыг бид нар аваад үзэхдээ санал хурааж хурааж байгаад өчигдөрийнх шиг нэг юм болохоо байнгууд ерөөсөө болилоо гээд ийм явдал битгий гаргаасай гэж хүсэх гээд байгаа юм. Тэгээд нэгэнт хэрвээ Намын бүлгээр шийдсэн асуудал тэр чигтээ орно гэж үзэж байгаа юм бол бид энд цаг алдаад яах вэ, тэгээд намын бүлэг дээр шийдээд л тэгээд тас гээд л цаг алдахгүй шийдчихвэл яасан юм бэ? Хурааж хурааж байгаад энэ болохоо байлаа гээд өөр тийшээ завсарлага аваад явчих юм бол өдий төдий цаг алдах юман дээр ийм л санал хэлж байна даргаа. 

С.Төмөр-Очир: Наранцацралт гишүүнд баярлалаа. Дараа нь Далайхүү гишүүн үг хэлье гэсэн байна. Далайхүү гишүүнд микрофон өгье, урьж байна.

М.Далайхүү: За баярлалаа. Тэгэхээр өнөөдөр бол өчигдөрийнхөөс нилээн халуун юм болох байх л даа, өчигдөр чинь бид нар чинь тэгнэ, ингэнэ, яана, ийнэ гэсэн хэдэн өгүүлбэр батлах гэж нилээн их судлана барина гэсэн юм батлах гэж нилээн зовцгоосон, тэр бол яахав өнөөдрийнхийг бодвол тэр бол нэг их онцгой ч юм биш. Энэ дээр баахан л мөнгө байна л даа, энэ олон мянгыг батлах юм, энд чинь ийм л юм байгаа юм л даа, энэ төсөв мөнгө гэдэг юмыг юу гэдэг юм дээ, гарч чадахгүй гэсэн нэг хэсэг нь за яршигтай одоо зовлонтой юм гээд ингээд нэг хэсэг нь үлдчихсэн, нэг хэсэг нь оруулчихсан, хамаа байхгүй орно гэсэн хэсэг нь орчихсон, юм тавиад зүтгүүлсэн бол бүгдээрээ л орох ёстой юм байна л даа, тэгэхээр яг чин үнэндээ ярих юм бол соёл, боловсрол, эрүүл мэндийн тэр засвар үйлчилгээтэй холбоогүй нэг ч сум, нэг ч тойрог байхгүй шүү дээ, бүгдээрээ л хэлбэл эмнэлгийг засварлах, сургуулийг засварлах, соёлын төвийг засварлах гэдэг бүх суманд бий, энийг цаад тэр яам, тамгын газрууд шийдчихдэг юм болов уу гээд оруулахгүй байсан, за нэг ийм зүйл байна. 

Хоёрдугаарт энэ их хөрөнгө оруулалт шаардаж байгаа яамдынхаа сайд нарын байлгамаар байна. Нямдаваа, Цанжид өшөө чинь өчигдөр бол жишээлбэл Нямдаваа сайд тэгсэн ш дээ би бол одоо бригадын эмч нарын гээд би мэдээгүй явсан л даа бүх бригад мотоцикльтай болсон юм байна лээ. Тэгэхээр энэ хэрэггүй, бүх баг мотоцикльтай болсон энэ буруу санал байна гээд, тэгээд одоо авч байвал сайн байна ш дээ. Бас өчигдөр тэр бүх сумын төвийн сумын эмнэлгүүдийг клиник лабораторитой болгоно гэхээр энэ дэмий, ийм байж болохгүй, энэ мэргэжлийн буруу үйл ажиллагаа дэвшүүлсэн байна гээд л Нямдаваа сайд тэгэж байна лээ, тэгэхээр одоо бидний өөрсдөө мэдээгүй юмыг сайд нар өөрсдөө хэлээд яриад өгч байвал бүүр их сайн байна. Тэгвэл бид чинь энд сэтгэл зовохгүй, одоо би бол хөдөөгүүр явахдаа их амар болсон, бүгдээрээ мотоцикльтой, хэрэв мотоцикльгүй багийн дарга байвал Нямдаваагаас очиж аваарай гэж хэлээд л багийн эмчийн би бол ингээд л явж байна наад зах нь. Ингэж бас нүүр нүүрээ харж ярьж байхгүй бол сүүлдээ хэн нь зөв ярьж, хэн нь худлаа ярьж байгаа нь мэдэгдэхгүй, тэгээд яахав мэдээж Сангийн яамны нөхдүүд тайлбар хэлэх байх, энд бол манай гишүүд нэг их эгдүүцэхгүй байх, өнөөдөр бол нилээн анхааралтай, ийм л юм болоод байгаа юм л даа, би энэний саналыг татгалзвал, миний саналыг тэр татгалзчихна, тэгэхээр одоо ерөөсөө өөрийнхөө саналыг авч үлдэхийн тулд хүний гаргасан юмыг л зөвшөөрөхөөс өөр замгүй гэж дарсаар байгаад хамаг асуудал чинь орчихож байгаа ш дээ, иймэрхүү байдлаар явах юм уу, үгүй юмуу, энэ төсөв дээр гэдгээ гишүүд бас анхаараасай гэж бодож байна. 

С.Төмөр-Очир: Далайхүү гишүүнд баярлалаа. Далайхүү гишүүнтэй санал нэг байна. Гэхдээ манай гишүүд өөрсдөө бодож байгаа байхаа. Дараагаар нь Тогтох гишүүн.

Н.Тогтох: Тэгэхлээр хөрөнгө оруулалттай холбоотой л ганц нэг үг хэлье л даа. Хөрөнгө оруулалт болбол ер нь сүүлийн 4 жилээр үзэхэд төсвийг нэмэгдээгүй байгаа юм, нөгөө л нэг 32-тоо л эргэлдээд, төсвийн нийт зардал бол ер нь бол 20-30 хувиар жилд нэмэгдэж байна. Тэгэхээр тэр дотор хөрөнгө оруулалтын тодорхой одоо ахуй амьдралд бодитой ахиц өгдөг, жишээ нь одоо хөдөөг цахилгаанжуулах ч байдаг юмуу, тийм л зардал болбол жилээс жилд буураад байна, ерөнхий ийм дүр зураг байгаа. Тэгээд ер нь сая бид мөнгөний бодлогыг хэлэлцэхэд банкны даргын илтгэлийг сонсож байсан, ер нь манайх шиг ийм ядмаг жижиг эдийн засагтай орон хөгжилдээ голлож анхаарах ёстой юмаа гэсэн том дүгнэлт сонссон, энэ дүгнэлтийг гадаадын бидний л одоо үлгэр жишээ гэж үздэг тэр орны одоо шинжлэн судалдаг байгууллагууд тийм дүгнэлт гаргажээ. Ядуу орон хөгжилдөө ханддаг болохоос биш өнөө маргаашийнхаа идэж уух, инфляци дээр анхаараад байвал хөгжил нь байдаггүй, өнөөгийн зовлон маргааш нь давтагдсан хэвээрээ л байдаг гэж. Тэгэхээр хөгжил гэдэг чинь өнөөдөр байгаа зовлон бэрхшээл, маргааш давтагдахгүй байхын тулд хөгжилдөө хандана, хөгжилдөө хандахаар хөрөнгө оруулалт хийдэг юм байна л даа. Ийм учраас энэ талаас нь үзвэл бид хөгжил дээрээ их дутмаг анхаарч байгаа юм уу гэсэн, мөнгөн дүнгээс нь харахад, ийм байгаа. Ийм  учраас гишүүдийн санал голцоо хөрөнгө оруулалт дээр нэмэгдэл байгаа, тэгэхээр өнөөдрийн байгаа бэрхшээл тэр суманд ч гэсэн, тэр аймагт ч гэсэн, улсын хэмжээнд ч гэсэн, бага ч гэсэн хөнгөрөөсэй гэхээрээ л бидний гаргасан саналуудыг ямар нэгэн хэмжээгээр авах л хандлага байгаа, ялангуяа тэр цахилгаан дамжуулах хэдэн шугам бол ер нь бид одоо андгай тангараг тавьж байгаад хийж байгаа юм, энийг бид гар татах хэрэггүй, энэ бол хөдөөд хувьсгал, ахуйд хувьсгал гаргаж байгаа, нийгмийн дэд бүтцийг одоо хувьсгал гаргаж байгаа ийм эд шүү дээ, 100 жилийн дараа, 200 жилийн дараа юугаа нөхөх юм гэнээ гэж хүний ярьсныг манай зарим гишүүд ярьдаг, энэ чинь 3 жилийн дараа уршгаа өгдөг юм шүү гэж Жигжид сайд эртээд бидэнд тов тодорхой хэлчихээд гараад явчихсан шүү дээ. Дизелийн түлшний хэмнэлтээр гаргаж байгаа юм шүү гэж. Ийм мэтийн юманд, хөгжилдөө анхаарах юман дээр анхаарахгүй бол зүгээр л одоо урсгал зардлаа бариад инфляци гээд байх юм бол дэвшил байхгүй болох нь байна ш дээ гэдгийг анхаарч үзээрэй. 

С.Төмөр-Очир: Дараа нь Гомбожав гишүүн. 

Э.Гомбожав: Баярлалаа. Тэгэхээр зэрэг хөрөнгө оруулалт, энэ өнөөдрийн энэ төсвийн тухай хэлэлцэхэд нээрээ л хүндрэлтэй асуудлууд их байх шиг байна л даа, за яахав бидний нэг барих зарчим бол мэдээж орлого олох гэдэгтээ санал нэг байгаа. Яахав бид орлого олох талаар янз бүрийн саналууд тавьсан байгаа, хэдий хэмжээний орлого орох вэ, нөгөө талаар би Базархүү гишүүнтэй санал нэг байна, зөвхөн орлого олох талаасаа биш, зарлагын бүтцийг авч үзэж, хямдруулах барих юм байна уу, үгүй юу гэдэг дээр бас авч үзэх нь зүйтэй байхаа гэж.

Миний нэг ганц хэлэх гээд байгаа санал бол энийг хэлэлцэхдээ мэдээж ямар хэмжээний орлого орно, ямар хэмжээний нөөц байна бидэнд тэр хэмжээндээ л одоо бид юмаа багтааж ярина, энийг одоо ингээд гишүүд санал тавьлаа, тийм учраас тухайн аймгийн оруулж ирсэн хөрөнгө оруулалтын төлөвлөгөөнд багтаана гэдэг юмуу, хэрвээ магад энэ асуудлыг оруулчихвал нөгөө тойрог дээр тавьсан, энэ судлаад ороод ирсэн юмыг чинь хасна гэж ийм маягаар битгий хэлэлцэж өгөөчээ, ийм байх юм бол үнэхээрийн асуудал хүндрэнэ шүү, одоо би Намын бүлгийн хурал дээр, уучлаарай Улаан сайдаа, ерөөсөө та нарын тавьсан саналыг аймгийн чинь дүнд нь юм уу, бүсийн чинь дүнд нь багтаана гэж хэлж байна лээ. Бид бол үнэхээрийн орлогоо олж чадахгүй бол, энийг бид саналаа татаад л авна, түүнээс биш за Гомбожав чи нэг санал тавьчихлаа, нөгөөдөхөд нь /Кассет № 39А/ тойргоос чинь тэр энд тусаж яваа тэрийг чинь хасна гэх юм бол энэ бол утгагүй шүү. Би бол мэдээж орлого байхгүй, мөнгө байхгүй бол ямар заавал энд суулгана, харин тэр нэн шаардлагатай байгаа та бүгд судлаад ороод ирсэн юмыг өө чиний энэнээс болоод хаслаа гэх ийм юм битгий тавьж үзээрэй гэж бүр хичээнгүйлэн хүсэх байна. За баярлалаа. 

С.Төмөр-Очир: За баярлалаа. Дараа нь Гаваа гишүүн үг хэлье гэсэн байна, Гаваа гишүүнийг урьж байна. 

Р.Гаваа: За баярлалаа. Миний ярих гэсэн юмыг энэ нөхдүүд өмнө нилээд ихэнх нь ярьчихсан учраас би ганцхан юман дээр л хөндөж үг хэлмээр санагдаж байна. Энэ нь юу гэхээр зэрэг төсвийг бид нар хийхдээ ер нь болж өгвөл өмнөх хөтөлбөрүүдээр урьдах Засгийн газрын ч юмуу, энэ дараагийн Засгийн газарт нь авч хэрэгжүүлж болох ёстой тэр юмыг төсвийн хүрээний мэргэжлийн хүрээнд оруулж байхаар тэр нь эргэж тусдаг байвал зүгээр юм шиг санагддаг юм. Яагаад гэвэл ямар нэгэн хэмжээний хөтөлбөрийг зөвхөн нэг Засгийн газрын хэмжээний ажиллах бүрэн эрхийн хугацаанд барагдахгүй, үргэлжлүүлж хийж гүйцэтгэх тийм хөрөнгө оруулалтын ажил ч байж болно шүү дээ. Би энэ дээр ялангуяа батлан хамгаалах салбарын хөрөнгө оруулалтын тухай асуудлыг хөндөж яримаар байгаа юм. Өөрөөр хэлбэл энэ салбарын олон асуудлыг хөндөж ярихад нилээд хэд хэдэн удаа Засгийн газрууд хөтөлбөр хийгээд тэр хөтөлбөр нь тэгээд тэр Засгийн газартайгаа дуусдаг, ийм замаар л төсөв хийгдэж иржээ. Тэгэхээр миний бодлоор бол нэгэнтээ хөтөлбөр болчихсон юм бол тэр нэгэнтээ эрх бүхий байгууллагуудаар холбогдох шийдвэр юм нь гарчихсан бол энэ нь жил жилийнхээ төсөвт заавал эргэж тусаж явдаг байхаар тэгэж л хөрөнгө оруулалт нь үргэлжилж явдаг байхаар, тэр дундаа энэнээсээ дараа дараагийнхаа юманд эргээд ашгаа өгөх юманд тооцож явдаг бол зүгээр юм шиг, төсвийн ингэж хийх талаас нь анхаарч байвал зүгээр юм болов уу гэж бодогдох юм, тэгэхгүй болохоор бид нар төсөвт мэдээж хэрэг өнөөгийн хандаж байгаа хандлага бол нэг бол одоо тойргийн шинжтэй, нэг бол салбарын шинжтэй, энэндээ манай гишүүд өөр өөрсдийнхөө юмруу чирсэн, татсан, чангаасан хэлбэрээр төсөв хийж байгаа учраас төсөв маань зарлага тал нь өсөөд байх болохоос биш, орлого талдаа нэмдэг юм тун ховор байгаа гэдгийг бид нар хүлээн зөвшөөрөх ёстой байхаа гэж бодож байна. Ингээд цааш цаашдаа хийх төсвийг нэг иймэрхүү хэлбэрээр болгох талаас нь анхаарч үзэхгүй юу, тухайлбал, батлан хамгаалах салбарын хүрээнд гэхэд техник зэвсэглэл худалдаж авдаг хөрөнгө гэдэг юм энэ жил нэг ч төгрөг тавихгүй байж болно, ер нь л нэг ийм статъяа эднийд байх ёстой гэдгийг энд тусгаад өгчихөж яагаад болдоггүй байна вэ гэсэн ийм л санаа байна. Тэгээд Байнгын хороон дээр ярьсан яриа, Байнгын хороон дээрээс гарч байгаа энэ мэдээж хэрэг Төсвийн байнгын хороон дээр очоод дэмжигдэхгүй, энд бол санал хураагдаад тэртээ тэргүй унана гэдэг нь ойлгогдож байна, гэхдээ энийг ийм байр сууринаас асуудалд хандацгааж байвал зарчмын хувьд зөв биш байгаа гэсэн санааг хэлэх гэсэн юм. 

С.Төмөр-Очир: Гаваа гишүүнд баярлалаа. Дараа нь Раднаа гишүүн үг хэлье гэсэн байна. Раднаа гишүүнийг урьж байна. 

Ч.Раднаа: Санал давхцлаа. Баярлалаа. 

С.Төмөр-Очир: Раднаа гишүүнд бүр их баярлалаа. За дараа нь Төртогтох гишүүн. 

Г.Төртогтох: За энэ дээр санал хураалгахаар оруулж ирсэн томъёолол дотор манай Байнгын хорооны нэг санал дутуу туссан байна, зарим нь буруу бичигдсэн байна гэдгийг хэлэх гэсэн юм. Юуны өмнө түрүү одоо манай Байнгын хорооны санал дүгнэлтэнд гарсан тэр агаарын довтолгооноос хамгаалах зэвсэглэлийн асуудал дээр бас УИХ анхаарч өгөөчээ, тэнд нэг 4 лакоторын асуудал байгаа, одоо агаараас хамгаалах гадны онгоц орж ирэхэд одоо гол хяналт тавьдаг …

С.Төмөр-Очир: Тэртээ тэргүй санал хураагдах үедээ энийг ярина.

Г.Төртогтох: Энийг оруулж ирээгүй байна, энийг оруулж ирээчээ.

С.Төмөр-Очир: За тэгвэл ингэе, одоо завсарлах болж байна, тийм учраас санал хурааж эхлэхгүй юм шиг байна, үг хэлээд дуусах нь, завсарлагаанаар манай Тамгын газар яг Байнгын хороонуудын санал дээр орсон юм, миний хураалгах гэж байгаа юмыг тулгаад үзээдэхээрэй за юу. 

Г.Төртогтох: Хоёрдугаарт тэр хилийн тор татах асуудлын зардлыг Батлан хамгаалах яаманд гээд энэ дээр бас л буруу биччихсэн байна. 

С.Төмөр-Очир: Зассан зассан, Хязгаарын цэргийн удирдах газар гээд зассан. Ер нь бол энд манай Тамгын газрынхан одоо энэ завсарлагаанаар миний санал хураалгах гэж байгаа томъёоллыг Байнгын хороодынхтойгоо нэг тулгачихаарай. 

Төртогтох гишүүнд баярлалаа. Дараа нь Жасрай гишүүнийг урьж байна.  

П.Жасрай: За баярлалаа. Би зүгээр энэ горимын шахуу юм даа энэ маш их олон санал санал хураагдах нь байна, дахиад наадах чинь тойргийн аргагүй цаад талд нь юм байгаа байх, ингээд татагдсаар байгаад нилээн сарничихаж магадгүй, тийм учраас санал хураалтын явцад Төсвийн байнгын хороо заримыг нь авна, заримыг нь авахгүй гээд хэлчихсэн байна ш дээ, тэгэхээр зэрэг тэрэн дээрээ Төсвийн байнгын хороо төсвийнхөө ерөнхий тэнцэлтэйгээ уялдуулж биднийг гэгээрүүлж явахгүй бол бид чинь тойргийн сонирхолд татагдаад сүүлдээ юм задарч магадгүй шүү гэж хэлэх гэсэн юм, өөр юм алга. 

С.Төмөр-Очир: Жасрай гишүүнд баярлалаа. Ингээд Лүндээжанцан өөрөө байхгүй үед нь нэр нь гарсан учраас үг хэлэх гэж байгаа хүн биш гэж тооцлоо. Ингээд үг хэлэхээр саналаа ирүүлсэн хүмүүс дууслаа. Завсарлаад үдээс хойш … , Бямбадорж гишүүн үг хэлээр хоцорсон байна. 

Ж.Бямбадорж: За эрхэм гишүүд хэдэн минут дутуу байна ш дээ, тийм учраас тайван суугаач гэж хүсэх байна. Ерөнхийдөө бол бид маш хариуцлагатай ийм мөчид тулж ирээд байна, кноп болгон цаанаа арга хэмжээ, мөнгө, энэ асуудлыг бид бүлэг дээр сайн ярьсан. Бүлэг гэхээр зэрэг нуух юм бишээ, энэ бол нуугаад байх юм биш, угаасаа УИХ-ын бүтэц, дэлхийн жишиг, эрх барьж байгаа хүчин бодлогоо тодорхойлоход заавал бүлэг дээрээ одоо тодорхойлдог, энэ бол одоо дэлхийн жишиг. Сая сөрөг хүчний Наранцацралт гишүүний хэлж байгаа үгийг ч гэсэн бид бодох ёстой. Маш сургамжтай үг хэлж байна, тэр юу гэсэн үг вэ гэхээр зэрэг нэгэнт бүлэг дээрээ тохирсон бол та нар олон улсынхаа жишгийн дагуу тэр бүлэг дээрээ тохирсон тохиролцоогоороо тэгээд баталчихаарай, битгий бид нарыг нааш цааш нь татаад байгаарай, энэ бол үнэхээр чухал үг шүү нэг талаас. 

Нөгөө талаас бид нар Төсвийн байнгын хорооны дараагаар бүлэг дээр ярихдаа нэг тэрбум орчим төгрөгийн урсгал зардал нэмэгдэхээр одоо Төсвийн байнгын хорооноос гарч ирсэн байж байгаа, 3.5-3.7 ч гэж яриад байгаа тэрбум төгрөг хөрөнгө оруулалт дээр нэмэгдэхээр гарч ирсэн байгаа, ерөнхий ойлголтоо бид яасан гэхээр зэрэг энэнээс бид цааш нь гаргахгүй, энийгээ нэгэнт Байнгын хороон дээр дэмжчихсэн, бас зарим нь ганц нэгийг хасая гэсэн санал байгаа, тэгээд энийгээ бол энэ удаадаа батлаад харъя, болохгүй бол 3 дугаар хэлэлцүүлэг дээр орлого олдохгүй, зарлагаа багасгаж чадахгүй бол 3 дугаар хэлэлцүүлэг дээрээ хасая гэж ингэж тохирсон, тийм учраас би одоо УИХ-ын гишүүдийг МАХН-ын бүлэгт харъяалагддаг гишүүдийг бүлэг дээрээ тохирсон энэ л саналыг 3 цагаас эхлээд бариад, дагаад ингээд явна шүү гэж, эхэнд нь манай бүлгийн оруулсан ганцхан санал байгаа, тэрийг эхэлж санал хураалгах бодолтой байна. 

С.Төмөр-Очир: За баярлалаа, ингээд завсарлая. 3 цагтаа яг цагтаа ирээрэй гишүүдээ, 3 цагт ирэхгүй бол бид нар санал хураасаар байгаад хурал өнөөдөр сунгагдаж магадгүй шүү. 

Өглөөний хуралдаан 13.00-15.00 цагт завсарлав. 

С.Төмөр-Очир: Санал хураалтаа явуулж эхэлье. Санал хураалтын хувьд бол түрүүн нилээн анхаарсан байгаа учраас би дахиж нурших шаардлагагүй гэж ойлгож байна. Энэ саналууд дотроос ер нь бол нийт 99 санал, Нийгмийн бодлогын байнгын хорооны ард байгаа саналтай 100 санал хураагдана өнөөдөр. Эндээс бас бид нар нилээн өчигдөрийнхөө дутагдалд шүүмжлэлтэй хандаж нилээн хянаж үзсэн, ингээд 13-рт байгаа Намын бүлэгийн горимын санал гэснийг эхэлж хураалгаад, тэгээд дэс дарааллаар нь явъя гэж бодож байгаа, за 13-рт байгаа бидний эхний хураах гэж байна.

13 дахь санал: “Монгол Улсын 2002 оны төвлөрсөн төсвийн төслийн зарлага нэмэхээр өөрчлөлт оруулсан тохиолдолд санхүүжилтийн эх үүсвэрийг орлого талд нь зааж өгөх замаар шийдвэрлэх зарчмыг баримтлах гэсэн горимын санал байгаа. Энэ саналыг дэмжье гэдгээр санал хураалт явуулъя:


Зөвшөөрсөн 
24


Татгалзсан

17


Нийт


41


58.5 хувийн саналаар Бүлгийн санал дэмжигдлээ.

Гэхдээ энд бол Базархүү гишүүний хэлэх гэж байгаа саналыг би ойлгож байгаа, түрүү хэлсэн энд бол ганцхан орлого тал биш бас зарлагаа хянах барих энэ талаа бид нар цөмөөрөө юу яана шүү, бодолцоно шүү гэж тохирсон, тийм учраас энийг бол цөмөөрөө ойлгож байгаа, орж ирсэн санал нь иймээр хураагдаж байгаа учраас цаанаа бид нар цөмөөрөө ойлгож байгаа.  


Ингээд анхны горимын санал хураагдчихлаа. Одоо нэгдүгээр саналаар санал хураая. 


1 дэх санал: “Аж ахуйн нэгжийн албан татварын орлого жилийн эцсийн тооцоогоор дутуу буюу илүү төлөлттэй гардаг явдлыг багасгах зорилгоор урьд жилүүдийн гүйцэтгэлд үндэслэн тооцож  2001 оны эцэст байж болох дутуу төлөлтийг 2002 оны төсвийн орлогод тооцож нэмж тусгах гэсэн Төсвийн зарлагын хяналтын дэд хорооны санал байна, Төсвийн байнгын хороо дэмжсэн энэ дээр тайлбар байхгүй, за Улаан сайд тайлбар хэлье гэж байна. 

Ч.Улаан: Энэ уг нь зарчим нь бол зүйтэй асуудал бид нар дэмжиж байгаа, тооцоогоо нилээн нарийвчилж үзсэн, нэг ийм тооцоог гишүүдийн сонорт хүргэмээр байна. 2001 оны эхэн дээр төсвийн он дамжсан дутуу төлөлт татварынх 23.7 тэрбум төгрөг байсан, энэ хугацаанд бид нар тодорхой ажил зохион байгуулж хөөцөлдөөд 8.2 тэрбум төгрөгийг төсөвт оруулсан байгаа. Үлдэж байгаа хугацаанд бид нар бас бүх аймгуудад өр барагдуулах ажил хөөцөлдөж байна. 1.5 тэрбум төгрөгийн илүү төлөлт гарсан байгаа, энийг суутгаж тооцно, ингээд байгууллага тус бүрээр нарийвчлан тооцож үзэхэд оны эцэст 6.3 тэрбум төгрөгийн татварын орлого он дамжихаар тооцоо гарч байгаа, энийг төсөвт оруулна гэхэд цаанаа найдвар муутай, энэнээс одоогийн байдлаар 3.8 тэрбум төгрөг нь Эрдэнэтийнх, мөн үлдэж байгаа 2 сард бол Эрдэнэтийн энэ өр нэмэгдэх төлөвтэй байгаа, тийм учраас бид нар энэ дээр бол тоо хэмжээгээ тодорхой болгож байгаад энэ зарчмаа авбал зүйтэй юм. Бидний тооцоогоор бол ер нь энэ оны эцэст бол 6.3 тэрбум төгрөг л дутуу төлөлттэй он дамжих юм шиг байна, за энийг бид нар дотор нь объект нэг бүрээр нь задалж танилцуулж болох юм. За баярлалаа. 

С.Төмөр-Очир: Улаан гишүүнд баярлалаа. Одоо санал хураалтаа явуулъя, Төсвийн байнгын хорооны саналыг дэмжье гэдгээр санал хураалт явуулъя:


Зөвшөөрсөн 
38


Татгалзсан

10


Нийт


48


79.2 хувийн саналаар Байнгын хорооны санал дэмжигдлээ.

2 дахь санал: “2002 онд орон нутгийн төсөвт төвлөрөх газар, ус, байгалийн баялгийг ашигласны төлбөр, хураамжийн орлогыг 2000 онд төлөвлөсөн төвшингөөс бууруулахгүйгээр нэмэгдүүлэн тооцож төлөвлөх гэсэн Төсвийн зарлагын хяналтын дэд хорооны гаргасан санал, Төсвийн байнгын хороо дэмжээгүй санал байна, тийм учраас Төсвийн зарлагын хяналтын дэд хорооны саналыг дэмжих бололцоогүй гэдгээр санал хураалт явуулж байна:


Зөвшөөрсөн 
31


Татгалзсан

19


Нийт


48


62.0 хувийн саналаар Төсвийн зарлагын хяналтын дэд хорооны саналыг хүлээж авах бололцоогүй боллоо.

3 дахь санал: “Навигацийн орлогоос Иргэний нисэхийн ерөнхий газарт, түрээсийн орлогоос Цахилгаан Шуудан Холбооны газарт орох орлогыг төсөвт төвлөрүүлэх, эдгээр газрын хөрөнгө оруулалтын хэмжээ, зориулалтыг УИХ-аас баталж өгдөг болох гэсэн Төсвийн зарлагын хяналтын дэд хорооны санал, Төсвийн байнгын хороо дэмжсэн байна, санал хэлэх хүн бий юу. Дамиран гишүүн. 

Ц.Дамиран: За баярлалаа. Санал хураахаас өмнө эрхэм гишүүдийг нэг зүйл дуулгах гэсэн юм. Тэгэхээр энэ навигацын орлогын талаар товчхон мэдээлэл өгөхгүй бол болохгүй юм шиг байна. Энэ 1999 оны 2000 оны төсөв хэлэлцэж байх үед энэ асуудал хөндөгдөж байсан юм. Навигацын орлого гэдэг бол ерөөсөө тухайн орон өөрийнхөө нутаг дэвсгэр юмуу, агаарынхаа орон зайг ашиглуулсны төлөө авч байгаа төлбөр бишээ, НҮБ-ын төрөлжсөн байгууллага болох Олон улсын иргэний агаарын тээврийн байгууллагын 958205 гэдэг ийм баримт бичиг байдаг. Иргэний агаарын тээврийн олон улсын байгууллагын олон концевцид Монгол Улс нэгдэн орсон, тэр баримт бичигт бол навигацын хураамж гэдэг бол агаарын хөлөгт үзүүлж байгаа үйлчилгээний хөлс юм байгаа юм, энийг зориулалтаар нь нислэгийн аюулгүй байдалтай холбогдсон зардалд нь зарах ёстой гээд заасан байгаа Олон улсын конвенцид. 

Хоёрдугаарт Азийн хөгжлийн банктай Монгол Улсын Засгийн газар  нислэгийн салбарт 2 төсөл хэрэгжүүлсэн. Энэ төслийн гэрээнд Засгийн газарт үүрэг болгоод заасан байгаа, энэ одоо навигацаас орох орлогыг Азийн хөгжлийн банкнаас авсан зээлийн эх үүсвэр болгоно, энэ навигацын орлогыг эргээд агаарын хөлгийн тэр аюулгүй байдалтай холбогдсон нислэгийн хөдөлгөөний удирдах зардалд нь зарна гээд заасан. 

Гуравдугаарт нь Иргэний нисэхийн хуульд энэ навигацын хураамжийг Иргэний нисэхийн газар захиран зарцуулна гэсэн заалттай юм. Урьд жилүүдэд 8-10 тэрбум төгрөг ордог байсан, энэ жил 2 тэрбумаар нэмээд 12 тэрбум байхаар төлөвлөсөн юм байна лээ, ер нь зүгээр бид нар энэ санал хураалтын томъёоллоор хураачих юм бол Олон улсын иргэний агаарын тээврийн ЭКАО-гоос, мөн Азийн хөгжлийн банкнаас мөн маргааш нөгөөдөр гэхэд л баахан хувь зөрчсөн байна гэсэн мэдэгдэл ирнэ, дээр нь хэрвээ Монгол Улс төсөв дээр бүгдийг нь авахаар заачихвал манай нутаг дээгүүр өнгөрдөг энэ авиакомпаниуд энийг мэдчихвэл ерөөсөө Монгол Улс нисэхийнхээ аюулгүй байдалтай холбогдох зардлаа багасгаад төсөвтөө авчихаж байгаа юм байна, ер нь аюулгүй байдал нь хэцүү болж байгаа юм гээд тойроод нисэх аюултай байгаа юм. Тийм учраас энийг дахин та нар сайн лавлаж үзээд, энэ манай Төсвийн дэд хороо энэ дээрээ эргэж холбогдох улсуудтай нь ярьсан юмуу. За яахав аюулгүй байдалтай холбогдоод тэр зардлуудаа аваад шаардлагатай хөрөнгө оруулалтаа хийгээд, үлдэж байгаа тэр мөнгийг авч болох юм байгаа юм, тэртээ тэргүй тэр ноогдол ашгийн хэлбэрээр юмуу, татварын хэлбэрээр үлдэж байгаа мөнгийг авч болно, тэрийг бол ерөөсөө хорих юм байхгүй. Энийг одоо Дэд хороо юу гэж үзсэн болоо, энэ дээр тал талаас нь сайн бодож саналаа өгөхийг хүсч байгаа юм. 

Мөн тэр харилцаа холбооны түрээсийн төлбөрийн хувьд би түрүүн тэр төсвийг анх удаа хэлэлцүүлэг орж ирж байхад Улаан сайдаас асууж байсан, цахилгаан холбоо компаний үндсэн сүлжээг түрээслээд түрээсийн мөнгө өгч байгаа, түрээсийн энэ мөнгөний 80 хувийг төсөвт оруулаад ирсэн байгаа 7.2 тэрбум төгрөг билээ, 20 хувийг нь үлдээсэн гэсэн. Энэ 20 хувиар бол хөдөөгийн сумд, энэ аймгийн АТС, агаарын шугамын өдөр тутмын засвар үйлчилгээнд нь зардаг юм энэ мөнгийг, сая Холбооны хууль гараад удаагүй байна, энэ хуулиар бид нар тэр Цахилгаан шуудан холбооны газар гэдгийг бараг төрийн өмчтэй үйлдвэрийн газар болгоод хувьчилсан шүү дээ, тэр үндсэн сүлжээг түрээслээд, түрээсийнхээ орлогын үндсэн сүлжээг, өдөр тутмын засвар үйлчилгээ, холбооны сүлжээ бол нэгдсэн удирдлага, тасралтгүй байхаар зохион байгуулагдана гээд олон улсын жишгээр явчихсан, тэр тасралтгүй байх технологийн нэгдсэн удирдлагатай байхад нь өдөр тутам зарж байх ёстой хөрөнгө нь үлдсэн юм байна лээ, энийг заавал хувьчлах юу байна, хэрвээ зүгээр нэмэлт шаардлагатай бол судалж үзэж болно, тэр мэргэжлийн улсуудтай суугаад, тэр 2002 онд түрээсийн сүлжээнд ямар ямар засвар үйлчилгээ хийх, юу хийхийг нь үзээд, илүү гарч байвал авч болно л доо. Энийг нэг тайлбар өгвөл их сайн байна. Их баярлалаа. 

Ж.Бямбадорж: Бүлэг дээр бид энийг ойлголцоод бүрэн хэмжээгээр авахаа больё, бас одоо зохих хэмжээний тодорхой тоо ч хэлж байсан, наана чинь судалгаагүй байж болно, тийм учраас тэр тоогоо оруулаад ингээд 3 дугаар хэлэлцүүлэг дээр ярья гээд тохирсон ш дээ тээ бид нар 500-500 мянга гэж нэг яригдаад, энэ чинь 500 байх ч юмуу, юу ч юм энийгээ үз гээд. Тэрнээс 100 хувь ийш нь татахгүй, огт нь эргэж харахгүй биш, ийм л дундуур нь шийдсэн, тийм учраас энэвгээр авчихад сая Дамиран гишүүний саналтай нийцээд явчихаж байна л даа.  Тэрийг тэгэж ойлгоцоё, одоо ч одоо ойлголцоод явчихъя. 

С.Төмөр-Очир: За ингээд ийм олон хүн үг хэлж болохгүй ш дээ дэгээрээ, Дамиран гишүүн үг хэлчихдээ, Дамиран гишүүний эсрэг саналыг Бямбадорж дарга хэлчихлээ. Ингээд одоо саналаа хураахаас өөр арга байхгүй. 

Ж.Бямбадорж: Би бол бүлгийн байр суурийг л хэлсэн. Дэд хорооны саналыг сонсоё.

С.Төмөр-Очир: За Цэвээнжав, дэд хороо санал гаргасан, саналаа тайлбарлая гэж байна. Энэ бол эсрэг санал ч биш учраас санал гаргасан газар тайлбарлаж болно. 

Д.Цэвээнжав: За баярлалаа. Тэгэхээр УИХ-ын гишүүдийн хэт айлгаж болохгүй л дээ. Энэ навигацын орлого гэдэг маань урьд жилийн орж байсан хэмжээнээс тодорхой хэмжээгээр нэмэгдэж байгаа, урьд 20 тэрбум байсан бол өнөө жил 24-өөс доошгүй тэрбум төгрөг орохоор тооцогдоод орж ирсэн зүйл. Тэгээд төсөвт 12 тэрбумыг авахаар төлөвлөж байгаа, цэнхэр номонд байж байгаа, энэ асуудлаар бид СЭЗЯ холбогдох тооцоог хийж үзээд 12 тэрбум төгрөг тэр Иргэний нисэхийн ерөнхий газарт үлдээж байгааг тодорхой хэмжээгээр төсөвт дайчилж болох юм гэж ингэж тооцоо хийгээд аваад ирсэн байна. Тэгэхээр бид энэ яг санал хураах гэж байгаа энэ агуулгыг түрүүн тохирсноор бол жаахан өөрчлөөд бүгдийн төсөвт авч байж эргүүлж хуваарилдгийг больё, тодорхой хэмжээгээр 12 биш 12.5-13 тэрбум болгож, нэг ёсны 500 саяас нэг тэрбум орчим төгрөгөөр нэмэгдүүлж болох юм гээд тооцоо ирчихсэн байна, тэр л хэмжээг нь төсөвт авъя гэж байгаа юм, тэрнээс биш бүгдийн дайчилж авч, энэ хууль гэрээ зөрчих ийм юм байхгүй. Энэ орлогын эх үүсвэрийг ингэж нэмэгдүүлснээр манай гишүүдийн дараачийн зарлагатай холбоотой юманд чинь эх үүсвэр болох учраас энийг та бүхэн ойлгоно биз ээ. 

Хоёрдугаарт Цахилгаан шуудан холбооны газрын түрээсийн орлогыг саяныхтай нэгэн адил энд төсөвт авахаар хийсэн тооцоо бол 7.2 тэрбумыг авна гэж байгаа юм, 500 сая төгрөгөөр нэмэгдүүлээд 7.9 тэрбум болгож бас орлогын талыг чинь нэмж өгөх гэж байгаа юм. Ийм учраас энэ найруулгыг энэ үг үсгээр нь биш тодорхой хэмжээгээр нь төсөвт нэмж дайчилж байгаа юм гэж ойлгоод саналаа өгөхийг уриалж байна. 

Ж.Бямбадорж: Санал бол гуруулаа нэгдэх ёстой ш дээ. 

С.Төмөр-Очир: За одоо дэгээрээ явъя. Энэ найруулгыг ингэж ойлгоод, энэ бол дахиад 3 дахь хэлэлцүүлэгт орж ирэхдээ Одончимэд гишүүн юм хэлэх гээд байгаа бол тэр найруулгыг бодолцож орж ирнэ. Тийм учраас саяны хэлсэн Цэвээнжав гишүүний хэлсэн агуулгаар … Очирхүү гишүүнээ одоо больё, Байнгын хорооны даргыг яриулчихаад, намайг яриулсангүй гээд л манайхан ярина. 

За ингээд 3-р саналыг Төсвийн байнгын хороо дэмжсэн учраас Төсвийн байнгын хорооны саналыг дэмжье гэдгээр санал хураалт явуулъя.


Зөвшөөрсөн 
49


Татгалзсан

  5


Нийт


54


90.7 хувийн саналаар Байнгын хорооны санал дэмжигдлээ, гэхдээ найруулгыг би хэлчихсэн. 

4 дэх санал: “Улсын төвлөрсөн төсөвт албан татвар төлөгч зарим томоохон аж ахуйн нэгж орлогоосоо төлөх татварын хэмжээг /Эрдэнэт үйлдвэрээс бусад/ 2001 оны хүлээгдэж байгаа гүйцэтгэлээс бууруулахгүйгээр тооцоолж төсвийн орлогыг төгрөгөөр нэмэгдүүлэх гэсэн Төсвийн зарлагын хяналтын дэд хорооны гаргасан, Төсвийн байнгын хороо дэмжсэн Төсвийн байнгын хорооны саналыг дэмжье гэдгээр санал хураалт явуулъя:

Зарчим гэдэг утгаар, тоон тавигдаагүй. 

Зөвшөөрсөн 
49

Татгалзсан

  5


Нийт


54


90.7 хувиар Байнгын хорооны санал дэмжигдлээ. 

5 дахь санал: “Эрдэнэт үйлдвэрээс төсөвт төлөх орлогыг зэсийн үнийг 1 тн зэс 1600 ам. доллар байхаар тооцож  2.4 тэрбум  төгрөг хасах гэсэн Төсвийн зарлагын хяналтын дэд хорооны гаргасан, Төсвийн байнгын хороо дэмжсэн санал байна. 1550 гэсэн байна, 1600 гэж тараасан юм байна, би завсарлахын өмнө Байнгын хорооноос гарсан саналтай нь нийлүүлж үзээрэй гэсэн редакци хий гэсэн, тэр редакциар 1550 болж байгаа юм байна. За Улаан гишүүн тайлбарлах гээд байна уу. За Улаан. 

Ч.Улаан: За баярлалаа. Төсвийн байнгын хороон дээр энэ санал яригдсан, тэгэхдээ бол тоо хэмжээг нь нарийвчлан тооцож байж тусгана гэж тогтсон юм. Тэгээд СЭЗЯ дахин нарийвчилж тооцож үзээд хэд байж болох нь вэ гэдгийг саналаа та бүхэнд Бүлгийн хурал дээр танилцуулсан, та бүхэн тэрийг авч хэлэлцээд хэрэггүй гэсэн, бидний тооцоогоор бол 1550 биш, 1600, харин энэ хэмжээгээр 2.4 тэрбум төгрөгийн орлого буурч байгаа, энэ хэмжээгээр зарлага талд нь бас хамтад нь зохицуулалт хийх ийм саналыг бид нар танилцуулж байсан. 

С.Төмөр-Очир: За Улаан гишүүнд баярлалаа. Базархүү гишүүн та аль талд нь хэлэх гээд байгаа билээ, эерэг санал, сөрөг санал гээд хоёр болчих гээд байгаа шүү. За Базархүү гишүүн.

А.Базархүү: Энэ Төсвийн байнгын хороон дээр гишүүний саналаар яригдаж байсан л даа. Тэгэхээр Эрдэнэтийн зэсийн үнийг буурна гэж бодоод эдийн засагт учирч болзошгүй аюулын нөөц 9.2-ыг төлөвлөсөн байгаа, үгүй бол энийгээ 2.14-өөр бууруулах хэрэгтэй, үгүй бол Эрдэнэтийг хуучнаар нь тавих хэрэгтэй. 

С.Төмөр-Очир: Байнгын хорооны саналыг дэмжье гэдгээр санал хураалт явуулъя:


Зөвшөөрсөн 
20


Татгалзсан

36


Нийт

64.3 хувь нь татгалзаж Байнгын хорооны саналыг хүлээж авсангүй, тийм учраас нөөцөөс хасагдахгүй хуучнаараа орохоор боллоо. 

6 дахь санал: “Төрийн өмчийн зээл болон менежментийн гэрээгээр авсан байгууллагуудаас төлөгдөөгүй байгаа  /3 тэрбум/ төгрөгийг төсвийн орлогод нэмж тусгах” гэсэн УИХ-ын гишүүн Д.Оюунхорол гаргасан, Төсвийн байнгын хороо дэмжсэн санал байна. Энэвгээр Байнгын хорооны саналыг дэмжье гэдгээр санал хураалт явууллаа.


Зөвшөөрсөн 
52


Татгалзсан

  5


Нийт


57


91.2 хувийн саналаар Байнгын хорооны санал дэмжигдлээ.


7 дахь санал 8 дахь санал хоёр хоорондоо зөрчилтэй санал байгаа юм. Тийм учраас би эхлээд 8-аар хураалгах нь зүйтэй юм гэж бодож байгаа юм. 

8 дахь санал: “2002 оны төсвийн урсгал зарлагын цалин, тэтгэвэр, тэтгэмжээс бусад зардлыг 2001 оны төлөвлөсөн хэмжээнээс өсөхгүй  байхаар тооцож төсөвт тусгах, нөгөөдөх нь 10 хувиас доошгүй хямдруулах гэсэн байгаа, 8-аар эхэлж санал хураая” Төсвийн удирдлага санхүүжилтийн хууль ороод ирэхээр тэр 10 хувийн орон тоо хямдруулна энэ тэр гэдэг утгагүй болж байгаа юм, тийм учраас 8-аар санал хураая. Төсвийн байнгын хороо дэмжсэн санал байна, Төсвийн байнгын хорооны саналыг дэмжье гэдгээр санал хураалт явуулъя:


Зөвшөөрсөн 
47


Татгалзсан

Нийт

82.5 хувийн саналаар Байнгын хорооны санал дэмжигдлээ. 


С.Төмөр-Очир: … учраас 7-гоор санал хураах шаардлагагүй боллоо. Дараа нь 9 дүгээр. “Хөдөлгөөнт холбооны үйлчилгээ хэрэглэгчдийн тоог яам тутамд 3, агентлаг болон аймаг, нийслэлд 2-оор тооцон үлдээж, сумын Засаг даргын Тамгын газрын ажилтнууд төсвийн зардлаар хөдөлгөөнт холбооны үйлчилгээ хэрэглэхгүй, хэрэв ярих бол хувийн зардлаар ярихаар тооцож төсөвт тусгах. Улмаар төсвийн байгууллагуудын АТС утаснаас хөдөлгөөнт холбооны хэрэглэгч рүү залгах техникийн боломжийг хаах” гэсэн Төсвийн зарлагын хяналтын дэд хорооны санал байна, Төсвийн байнгын хороо дэмжсэн санал байна. За Нямдорж. Нямдорж гишүүнийг урьж байна. 


Ц.Нямдорж: Энэ дүүргийн яах юм болоо. Сум гэж орсон атлаа дүүрэг гэж байхгүй байна, энийг яах вэ.


С.Төмөр-Очир: Дүүрэг гэдэг дээр энэ юу яасан байна шүү, энэ чинь Зарлагын дэд хорооны санал тиймээ. Найрлагыг бодьё. Дүүргийн яахав гэдгийг Дэд хороо. За. Дүүрэг гэдгийг сум гэдэгтэй адилхан нэмэе гэж санал хураая гэж байна байна. Ингээд Байнгын хорооны … Үгүй, үгүй, суманд бол юу гэхээр тэр хөдөлгөөнт холбооны юм байхгүй, ярихаар болбол тэр хүн өөрөө хувиараа ярина. Тэрийн бол яахав найрлагын юм, ерөнхийдөө агуулга нь бол ерөөсөө аймагт тэд байна гээд заагаад өгчихсөн, яаманд тэд байна гээд заагаад өгчихсөн, заагаагүй газар бол хэрэглэхгүй гэсэн үг. За санал хураалт явуулъя, Байнгын хорооны саналыг дэмжсэнээр:


Зөвшөөрсөн 
44


Татгалзсан

80.0 хувийн саналаар Байнгын хорооны санал дэмжлээ. 

10 дугаар санал: “Улсын Их Хуралд суудалтай намуудын санхүүжилтэд 190.0 сая төгрөг төлөвлөснийг 76.0 сая төгрөг болгож бууруулах” гэсэн УИХ-ын гишүүн С.Оюун гаргасан, Төсвийн байнгын хороо, Төрийн байгуулалтын байнгын хороо дэмжээгүй санал байна. Тийм учраас Оюун гишүүний саналыг хүлээж авах бололцоогүй гэдгээр санал хураалт явуулъя. За Оюун гишүүний үгийг сонсоё. 

С.Оюун: Өнгөрсөн жил энэ 76 сая төгрөгийг 190 сая болгож батлахдаа Улс төрийн намуудын тухай хуулийг зөрчөөд баталсан юм л даа, юу гэхээр Улс төрийн намуудын тухай хуулинд 1 сая төгрөг, ханшны хэлбэлзлээс хамаараад 1 сая төгрөгөө өөрчилж болно гэсэн, тэгэхдээ тэр хууль батлагдахдаа 1996 оны 5 сард батлагдсан хууль, 1996 оны 5 сараас хойш 250 хувийн ханшны өсөлт болоогүй гэж ойлгож байгаа, тэгэхээр Сангийн яамны ажилтнууд юу гэж даалгасан вэ Төрийн байгуулалтын байнгын хороон дээр ханшны өөрчлөлт яг хэд болсон юм бэ, тэрэндээ тооцоод тэр 1 сая төгрөгөө яг өнөөдрийн байдлаар ямар хэмжээнд байх ёстойгоо оруулж ирэх гэсэн, одоо болтол оруулж ирээгүй, ер нь 250 хувиар бол үнэ өсөөгүй. Тэгэхээр Улс төрийн намуудынхаа хуулийн эсвэл өөрчил, эсвэл хуулиа зөрчөөд төсвөө батлана гэсэн үг л дээ. Тэгээд ч төсвийн байдал хэцүү байгаа ш дээ. 

С.Төмөр-Очир: За Оюун гишүүнд баярлалаа. Ингээд санал хураалт явуулъя. Дэмбэрэл гишүүн санал хэлье гэж байна. Саналыг сонсоё. 

Д.Дэмбэрэл: Тэр Оюун гишүүний саналыг бол хүндэтгэж байна л даа. Харин тэр хууль зөрчөөд гэдгийг бол хүлээж авах боломжгүй л дээ. Яагаад гэвэл хууль нь 2 заалттай байгаа юм. Тэр 1996 онд гарахдаа 1 сая төгрөг гээд, тэгээд ханшны өөрчлөлтөөр энийг бодож бай гээд 2 дахь заалтыг хийгээд өгсөн байгаа юм. Бид нар Сангийн яаманд ямар үүрэг өгсөн гэхээр яг энэ 1 саяараа бодоод 1996 оноос хойш ханшны өөрчлөлтөөрөө бодоод тавь л гэж байгаа юм, энэ нь бол буулаа буулаа гэхэд 176, өнгөрсөн оны хэмжээнээс буухгүй л дээ. Тэгэхээр энэ бол шальтай юм байхгүй байгаа, ийм учраас хууль зөрчсөн гэдэг юм бол тийм юм байхгүй, харин зүгээр Сангийн яам энийг тооцоод 187 байна уу, 190 байна уу гэж тоо хэлбэл нэг хэлэх юм, тийм учраас энэ бол хураагдаад явна тэгээд буух юм бол байхгүй, хууль зөрчсөн юм байхгүй. 

С.Төмөр-Очир: Дэмбэрэл гишүүнд баярлалаа. Саналаа хураая. Наранцацралт гишүүнээ би зөрчиж болохгүй, хоёр талаас нэг нэг хэлүүлдэг учраас яг л дэгээ барьж явахгүй бол болохгүй, тийм учраас та бүхэн сонсооч түрүү Очирхүү даргыг Байнгын хороон даргаар хэлүүлчихээд, бусад хэлэхгүй барихгүй гээд дэгээ барьчихсан, дэгээрээ бол яахав дэмжсэн ч болохгүй, яг л нэг нэгээрээ хэлдэг номтой, тэрэвгээрээ явахгүй бол болохгүй. Уучлаарай, санал хураалт явуулъя Оюн гишүүний саналыг хүлээж авах бололцоогүй гэсэн Байнгын хорооны саналыг дэмжихээр санал хураалт явуулъя:

92.6 хувийн саналаар Байнгын хорооны саналыг хүлээж авлаа.

11 дэх санал: "Хэд хэдэн сумдыг төвлөрсөн эрчим хүчний шугамаар холбохоор төлөвлөснийг 2003-2004 онд холбохоор хойшлуулах” гэсэн УИХ-ын гишүүн Ц.Оюунбаатар гаргасан, Төсвийн байнгын хороо дэмжээгүй санал байна. Ийм учраас Оюунбаатар гишүүний саналыг хүлээж авах бололцоогүй гэдгээр санал хураалт явуулъя.


Зөвшөөрсөн 
48


Татгалзсан

  7


Нийт


55


87.3 хувийн саналаар Оюунбаатар гишүүний саналыг хүлээж авах бололцоогүй гэсэн Байнгын хорооны санал дэмжигдлээ. 


12 дахь санал: “Ерөнхий боловсролын сургуулийн сурах бичгийн зардалд зориулж 1 тэрбум төгрөгийг төсөвт тусгасныг хасах” гэсэн УИХ-ын гишүүн Ц.Оюунбаатар гаргасан, Төсвийн байнгын хороо дэмжээгүй, тийм учраас Төсвийн байнгын хорооны саналаар Оюунбаатар гишүүний саналыг дэмжих бололцоогүй гэдгээр санал хураалт явуулъя.


Зөвшөөрсөн 
47


Татгалзсан

  7


Нийт


54


87.0 хувийн саналаар Оюунбаатар гишүүний саналыг хүлээж авах бололцоогүй гэсэн Байнгын хорооны санал дэмжигдлээ. 


13 дахь саналыг хураасан учраас 14 дахь санал “Орхон аймагт улсын төвлөрсөн төсвийн дэмжлэг татаасыг тооцож өгөхөөр төсөвт нэмж тусгах” гэсэн УИХ-ын гишүүн Ё.Баярсайхан гаргасан, Төсвийн байнгын хороо дэмжээгүй санал, тийм учраас Баярсайхан гишүүний саналыг хүлээж авах бололцоогүй гэсэн Байнгын хорооны саналыг, за Баярсайхан гишүүн гишүүн тайлбарлая гэж байна. 


Ё.Баярсайхан: За баярлалаа. Миний санаа бол нэг ийм юм байгаа юм, гол нь аймаг бэлэн биш байна гэж хэлэх гээд байгаа юм. Энд зөрчил юу байна вэ гэхээр СЭЗЯ бодлогын хүрээнд аймгийн санал хоёр хэрвээ энэ дээр нийлж байх юм бол ярих юм байхгүй, гэтэл СЭЗЯ-ныхан болохоор аймаг орлогоо Эрдэнэт үйлдвэрээс авчихна, зардлаа хямдруулаад бие даа гээд байдаг, аймаг нь болохоор Эрдэнэт үйлдвэрээс төлөвлөсөн орлогоо авахад маш эргэлзээтэй, манай зардлыг хэтэрхий хасаж танасан нь аймаг ажлаа явуулахад боломжгүйд хүргэж байна гээд хоёр эсрэг санал гараад байгаа юм л даа, тэгээд яахав ганц хоёр товчхон зүйл хэлэхэд бол орлогоо бид бол үнэхээр тал гаруй хувийг бол Эрдэнэт үйлдвэрээс газрын төлбөр, хүн амын орлогын албан татварын хэлбэрээр аймгийн орлогыг бүрдүүлж байгаа. 2002 онд Эрдэнэт үйлдвэр борлуулалтын орлого эрс буурч, нийгмийн хамгааллын үүднээс ч тэр, эрчим хүч, тээврийн өндөр тарифтай учраас үйлдвэр бол өртгөө огцом бууруулж чадахгүй байгаа юм. Тэгэхээр аймгийн өөрийн орлого нь бол төлөвлөсний дагуу бүрдэх боломж маш хязгаарлагдмал байгаагаас аймаг бол зардлаа дийлэхгүй байж болох ийм дүр зураг харагдаад байгаа, тэгвэл яах вэ гэсэн энэ асуудалд олигтой хариу авч чадахгүй байгаа юм. 


Зарлагын хувьд бол аймгийн нормативт зардлаас ихээхэн бууруулж СЭЗЯ хянаж танасан байгаа юм. Гэрэл дулаан, эрчим хүчний хэрэглээг 128 сая төгрөгөөр хасаж хянасан, гэтэл аймаг маань энэ эрчим хүчний тоолуурыг бүх газарт тавьж тоолууржуулаад, хэрэглээг нь баталгаажуулчихсан учраас энэ баталгаажуулсан хэрэглээнээс л хасаад байна гэсэн үг, мөн цалингийн хувьд бол төсвийн байгууллагын ажиллагсдын цалинг 20 хувь нэмэхээр төлөвлөж байгаа, гэтэл энэ аймгийн төсвийн байгууллагын ажиллагсдын цалингийн сангаас 70 гаруй сая төгрөг хассан байх жишээтэй, иймэрхүү зөрчил гараад байгаа юм. Тэгэхээр миний санаа бол юу гэхээр энэ дээр одоо аймаг дийлэхгүй байгаа учраас энэ жилдээ бол үнэхээр Орхон аймгийн хувьд бол шаардагдах дэмжлэгийг тооцож төсөвт тусгах саналыг тавьж байгаа, Төсвийн байнгын хороон дээр энэ асуудал яригдсан, дэмжигдээгүй, гэхдээ миний зарчмын санал бол юу гэхээр энэ саналыг 2 дугаар хэлэлцүүлгийн дараагаар дахиад аймаг, яам хоёр авч хэлэлцээчээ гэж ийм л гол санаа байгаа юм. За баярлалаа. 


С.Төмөр-Очир: За Баярсайхан гишүүн баярлалаа. Ингээд санал хураалтаа явуулъя, Баярсайхан гишүүний саналыг хүлээж авах бололцоо байхгүй гэсэн Байнгын хорооны саналыг дэмжихээр санал хураалт явуулъя: 


Зөвшөөрсөн 
30


Татгалзсан

15


Нийт


55


54.5 хувийн саналаар Байнгын хорооны санал дэмжигдлээ. 

15 дахь санал байна. “Увс, Завхан, Хөвсгөл аймгийн Оросын Холбооны Улстай залгаа хилийн торны үлдсэн хэсгийг татахад зориулж 156.0 сая төгрөгийг Хилийн цэргийн удирдах газрын төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна. За Жекей гишүүнд микрофон өгье. 

Х.Жекей: За баярлалаа. Нэг ийм юм байгаа юм. Засгийн газрын үйл ажиллагааны мөрийн хөтөлбөр дээр Монгол Улсын хил дамжсан хулгайг таслан зогсоож, ялангуяа Увс, Завхан, Хөвсгөл, Дорнод, Сүхбаатарын чиглэлээр хилийн зөрчил гарснаас урьдчилан сэргийлнэ гэж заасан байгаа л даа. Тэгээд ноднин Увсын нутгаар тор татаад үндсэндээ төхсөн байгаа, энэ ажил өөрөөр хэлэх юм бол цаашаа үргэлжлэх ёстой, Завханы, Увсын нутгаар тороо татаад, үндсэндээ тэр хэсэгт гарч байгаа, Тувагийн хэсэгт гарч байгаа тэр малын хулгайг багасгах зорилгоор тийм ажил явагдаж байгаа юм л даа, энэ ажил үндсэндээ тэгээд зогсчих гээд байгаа юм. 

Хоёрдугаарт сүүлийн үед чинь улсын хилээр гарч байгаа зөрчлийн 60 орчим хувь нь яг энэ хэсгээр гарч байгаа юм л даа, тэгээд сүүлд нь одоо бүр даварсаар даварсаар нөгөө эрүүгийн элементүүд чинь хоёр талдаа нийлж яваад тэр хил зорчмын нутаг дэвсгэрт байгаа хүмүүсийн малыг хулгайлж цаашдаа дамалж байгаа ш дээ, тэгэхээр энд одоо Хөвсгөлөөс, Увсаас тэгээд бусад газруудаас хил орчмынхоо байдлыг мэдэж байгаа улсууд нилээн байгаа учраас анхааралтай хандаж саналаа өгнө байхаа гэж итгэж байна, дэмжиж өгөөчээ гэж хүсэж байна. 

С.Төмөр-Очир: Жекей гишүүнд баярлалаа. Санал хураалт явуулъя. Төсвийн байнгын хорооны саналаар энэ саналыг дэмжих бололцоогүй гэдгээр санал хураалт явуулъя. 

Зөвшөөрсөн 
28


Татгалзсан

27


Нийт


55


50.9 хувиар Төсвийн байнгын хорооны санал дэмжигдээд 156.0 сая төгрөгийг нэмж тусгах бололцоогүй гэж шийдлээ. 


С.Төмөр-Очир: Нэгэнт санал хураасан бол ямар ч арга байхгүй, Жекей гишүүн өөрөө эсрэг өгчихсөн байхгүй юу. Санал хураахад та нарыг анхааралтай оролцоо гэдэг чинь энэ. За баярлалаа. 


За 16 дугаар санал. “ОХУ-ын Хилийн академид 1999 оноос суралцаж байгаа 6 сонсогчийн сургалтын төлбөр 47.0 сая төгрөг, 2001 онд элссэн 4 сонсогчийн төлбөр 20 сая төгрөг, бүгд 10 сонсогчийн сургалтын төлбөр 67.0 сая төгрөгийг Хилийн Цэргийн Удирдах газрын төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна. Төсвийн байнгын хорооны саналаар энийг дэмжих бололцоогүй гэдэг дээр санал хураалт явуулъя. 


Зөвшөөрсөн 
31


Татгалзсан

25


Нийт


56


55.4 хувийн саналаар Төсвийн байнгын хорооны санал дэмжигдэж, Аюулгүй байдал, гадаад бодлогын байнгын хорооны санал дэмжигдсэнгүй. 

17 дахь санал: “Монгол Улс-БНХАУ-ын хилийн шугамыг шалгах ажиллагаанд зориулж 360.0 сая төгрөгийг ГХЯ-ны төсөвт нэмж тусгах” гэсэн Байнгын хорооны ажлын хэсгийн гаргасан, Аюулгүй байдал, гадаад бодлогын байнгын хороо дэмжсэн, Төсвийн байнгын хороо дэмжээгүй ийм санал байна. Лүндээжанцан гишүүн санал хэлье гэж байна. 

Д.Лүндээжанцан: Тэгэхээр Монгол Улс-БНХАУ хоорондоо 4800 км урт хилтэй, ОХУ-тай манайх хилээ шалгаад дууссан, олон улсын гэрээ хэлэлцээрийн дагуу хил шалгах ажил одоо энэ жилээс эхэлж байгаа. Энэ асуудал бол үнэхээр одоо хоёр улсын гэрээ хэлэлцээртэй, дараа нь газрынхаа зургийг үлдээд, бүх гэрээгээ хилээ шалгаад, тогтоогоод, тэгээд хоёр талын комисс хуралдаад, сүүлд нь зургаа хийгээд, ингээд Их Хурлаар оруулж батлуулаад, тэгээд НҮБ-д бүртгүүлдэг номтой. Тэгэхээр энэ одоо шалгалтынх нь үе нь одоо яг одоогийн Их Хурлын бүрэн эрхийн хугацаанд, манай Засгийн газрын бүрэн эрхийн хугацаанд таарч байгаа юм. Тэгэхээр хээрийн ажил буюу одоо тэр 4800 км урт хилээр бүх цэгээр нь явж нэгд нэгэнгүй шалгаж, зарим газраа одоо жалга, дов, гүвээ, уулын оргил, ер нь есөн шидийн юмнууд байгаа л даа, газар байгаа, тэгэхээр энэ нь бол байгалийн зүйлээс болоод өөрчлөгдчихдөг, тэмдэгтүүд нь, энийг наашаа цаашаа болгох, яг тэрэнд нь тодотгох маш их хүнд ажил байдаг юм л даа, хээр явдаг ажил. Тэгэхээр энэ ажил нь бол энэ жил, тэгээд ирэх жил хагас үргэлжлээд дуусах ёстой, одоо ерөөсөө 2002 онд үргэлжлээд дуусах ёстой, ийм ажил байдаг. Ийм учраас энэ ажил дээр холбоотой хөрөнгө оруулалтын асуудал байгаа юм, өөрөөр хэлбэл машины асуудал, пургон машин, бусад машинуудын асуудал байгаа, энэ машин, тэгээд тэнд ажиллах хүмүүсийн томилолтын асуудал байгаа. Тэгэхээр энэ машин, томилолт, дээр нь одоо манай энэ шинэ сүлдээ хилийн баганууд, их олон биш л дээ, энийг солих гэсэн ийм хэдэн асуудлаар бол 300 гаруй сая төгрөгийн асуудал болчихоод, өөрсдөө их олон удаа тоо бодоод, их том том тоо гарч ирсэн, тэр болгоныг бид хянасаар байгаад, манай ажлын хэсэг ажиллаад 360 сая төгрөг дээр тогтсон. Ер нь ямар ч байсан тэр хэрвээ тэр боржин юуг нь бол түрүү Ерөнхий сайд хэлж байсан анхааралдаа авсан биз, арай хямд төсөр гарах юм бол одоо наашаа, цаашаа болох боломжтой, ямар ч байсан зарчмын хувьд энэ жил энэ ажлыг, энэ хилийн комиссыг ажиллуулах, энэ шаардлагын үүднээс я мар ч байсан зарчмын хувьд ядахдаа дэмжиж өгөөчээ. Мөнгөнийх нь нарийн тооны асуудлыг дараа орж ирэхдээ одоо тодруулаад оруулж ирж болох юм, бидний л тал талаас манай ажлын хэсэг ажиллаад гаргасан тоо бол яах аргагүй л 360 сая төгрөг дээр тулчихаад байгаа юм. Ийм л асуудал байгаа юм, энийг бол манай хүмүүс сайн анхаарч байгаа учраас би ойлгож байгаа байх гэж бодож байна. 

С.Төмөр-Очир: Лүндээжанцан гишүүнд баярлалаа. Улаан сайд.  


Ч.Улаан: За баярлалаа. Хилийн комиссын үйл ажиллагааны шаардлагатай зардлыг Засгийн газар бодож төлөвлөсөн. Энэ ажлыг графикт хугацаанд нь аль болохоор бага зардлаар саадгүй хийх ажлыг Засгийн газар өөрөө бүрэн хариуцаж байгаа. Тийм учраас энэ хөрөнгө оруулалтын зардал дээр бол тооцоо судалгааны хувьд бол 2 өөр санал гараад байгаа юм, бид нар энийг хянаж үзээд шаардлагатай ажлыг нь хамгийн бага зардлаар хийх тэр хэмжээнд нь зардлыг нь төлөвлөж тооцсон байгаа. Тэгэхээр зэрэг энэ дээр бол зориудаар ингэж нэмэх шаардлага байхгүй гэсэн санал хэлж байна. Баярлалаа. 


С.Төмөр-Очир: Одоо ингээд дэгээрээ явна. Одоо саналаа хураая. Лүндээнжанцан битгий хурал үймүүлээрэй. Аюулгүй байдал, гадаад бодлогын байнгын хорооны саналыг хүлээж авах бололцоогүй гэсэн Төсвийн байнгын хорооны саналыг дэмжихээр санал хураалт явуулъя. 


Зөвшөөрсөн 
28


Татгалзсан

28


Нийт


56


50.0 хувийн саналаар тэнцэж, дахин санал хураалт явуулъя. 


Зөвшөөрсөн 
30


Татгалзсан

25


Нийт


56


53.8 хувийн саналаар Төсвийн байнгын хорооны санал дэмжигдлээ, Аюулгүй байдал, гадаад бодлогын байнгын хорооны саналыг хүлээж авах бололцоогүй. 


18 дахь санал “Аврах багаж хэрэгслээр хангахад зориулж 100.0 сая төгрөгийг Улсын Иргэний хамгаалалтын газрын төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна.   Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
42


Татгалзсан

14


Нийт


56


75.0 хувийн саналаар Аюулгүй байдал, гадаад бодлогын байнгын хорооны саналыг хүлээж авах бололцоогүй гэж. 

19 дэх санал: “Иргэний хамгаалалтын газрын барилгын сантехник болон авто машины байрны засварт зориулж 20.0 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна. Төсвийн байнгын хорооны саналаар санал хураалтыг явуулъя.


Зөвшөөрсөн 
40


Татгалзсан

16


Нийт


56


71.4 хувийн саналаар Төсвийн байнгын хорооны санал дэмжигдлээ. 

20 дахь санал: “Гүйцэтгэх ажлын хяналтын техник хэрэгсэл авахад зориулж 500.0 сая төгрөгийг Тагнуулын Ерөнхий газрын төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна. Төсвийн байнгын хорооны саналаар санал хураалт явуулъя.

Зөвшөөрсөн 
41


Татгалзсан

15


Нийт


56


73.2 хувийн саналаар Төсвийн байнгын хорооны санал дэмжигдлээ. 

21 дэх санал: “2002 онд гадаадын анчдад тусгай төлбөртэйгөөр ан агнуулснаас олох орлогоос давсан орлогыг байгалийн нөөцийг нөхөн сэргээх арга хэмжээнд зарцуулах” гэсэн Байнгын хорооны ажлын хэсгийн санал, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал байна. Байнгын хороодын саналыг дэмжье гэдгээр явуулъя.



Зөвшөөрсөн 
41


Татгалзсан

16


Нийт


57


71.5 хувийн саналаар Байнгын хороодын санал дэмжигдлээ. 


22 дахь санал: “Гар болон уурхайн худаг гаргах замаар бэлчээр усжуулах ажлыг сайн зохион байгуулсан аймаг, сум, баг, иргэд, малчдыг шалгаруулан урамшуулахад зориулж 10.0 сая төгрөгийг төсөвт нэмж тусгах” гэсэн УИХ-ын гишүүн Ч.Раднаагийн санал, Байгаль орчин, хөдөөгийн хөгжлийн байнгын хороо дэмжсэн, Төсвийн байнгын хороо дэмжээгүй санал байна. Санал хураалтыг явуулъя. Төсвийн байнгын хорооны саналаар дэмжих бололцоогүй гэдгээр санал хураалт явуулъя.

Зөвшөөрсөн 
27


Татгалзсан

30


Нийт


57


52.6 хувийн саналаар санал гаргасан УИХ-ын гишүүн Ч.Раднаагийн санал дэмжигдлээ. 


С.Төмөр-Очир: За Бямбадорж дарга.


Ж.Бямбадорж: За гишүүдээ бид нар өчигдөр бид нар Үндсэн чиглэл дээр баахан асуудал тавиад эхэлсэн, одоо тэрнийгээ мөнгийн нь энэ дээр тавиад эхэллээ, бид Бүлэг дээр тохирсон. Анхааруулж байна, тохирчихоод иймэрхүү байдалтай цаашаа явмааргүй байна нэг талаас, нөгөө талаас бас нэгэнтээ үг авсан дээр хэлэхэд энэ Засгийн газрын агентлагууд, Засгийн газрын байгууллагууд Засгийн газраасаа өргөн барьсан төсвийн зэрэгцээгээр УИХ-ын холбогдох байнгын хороо, гишүүдийг лоби хийгээд дундуур нь зүтгүүлээд байдгаа болиочээ. Байна ш дээ, түрүү иргэний хамгаалалтын унасан болохоос зөндөө байна ш дээ. 

С.Төмөр-Очир: Та нар дундуур нь битгий үг хэлж үймүүлээд бай, одоо саналаа хураадгаараа хураагаад явъя, горимын санал хэлж байгаа юм байх гэхээр шал өөр санал хэлээд явчихаад байна ш дээ, тийм учраас одоо больё за юу, яг л дэгээрээ явъя. Одоо ер нь яриулахаа больё, хоёр санал хэлээд явъя, тэгэхгүй бол болохгүй юм байна энэ чинь. 

23 дугаар санал: “Үндсэн хуулийн цэцийн гишүүдэд төрийн алба хаасан хугацааны нэмэгдэл олгоход зориулж 1.0 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал байна. Байнгын хороодын саналыг  дэмжье гэдгээр санал хураалт явуулъя. 


Зөвшөөрсөн 
52


Татгалзсан

  5


Нийт


57


91.2 хувийн саналаар Байнгын хороодын санал дэмжигдлээ. 

24 дэх санал: “Үндсэн хуулийн цэцийн техник хэрэгсэл, зарим эд хөрөнгө авахад зориулж 15.0 сая төгрөгийг хуваарилагдаагүй тоног төхөөрөмжийн зардлаас олгохоор тооцож төсөвт тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Төрийн байгуулалтын байнгын хороо дэмжсэн санал байна. Төсвийн байнгын хорооны саналаар энийг дэмжих бололцоогүй гэдгээр санал хураалт явуулъя.



Зөвшөөрсөн 
39


Татгалзсан

17


Нийт


56


69.9 хувийн саналаар энэ санал, Төсвийн байнгын хорооны санал дэмжигдлээ. 

25 дугаар санал: “Ерөнхийлөгч, Улсын Их Хурлын дарга,  Ерөнхий сайдын гадаад айлчлалыг сурвалжлахад зарцуулах хөрөнгийг тухайн айлчлалын зардлын төсөвт  багтаан тусгаж байх, … эсвэл Засгийн газрын нөөц хөрөнгөөс тухай бүр гаргаж байхаар төсөвт тусгах” гэсэн Байнгын хорооны ажлын хэсгийн санал, Төрийн байгуулалтын байнгын хороо дэмжсэн, Төсвийн байнгын хороо дэмжээгүй, Төсвийн байнгын хороо саналаар энийг дэмжих бололцоогүй гэдгээр санал хураалт явуулъя.  

Зөвшөөрсөн 
36


Татгалзсан

20


Нийт


56


64.3 хувийн саналаар Төсвийн байнгын хорооны санал дэмжигдлээ. 

26 дахь санал “Радио телевизийн техникийн хэсэгчилсэн шинэчлэлд зориулж эхний ээлжинд худалдан авах сэлбэг хэрэгслийн зардлын зохих хэсгийг Засгийн газрын хуваарилагдаагүй тоног төхөөрөмжийн зардлын дүнд багтаан тухайн үед нь олгож байх” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Төрийн байгуулалтын байнгын хороо дэмжсэн санал байна.  Төсвийн байнгын хорооны саналаар дэмжих бололцоогүй гэдгээр санал хураалт явуувъя. 

Зөвшөөрсөн 
34


Татгалзсан

22


Нийт


56


60.7 хувийн саналаар Төсвийн байнгын хорооны санал дэмжигдлээ. 

 27 дахь санал “Радио, телевизийн хөрөнгө оруулалтын зардлын тоног төхөөрөмж худалдан авах зориулалтаар 200.0 сая төгрөгийг хуваарилагдаагүй зардлаас гаргах” гэсэн УИХ-ын гишүүн Н.Болормаагийн гаргасан, Төсвийн байнгын хороо, Төрийн байгуулалтын байнгын хороо дэмжээгүй байна. Н.Болормаа гишүүн саналаа тайлбарлая гэж байна. За Болормаа гишүүнийг урьж байна. 

Н.Болормаа: За баярлалаа. Төрийн байгуулалтын байнгын хороонд хандаж Монгол радио телевизийн хэрэг эрхлэх газраас төсвийг хэлэлцэж байхад тодорхой санал ирүүлсэн, өнөөдөр Монголын үндэсний радио телевиз бол 1980-1988 онуудад хуучин ЗХУ-ын тусламжаар байгуулагдсан, телевиз, радиогийн хуучин студи тоног төхөөрөмжийг хэрэглэж байгаа. Өнөөдөр Монголын яг үндэсний гэгдэж байгаа радио, телевиз маань явуулын тоног төхөөрөмжгүй болоход хүрчихээд байгаа, арай ядан, цаг ядан ичсэн нэрэнтээ энэ нэвтрүүлгүүдийг чанар муутай, арай ядан нэвтрүүлж байгааг та бид мэднэ. Тэгэхээр бид нар өнөөдөр Радио, телевизийн хэрэг эрхлэх газарт нийтдээ 3 400 сая төгрөгийн хөрөнгө оруулалт хийж байж, энэ бүх тоног төхөөрөмжийг шинэчлэх шаардлагатай байгаа. Энэ асуудлыг Төрийн байгуулалтын байнгын хороон дээр ярилцаж үзээд, ерөөсөө мөнгөн дүнгийн тавихаа больё, ер нь энэ зардлыг Засгийн газрын хуваарилагдаагүй зардлын дүнд нь багтааж, урьд онуудын жишиг, хойшлуулашгүй хэрэгцээг харгалзан тухайн үед нь шийдэж байхыг Засгийн газарт үүрэг болгоё гэж ажлын хэсэг, Төрийн байгуулалтын байнгын хороо дэмжсэн гэтэл энэ санал маань бол сая Төрийн байгуулалтын байгуулалтын хорооны санал уналаа. Тэгэхээр радио, телевизийн бол хүмүүс асар их арилжаа, сурталчилгаанаас мөнгө олдог, энэ асуудлаа өөрөө шийдчих бололцоотой гэж бодож байж магадгүй, гэтэл РТХЭГ-т улсаас өгч байгаа татаас 2000 онд 4.4 тэрбум төгрөг байсан бол, 2002 онд 2..8 тэрбум төгрөг болчихоод байгаа, тэгэхээр радио, телевиз маань аргагүй л арилжаа, сурталчилгаагаар амьдрахаас өөр арга байхгүй байгаа, тэгэхээр сая РТХЭГ-аас оруулж ирсэн бүх саналууд уналаа л даа, төрийн тэргүүнүүдийн гадаадад явах айчлалын үеэр энэ зардлыг дэмжиж өгсөнгүй унагачихлаа, энэ сэлбэг хэрэгслийн нь шинэчлэх асуудлыг Засгийн газарт тоогийн тавилгүйгээр даалгаад өгчихье, хуваарилагдаагүй тоног төхөөрөмжийнхөө зардлаас гаргая гэдэг нь уначихлаа та минь ээ, тэгэхээр цаашдаа Монгол Улсын нэрийн хуудас болсон үндэсний радио, телевиз төрийн өмч ч байсан, олон нийтийн мэдэлд ч байсан, төр улс гэж байхын бол энэ байх ёстой. Явуулын станцгүйгээр цаашдаа бид төр улсын мэдээллийг яаж хангах гэж байгаа юм, тийм учраас би уг нь бол саналаа татаж авъя, Төрийн байгуулалтын байнгын хороо ерөнхий тоон үзүүлэлтгүйгээр нь оруулаад өгчихсөн, хэрвээ өмнөх санал дэмжигдсэн бол би саналаа татна гэж бодож байсан, одоо өмнөх бүх саналууд нь унасан учраас энийг дэмжиж өгөөчээ гэж хүсэж байна. Жасрай гуайн Засгийн газрын үед л радио, телевизийн хэрэг эрхлэх газар хариугүй унтрах гэж байхад нь 200 сая төгрөг өгч аргацааж, хэсэгчилсэн техникийн шинэчлэлийг хийсэн, одоо энийг өгөхгүй юм бол бид нар яах юм бэ, тийм учраас үндэсний радио, телевиз гэж байх юм бол энэ зардлыг 200 сая биш юмаа гэхэд ядаж 100 саяыг энд нь багталж өгөөчээ гэж гишүүдээсээ уриалж байна. 

С.Төмөр-Очир: За Болормаа гишүүнд баярлалаа. Ингээд санал хураалт явуулъя. Байнгын хороодын саналаар Болормаа гишүүний саналыг дэмжих бололцоогүй гэдгээр санал хураалт явуулъя.


Зөвшөөрсөн 
29


Татгалзсан

26


Нийт


55


52.7 хувийн саналаар Болормаа гишүүний саналыг хүлээн авах бололцоогүй гэсэн Байнгын хороодын санал дэмжигдлээ. 

 28 дахь санал: “Клиникийн III эмнэлгийн 2002 оны төсвийг 2001 оны хүлээгдэж байгаа гүйцэтгэлээс 300.0 сая төгрөгөөр бууруулж төсөв тусгасныг хянан үзэж, эрүүл мэндийн даатгалын сангаас өгөх санхүүжилтийг 100.0 сая төгрөгөөр нэмэгдүүлэх” гэсэн УИХ-ын гишүүн Д.Цэвээнжав гаргасан, Төсвийн байнгын хороо дэмжсэн санал байна. Улаан сайд санал хэлье гэж байна. 

Ч.Улаан: За баярлалаа. Тэгэхээр энэ бичсэн томъёоллоор санал хураагаад дэмжчих юм бол энэ хууль зөрчихөд хүрээд байгаа юм. Ер нь бол эрүүл мэндийн даатгалын хуулийн 3 дугаар зүйлийн 2-ын дагуу бид нар эмнэлгийн яаралтай тусламж, сэхээн амьдруулах эрчимт эмчилгээ, хордлого тайлах эмчилгээ, зүрхний болон тархины мэс засал, бусад төрлийн төрөөс хариуцан санхүүжүүлэх өвчний зардалд нь 336 сая төгрөг, эмнэлгийн тогтмол зардалд 291 сая төгрөг төсөвлөсөн байгаа. Хэрвээ энэ саналын дагуу 100 сая төгрөгийг даатгалын сангаас шийднэ гэвэл Нийгмийн даатгалын үндэсний зөвлөлийн дэргэдэх Эрүүл мэндийн даатгалын салбар зөвлөлийн эрхлэх асуудлыг бид энд шийдсэн болж хуультай зөрчилдөх юм. Тийм учраас энэвгээр санал хураах шаардлага байхгүй болов уу, зүгээр даатгалын зөвлөл дээрээ ярих нь зөв байх гэж бодож байна. За баярлалаа.    

С.Төмөр-Очир: За байж энийг чинь тэгвэл санал гаргасан Цэвээнжав гишүүний саналыг сонсохгүй бол болохгүй нь. За Цэвээнжав гишүүн. 

Д.Цэвээнжав: За би тайлбарлая, энд хууль зөрчиж байгаа юм байхгүй л дээ, хамгийн гол нь энд бол ерөөсөө цэвэр зохион байгуулалтын асуудал байгаа юм. 3-р эмнэлгийн хувьд бол 3,2,1 –р эмнэлгийн санхүүжилтийн байдалтай бид танилцаад үзсэн, энд Эрүүл мэндийн даатгалаас өгвөл зохих санхүүжилтээс өгөөгүй байгаа байхгүй юу, тэрнээс бол эмнэлэгийн санхүүгийн байдал цаана хүндэрч болзошгүй болчихсон байна лээ. За энд бид 3-р эмнэлгийн хувьд Улаанбаатар хотын бүх дүүргийн хөдөлмөрчид тэнд үзүүлдэг, эмчлүүлдэг, энд нийтдээ 10 мянга гаруй хүнийг жилд үздэг юм байна. Түүнээс 5300-гаад хүнийх нь эрүүл мэндийн даатгалын санхүүжилт олгогдоогүй байгаа юм. Тэгэхээр бид энэ дээр заавал төсөвт тусгая гэсэн санаа биш юм, энэ хөрөнгийг эрүүл мэндийнхээ даатгалаас гаргахаар энэ протоколдоо шийдчихээд, бид 2 дахь хэлэлцүүлгийнхээ төгсгөлд Эрүүл мэндийн даатгалынх нь салбар зөвлөлд чиглэл өгчихвөл тэгээд болчих юм байна лээ, тийм учраас энийгээ зүгээр 100 сая төгрөгөөр хураахгүйгээр зарчмын хувьд, эрүүл мэндийн даатгалтай иргэнд олговол зохих санхүүжилтийг нь олгож байх нь зүйтэй гэсэн зарчмаараа л явчихвал болчих юм. 

С.Төмөр-Очир: Наадах чинь тэр Улаан сайдын хэлдэг үнэн бол хуультай юмыг бид нар хуулийнхаа дагуу өгөх ёстой юмыг хуулийн дагуу өг гэж санал хураах чинь утгагүй байгаа байхгүй юу. 

Д.Цэвээнжав: Тэгэхээр ийм л байгаа байхгүй юу. 

С.Төмөр-Очир: Нямдаваа сайдаас сонсоодхоё, хуулийн дагуу өгөх ёстой юмыг өгөхгүй болохоор нь Их Хурал дахиад хуулийн дагуу өгөө гэж санал хураалгавал утгагүй байхгүй юу, тэгэж л бодож байна. Нямдаваа сайдын нэг сонсоё.

Д.Цэвээнжав: Цэнхэр номон дээр чинь эрүүл мэндийн даатгалыг нь бид батлаад өгчихөж байгаа байхгүй юу. Тэгчихээд баталдаггүй юм шиг. 

П.Нямдаваа: Урьдчилсан төлбөр гэж одоо эрүүл мэндийн даатгалд заасан юм байгаа. Урьдчилсан төлбөр гэдэг нь бол тэнд үзүүлэх хүмүүсийн тоогоор бодож өгдөг төлбөр, урьдчилсан төлбөрийг нэмэгдүүлж болно, бас одоо Улаан сайд, эмчилсэн хойно нь нөхөж төлөх төлбөрийг бол үнэхээр тэр эрүүл мэндийн даатгалын зөвлөл мэддэг учиртай ийм юм байгаа юм, хоёр заалтыг хэлэхгүй бол болохгүй байхаа. 

С.Төмөр-Очир: Нямдаваа гишүүнд баярлалаа. Ойлгогдлоо. Бас жаахан хоёр хариулж байгаа хүн жаахан бултах гээд байгаа юм байна. Санал хураах нь зүйтэй юм байна. Урьдчилгаа гэдэг юмыг нь бол төсвөөс өгч байх ёстой юм байна, тийм учраас энийг бол харин зүгээр Цэвээнжав гишүүний хэлж байгаагаар 100 сая гэдэг тоогийн нь сүүлд оруулж ирэхдээ тодруулж оруулж ирэг, одоо бол зарчмаар нь санал хураая. Ингээд 3-р эмнэлгийн тэр мөнгийг Төсвийн байнгын хороо дэмжсэнээр, Төсвийн байнгын хорооны саналыг дэмжье гэдгээр санал хураалт явуулъя. 

Зөвшөөрсөн 
45

Татгалзсан

12


Нийт


57


78.9 хувийн саналаар Байнгын хорооны санал дэмжигдлээ. 

29 дүгээр санал “Цагдаагийн ерөнхий газрын урсгал зардлын төсөвт криминалистик шинжилгээний  бодис, бусад шаардлагатай материал худалдан авахад зориулж 10,0 сая төгрөг нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал байна. Төсвийн байнгын хорооны саналаар энийг дэмжих бололцоогүй гэдгээр санал хураалт явуулъя.

Зөвшөөрсөн 
35


Татгалзсан

22


Нийт


57


61.4 хувийн саналаар Төсвийн байнгын хорооны санал дэмжигдлээ. 

30 дахь санал “Багахангай дахь архаг архичдыг эмчлэх газрын эмийн зардалд зориулж 10,0 сая төгрөгийг шүүхийн шийдвэр биелүүлэх ерөнхий газрын төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал байна. Төсвийн байнгын хорооны саналаар энийг дэмжих бололцоогүй гэдгээр санал хураалт явуулъя. 

Зөвшөөрсөн 
41


Татгалзсан

15


Нийт


56


73.2 хувийн саналаар Төсвийн байнгын хорооны санал дэмжигдлээ. 

31 дэх санал “Улсын дээд шүүхийн урсгал зардлын төсөвт дотоод томилолтын зардлыг 1,9 сая төгрөгөөр, гадаад томилолтын зардлыг 3.8 сая төгрөгөөр нэмэгдүүлж, нийт 5.7 сая төгрөгийг нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн, Төсвийн байнгын хорооны саналаар санал хураалт явуулъя.

Зөвшөөрсөн 
47


Татгалзсан

  9


Нийт


56


83.9 хувийн саналаар Төсвийн байнгын хорооны санал дэмжигдлээ. 

32 дахь санал “Прокурорын зуны дүрэмт хувцасны зардалд зориулж 20.2 сая төгрөгийг Прокурорын байгууллагын урсгал зардлын төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн, Төсвийн байнгын хорооны саналаар дэмжих бололцоогүй гэдгээр санал хураалт явуулъя.

Зөвшөөрсөн 
40


Татгалзсан

15


Нийт


55


72.7 хувийн саналаар Төсвийн байнгын хорооны санал дэмжигдлээ. 

33 дугаар санал “Үнэт цаасны хорооны 2002 оны төсвийн урсгал зардлыг 7.5 сая төгрөгөөр нэмэгдүүлэх” гэсэн
УИХ-ын гишүүн Т.Очирхүүгийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал байна. Содхүү гишүүн санал хэлье гэж байна. Тэгэхдээ дэмжиж байгаагийн аль нэг  нь  байх л даа. 

Р.Содхүү: Баярлалаа. Тэгэхээр энэ манай Байнгын хороо энийг дэмжээгүй юмаа. Тэгэхдээ энийг бас гишүүд анхааралдаа авбал, энэ Үнэт цаасны хорооны урсгал зардал бол биш юм, одоо бид хөрөнгийн зах зээл буюу хувьцааны борлуулалт, бондын борлуулалт гээд олон улсын зах руу гарахад хүндрэлтэй нэг зүйл бол энэ 7.5 сая төгрөг дотор гадаадын ассаци гэж байгаа тэрэнд элсэх тийм зардал байгаа ш дээ. Тэрэнд л орох ёстой байгаа юм. Тэгээд одоо гишүүд анхааралдаа авч үзээд, энэ дээр анхаарал тавиад, Засгийн газар анхаарна гэдэг юм уу, Үнэт цаасны хороо маань одоо гарцаагүй л одоо манай Их Хурлын ганц мөнгөний бодлогыг барьдаг нэг л байгууллага маань юм шүү дээ, Тэгээд энэ Үнэт цаасны хороог бид сүүлийн хэдэн жил олигтой ч харж хандсан ч үгүй, энэ дээр нэг анхаарал тавиад 7.6 сая төгрөг өгчих боломжтой гэж бодож байгаа юм. Энэ дээр гишүүд анхаар…

С.Төмөр-Очир: Содхүү гишүүнд баярлалаа, тэгэхээр энэ орж ирж байгаа саналаас шал өөр юм хэлж хураалгаж болохгүй ш дээ, энэ чинь бол тийм ассициацийн татварын гэсэн бол тийм юмаар орж ирэлгүй, энэ дотор тийм юм яваа гэж бултсан, булгисан юмаар санал хураалгаж ерөөсөө болохгүй, энэ дээр нь бичсэн юмаар л санал хурааж явахгүй бол болохгүй шүү. За ингээд Байнгын хорооны саналыг дэмжье, Төсвийн байнгын хорооны саналыг дэмжсэнээр санал хураалт явуулъя.

Зөвшөөрсөн 
17


Татгалзсан

38


Нийт


55


69.1 хувийн саналаар Төсвийн байнгын хорооны санал дэмжигдсэнгүй, УИХ-ын гишүүн Т.Очирхүү гишүүний санал орчихлоо. 

34 дэх санал “Цахилгаан станцууд, нүүрсний уурхайнуудын үүссэн өр авлагын тодорхой хэсгийг барагдуулахад зориулж 10 тэрбум төгрөгийг төвлөрсөн төсөвт нэмж  тусгах” гэсэн УИХ-ын гишүүн Х.Балсандоржийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал байна. Балсандорж гишүүн тайлбар хэлье гэж байна. 

Х.Балсандорж: За баярлалаа. Тэгэхээр энэ саналаа тайлбарлахын өмнө би нэг хоёр зүйлийг хэлье гэж бодож байна. Нэгдүгээрт нь Дэлхийн банк, Япон улсын Засгийн газраас Багануурын уурхайг шинэчлэх 60.9 сая долларын төсөл хэрэгжиж байгаа. Энэ төслийн дагуу Монгол Улсын Засгийн газар Дэлхийн банк хоорондоо олон улсын зээлийн гэрээ байгуулсан, гэрээний үүргийн биелэлт хангалтгүй явж байгаа юм, энэ байдлаас шалтгаалж Дэлхийн банк эрчим хүчний салбарт хэрэгжүүлэх зарим төслөө зогсоосон байсан, энэ хавраас эргэж сэргэж байгаа, энэ гэрээний дагуу, олон улсын гэрээний дагуу Монголын Засгийн газар хоёр үүрэг хүлээсэн байгаа юм. Нэгдүгээрт нь нүүрсний үнийг графикийн дагуу нэмэгдүүлэхээр үүрэг хүлээсэн, энэ үүргийн биелэлт бол өнөөдөр графикаар бол 8.5 доллар байх ёстой, 1 тн нүүрсний үнэ, өнөөдрийн байдлаар 7.7 доллар байна, хоёрдугаарт нь уурхайнуудын борлуулалтын өр, авлагыг барагдуулах график баталсан энэ графикаар хүлээсэн үүргийн дагуу бол өр, авлагын хэмжээ нүүрсний 30 хоногийн борлуулалттай тэнцүү хэмжээний өртэй байх ёстой, өнөөдрийн байдлаар 289 төгрөгийн эрчим хүчний газрууд өртэй буюу уурхайнууд нь энэ хэмжээний авлагатай байгаа юм. Энгээд гэрээгээр хүлээсэн Засгийн газрын үүрэг биелэгдэхгүй явж ирсэн энийг нэгдүгээрт нь дурдая. 

Хоёрдугаарт нь энэ саналын хувьд бол 1998-2000 оны хооронд Монгол Улсын Засгийн газар энэ гэрээгээр хүлээсэн үүргээ биелүүлээгүйгээс гадна Засгийн газар хэд хэдэн шийдвэр гаргасан. Нэгдүгээрт нь цахилгаан дулааны үнийг барьснаас болж эрчим хүчний салбарт 15.7 тэрбум төгрөгийн алдагдал гарсан юм, хоёрдугаарт нь Эрдэнэтийн уулын баяжуулах үйлдвэрт өгч байгаа цахилгааны үнийг 25 хувиар хямдруулах шийдвэр гаргаснаас 4.5 тэрбум төгрөгийн орлого дутуу орсон, нөгөө нэг нь бол дизель станцтай аймгуудын алдагдлыг эрчим хүчний удирдах газраас нөхөх шийдвэр гаргасны улмаас энэ хоёр жилийн хугацаанд 10.6 тэрбум төгрөгийн үнэ, станц, уурхайнуудын үйл ажиллагаанаас шалтгаалаагүй өр авлага үүссэн юм. Энэний нийт дүн нь 30.8 тэрбум төгрөг байгаа. Энэ саналыг би гаргахдаа 3 жилийн хугацаанд манай Засгийн газар энийгээ шийдчихвэл энэ шинэ хууль батлаад хэрэгжүүлэх гэж байдаг, эрчим хүчний салбарыг зах зээлд оруулчих боломжтой, саад болоод байгаа нь шийдээд өгчих боломжтой юм биш биз дээ гэдэг байдлаар санал гаргасан юм. За ингээд санал гаргасны дараагаар Засгийн газар энэ асуудлыг авч хэлэлцсэн юм байна лээ, энэ их өр авлагын асуудлыг ямар ч гэсэн дотооддоо ярилцаж байгаад шийдэх нь зүйтэй гэдэг ойлголтод хүрсэн, энийг шийдэх талаар тодорхой арга хэмжээ судалгаа явуулж байгаа юм байна лээ, ийм учраас энэ их хэмжээний мөнгө буюу 10 тэрбум төгрөгийн асуудал мэдээж төсөв хүндрэлтэй үед хэцүү, тэгэхээр яахав Засгийн  газар энэ асуудлыг судлаад шийдье гэж байгаа байдлыг үндэслэж энэ саналаа татаж авъя.  

С.Төмөр-Очир: За Балсандорж гишүүнд баярлалаа. УИХ-ын гишүүн Х.Балсандорж саналаа татаж авч байгаа учраас 34 дэх саналыг хураалгах шаардлагагүй боллоо. 


16 цаг 15 минутад УИХ-ын 74 дүгээр тойргийн сонгогчдын төлөөлөгчид, мөн Говь-Алтай аймгаас Төрийн удирдлагын академид суралцаж буй сонсогчид УИХ-ын чуулганы хуралдааны үйл ажиллагаатай танилцав.

35 дахь санал “Говь болон түүнтэй ойролцоо байгаль цаг уурын нөхцөлд ажилладаг төрийн болон төсвийн байгууллагын албан тушаалтанд нэмэгдэл олгоход зориулж 1.4 тэрбум төгрөгийг төсөвт нэмж тусгах” гэсэн УИХ-ын гишүүн Ж.Наранцацралтын гаргасан, Төсвийн байнгын хороо дэмжээгүй санал байна.  Төсвийн байнгын хорооны саналыг дэмжье гэдгээр санал хураалт явуулъя. 

Зөвшөөрсөн 
45


Татгалзсан

  9


Нийт


54


83.3 хувийн саналаар Төсвийн байнгын хорооны санал дэмжигдлээ. 

36 дах санал “Завхан аймгийн төсвийн төлөвлөлтийн буруугаас үүссэн өр 422.0 сая төгрөгийг нөхөн санхүүжүүлэх, эх үүсвэрийг ангилагдаагүй бусад зардалд хамаарах гэнэтийн болзошгүй аюулын нөөц байгуулахад 9.2 тэрбум төгрөг хуваарилснаас дээрхи зардлын хэмжээгээр хорогдуулж дээрхи арга хэмжээг санхүүжүүлэх” гэсэн УИХ-ын гишүүн Д.Оюунхоролын гаргасан, Төсвийн байнгын хороо дэмжсэн санал байна. Оюунхорол гишүүн үг хэлье гэж байна, Оюунхорол гишүүнийг урьж байна. 

Д.Оюунхорол: Би төсвийн 1-р хэлэлцүүлгийн үед энэ талаар их дэлгэрэнгүй тайлбарласан даа, тэгээд өнөөдөр аймаг бол би одоо ойлгохдоо бол манай улсын хэмжээнд ер нь цалингаа 2-3 сараар хойш нь тавьж олгож байгаа аймаг байхгүй байх гэж ойлгож байна. Өнөөдөр Завхан аймагт ийм байдал нүүрлэсээр байгаа юм, бодит байдал дээр. Улаан сайд надад албан бичиг өгсөн байна лээ л дээ, ер нь энэ бол ийм биш юм шиг байна гээд, би үнэхээрийн бодитой байдлыг яриад байгаа юм. Төсвийн төлөвлөлтөд буруугаас болоод энэ одоо гарсан алдааг засаад өгөөчээ, төсвийн нь эрүүлжүүлээд өгөөчээ л гэж байгаа юм. Зардал нь аль зардлаас гарах эх үүсвэрийг гаргахыг би сайн мэдэхгүй байна, энийг СЭЗЯ-ныхан бодвол бас ямар нэг байдлаар авч үзээд шийдвэрлэх боломжтой байхаа гэж үзэж байгаа юм. Тийм учраас энэ асуудлыг манай гишүүд нилээн анхааралдаа авч байгаад асуудлаа шийдээд өгөхөд туслаарай гэж хүсэж байна. Цалингаа авч чаддаггүй аймаг манай аймгаас өөр аймаг байхгүй шүү, ер нь бүх аймгууд сар болгон цалингаа авч болж байгаа юм шиг байна лээ, манай аймаг л 2 сараар ямар ч байсан цалингаа авч чадахгүй, хүмүүс цалин нэмж өгөөчээ гэж хүсээгүй, цалинг цагт нь тавьж өгөөчээ гэж хүсдэг ийм хүсэлт байгааг л шийдвэрлүүлэх гэсэн ийм алхам юм. 

С.Төмөр-Очир: Оюунхорол гишүүнд баярлалаа. Дараа нь Улаан сайд тайлбар хэлье гэж байна. 

Ч.Улаан: За баярлалаа. Эрхэм гишүүн энэ асуудлыг нилээн дэлгэрэнгүй ярьсан учир би тайлбарыг одоо бас гишүүдэд танилцуулъя. 1998 онд Завхан аймгийн Иргэдийн төлөөлөгчдийн хурал улсын төсвөөр батлагдсан зарлагаа 288 сая төгрөгөөр нэмэгдүүлээд, орлогоо 12 сая төгрөгөөр бууруулаад, УИХ-аас баталсан өгсөн татаасыг 300 сая төгрөгөөр нэмэгдүүлж төсвөө баталсан байгаа юм. За ингээд гүйцэтгэл нь гарахдаа бол нийтлэг, нийтийн ерөнхий үйлчилгээний болон ангилагдаагүй зардлыг 342 сая төгрөгөөр хэтрүүлээд гаргачихсан. Энэ хугацаанд Завхан аймгийн нийт өр бол 511 сая төгрөгт хүрсэн байгаа юм. Тэгэхээр энэ бол төлөвлөлтийн буруугаас биш тухайн орон нутагт төсвийн сахилга туйлын хариуцлагагүй байснаас гарсан гэдэг нь ойлгомжтой байх. 1998 онд гэхэд л Завхан аймагт бол төсөвт байгууллагын өр нь урьд онтой харьцуулахад 33 хувиар өссөн байхад, харин тухайн байгууллагуудын бусдаас авах авлага нь 4 дахин өсөж, 331 сая төгрөг болсон, өөрөөр хэлбэл төсвийн хөрөнгийг иш үндэсгүйгээр баахан тараасан байгаа юм. Энэнээс өр үүссэн байгаа, СЭЗЯ байгуулагдснаас хойш дэлгэрэнгүй судалгаа хийж үзсэн, ингэхэд Завхан аймагт үүсэн өрийн 15 хувь нь үнэ, тарифын өөрчлөлтөөс нөлөөлсөн байна, харин 58.2 хувь нь урьд оноос шилжсэн өрнөөс шалтгаалсан, 26 хувь нь бол төсөв, санхүүгийн сахилга сулаас болсон гэдгийг тогтоосон. Ингээд 2000 оны эцэс дээр улсын төсвөөс 650 сая төгрөгийн эх үүсвэрийг шийдэж өгч өрийг нь барагдуулж өгсөн, энэ онд одоо мөн оны эхний 9 сард бол энэ аймаг харин бүр оны эхэнд байсан өрөө нэмэгдүүлсэн байгаа юм, цалингийн өрийг 190 сая төгрөгөөр нэомэгдүүлэх, нийгмийн даатгалын өрийг 50 сая төгрөгөөр нэмэгдүүлсэн, энэ бүхэн бол тухайн аймагт төсвийн сахилга сул байсан практик одоо хүртэл үргэлжилж байгаа, улам гүнзгийрч байгаагийн шинж гэж бид үзэж байгаа юм. Тийм учраас одоо энэ онд аргагүй хүнд байдлыг харгалзан үзэж бид нар 9 сарынх нь татаас дээр 100 сая төгрөгийн нэмэгдэл эх үүсвэр гаргаж өгсөн, ер нь цаашдаа бол ийм маягаар явбал энэ аймагт бол байдал цаашдаа улам даамжрах нь ээ, тийм учраас Засгийн газар оны эхэнд тохиролцоо бий, оны эхэнд байсан 40 хувийг орон нутаг өөрөө барагдуулах ёстой, 60 хувийг нь барагдуулахад улсаас дэмжлэг үзүүлнэ, аймаг орон нутаг үүргээ биелүүлчихвэл би 60 хувийн нь барагдуулж өгнө. Ирэх оны төсөв дээр нэмж хөрөнгө тусгах шаардлага байхгүй гэж үзэж байна. Баярлалаа. 

С.Төмөр-Очир: Санал хураалт явуулъя. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 
14


Татгалзсан

34


Нийт


48


70.8 хувийн саналаар Оюунхорол гишүүний саналыг хүлээн авах бололцоогүй гэж байна.  

37 дахь санал “Амьжиргааны доод төвшинг дээшлүүлэх, ажлын байр нэмэгдүүлэхтэй холбоотойгоор 2002 онй эхний хагас жилд хэрэгжүүлэх арга хэмжээнд зориулж 600.0 сая төгрөг төсөвт нэмж тусгах” гэсэн УИХ-ын гишүүн Д.Дондогын гаргасан, Төсвийн байнгын хороо дэмжээгүй санал байна. Төсвийн байнгын хорооны саналаар санал хураалт явуулъя.

Зөвшөөрсөн 
34

66.7 хувийн саналаар Байнгын хорооны санал дэмжигдлээ. 

 38 дахь санал “Монгол Улсын Их Хурлын гишүүний эрх зүйн байдлын тухай хуулийн 11 дүгээр зүйлийн 4 дэх хэсгийн “Улсын Их Хурлын гишүүн тойргийнхоо сонгогчдод үйл ажиллагааныхаа талаар мэдээлэх, сурталчлах зардал болон хэвлэлийн захиалгын зарим төлбөрийг улсын төсвөөс гаргана.“ гэсэн заалтыг хэрэгжүүлэхэд шаардагдах 76.0 сая төгрөгийг Улсын Их Хурлын төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя. Уучлаарай. Улаан гишүүн санал хэлье гэж байна. Эртхэн гараа өргөж байхгүй бол болохгүй болчих гээд байна. 

Ч.Улаан: Харин та доошоо хараад уншаад байсан. За баярлалаа. Тэгэхээр энэ саналыг би зарчмын хувьд эсэргүүцэж байгаа юм биш. Энэ бол одоо сурталчилгаа мэдээллийн зардалд одоо Их Хурлын гишүүдийн дотор 400 мянган төгрөг байгаа, энийг 1 сая төгрөг болгоё гэсэн санал тавьж байгаа юм байна лээ. Тэгвэл төсөв дээр тусгагдсан хөрөнгөн дээр нэмж шаардагдах хөрөнгө нь 76 сая төгрөг биш, одоо 30 сая нь байгаа, 46 сая төгрөг байгаа юм. Тийм учраас тоогийн нь заалгүйгээр зарчмаараа яваад, тоогоо нарийвчилан тогтвол ямар вэ. 


С.Төмөр-Очир: Энэ ойлгомжтой юм байна, тиймээ, дараа нь орж ирэхдээ Улаан гишүүний саналаар оруулж ирье. Санал хураалт явуулъя. Цөөнх үг хэлэх гэж байгаа бол хэлүүлэхгүй бол болохгүй. За Оюун гишүүн. Тал засах биш, хоёр талаараа хэлж байгаа байхгүй юу, нэг нь дэмжээд, нэг нь сөрөг, би ерөөсөө ингэж байгаа ш дээ. Эсрэг санал гэхийг цөөнх гээд хэлчихэж уучлаарай. 


С.Оюун: За баярлалаа. Тэгэхээр ер нь төсвийн байдал хүнд хэцүү байгаа гэж хүн болгон л мэдэж байгаа л даа, тэгээд ер нь Их Хурлын гишүүдийн зардалд саяын хэлснээр тэр хэвлэл, мэдээлэл сурталчилгааны зардал орчихсон байдаг ш дээ тэртээ, тэргүй, энийг нэмэх үндэслэл нэгдүгээрт хаана байгаа юм, хоёрдугаарт тэр нь хүрэлцээтэй юмуу, хүрэлцээгүй юмуу, яагаад нэмэх шаардлагатай юм гэдэг нь тодорхой биш байна. Хоёрдугаарт Их Хурлын гишүүдэд өгч байгаа цалин, одоо тэр нэмэлт нэмэгдэл бол сая энэ зунаас эхлээд нэмэгдсэн ш дээ, одоо Их Хурлын нэг гишүүн бол мобикомын мөнгөнд 80 мянган төгрөг, өдөртөө 50 км хүртэл унааны зардал, энийгээ унахгүй бол өөрт нь мөнгөөр нь төлдөг, дээрээс нь цалин, нийтдээ бараг 400-гаад мянган төгрөг нэг гишүүн сардаа авч байгаа, мэдээж яахав төрийн өндөр албан тушаалтай хүн бол эрх ямбаа эдлэх л ёстой байх л даа, хараат бус ажиллахын тулд. Гэхдээ одоо энэ Их Хурлын гишүүддээ өгч байгаа мөнгийг нэмэгдүүлээд, дээрээс нь улс төрийн намуудад шууд өгдөг мөнгийг бас 2.5 дахин нэмэгдүүлсэн, тэр улс төрийн намуудад өгч байгаа мөнгөнөөс сурталчилгаагаа явуулж болно ш дээ, түрүү нь Дэмбэрэл даргын хэлснээр 250 хувь нэмэгдсэн гэдэг худлаа. Тэр ханшны хэлбэлзэл 200 хувь л нэмэгдсэн юм байна лээ.


С.Төмөр-Очир: Оюун гишүүнээ яг наад асуудалтайгаа холбоотой юмаа л ярья, цагаа жаахан хэмнэе. 


С.Оюун: Тэгэхээр энэ мөнгийг тэвчээчээ, дараа дараагийн жилүүдийн төсөвт оруулж болох байлгүй дээ, заавал одоо оруулаад байх шаардлага юу байгаа юм бэ гэж.


С.Төмөр-Очир: Бямбадорж даргаа одоо болно. Одоо саналаа хураая. 


Ж.Бямбадорж: Хариултанд бас зөв хариулт өгмөөр байна ш дээ. Юу хэрэггүй гэж, ажил хариуцаж байгаагийн хувьд тайлбар хэлэх эрхтэй. /Кассет № 399А/ УИХ-ын гишүүд 400 мянган төгрөгийн цалинтай биш ш дээ, 92 мянган төгрөгийн цалинтай ш дээ. 


С.Төмөр-Очир: Тэрийг хэлэх гээд байгаа юмуу, өөр юмаар.


Ж.Бямбадорж: Уг асуудалтай холбогдуулж энэ 76 сая төгрөгийн за яахав тэр 30 нь суусан гэхэд цаад талын тэр юмаа зөв ойлгож л хураалцая, саналаа хураая, тэгэх үү даргаа. 


С.Төмөр-Очир: Оюун гишүүний хэлсэн дээр тайлбар хэлэх гээд байгаа юмуу. 


Ж.Бямбадорж: Би тэр 76-тай холбогдуулаад одоо нөгөө талд нь хэлэх үгтэй гэж бодоод байна ш дээ, сайд бол өөр юм тайлбарласан. 


С.Төмөр-Очир: Бямбадорж гишүүнд үг өгье. 


Ж.Бямбадорж: Тэгэхээр энэ сурталчилгааны хэвлэл захиалга гэдэг юм бол урд талаасаа нэмэгдээгүй гэдгийг энэ төсвийг харж байгаагийн хувьд хэлэх ёстой юм. Ер нь УИХ-ын төсвийг бид аль болохоор жил болгон нь хэмнэдэг, жил болгон л хуруу хумсаа тайраад л за яахав бид яахав, бид яахав гээд л яваад байдаг, эцэстээ энд байгаа хүмүүсийн асуудал биш юм билээ, энэ Монгол Улсын Парламентын асуудал юм билээ, өнөөдөр үнэнийг хэлэхэд энэ танхимын чинь эрүүл ахуйн нөхцөлөөс болж гишүүдийн өвчлөл тэр дундаа хүнд өвчлөл нэлээд нэмэгдэж байгаа шүү, аргаа бараад бид ийшээ шилжих асуудал ч ярьж байгаа, тэр цалин 400 бишээ, өнөөдөр 92 мянган төгрөгний цалин УИХ-ын гишүүд авч байгаа, өнөөдөр албаны машин төрийн өндөр албан тушаалтан гэж хууль гаргачихаад төрийн өндөр албан тушаалтны гээд нилээн дээгүүр тавьчихаад 10 жил 30 км-ийн нормтой гэж явж ирснийг 50 км болгосон, 50 км-ийн баазаас тэрэг авахгүй мөнгийн авч байгаа гишүүн мэдээжийн хэрэг тэрийг чинь таксийнд юмуу, хувийн тэрэгэнд юмуу, эсвэл өөр хүнээр гэрээ хийгээд унаж л байгаа ш дээ, унаж байгаа арга нь л өөр болохоос биш, тэр 50 км-ийн унааг л унаж байгаа юм. Нөгөө талаар өнөөдөр сая бид нар хураалаа ш дээ, үүрэн телефон, хөдөлгөөнт телефон гээч юмыг яам, тамгын газар ямархуу янзтай байна, гэтэл УИХ-ын гишүүдэд ийм лимит байдаггүй байсан, өдөржингөө энд хуралддаг, орон нутаг, сонгогчидтойгоо холбоогоор харилцах боломж байдаггүй, гэрт нь пораль хүртэл байдаггүй ш дээ бид нар чинь, энэ байдлыг харгалзан үзэж, тэр одоо үүрэн телефоны нэмэгдэл гаргаж ирсэн, өөр УИХ-ын гишүүд дээр юу ч нэмээгүй ш дээ, бид ингэж нэгийгээ нөгөөдөхдөө барьж өгч нэг их сайн хүн болох гээд хэрэг байхгүй, ил л байх ёстой, ил л байгаа, энийг бол одоо олон түмэнд ярих хэрэгтэй, ил хэлэх хэрэгтэй. 


С.Төмөр-Очир: Санал хураалтаа явуулъя. Төсвийн байнгын хорооны саналыг дэмжье гэдгээр санал хураалт явуулъя.

82.4 хувийн саналаар Байнгын хорооны санал дэмжигдлээ. 

39 дэх санал явагдах гэж байна, нэг завсарлах уу, цагтаа орж ирэхгүй бол удаж магадгүй шүү. 

Чуулганы оройн хуралдаан 16.00-16.35 цагт завсарлав.

39 дэх саналаар санал хураалт явуулъя. “Улсын Их Хурлын гишүүний амь даатгалын хураамжид зориулж 7.6 сая төгрөгийг төсөвт нэмж тусгах” гэсэн  Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал байна. Санал хэлэх хүн алга, Байнгын хороодын саналыг дэмжье гэдгээр санал хураалт явуулъя.

Зөвшөөрсөн 
34


Татгалзсан

18


Нийт


52


65.4 хувийн саналаар Байнгын хороодын санал дэмжигдлээ. 

 40 дэх санал “Техникийн засвар үйлчилгээ, хэвлэх цехийн ажилчдын нормын хувцас, арчилгаа, үйлчилгээ, цэвэрлэгээний төрөл бүрийн материалын зардал, хөдөлмөр хамгааллын гэх зэрэг үйлчилгээний хөнгөлөлтийн арга хэмжээний зардлыг 16.0 сая төгрөгөөр нэмэгдүүлэх” гэсэн Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал байна. Улаан сайд тайлбар хэлье гэж байна. 

Ч.Улаан: За баярлалаа. Тэгэхээр энэ техникийн үйлчилгээ, хэвлэх цех, ер нь энэ үйлчилгээний ажилчидтай холбоотой зардал бол Төр засгийн Үйлчилгээ аж ахуйн хэрэг эрхлэх газраар явдаг л даа. Тэгэхээр энийг Их Хурлын зардал дотор ингэж юу яах хэрэг байна уу даа гэсэн санал хэлж байна, Тэр ТЗҮАА дотор нь тодорхой хэмжээгээр бодогдоод явж байгаа ш дээ. 

 Ж.Бямбадорж: Тэгэхдээ энэ бол яг ТЗҮАА-н газар луу явуулж болохгүй зардал байгаа юм, энийг бас бид нар ярьсан ш дээ, явуулах зардал бол байгаа, энэ бол тийшээ очих зардал биш л дээ. 

С.Төмөр-Очир: За санал хураалт явуулъя. Байнгын хорооны саналыг дэмжье гэдгээр санал хураалт явуулъя.
Зөвшөөрсөн 
39


Татгалзсан

  4


Нийт


43


90.7 хувийн саналаар Байнгын хорооны санал дэмжигдлээ. 

 41 дэх санал хөрөнгө оруулалтын санал. “МИ-8 нисдэг тэрэг засварлах, сэлбэг авахад зориулж 250.0 сая төгрөгөөр Батлан хамгаалах яамны төсвийг  нэмэгдүүлэх” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна.Төсвийн байнгын хорооны саналыг дэмжье гэдгээр санал хураалт явуулъя. 

Зөвшөөрсөн 
36


Татгалзсан

  9


Нийт


45


80.0 хувийн саналаар Байнгын хорооны санал дэмжигдлээ, өөрөөр хэлбэл Аюулгүй байдал, гадаад бодлогын байнгын хорооны санал дэмжигдсэнгүй.  

42 дахь санал, энэ санал дээр Бямбадорж дарга тайлбар хэлэх үү. 42,43 дахь санал хамт байна. 

Ж.Бямбадорж: Энэ 42 дахь саналыг бол зарчмын хувьд ёстой энэ Үйлчилгээ аж ахуй руу очих зардал байгаа юм. 43-ийг бол ерөөсөө хасчихъя, энэ хураалгахгүй. 

С.Төмөр-Очир: Өөрөөр хэлбэл өчигдөр бид нар юу гэж шийдсэн гэхээр зэрэг хасая гэдэг бүлэг дээр тохироо биз дээ. Тэгэхээр 42-ыг бол зарчмын хувьд нь санал хураагаад, энэ бол юу гэхээр Үйлчилгээ аж ахуйн газар луу шилжинэ, тэр дээр санал хураая. 

 42 дугаар санал: “Улсын Их Хурлын албан байрны урсгал засварын зардлыг 2001 оны гүйцэтгэлийн түвшинд  7.0 сая төгрөгөөр нэмэгдүүлэх” гэсэн  Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн. Төсвийн байнгын хорооны саналыг дэмжье гэдгээр санал хураалт явуулъя.
Зөвшөөрсөн 
41


Татгалзсан

  4


Нийт


45


91.9 хувийн саналаар Байнгын хорооны санал дэмжигдлээ, гэхдээ дараа орж ирэхдээ УИХ-ын гэдэг утгаар биш, төрийн үйлчилгээ аж ахуйн зардал дээр сууна, тэр зардал бол Их Хурлын энэ албан байрны засварт ирнэ гэдгийг бид нар ойлгож авсан.  

43 дугаар саналыг татаж авлаа. 

 44 дэх санал: “Улсын Их Хурлын хэрэгцээнд суудлын автомашин худалдан авахад зориулж  97.5 сая төгрөгийг төсөвт нэмж тусгах” гэсэн  Байнгын хорооны ажлын хэсгийн гаргасан, Төсвийн байнгын хороо дэмжээгүй, Төрийн байгуулалтын байнгын хороо дэмжсэн, Төсвийн байнгын хорооны саналаар энэ саналыг дэмжих бололцоогүй гэдгээр санал хураалт явуулъя.

Зөвшөөрсөн 
18


Татгалзсан

26


Нийт


44


59.1 хувийн саналаар Төсвийн байнгын хорооны санал унаад, Төрийн байгуулалтын байнгын хорооны санал дэмжигдлээ. Машин авахаар болчихлоо.


Ж.Бямбадорж: Энийг ерөөсөө татаад бид санал хураахгүйгээр шийдчихье гэж байсан ш дээ.  44 хүн байгаа юм уу. 

С.Төмөр-Очир: Одоо бол дахин хурааж болохгүй, нэгэнт босоод ирсэн учраас, сүүлд нь яаж янзалдаг юм саналаараа ярьж байгаад 

Ж.Бямбадорж: 3 дугаар хэлэлцүүлгийн үед дахиад яривал яриад, ярихгүй бол тэгээд явна биз.  

С.Төмөр-Очир: 45 дахь санал байна. “Улсын Их Хурлын албан конторын тавилга, эд хогшлыг шинэчлэхэд зориулж 175.0 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжсэн, Төрийн байгуулалтын байнгын хороо дэмжсэн санал. Энийг ярьж байгаад бид нар бол УИХ-ын гэдэг утгаар биш, төрийн үйлчилгээ аж ахуйн газарт очих юм. Юугаа бол энэ томъёолол бол УИХ-ын гэдэг утгаар биш, тэнд мөнгө нь нэмэгдэнэ, тэгэхдээ УИХ-ын ширээ санал засахад орно гэсэн ийм л байдлаар ойлгосон ш дээ. За Бямбадорж гишүүн үг хэлнэ. 

Ж.Бямбадорж: Төрийн ордны гишүүдийн өрөө тасалгаагаар сонгогчид ч их явдаг, гадна дотны хүмүүс ч их явдаг, манай сэтгүүлчид ч байнга явж байгаа. Өнөөдөр 51 оны тавилгатай өрөөнүүд ч бий. Үнэхээр энэ удаа энийг шинэчилье гэсэн зорилт тавьсан. Тэгэхдээ энэ бол УИХ-ын эрхэлж хийх асуудал ерөөсөө биш, үйлчилгээ аж ахуйн газрын эрхлэх ажил учраас 175.0 сая төгрөгийн санал хурааж оруулъя, оруулахдаа ҮААГ-ын хөрөнгө оруулалтан дээр нэмэх юм шүү гэдгийг хэлээд явчих юм. Яагаад гэвэл энэ асуудлыг товч тод хэлж, тодруулж хэлж байна вэ гэхээр зэрэг манай гишүүд бас сэжиглээд байгаа юм, ээдээ ингээд Засгийн газраас алга болчих вий гээд, ирэх жил бас л бид нар нөгөө нэг л унжсан, санжсан, хугарсантайгаа байх вий гээд байгаа юм, тийм учраас энэ бол тэгэхгүй, 175.0 сая төгрөг цэвэр УИХ-ын гишүүдийн өрөөний тавилгад зориулагдана шүү гэдгийг протоколд тэмдэглээд явуулчих юм. 

С.Төмөр-Очир: Ингээд санал хураалт явуулъя. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 
38


Татгалзсан

  8


Нийт


46


82.6 хувийн саналаар энэ санал дэмжигдлээ, сүүлд орж ирэхдээ Бямбадорж даргын тайлбарын дагуу өөр газар суугдаж орж ирнэ. Тэгэхдээ Их Хуралдаа зарцуулагдана.  

46 дугаар санал: “Засгийн газрын 2001 оны 126 дугаар тогтоолын дагуу Улаанбаатар хотод 36 айлын орон сууц барихад зориулж 100.0 сая төгрөгийг Хилийн цэргийн удирдах газрын төсөвт нэмж тусгах” гээд Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
33


Татгалзсан

15


Нийт


48


68.8 хувийн саналаар Төсвийн байнгын хорооны санал дэмжигдлээ. 

47 дугаар санал “БНХАУ-ын Хөх хотын Ерөнхий консулын газрын Эрээн дэх  салбарын байр барихад  зориулж 200.0 сая төгрөгийг ГХЯ-ны төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжсэн, Аюулгүй байдал, гадаад бодлогын байнгын хороо дэмжсэн санал байна. Улаан сайд үг хэлэх үү.

Ч.Улаан: Хоёр байнгын хороо дэмжсэн учраас энэ саналын орчих байх гэж бодож байна. Гэхдээ бид нар нэгэнт хөрөнгө оруулалтын хэмжээ, нийт төсвийнхөө хэмжээн дотроо бол тогтсон байгаа, тиймээ, шууд хөрөнгө оруулалт нь 30 тэрбум, их засвар, тоног төхөөрөмж, зам ороод 35 тэрбум, түрүү бол урд жилүүдээс буусан гээд ярьчихна лээ, урд жилүүдэд бол 30 гаргаж төлүүлдэг боловч хэзээ ч энийг бүрэн эзэмшиж байсан тохиолдол байхгүй, ноднин жил 29 тэрбум төгрөгийн хөрөнгө оруулалтын эзэмшсэн, тийм учраас энэ хэмжээ бол нэмэгдэж байгаа, бидэнд хязгаартай юмаа. 

Тэгэхээр би одоо энэ дэмжигдээд орчихвол дотор нь яаж зохицуулах вэ гэдэг саналаа хэлэх гэж байгаа юм. Энийг гишүүд маань болгоож үзээрэй. Хэрвээ одоо энэ Хөх хотын ерөнхий консулын газрын байрны 200 сая төгрөг дэмжигдээд орчихвол бид аргагүйн эрхэнд Монгол Улсаас Энэтхэгт суугаа Элчин сайдын яаманд төлөвлөгдсөн 150 сая, Гадаад яамны хөрөнгө оруулалт, тоног төхөөрөмжинд тусгагдсан 60 сая төгрөгийг дотор нь зохицуулахаас өөр аргагүй гэдгээ л би тайлбараа хэлэх  гэсэн юм. 

С.Төмөр-Очир: За Лүндээжанцан гишүүн хэлье. 

Д.Лүндээжанцан: Тэгэхээр юу л даа жил болгон одоо тэр Эрээний консулын төлөөлөгчийн байр гээд байна л даа, жил болгон 50 мянган доллар л түрээсийн төлбөрт өгөөд байгаа байхгүй юу. Үнэндээ бол тэнд нэг газар аваад байшин барьчихвал жилд орж ирж байгаа орлого нь бараг 400-гаад мянган доллар, визийн орлого орж ирж байгаа ш дээ. Тэгэхээр энд байна ш дээ, цаашдаа нэг юм дээшээгээ босгоод барьчихвал хүмүүс буулгаад, эргээд ашгаа олох ийм л зүйл байгаа юм. Бид түрүү байна ш дээ, санал хураалтуудаар орлого нэмэгдүүлэх, зарлага бууруулах юман дээр яг одоо тоо бодоод үзэхэд 11.7 тэрбум төгрөгийн хэмнэлт, бас зарлага талаас нь хасчихаад байж байгаа ш дээ. Ийм учраас энэ нөхцөлд 2 Байнгын хороо дэмжчихсэн, ноднин бас яригдаад чадаагүй, ингээд цаг алдаад байгаа юм, энийг ямар ч байсан эхлүүлчих ийм шаардлагатай гэсэн саналтай байна. 

С.Төмөр-Очир: Лүндээжанцан гишүүнд баярлалаа. Санал хураалт явуулъя. Төсвийн байнгын хороо, Аюулгүй байдлын хороо хоёр дэмжсэн, энэ Байнгын хороодын саналыг дэмжье гэдгээр санал хураалт явуулъя.

Зөвшөөрсөн 
42


Татгалзсан

  5


Нийт


47


89.4 хувийн саналаар Байнгын хороодын санал дэмжигдлээ. 

 48 дахь санал “Дундговь аймгийн Цагаандэлгэр сумын сургуулийн спорт заалны барилгыг барьж дуусгахад зориулж 20.0 сая төгрөгийг төсвийн хөрөнгө оруулалтад нэмж тусгах” гэсэн УИХ-ын гишүүн Ж.Наранцацралтын гаргасан, Төсвийн байнгын хороо дэмжсэн санал байна. Улаан сайд үг хүсэж байна. 

Ч.Улаан: За баярлалаа. Тэгэхээр би нөгөө нэгэнт л хөрөнгө оруулалтын маань дүн их тодорхой юм учраас гишүүд санал хэлэхдээ зохицуулах саналаа хэлээгүй учраас би бас л сонорт нь хүргэхээс аргагүй гэж үзэж байгаа юм л даа. Тэгэхгүй бол эргээд нөгөө дүндээ баригдахаа байчих нь ш дээ. Хэрвээ Дундговь аймгийн Цагаандэлгэр сумын сургууль бол 209 хүүхэдтэй, 20 багштай, бүлэг дүүргэлт нь 27.1 хувьтай юм байна л даа. Тус сум аймгийн төвөөс 150 км зайтай оршдог сум юм байна. Спорт заалны барилгыг зайлшгүй барина гээд санал дэмжигдвэл Дундговь аймгийн хөрөнгө оруулалтан дотор төлөвлөгдсөн Хулд-Дэлгэрхангай 15 Квт-ын шугамын 450.0 сая төгрөгөөс гүйлгэж зохицуулахаас өөр аргагүй болно, энийг анхааралдаа аваарай гэж хүсч байна. 

С.Төмөр-Очир: Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
42


Татгалзсан

  5


Нийт


47


89.4 хувийн саналаар Байнгын хорооны санал дэмжигдлээ, өөрөөр хэлбэл Цагаандэлгэр сумын биеийн тамирын заалны барилга орж байна. 

49 дэх санал “Сүхбаатар аймгийн Түмэнцогт сум-тосгоны сантехникийн газар доорх байгууламжийг шинэчлэн солиход зориулж 150.0 сая төгрөгийг хөрөнгө төсөвт нэмэх” гэсэн УИХ-ын гишүүн Ш.Бадамын гаргасан, Төсвийн байнгын хороо дэмжсэн санал. Улаан сайд тодотгож үг хэлье гэж байна. 

Ч.Улаан: Сүхбаатар аймгийн Түмэнцогтын сумын сантехникийн энэ асуудал дэмжигдвэл аймгийнх нь дүн дотор 640 хүүхдийн сургууль дээр төлөвлөгдсөн хөрөнгөнөөс шилжүүлж л төлөвлөхөөс өөр арга байхгүй, би одоо өөр хаанаас эх үүсвэр гаргах юм, нэгэнт бүх юм хайрцагласан юм чинь. Тийм учраас би энэ саналыг гишүүдийн анхааралд хүргэх ёстой гэж бодож байна. 

С.Төмөр-Очир: Бадам гишүүн тайлбарлах гээд байх шиг байна. За Бадам гишүүн. 

Ш.Бадам: Энэ манай гишүүд мэдэж байгаа л даа, өнгөрсөн оны төсөв хэлэлцэхэд бас санал хураагдаж, Чуулган дээр санал хураагдаад 3-4-хөн саналаар унасан. Сүхбаатар аймгийн Түмэнцогтын хуучин ЗХУ-ын Засгийн газрын буцалтгүй тусламжаар баригдсан шинэ сангийн аж ахуй, одоо байгуулагдаад 27 жил болсноосоо хойш энэ газар дотор байгууламжинд гар хүрээгүй учраас одоо сантехникийн шугам сүлжээ хагараад хүнд байдалд орчихсон, 100 гаруй капиталын сайхан орон сууцтай, яг орчин үеийн баригдсанаараа ганц үлдээд байгаа тийм тосгон л доо. Ерөнхийлөгч ноднин сонгуулийн үеэр явж байгаад хоноод тэр сумынхан ганц санал тавьсан нь энийг дэмжиж өгөөч гэсэн, энэний дагуу Ерөнхийлөгч маань, манай Их Хурлын дарга, Төсвийн байнгын хорооны дарга хоёрт өчигдөр бичиж ирүүлж, Төсвийн байнгын хорооны хурал дээр уншигдаж байсан л даа. Ерөнхий сайд бас ноднин Хэнтий, Дорнод явахдаа энэ хоёрын зааг дээр байдаг энэ сумын хөдөлмөрчид ганц санал тавьсан нь энэ Ерөнхий сайд анхааралдаа авъя гэсэн, сая манай 3 гишүүн Мянганы замаар яваад хоноод ирсэн байна лээ Тогтох гишүүн, Базарсад гишүүн, Шаравсамбуу энэ тэр хоноод ийм сайхан тосгон байдаг юм уу, энд хэдэн сая төгрөг хаясан ч гомдохооргүй сайхан газар байна гэж ирсэн. Тийм учраас манай гишүүд бас анхааралдаа аваад 2-3 удаа болж байгаа юм, Төрийн тэргүүнүүд маань дэмжинэ гээд хэлчихсэн юм, ингээд анхааралдаа аваад дэмжээд өгвөл их сайн байна гэж гуйх байна. За баярлалаа. 

С.Төмөр-Очир: За баярлалаа. Ингээд санал хураалт явуулъя. Сүхбаатар аймгийн Түмэнцогтын сантехникийн 150.0 сая төгрөгийг Байнгын хороо саналыг дэмжье гэдгээр санал хураалт явуулъя.

82.6 хувийн саналаар Байнгын хорооны санал дэмжигдлээ. 

50 дахь санал “Завхан аймгийн Тосонцэнгэл сумын  сургууль, эмнэлэг, цэцэрлэгүүдийн бага оврын уурын зуух барих, шинэчлэхэд зориулж 108.0 сая төгрөгийг төсөвт нэмэх” гэсэн УИХ-ын гишүүн Д.Оюунхоролын гаргасан, Төсвийн байнгын хороо дэмжсэн санал байна. За Улаан сайд бас тайлбар хэлье гэж байна. 

Ч.Улаан: За баярлалаа. Би нөгөөдөхөө л давтах гэж байна л даа. Энэ чинь нөгөө матер ор хоосноос бий болдоггүй, устаж үгүй болдоггүй гээд байгаа ш дээ. Тэгэхээр энэ цоо шинээр юм гаргаж чадахгүй юм чинь, хэрвээ Тосонцэнгэл сумын сургууль дэмжигдвэл Тэлмэн сумын хүн эмнэлгийн барилгад төлөвлөгдсөн 100 сая төгрөгийг л хооронд нь зохицуулахаас өөр аргагүй л дээ. 

С.Төмөр-Очир: Санал хураачихвал яасан юм бэ Оюунхоролоо. За Оюунхорол гишүүн үг хэлье гээд байна. 

Д.Оюунхорол: Үгүй би зүгээр зарчмын юм хэлмээр санагдаж байна. Би Улаан гишүүнийг гишүүдийн асуудалд яг ийм байдлаар хандаж, хариулж байгаад бас их хариуцлагагүй байна гэж хэлмээр санагдаж байна. Төсвийн боломж дэндүү хүнд байгаа гэдгийг бид нар бүгдээрээ мэдэж байгаа. Тийм учраас бид нар төсвийн орлого нэмэгдүүлэх ийм боломж, эх үүсвэрүүд байна гээд түрүүн бид нар эхэнд нь зарчмын санал хураачихсан. Тэгэхээр одоо нэгийн нь нөгөөтэй нь барьцалдуулж, хоёр юмыг хооронд нь хэрэлдүүлэх гэсэн юм яриад, та бас өөрөө төрийн түшээ хүн ш дээ, тийм учраас жоохон шудрага ханд л даа наад хийж байгаа ажилд. Энэ нь цаанаа бид нарын эрх ашиг биш, цаанаа ард түмний эрх ашиг, энэ Улаан буюу Оюунхорол гэдэг хүмүүсийн асуудал биш байх гэж ойлгож байна. Тийм учраас төвлөрсөн төсөвт орох орлогыг, эх үүсвэрийг бүрдүүлэхэд дараах эх үүсвэрүүд байна гэж бид нар үзсэн. Ажлын хэсэг ажилласан энэ дээр. Нэгдүгээрт, төрийн болон төрийн өмчийн оролцоотой аж ахуйн нэгжүүдээс авах ноогдол ашгаа бүрэн дайчлаачээ, энэ дээрээ та харин сайн ажиллаачээ гэж хэлмээр байна. Хоёрдугаарт, төрийн өмчийг 1994 оноос эхэлж зээл болон менежментийн гэрээгээр авсан байгууллагуудаас өнөөдөр хэдий нь та нар авч чадсан юм, хэд нь дутуу байгаа юм, хэд нь төлөөгүй байгаагаа тооцож төсөвт төвлөрүүлэх шаардлагатай байна гэж үзэж байгаа юм, тийм учраас өнөөдөр Төсвийн байнгын хороо, Эдийн засгийн байнгын хороо энэ дээр Их Хуралдаа хамтарч ажлын хэсэг байгуулж ажиллах ёстой гэж ойлгож байна.

Миний ойлгож байгаагаар бол 9 тэрбум төгрөгийг өнөөдөр улсын төсөвт оруулах ёстой орлого байгаа гэж үзэж байна. Энэ нуугдмал юмнуудаа бид нар гаргаж тавих шаардлагатай цаг нь болсон. Ямар хүмүүст үнэгүйгээр төрийн 6-7 тэрбум төгрөгөөр нь зээл өгчихөөд одоо болтол авч чадахгүй явж байгаа юм, тэр гэрээнд заасан хугацаанууд нь болсон учраас энийг улсын төсвийн орлогод төвлөрүүлж авах ёстой. Тийм учраас өнөөдөр гишүүдийн тавиад байгаа юм 3.4 тэрбум төгрөгийн хөрөнгө оруулалтын зардлыг нөхөх боломжтой эх үүсвэр цаана чинь байгаа, энийг Улаан гэдэг хүний кармаанаас гаргахгүй гэж ойлгож байна. 

Нөгөөдөх нь гуравдугаарт, төрийн өмчийн түрээслэсэн байрын бүртгэж цэгцлэх, түрээсийн орлогыг төсөвт оруулах ажил хангалтгүй байгаа юм. Байнга төрийн өмчийн түрээслэгчийн асуудал нь тасарч явдаг, энийгээ төсвийнхөө орлогод бүрэн дайчилж оруулах шаардлагатай гэж үзэж байна. Тийм учраас энэ гишүүдийн саналыг энийг энэ дээр нь нэмээд, энийг хасах гэж ерөөсөө гишүүдийн тавьсан саналд хүндэтгэлтэйгээр хандаж, хүлээж авах ёстой гэж бодож байна. Бид нарын тооцоолж байгаагаар магадгүй 3-5 тэрбум төгрөг нэмэгдэх боломж, эх үүсвэр байгаа гэж тооцож үзэж байгаа. 

С.Төмөр-Очир: Оюунхорол гишүүнд баярлалаа. Одоо саналаа хураая. Тэгэхдээ бас бид нар жаахан бодох л хэрэгтэй л дээ. Санал хураалт явуулъя, Төсвийн байнгын хорооны саналыг дэмжье гэдгээр санал хураалт явуулъя.

89.4 хувийн саналаар Байнгын хорооны санал дэмжигдлээ. 

51 дэх санал “Шинжлэх ухаан техникт төлөвлөгдсөн хөрөнгөөс 1 тэрбум төгрөгийг шинжлэх ухааны ололтыг үйлдвэрлэлд нэвтрүүлэхэд  зарцуулахаар төлөвлөх” гэсэн УИХ-ын гишүүн Ц.Шийрэвдамбын гаргасан, Төсвийн байнгын хороо дэмжсэн санал байна. Шийрэвдамба гишүүн тайлбар хэлье гэж байна. За Шийрэвдамба гишүүн. 

Ц.Шийрэвдамба: Баярлалаа. Энэ ямар нэгэн нэмэлт хөрөнгө мөнгө шаардаж байгаа зүйл биш. Энэ жил шинжлэх ухаан, технологийн арга хэмжээнд зориулж 1 тэрбум төгрөгийг нэмж тусгасан юм байна лээ. Тэгэхээр энэ хөрөнгийг үр дүнтэй болгохын тулд би энэ шинжлэх ухаан, технологийн ололтыг үйлдвэрлэлд нэвтрүүлэхэд 1 тэрбумаа нэмж байгаа, 1 тэрбумаа зарцуулж өгөхөөр үүрэг даалгавар өгье гэж тавьж байгаа. 37 цэгц ажил байгаа. Энийг дэмжиж өгнө байхаа гэдэгт найдаж байна.  

Ж.Бямбадорж: Энийг санал хураалгахгүйгээр УИХ-ын тогтоолд явж болдоггүй юмуу, нэмэлт эх үүсвэр биш байна ш дээ. Тийм учраас одоо тэрбум гээд явчихвал харин тэрбумаар нэмэгдээд явчихна шүү дээ. 

С.Төмөр-Очир: Тийм учраас санал хураах хэрэггүйгээр, хамгийн гол нь яам өөрөө зохицуулчихаар л шахуу юм байна ш дээ. 

Ж.Бямбадорж: Зориулалтыг нь заагаад өгчихье. 

С.Төмөр-Очир: За тэгвэл санал хураая. Байнгын хорооны саналыг дэмжье гэдгээр санал хураалт явуулъя.

84.6 хувийн саналаар Байнгын хорооны санал дэмжигдлээ. 

Ж.Бямбадорж: Тэгэхдээ даргаа энэ чинь тайлбартай орлоо ш дээ, 1 тэрбум нэмэгдэж байгаа биш, зориулсан 1 тэрбум төгрөг гэж.

С.Төмөр-Очир: Зориулалтын нь зааж байгаа, төлөвлөгдсөн мөнгөн дээр нэмэгдэхгүй, хуваарилалтаар нь зориулалтыг нь Их Хурал зааж өглөө гэж. 

52 дахь санал: “Дорноговь аймгийн Өргөн суманд 10 ортой хүн эмнэлгийн барилга барихад зориулж 67 сая төгрөг төсөвт нэмэх” гэсэн УИХ-ын гишүүн Л.Одончимэдийн гаргасан, Төсвийн байнгын хороо дэмжсэн санал байна. За Улаан сайдын саналыг сонсоё. 

Ч.Улаан: За уучлаарай би бас тайлбар хэлье. Энэ төсөвт юу л даа, ОУВС-тай тохиролцсон төсвийн гол үндсэн тэнцвэр харьцаанууд байна. ДНБ-нд хөрөнгө оруулалтын хувийн жин тохирсон, тийм учраас бид нар эсвэл ДНБ-нээ мэдэгдэхүйц нэмэх нэг гарц бий, эсвэл хөрөнгө оруулалтан дотроо зохицуулахаас өөр арга байхгүй л дээ, тийм учраас манай гишүүд бас энийг тунгаана бизээ гэж бодож байна, нөгөө талаар бид нар орлого тал дээр зүгээр ингээд бодитой биш юм бичиж байна ш дээ. Өнгөрсөн жилүүдэд зээлдүүлсэн гэрээний төлбөрийг олж авч хий гээд,тэгэхээр энэ чинь хэд нь бодитой орж ирэх юм, нарийн тооцох хэрэгтэй, зүгээр ийм фиктивный орлогоор төсвийн орлого талыг нэмчихвэл зарлага тал маань бас хийсвэр болчихно, тийм учраас бид бол /Кассет № 400А/ дотроо энэ уялдуулах чиглэл рүү анхаарахгүй бол болохгүй байгаа юм. 

За энэ Өргөн сумын 10 ортой хүн эмнэлгийн барилгын 67.0 сая төгрөгийн асуудал хэрвээ дэмжигдвэл би гишүүдийнхээ саналд их хүндэтгэлтэй хандаж байна, энийг зохицуулах арга замыг өөрсдөө хэлэхгүй байгаа учраас би хэлж өгөхөөс өөр аргагүй байх. Дорноговийн Дулааны станцын КЕ зуухны экран хоолойн системийг солих 75.0 сая төгрөгийн хөрөнгө оруулалттай л хооронд нь уялдуулж авч үзэхгүй бол өөр эх үүсвэр гаргах бололцоо байхгүй байна. За энийг гишүүд анхааралдаа аваарай. Баярлалаа. 

С.Төмөр-Очир: За хэлүүлье л даа. Хэлсэн, хэлээгүй адилхан л шахуу болчихоо шив дээ. За хэлүүлье, хэлсэн хэлээгүй адилхан болоод цаг барах л юм болоод байх шиг байна. За Одончимэд гишүүнийг үг хэлэхийг урьж байна. 

Л.Одончимэд: Ноднин Дулам нэг сургууль ерөөсөө ардын хувьсгалын жилүүдэд нэг ч өөрийн байртай байж үзээгүй гэж яриад байсан тэрэн шиг манай энэ Өргөн сум аймгаас 60 км-ийн зайтай байдаг, дэргэдээ том уурхайтай, төмөр замтай, уг нь гайгүй сум л даа, зориулалтын эмнэлгийн байртай байж ерөөсөө үзээгүй, одоо нэг хамгийн сүүлд нь нэг БАМ-ын нурж байгаа барилгад орчихоод тэгээд би ерөөсөө өнгөрсөн жилд ч төсөвт юм тусгаагүй, хөрөнгө оруулалтанд, улс хэцүү байгаа энээ тэрээ гэж ойлгож байгаа, энэ жил ч би нэг соёлын төвийг засах, нэг сургууль засах, нэг эмнэлэг шинээр барих 3 санал өөрийнхөө хороон дээр яриулаад, чи олон юм ярилаа, чи ерөөсөө тэр эмнэлгээ л оруулбал оруул, тэр чинь 10-хан ортой жижигхэн эмнэлэг шүү дээ, өөр хэлэх юм алга. 

С.Төмөр-Очир: За баярлалаа. Санал хураалт явуулъя. Байнгын хорооны саналыг дэмжье гэдгээр санал хураалт явуулъя.

78.8 хувийн саналаар Байнгын хорооны санал дэмжигдлээ. 

53 дахь санал  “Баян-Өлгий аймгийн Сагсай сумын Засаг даргын Тамгын газрын Конторын барилга барихад зориулж 30.0 сая төгрөгийг төсөвт нэмж тусгах” гэсэн УИХ-ын гишүүн О.Нигаметийн гаргасан, Төсвийн байнгын хороо дэмжсэн. За Улаан сайдын үгийг сонсоё. 

Ч.Улаан: За баярлалаа. За ер нь тайлбараа их товчильё. Хөрөнгийн зохицуулалт хийх боломж нь бол одоо 560 хүүхдийн суудалтай сургуулийн барилга баригдаж байгаа 150.0 сая төгрөгийн төсөвт өртөгтэй, за эндээс л 30.0 сая төгрөгийг шилжүүлж зохицуулах байх, ингэсэн тохиолдолд энэ сургууль ирэх онд ашиглалтанд орох бололцоо бас хязгаарлагдмал болох ийм байдал байгаа гэдгийг та бүгдийн сонорт хүргэе. 

С.Төмөр-Очир: За Улаан сайдад баярлалаа. Санал хураалт явуулъя. Нигамет гишүүн тайлбар хэлээдэх.

О.Нигамет: Энэ сумын конторын асуудал бас 20-иод жил яригдаж байгаа. 1997 оноос хойш сургуулийн дотуур байранд конторлож байна, тухайн үед хүүхдүүд их завсарлаад байр чөлөөтэй байхад болж ирсэн, байрны хоолны зардлыг төрөөс заадаг болж ирэхээрээ эргээд хүүхдүүд сургуульдаа их орж, багтахгүй байна, эцэг, эхчүүд их гомдож байна. Сум маань өөрөө бас барилгын ажил нилээн эрхэлдэг, шохой шатаадаг, туйпуу цохидог, мужааны жижиг үйлдвэрлэлтэй, хамгийн хямд зардлаараа барьж авъя гээд, талыг нь өөрөөсөө гаргаж 30.0 сая төгрөгийг төсвөөс гаргаж туслаачээ гэж хүсэж байгаа ийм л юм. 

С.Төмөр-Очир: Нигамет гишүүнд баярлалаа. Ингэе. Төсвийн байнгын хорооны саналыг дэмжье гэдгээр санал хураалт явуулъя. 

Зөвшөөрсөн 
40


Татгалзсан

12


Нийт


52


76.9 хувийн саналаар Байнгын хорооны санал дэмжигдлээ. 

54 дэх санал “Төв аймгийн Зуун мод сум, Манзуширын хийдийн туурь, Музейг холбосон 10 км замыг /асфальтан/ хатуу хучилттай болгоход шаардагдах хөрөнгийг төсөвт нэмж тусгах” гэсэн УИХ-ын гишүүн Д.Дондогийн гаргасан, Төсвийн байнгын хороо дэмжээгүй санал байна. Нийтдээ 10 км-т зориулсан гэсэн байна, тоо бичээгүй байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 
38


Татгалзсан

13


Нийт


51


74.5 хувийн саналаар Байнгын хорооны санал дэмжигдлээ. 

55 дахь санал: “Цагдаагийн ерөнхий газрын хөрөнгө оруулалтын төсөвт Авто баазын засварын газрын өргөтгөлд зориулж олгох 100,0 сая төгрөгийг 2002, 2003 онд тус бүр 50,0 сая төгрөгөөр он дамжуулан олгохоор төлөвлөснийг нэгтгэн 2002 онд 100,0 сая төгрөгийн төсвийн хөрөнгө оруулалт хийхээр   өөрчлөх” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал байна. Төсвийн байнгын хорооны саналаар санал хураалт явуулъя.

Зөвшөөрсөн 
43


Татгалзсан

  9


Нийт


52


82.7 хувийн саналаар Байнгын хорооны санал дэмжигдлээ. 

56 дахь санал: “Завхан аймгийн прокурорын газар, Төв аймгийн Баянчандмань, Сэлэнгэ аймгийн Хөтөл сумдын прокурорын газар, Нийслэлийн  Налайх дүүргийн  прокурорын газруудад  УАЗ-469 машин 4 ширхэгийг худалдан авахад 20.0 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн, Төсвийн байнгын хорооны саналыг дэмжиж санал хураалт явуулъя.

Зөвшөөрсөн 
40


Татгалзсан

12


Нийт


52


76.9 хувийн саналаар Байнгын хорооны санал дэмжигдлээ. 

57 дахь санал: “Орхон аймгийн прокурорын газарт конторын барилга худалдан авахад 25.0 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал байна. За Лүндээжанцан гишүүнийг урьж байна. 

Д.Лүндээжанцан: Энэ прокурорын хувьд бол Ерөнхий прокурор нь эзгүй явж байсан ч юмуу, энэ хөрөнгө оруулалт бол үндсэндээ бараг хаягдсан байгаа байхгүй юу. Эхлээд бүр манай энэ СЭЗЯ-ны нөхдүүд хөрөнгө оруулалт байхгүй 0 гээд байж байсан, тэгээд дараа нь яригдсаар байгаад ганц нэг юм яригдсан л даа, тэгэхдээ урд талынх нь маш их өр авлагатай, өртэй, төрийн байгууллага, шүүх прокурор хоёр өөрсдөө өртэй, өөрсдөө байнга шүүх хуралдаанд дуудагдаж байдаг болсон. Тэгээд бол машинууд нь бол хөдлөхөө байчихсан, за формтой байна гээд хуулиндаа заачихсан, формоо ерөөсөө өгч чадахаа байсан. 

С.Төмөр-Очир: Барилгаа л ярихгүй бол болохгүй нь.

Д.Лүндээжанцан: 7-8 юм прокуророос яригдсан. Тэгээд одоо ерөөсөө бас төлөвлөлт нь дээр үнэндээ прокурорын хөрөнгө оруулалт хаягдсан байгаа байхгүй юу, тийм юмыг бас ойлгож үзвэл яасан юм бэ, Хууль зүйн байнгын хорооны хуралд оролцоогүй учраас энийг ярьж байгаа юм л даа. 

С.Төмөр-Очир: За Лүндээжанцан гишүүнд баярлалаа. Ингээд санал хураалтаа явуулъя. Төсвийн байнгын хорооны саналыг дэмжиж, өөрөөр хэлбэл бололцоогүй гэдгээр санал хураалт явуулъя.

Зөвшөөрсөн 
41


Татгалзсан

13


Нийт


54


75.9 хувийн саналаар Байнгын хорооны санал дэмжигдлээ. 

58 дахь санал: “Ерөнхий прокурорын газар болон Нийслэлийн прокурорын газарт Соната-V машин 2 ширхэгийг худалдан авахад зориулж  22.0 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
44


Татгалзсан

10


Нийт


54


81.5 хувийн саналаар Байнгын хорооны санал дэмжигдлээ. 

59 дэх санал: “Орон нутгийн прокурорын 18 газарт компьютер, принтер, канон худалдан авахад бүгд 43.2 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.
Зөвшөөрсөн 
33


Татгалзсан

21


Нийт


54


61.6 хувийн саналаар Байнгын хорооны санал дэмжигдлээ. 

60 дахь санал: “Орон нутгийн прокурорын 22 газарт сейф худалдан авахад зориулж бүгд 2.2 сая төгрөгийг төсөвт нэмж тусгах” Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
36


Татгалзсан

17


Нийт


53


67.9 хувийн саналаар Төсвийн байнгын хорооны санал дэмжигдлээ. 

61 дэх санал: “Орон нутгийн прокурорын 8 газарт сандал, бичгийн машин худалдан авахад зориулж 7.8 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал ,Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
41


Татгалзсан

13


Нийт


54


75.9 хувийн саналаар Төсвийн байнгын хорооны санал дэмжигдлээ. 

62 дахь санал: “Орон нутгийн прокурорын 13 газрын конторын барилгын их засварт зориулж  32.2 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Хууль зүйн байнгын хороо дэмжсэн санал, Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
42


Татгалзсан

12


Нийт


54


77.8 хувийн саналаар Төсвийн байнгын хорооны санал дэмжигдлээ. 

63 дахь санал: “Дорнод аймгийн Халх гол сумын сургуулийн барилга барихад зориулж 100 сая төгрөгийг  төсөвт нэмж тусгах” гэсэн УИХ-ын гишүүн Д.Базарсадын гаргасан, Төсвийн байнгын хороо дэмжээгүй, Нийгмийн бодлогын байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
33


Татгалзсан

21


Нийт


54


61.1 хувийн саналаар Байнгын хорооны санал дэмжигдлээ.

64 дэх санал: “Хүүхэд залуучуудын “Боловсрол” студид тоног төхөөрөмж худалдан авахад зориулж Радио телевизийн хэрэг эрхлэх газрын төсөвт тусгасан хэмжээнээс 15.0 сая төгрөгөөр нэмэгдүүлэх” гэсэн УИХ-ын гишүүн Н.Болормаагийн гаргасан, Төсвийн байнгын хороо дэмжсэн, Нийгмийн бодлогын байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
46


Татгалзсан

  8


Нийт


54


85.2 хувийн саналаар Төсвийн байнгын хорооны санал дэмжигдлээ. 

65 дахь санал:  “Хөвсгөл аймгийн Эрдэнэбулган сумын соёлын төвийн дуусгаагүй барилгыг ашиглалтад оруулахад зориулж 60.0 сая төгрөгийг төсөвт нэмж тусгах” гэсэн УИХ-ын гишүүн Э.Гомбожавын гаргасан, Төсвийн байнгын хороо дэмжсэн, Нийгмийн бодлогын байнгын хороо дэмжсэн санал байна. За Улаан сайд тайлбар хэлье гэж байна. За Улаан сайдын урьж байна. 

Ч.Улаан: За баярлалаа. Гишүүдийн саналд хүндэтгэлтэй хандаж байна.н Энэ санал дэмжигдэх байхаа, тэгвэл энийг зохицуулах арга зам нь Хөвсгөлийн спорт сургалтын комплексийн гадна дулааны шугам 60.0 сая төгрөгийг хооронд нь гүйлгэж зохицуулахаас өөр аргагүй байдалд орно гэдгийг сонорт тань хүргэе. 

С.Төмөр-Очир: За Улаан гишүүнд баярлалаа. Санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
44


Татгалзсан

11


Нийт


55


80.0 хувийн саналаар Байнгын хорооны санал дэмжигдлээ. 

66 дахь санал: “Улсын агаарын довтолгооноос хамгаалах цэргийн зэвсэглэл, техник түүний дотор радио локаторын 4 станцыг засварлахад зарцуулах 200.0 сая төгрөгийг төсөвт нэмж тусгах” гэсэн Байнгын хорооны ажлын хэсгийн гаргасан, Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн санал байна. За тэндээс Гаваа гишүүн үг хэлье гэж байна. Гаваа гишүүнд үг өгье. За Гаваа гишүүн. 

Р.Гаваа: За баярлалаа. Энэ улсын агаарын довтолгооноос хамгаалах зэвсэглэлд 4 лакоторын станц авах тухай яриаг ярихдаа би нэг жаахан түүх яримаар байна. Учир нь юу гэхээр зэрэг 2001 оны төсөвт энэ ноднин суусан эд, харамсалтай нь энэ жил хөрөнгө мөнгөний бололцоогүй гээд энэ асуудал шийдэгдсэнгүй. Батлан хамгаалах яам, ОХУ-тай гэрээ хэлэлцээр хийгээд нийлүүлэх асуудал болсон чинь мөнгөгүй учраас авч чадсангүй, чухамдаа бол одоо энэ гадны байгууллагуудтай гэрээ хэлцэл хийчихээд эргээд хөрөнгө мөнгөгүй боллоо гээд авч чадахаа байчихдаг ядуугийн зовлон байх. Гэтэл нөгөө талаас радио телевизийн тоног төхөөрөмжийг 80 оны юм одоо ажиллаж чадахаа байчихлаа гэж ярьж байхад, өнөөдөр Монгол Улсад байлдааны жижүүрлэлтийн үүрэг гүйцэтгэж байгаа агаарын хилийн хамгаалалтыг гүйцэтгэж байгаа Монгол Улсын агаарын орон зайд орж ирж байгаа гадны агаарын хөлөг, бусад зүйлийг хянаж байх үүрэгтэй, энэ станцууд маань 1960 онд үйлдвэрлэсэн, зарим нь 40 гаруй жил зогсож байгаа, нилээд хэдэн салбарууд нь одоо техникгүй болчихсон ийм хүнд нөхцөлтэй байгаа юм гэдгийг дуулгамаар байгаа юм. Өөрөөр хэлбэл өнөөдөр иргэний нислэгийн олон онгоцыг манай агаарын олон орон зайд зөвшөөрөгдсөн коридороор явж байна уу, үгүй юу гэдгийг хяналт тавьж байгаа байгууллага бол энэ улсын агаарын довтолгооноос хамгаалах цэрэг ээ, өөрөөр хэлбэл агаарын цэргийн хамгаалалтын байгууллага, байлдааны жижүүрлэлт хийж байгаа байгууллага, гэтэл бодит байдал дээр өнөөдөр Иргэний агаарын тээврийн диспетчерийн алба бол зөвхөн хилээр орж ирж байгаа, явж байгаа, гаргаж байгаа болохоос биш аюулгүй байдлыг нь хангадаг асуудлаар энд хийж байгаа юм байхгүй шүү. Тийм учраас гадаадын олон онгоцуудыг нислэгийнх нь аюулгүй байдлыг хангаж байгаа гэдэг юманд энэ байлдааны жижүүрлэлт хийж байгаа станцууд чухал ач холбогдолтой байдаг юм. Ингээд техник нь хуучирсан, өнөөдөр зарим нь ажиллахаа больсон ийм нөхцөл байдлыг нь харж үзээд энд ямар нэгэн байдлаар урд онд хөрөнгө тусгачихаад гаргаж чадаагүй энэ байдалдаа яагаад бид нар энэнд нэг хөрөнгө тавьчихмаар байгаа юм, өөрөөр хэлбэл энд санал болгосон хөрөнгийг. 

Ер нь зүгээр би төсвийн төлөвлөлтийн тухай асуудал ярьж байхдаа урд оныхоо төсвийн гүйцэтгэл дээр энэ он, дараагийн жилүүдэд хийх ёстой юмнуудаа бодож байх ёстой гэж бодсон. Гэтэл энд батлан хамгаалах салбарын асар олон асуудал энд хөндөгдөж яригдсанаас би ганцхан энэ асуудлыг зориуд хөндөж яримаар байна. Яагаад гэвэл агаарын довтолгооноос хамгаалах цэргийн гүйцэтгэж байгаа үүрэг нь өнөөдөр аль ч улс оронд гарцаагүй хамгийн түрүүнд гаднаас халддаг халдлаганд мэддэг ийм хэрэгсэл юм байна гэдгийг хэлмээр байна. Ямар ч улс орон хэрвээ хүсвэл агаарынхаа орон зайд коридор гаргаж байгаад л гадны онгоцыг оруулчихдаг юм байна лээ шүү. Тэгээд энэ байдлаас энийг жаахан анхаарч туслаачээ, ингээд мэдээжийн хэрэг санал хураахдаа Төсвийн байнгын хорооны саналаар хураагдах учраас эрхэм гишүүд та бүхэн миний ярьсан зовлонг ойлгоод улаан кноп дарахаа мартваа гэж хэлмээр байна. Баярлалаа. 

С.Төмөр-Очир: За Гаваа гишүүнд баярлалаа. Өөр үг хэлэх хүн байхгүй тиймээ. Санал хураалтыг явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
16


Татгалзсан

36


Нийт


52


69.2 хувийн саналаар Төсвийн байнгын хорооны саналыг дэмжсэнгүй. 

67 дахь санал: “Бэлчээрийн усны хангамжийг сайжруулах зорилгоор худаг засварлах зардлыг 150 сая төгрөгөөр нэмэгдүүлэх” гэсэн УИХ-ын гишүүн Ц.Шийрэвдамба, Р.Цогтбаатар, Ч.Раднаа нарын гаргасан, Төсвийн байнгын хороо дэмжсэн, Байгаль орчин, хөдөөгийн хөгжлийн байнгын хороо дэмжсэн санал байна. За Улаан сайд. 

Ч.Улаан: За баярлалаа. Би нэг жижигхэн тайлбар уншъя. Засгийн газрын мөрийн хөтөлбөрийг хэрэгжүүлэх арга хэмжээний төлөвлөгөөг Засгийн газрын 2001 оны 179 дүгээр тогтоолоор мөрдөн ажиллаж байгаа. Энэ тогтоолд Засгийн газар бүрэн эрхийн хугацаанд 500 худагт засвар шинэчлэлт хийхээр төлөвлөсөн. Энэ дагуу 2000 оноос хойш худаг засварлахад 260 сая төгрөгийн санхүүжилтийг хийгээд байна. Энэ жил 385 сая төгрөгийн санхүүжилт хийж 200 орчим худаг засварлана. 2002 онд 120 худаг засварлахад 350 сая төгрөг төлөвлөсөн байгаа. Ирэх онд Азийн хөгжлийн банк, ТАСИС хөтөлбөр, хүнс, хөдөө аж ахуйн байгууллага болон Дэлхийн банкны тусламжаар хэрэгжүүлэх төслүүдийн хүрээнд худаг засварлахад зохих хэмжээний хөрөнгө тооцогдсон байгаа. Тухайлбал Азийн хөгжлийн банкны төслийн хүрээнд ирэх 3 жилд 1 сая долларын хөрөнгө тусгагдсан байгаа. Ийм учраас 2002 онд одоо төлөвлөгдсөн хөрөнгөн дээр нэмж хөрөнгө тусгах шаардлага байхгүй болов уу гэж би үзэж байгаа юм. За баярлалаа. 

С.Төмөр-Очир: Улаан гишүүнд баярлалаа. Санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
32


Татгалзсан

Нийт


54


59.3 хувийн саналаар Төсвийн байнгын хорооны санал дэмжигдлээ. 

68 дахь санал: “Өвөрхангай аймгийн Хар хорины услалтын системийг сэргээн засварлаж, үйл ажиллагааг нь сэргээхэд зориулж 300.0 сая төгрөгийг эргэж төлөгдөх нөхцөлөөр төсвөөс нэмж олгох” гэсэн УИХ-ын гишүүн Р.Цогтбаатарын гаргасан, Төсвийн байнгын хороо дэмжээгүй, Байгаль орчин, хөдөөгийн хөгжлийн байнгын хороо дэмжсэн санал байна. Цогтбаатар гишүүн санал хэлье гэж байна. 

Р.Цогтбаатар: Энэ Байнгын хороон дээр арай өөрөөр яригдсан, тэгээд ер нь тухайн үед санал хураагдаад больё гэж шийдсэн ийм санал байна, татаж авч байна. 

С.Төмөр-Очир: Цогтбаатар гишүүнд баярлалаа. Саналаа татаж авлаа. Энэ дээр санал хураалгах шаардлагагүй. 

 69 дэх санал: “Дундговь аймгийн Эрдэнэдалай сумын сургуулийн 200 хүүхдийн дотуур байрыг барьж дуусгахад зориулж 100 сая төгрөг төсөвт нэмж тусгах” гэсэн УИХ-ын гишүүн Н.Тогтохын гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал байна. Тогтох гишүүн үг хэлье гэж байна. Дараа нь Улаан сайд үг хэлье гэж байна. Хоёулангаар нь хэлүүлье. 

Н.Тогтох: Тэгэхээр энэ Дундговийн Эрдэнэдалай гэдэг 7000 гаруй хүнтэй, 1200-гаад сурагчидтай ийм сум. Зудаас өмнө бол Монгол Улсын хамгийн олон малтай сум гэж алдаршиж байсан, зудын дараа Монгол Улсын хамгийн олон ядуу малчинтай сум болсон. Тэгээд зудаас үлдсэн цөөн хэдэн малаа харах уу, хүүхдээ дотуур байргүй учраас харахгүй гээд малчид болбол үхтэл үр харам, үгүйртэл мал харам гэж үнэн юм, тэгээд одоо хэдэн малаа харахаар хүүхэд яагаад байдаг, хүүхдээ харахаар хэдэн мал нь яачихгээд байдаг, тэгээд одоо үхсэн тэмээ шиг энэ дутуу хаясан дотуур байраа битүүлээд аргалаад өгдөг арга байна уу гэж надад их хүсдэг юм. Тэгээд би одоо гишүүддээ сонгогчидынхоо юуг дамжуулж байгаа юм. Үнэхээр 1200 хүүхэд дотуур байргүй хэцүү байна лээ, энийг дэмжиж өгөөчээ гэж хэлэх гэсэн юм. 

С.Төмөр-Очир: Тогтох гишүүнд баярлалаа. Улаан сайд тайлбар хэлье гэж байна. Улаан сайдыг урьж байна. 

Ч.Улаан: За баярлалаа. За энэ санал дэмжигдвэл бас л хөрөнгө оруулалтынх нь дүнд зохицуулахаас өөр аргагүй, тийм учраас Хулд-Дэлгэрхангай сумын 15 киловольтын шугамын 450.0 сая төгрөгнөөс шилжүүлэн зохицуулахаас өөр арга байхгүй байна гэдгийг сонорт тань хүргэе. 

С.Төмөр-Очир: За баярлалаа. Ингээд санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
45


Татгалзсан

  7


Нийт


52


86.5 хувийн саналаар Байнгын хорооны санал дэмжигдлээ. 

70 дахь санал: “Баянхонгор аймгийн Баянцагаан сумын эмнэлгийн барилга барихад зориулж төлөвлөсөн 90.0 сая төгрөгийг тус сум болон Баянхонгор аймгийн Богд сумын эмнэлгийн засварт зарцуулахаар өөрчлөх” гэсэн УИХ-ын гишүүн  Ц.Шийрэвдамбын гаргасан, Төсвийн байнгын хороо дэмжсэн санал байна. За Улаан сайд тайлбар хэлье гэнэ. 

Ч.Улаан: За баярлалаа. Тэгэхээр хөрөнгө оруулалтын зардлыг их засварын зардал руу шилжүүлж болохгүй л дээ. Хөрөнгө оруулалт нь хөрөнгө оруулалтандаа л явна, засварын зардал тусдаа, гэхдээ засварын зардлыг энд төлөвлөдөггүй, тийм учраас энийг хооронд зохицуулах боломж байхгүй. Санал хураах шаардлагагүй биз дээ. 

С.Төмөр-Очир: Шийрэвдамба гишүүн тодотгол хэлье гэж байна, урьж байна. 

Ц.Шийрэвдамба: Тэгэхээр ийм юмаа, хөрөнгө оруулалтын бодлогыг бид их зөв барих ёстой л доо. Одоо нэг сумын дундын хоёр эмнэлгийн тухай асуудал яригдаж байгаа юм. Одоо би төсөв их хүнд байгаа гэдгийг ойлгоод Эрүүл мэндийн яам, Сангийн яамтай яриад ерөөсөө хоёр сум нь зэрэг болохгүй юм байна гэдгийг ойлгоод, мэргэжлийн байгууллага явуулж судалгаа, тооцоог нь хийсэн. Мэргэжлийн байгууллагын дүгнэлт гарсан, энэ эмнэлэг бол ерөөсөө эрүүл мэндийн үйлчилгээ явуулахад шаардлага хангахгүй байна гэсэн 2 эмнэлэг байгаа юм. Тэгээд яахав ийм хүнд байгаа байдлыг үзээд нэгэнт төлөвлөгдсөн нэг суман дээр нь төлөвлөгдсөн зардлаар хуваагаад хийчихээр энэ эмнэлэг болж байгаа юм. Тийм учраас би энийг бол дэмжиж өгөөчээ гэж бодож байна, энэ бол их чухал асуудал л даа. 

Заавал шинээр барина гээд байдаг асуудал ер нь хэр зэрэг оновчтой юм, энэ байдлаасаа салмаар байна бид нар, адилхан л ард түмэн эмчлүүлэх шаардлагатай, адилхан л эмнэлэг байгаа ш дээ. Тэгээд их засвар, бага засвар гээд, одоо сүүлийн үед яаж байна гэхээр зэрэг энэ олон орж ирж байгаа эмнэлгүүд чинь дандаа шинээр барихаар орж ирж байна ш дээ, үнэн чанартай зарим нь бол бас тийм ч арчаагаа алдчихсан эмнэлэг биш байгаа ш дээ, ойлгомжтой л байгаа ш дээ, ингэж улсын төсвийн хөрөнгийг зарж, заавал шинэ юм барих гэдэг юманд зарцуулж үрэлгэн хийж байсан дор бол одоо энэ хоёр эмнэлэгт нь адилхан тэнцүүхэн байлгаад эмнэлгийг хэвийн ажиллуулчихъя л гэсэн ийм саналыг тавьж байгаа юм. Баярлалаа. 

С.Төмөр-Очир: За Шийрэвдамба гишүүнд баярлалаа. Санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
45


Татгалзсан

83.3 хувийн саналаар Төсвийн байнгын хорооны санал дэмжигдлээ. 

Ж.Бямбадорж: Хөрөнгө оруулалтаасаа хасагдана гэсэн үг биз дээ энэ чинь, хөрөнгө оруулалтаасаа хасагдана ш дээ Улаан сайдаа. 

71 дэх санал: “Хан-Уул дүүргийн 11 дүгээр хорооны нутаг дэвсгэр /Зайсангийн ам/-т орших ХААИС, МАЭЭШХ, МЭЭШХ, Мал эмнэлгийн ариун цэврийн төв лаборатори зэрэг 10 гаруй байгууллагын бохир усны шугамыг нэгдсэн системд холбоход зориулж 171.5 сая төгрөгийг улсын төсөвт нэмж тусгах” гэсэн УИХ-ын гишүүн Б.Эрдэнэбатын гаргасан, Төсвийн байнгын хороо дэмжсэн санал байна. За Улаан сайд тайлбар хэлье гэж байна. Эрдэнэбат гишүүн.

Б.Эрдэнэбат: За баярлалаа. За энэ Хан-Уул дүүргийн Зайсангийн аманд байгаа ХААДС, МААЭШИ гээд 10 гаруй байгууллага байгаа юм. Энэ бол 1995 оноос хойш л одоо удаа дараа яригдаад уул нь асуудал нь шийдэгдэж байсан, хөрөнгөнөөс болоод бас жаахан хойшлогдоод байсан. Уг нь бол зураг төсөв нь хийгдчихсэн, техник-эдийн засгийн үндэслэл нь хийгдсэн, холбогдох бүх шатны байгууллагуудаар зураг төсөв нь хийгдэх ажлууд нь тусгагдсан байгаа юм. Ингээд 1999 оны 6 сарын 3-нд Байгаль орчныг хамгаалах яамнаас Туул голын усны бохирдуулалт ихэсэж байна гэдэг үнэлэлт дүгнэлт гараад, дахиад техник эдийн засгийн үндэслэлийг, ажлын зурагтай нь, төсөвтэй нь дахиад хийчихсэн байж байгаа юм. Тэгэхээр энэ ажлыг хийхэд хоногт 64-70 мянган литр бохирыг /Кассет № 402А/ төвийн бохир усны системтэй холбоход хоногт 5-6 машин байнга өдөр болгон зөөж байгаа юм. Энэнд гарсан нийт зардал нь болохоор 400 сая төгрөг гарчихаад байдаг, энийг хийх ажил нь бол 171 мянга, энийг бол техник эдийн засгийн засгийн үндэслэлээр бол 2 жилийн дотор саяын тэр 5-6 машин зөөх бүх зардал нь 2 жилийн дотор нөхөх ийм үндэслэлтэй байгаа юм. Тэгэхээр энэ цаад талдаа бол улсад маш их ашигтай, жил болгон байнга гардаг зардлыг багасгах ийм зайлшгүй шаардлагатай юм. 

Тэгэхээр яахав ер нь бол 1995 оноос шийдэгдээд байсан энэ асуудлыг одоо энэ улсын төсөвт тусгаж өгөөд, энэ зураг төсөв хийгдснийхэн дагуу ажлыг нь хийлгэчих нь зүйтэй юмаа гэж ингэж л оруулсан юм. Уул нь олон асуудлууд байгаа тэр дотроосоо хамгийн ач холбогдолтой, нийслэлийн дүүргүүд дотор байгаа хамгийн хүндрээд байгаа Туул голын усыг бохирдуулж байгаа байгаль орчны үнэлгээний дагуу энийг хийлгэх нь зүйтэй юм уу гэсэн санал тавьж байгаа юм. 

Ингээд одоо гишүүдээ цөөнхийнхөө саналыг бас дэмжиж шийдвэрлэж өгч байгаад бас их баяртай байгаа. 

С.Төмөр-Очир: Эрдэнэбат гишүүнд баярлалаа. Улаан сайд тайлбар хэлье гэж байна. 

Ч.Улаан: За баярлалаа. Тэгэхээр энэ бол их чухал төсөл байхаа тэр юмтай бол эргэлзэх юм алга. Тэгэхдээ хязгаарлагдмал нөөцөнд аль чухлын чухлыг л олох гэж хичээсэн бид бас буруу оносон байж магадгүй, тийм учраас энэ хөрөнгө дэмжигдвэл бид дотор нь зохицуулалт хийхээс өөр аргагүй болно. ТЭЦ-4-өөс 2 дугаар хороолол хүртэл дулааны 7,10б гол шугамын өргөтгөлийн хөрөнгө оруулалтын дүнд энийг зохицуулах л арга хэмжээ авахаас өөр аргагүй болно гэдгийг л сонордуулъя. 

С.Төмөр-Очир: За баярлалаа. Ингээд санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
44

Татгалзсан

  7


Нийт


51


86.3 хувийн саналаар Байнгын хорооны санал дэмжигдлээ. 

 72 дахь санал: “Үндэсний статистикийн газрын 2002 оны төсөвт тусгагдсан хүн ам, орон сууцны тооллогын зардлаас 4.0 сая төгрөгийг шуудан холбооны зардалд, 6,4 сая төгрөгийг улсын мэдээллийн маягт, загвар хэвлүүлэх зардалд, 1.5 сая төгрөгийг дотоод томилолтын зардалд шилжүүлэн /нийт 11.9 сая төгрөгийн/ зохицуулалт хийх” гэсэн УИХ-ын гишүүн Т.Очирхүүгийн гаргасан, Төсвийн байнгын хороо дэмжээгүй, Эдийн засгийн бодлогын байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
32


Татгалзсан

21


Нийт


53


60.4 хувийн саналаар Байнгын хорооны санал дэмжигдлээ. 

73 дахь санал: “Булган аймгийн Сэлэнгэ сумын сургуулийн дотуур байрны барилгын дутууг гүйцээхэд зориулж 70.0 сая төгрөг төсөв нэмж тусгах” гэсэн УИХ-ын гишүүн Ч.Раднаагийн гаргасан, Төсвийн байнгын хороо дэмжсэн санал байна. Улаан сайд тайлбар хэлье гэж байна. Улаан сайдыг урьж байна. 

Ч.Улаан: За баярлалаа. Би одоо бас л тайлбар хэлье, та бүхэн маань битгий инээлдээрэй, надад ханиадам болох гээд байна шүү. За Булган аймгийн Сэлэнгэ сумын дотуур байрны дутууг гүйцээхэд 70 сая төгрөг хэрэгтэй, энийг дэмжих санал орж ирсэн. Энэ хэрвээ дэмжигдэх юм бол Булган аймгийн Булган сумын 240 суудалтай сургуулийн барилгад төлөвлөгдсөн 80 сая төгрөгийн хөрөнгийг шилжүүлэн зохицуулах ийм л байдалд хүрнэ. Энийг бас танилцуулъя. 

С.Төмөр-Очир: Улаан сайдад баярлалаа. Санал хураалт явуулъя. 73 дугаар саналаар Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
44


Татгалзсан

  8


Нийт


52


84.6 хувийн саналаар Байнгын хорооны санал дэмжигдлээ. 

74 дэх санал түрүү хураагдсан санал байна. 

75 дахь санал: “Төв аймгийн Архуст сумын соёлын төвийн дуусаагүй барилгыг ашиглалтад оруулахад зориулж 71.0 сая төгрөгийг төсөвт нэмж тусгах” гэсэн УИХ-ын гишүүн Д.Дондогын гаргасан, Төсвийн байнгын хороо дэмжсэн санал байна. Улаан сайд тайлбар хэлье гэж байна. 

Ч.Улаан: За баярлалаа. Тэгэхээр юу л даа, би нэг жижигхэн, ер нь энэ 2002 оны хөрөнгө оруулалтын санал аймаг, орон нутгаас ирэхдээ 195 тэрбум төгрөгийн хөрөнгө оруулалт хийхээр санал ирсэн юм ш дээ. Тэгээд нөгөө төсвийнхөө тэнцлийн үзүүлэлтэнд багтаагаад бид 30 тэрбум төгрөг дотор зохицуулах ийм л санал оруулж ирсэн. Аймгийн саналыг үндэслэж энэ саналыг анх нь гаргаж ирсэн юм. Тэгээд бас аймаг, яам хоёр оноогүй байж магадгүй, тэгээд илүү оновчтой болгоод ингэж шийдэж байгаа бол бид нар Алтанбулаг, Баянөнжүүл сумын 35 квт-ын цахилгаан дамжуулах шугам, дэд станцад хуваарилагдсан хөрөнгийг бууруулах замаар зохицуулна, ингэхээс өөр аргагүй болно гэдгийг танилцуулъя. 

С.Төмөр-Очир: Санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
32


Татгалзсан

19


Нийт


51


62.7 хувийн саналаар Байнгын хорооны санал дэмжигдлээ. 

76 дахь санал:  “Завхан аймгийн Яруу сумын 8 жилийн сургуулийн биеийн тамирын заал барихад зориулж  88.0 сая төгрөгийг төсөвт нэмж тусгах” гэсэн  УИХ-ын гишүүн Д.Туяагийн гаргасан, Төсвийн байнгын хороо дэмжсэн санал байна.  Энэ дээр санал хэлэх хүн байхгүй учраас Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
44


Татгалзсан

  9


Нийт


53


83.0 хувийн саналаар Байнгын хорооны санал дэмжигдлээ. 

Манайхан жаахан анхааралтай суухгүй бол та нарын чинь анхаарлыг төвлөрөхийг хүлээж болохгүй байна ш дээ. 

77 дахь санал: “Богдын голын усан цахилгаан станцын сувгийн сэргээн босголтод зориулж 110 сая төгрөгийг хөрөнгө оруулалтыг төсөвт тусгах” гэсэн УИХ-ын гишүүн Ц.Шаравсамбуугийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
27


Татгалзсан

24


Нийт


51


52.9 хувийн саналаар Байнгын хорооны санал дэмжигдлээ. 

78 дахь санал: “Хануйн гол дээр босгох төмөр бетонон гүүрийг барьж эхлэхэд 150 сая төгрөгийн эх үүсвэрийг төсөвт тусгах” гэсэн УИХ-ын дарга асан Л.Энэбиш, УИХ-ын гишүүн Ц.Дашдорж нарын гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал байна. Улаан сайд санал хэлье гэж байна. 

Ч.Улаан: За баярлалаа. Энэ Хануйн гол дээр босгох төмөр бетон гүүрийн 150.0 сая төгрөгийн эх үүсвэрийн асуудал нэмж тусгах асуудал Байнгын хороогоор дэмжигдсэн юм. Урд нь бид нар хөрөнгө оруулалтын шинжтэй объект дэмжигдэж орсон тохиолдолд аймаг дотор нь зохицуулах бололцоог аль болохоор хайсан, бусдыг нь аль болохоор хөндөхгүйн тулд, гэтэл замын сантай холбоотой асуудал орж ирж байгаа учраас аймаг дотор нь зохицуулах бололцоо гарахгүй байна. Тийм учраас бид ийм л зохицуулалт хийхэд хүрнэ гэдгийг танилцуулъя. Завхан аймгийн Буянтын гол дээр барих төмөр бетон гүүрийн ажилд шаардагдах хөрөнгийг энэ рүү шилжүүлж зохицуулахаас өөр аргагүй болно гэдгийг та бүхний сонорт хүргэе. 

С.Төмөр-Очир: Улаан сайдад баярлалаа. Ингээд санал хураалт явуулъя.  Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
40


Татгалзсан

11


Нийт


51


78.4 хувийн саналаар Байнгын хорооны санал дэмжигдлээ. 

79 дэх санал: “Баруун бүсийн эрчим хүч дамжуулах сүлжээ, Чойбалсан, Даланзадгадын ДЦС, Налайхын ДЦС-ын алдагдлыг нөхөхөд зориулж 2.3 тэрбум төгрөгийн татаасыг олгохоор төсөвт тусгах” гэсэн УИХ-ын гишүүн Ц.Дамиран, Х.Балсандорж нарын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал байна. Балсандорж гишүүн саналаа хэлээрэй. 

Х.Балсандорж: Энэ эрчим хүчний хууль хэрэгжүүлэхтэй холбоотой асуудал байгаа юм. Энэ асуудлыг шийдэх 2 гарц байгаа юм л даа. Эдгээр газруудын эрчим хүч, цахилгаан дулааны үнэ их өндөр учраас үнийг нэмэх боломж байхгүй, тийм учраас одоогийнхоо үнээр ажиллах юм бол ирэх онд эдгээр үйлдвэрүүд алдагдалтай ажиллах ийм байдал тулчихаад байгаа юм. Эрчим хүчний хуулиа бариад явахаар зэрэг эдгээр үйлдвэрүүдийн борлуулж байгаа цахилгаан, дулааны үнийг нэмэгдүүлэх шаардлагатай. Тэгэхээр нөгөө ард иргэдэд очих ачаалал хүндрэх учраас ярилцаж байгаад ийм байдлаар санал оруулсан юм. Тэгэхээр энэ асуудлыг шийдэхгүй байгаа тохиолдол нь эрчим хүчний хуулийн хэрэгжилтийн асуудал хүндрэх гээд ийм байдалтай, ингээд одоо хаана хаана хүндрэл гаргаад байгаа асуудал байгаа учраас энэ асуудлыг бодож үзэж шийдвэл зүгээр байгаа юм. Засгийн газар гарцын асуудлыг өөр байдлаар тайлбарлаж байгаа, үнэхээр тэр байдлаар шийдвэрлэж болно гэх юм бол заавал санал хураалгаад байх шаардлага байхгүй, гэхдээ энэ бол хэзээ нэгэн цагт асуудал үүсэх юм байгаа шүү, ялангуяа ирэх оны төгсгөлөөр төсвийн тодотгол хийх асуудлаар заавал гарч ирнэ. 

С.Төмөр-Очир: Балсандорж гишүүн саналаа татъя гэчихэв үү, тийм учраас санал хураахаа болъё. 

Х.Балсандорж: Хуулиа хэрэгжүүлэхийн тулд энэ асуудлыг шийдэх ёстой. Энийг шийдэхгүй бол хуулиа хэрэгжүүлэхээс ухарч байна гэсэн үг л дээ. Тэгэхээр Засгийн газарт гарц байгаа бол заавал хураалгах гээд байх шаардлага алга байна л даа. Асуудал заавал гарна энэ.

С.Төмөр-Очир: За Жасрай гуай үг хэлэх гээд байгаа юу уу. 

П.Жасрай: За баярлалаа. Энэ нөгөө эрчим хүчний нэгдсэн системд холбогдоогүй 5 аймаг л даа. 

С.Төмөр-Очир: Биш юм байна. Улаан сайд тайлбар хэлье гэж байна. Улаан сайдын тайлбарыг сонсоё. 

Ч.Улаан: За баярлалаа. Эрчим хүчний хууль маш чухал хуулиа, бид санал бүрэн нэг байгаа. Арилжааны горимд шилжих учиртай. Тийм учраас салбарыг алдагдалгүй ажиллуулъя гэдэг санаа нь зөв. Гэхдээ Засгийн газрын хувьд бас нэг тодорхой хөтөлбөр, бодлого гэж бий. Үйлдвэрлэгчдэд татаас өгөхгүй байх ийм бодлоготой, ийм хатуу олон улсын байгууллагын тохиролцоотой, тийм учраас энэ татаас гэдэг хэлбэрээр бол энэ асуудлыг шийдэх бололцоо байхгүй. Зүгээр ийм асуудал байгааг бид нар мэдэж байгаа, судлах арга замыг бид нар, шийдвэрлэх арга замыг судалж байгаа, Засгийн газар яриад энэ чиглэлээр ажиллаж байгаа.  

С.Төмөр-Очир: Балсандорж гишүүний саналаар санал хураахаа больё. Татаад авчихаж байгаа учраас. 

80 дахь санал: “Мянганы замын төсөлд гаднаас авах санхүүгийн эх үүсвэрийг жил бүр 24-25 тэрбум төгрөг байхаар тооцож төсөвт тусгах” гэсэн “УИХ-ын гишүүн Ц.Дамирангийн гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал байна. За Дамиран гишүүн. 

Ц.Дамиран: Тэгэхээр энэ дэмжлэг авахгүй л байх л даа. Зүгээр энэ Мянганы замын төсөл батлагдах үед ерөөсөө энэ бүрэн эрхийн хугацаанд 800 км зам тавих зорилттой байгаа юм. Ийм замыг тавихад жил тутам 200 км зам тавих шаардлагатай л даа. Энийг зүгээр яг өнөөдрийн жишгээр ингээд үзэхэд жил болгон 24-25 сая доллар, тэр хэмжээний мөнгө шаардлагатай байгаа юм. Тийм учраас энийг Засгийн газарт гадаад эх үүсвэр ирж байгаа, олон талаас нь ярьж байгаа байх, энийг би одоо энэ саналаа татаж авч байна, тэртээ тэргүй дэмжлэг авахгүй байх. 

С.Төмөр-Очир: Дамиран гишүүн саналаа татаж авч байгаа учраас 80 дахь саналыг санал хураалгахаа болилоо.

81 дэх санал: “Гэнэтийн болзошгүй аюулын нөөц байгуулахад төлөвлөсөн 9.2 тэрбум төгрөгөөс 8.0 тэрбум төгрөгийг үлдээх, 1.2 тэрбум төгрөгийг бөөний худалдааны  сүлжээ, нийгмийн салбарын хөрөнгө оруулалтад зарцуулах” гэсэн   УИХ-ын гишүүн Ц.Ням-Осорын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
41


Татгалзсан

10


Нийт


51


80.4 хувийн саналаар Байнгын хорооны санал дэмжигдлээ. 

82 дахь санал: “Дэлгэрхангайн 15 кВт-ын цахилгаан дамжуулах шугамыг “туршилтын” гэж тодотгох, Баян-Овоо, Чулуут, Наранбулагийн 15 кВт-ын шугамыг 35 кВт болгон төсөвт тусгаад төсөвлөсөн хөрөнгийг хэвээр үлдээх” гэсэн УИХ-ын гишүүн Н.Тогтохын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн санал байна. Тогтох гишүүн тайлбар хэлье гэж байна. Тогтох гишүүнийг урьж байна. 

Н.Тогтох: За баярлалаа. Энэ зүгээр редакцийн шахуу санал байгаа юм даа. өнөө зураг төсөвгүй барилгыг барихыг хориглоно гэсэн хуультай учраас түүнд зохицуулаад зураг төсөвтэй объектыг төлөвлөгөөнд тусгадаг байхгүй юу. Тэгэхээр энд дурдсан юманд бол 15 Квт-ын шугам байхгүй, 35 Квт-ынх байгаа юм. Тэгээд 35-ынх нь параметрүүдийг түлхүү тавьчихаад байгаа байхгүй юу. Тийм учраас туршилтын зураг төсвөөр Дэлгэрхангайг нь туршилтын гэж тодотгоод нөгөө 3-ыг 35-аар нь явуулаад мөнгийг нь хэвээр үлдээж байгаа, тэгэд Дэлгэрхангайн туршилт боллоо гэсэн дүн гарвал нөгөөхийг нь 15 болгоод барьчих, тэгвэл хуулийн зөрчилгүй юм болов уу гэж би тэгэж санал гаргасан юм. 

С.Төмөр-Очир: За Тогтох гишүүний саналыг сонслоо. Ингээд санал хураалт явуулъя. 82 дугаар саналаар Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
26


Татгалзсан

25


Нийт


51


51.0 хувийн саналаар Байнгын хорооны санал дэмжигдлээ. 

83 дахь санал: “Адаацаг сумын 35 кВт-ын цахилгаан дамжуулах сувагт зориулж  2002 онд 390 сая төгрөгийг төсөвт нэмж тусгах” гэсэн УИХ-ын гишүүн Н.Тогтохын гаргасан, Төсвийн байнгын хороо дэмжээгүй, Эдийн засгийн байнгын хороо дэмжсэн, Тогтох гишүүн үг хэлье гэж байна. 

Н.Тогтох: Тэгэхээр юу юм л даа, энэ цахилгаан дамжуулах шугамд оруулж байгаа хөрөнгө жилээс жилд буугаад байгаа юм би тэрийг хэлсэн юм. Жишээ нь 1999 онд 6 тэрбум байхад 2000 онд 4.6 тэрбум, 2001 онд 2.6 тэрбум, 2002 онд 2.4 тэрбум гэж буугаад байгаа юм. Тэгээд манай нөгөөдөх амалсан 40 хэдэн сумын тал хагас нь 2004 онд түүнээс цааш болчихож байгаа байхгүй юу. Тэгэхээр энэ одоо хөгжил авчирч байгаа энэ хөрөнгө оруулалтыг бид ингэж бууруулах нь болохгүй юм гэж хэлмээр байна нэгдүгээрт. Хоёрдугаарт энэ жил яагаад 2.4 болоод пүл цал цөөрсөн юм бэ гэхээрээ энэ дурдсан 4 суман дээр 15 Квт-ын шугам барина гэж шууд төлөвлөөд, төсөвт үлдэхийг нь одоо 35-тай харьцуулахад тал тал хувь хэмнэсэн байгаа байхгүй юу, өөрөөр хэлбэл энэ 4 суман дээр 15-ыг хийснээрээ 1.5 сая төгрөг хэмнэх юм. Энэ 1.5 сая төгрөгийн хэмнэлтийг эргээд бусад сумыг холбогдоход тавьж өгөөчээ гэж хүсээд байгаа байхгүй юу. Тэгээд энэ цэнхэр номон дээр Адаацаг бий 2004 онд энийг наашлуулж өгөөч, өшөө одоо 1.5-д нь бусад сумдууд бусад гишүүд санал гаргасан байгаа ш дээ, тэрийг урагш нь оруулж өгөөч, ингээд бид нар хөрөнгө оруулалт, хөгжлийнхөө юмыг бас өсгөдөггүй юмаа гэхэд хэмжээнд нь барьж явбал яасан юм бэ гэсэн ийм л санал. Ингээд Адаацагийг одоо 2004 оноос нааш нь татаж ирээчээ гэсэн санал байгаа юм. 

С.Төмөр-Очир: Тогтох гишүүнд баярлалаа. Санал хураалт явуулъя. 83 дугаар саналаар Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
25


Татгалзсан

23


Нийт


48


52.1 хувийн саналаар Байнгын хорооны санал дэмжигдлээ. 


Гишүүдэд бас нэг юу байна, одоо 83 дахь санал дээр явж байна, 100 санал байгаа, тийм учраас Чуулганыхаа нэгдсэн хуралдааныг сунгаад өнөөдөртөө саналаа хураагаад дуусгая гэсэн саналтай байна. Энэ дээр санал хураалгах шаардлагагүй, манай гишүүд цөмөөрөө дэмжиж байгаа. За ингээд үргэлжлүүлье. 

84 дэх санал: “Хөвсгөл аймгийн Идэрийн голын төмөр бетон гүүр барихад зориулж хөрөнгө оруулалтын төлөвлөгөөнд 100 сая төгрөгийг нэмж тусгах” гэсэн УИХ-ын гишүүн Л.Цэрэнжавын гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал байна. Улаан сайд, дараагаар нь Нямдорж.

Ч.Улаан: За баярлалаа. Энэ байнгын хороон дээр дэмжлэг авсан санал. Тийм учраас яаж зохицуулах вэ гэдэг саналыг би хэлэх үүрэгтэй гэж бодож байна. Ер нь Идэрийн голын гүүрийн төсөвт өртөг 900 сая төгрөг, 1998 онд тендер зарласан боловч санал өгсөн гүйцэтгэгч гараагүй, 1999, 2000 онуудад зохих хөрөнгө төлөвлөгдөж байсан боловч ажил эхлээгүй, энэ одоо хэрвээ дэмжигдэх бол Баян-Өлгий аймгийн Харчулуутын голын 72.5 уртааш метр гүүрийн ажилд төлөвлөгдсөн 100 сая төгрөгийг шилжүүлэн зохицуулахаас өөр аргагүй байгаа. 

С.Төмөр-Очир: Улаан сайдад баярлалаа. Нямдорж гишүүн санал хэлэх гээд байна. 

Ц.Нямдорж: За баярлалаа. Зүгээр юу л даа, 10 жил энэ төсөв батлах ажилд оролцож байна. Ингэж бөөнөөрөө гишүүд санал гаргаж тодорхой объектууд батлах гэж байсан түүх ерөөсөө санахгүй байна. Бид тэртээ тэргүй 400 миллиард дотор эргэлдэх, энэнээс 30 орчмыг нь хөрөнгө оруулалт гэж үздэг, энэ дотроо бид байгаа мөнгөн дотроо хөдөлдөг ш дээ, нөгөө Зэрэг нэмэхийн өмнө еэвэн хагалчихаад хоёр тийш нь эргүүлээд байдаг шиг энэ дотроо л эргэлддэг ш дээ. Би маш гаж үзэгдэл Их Хурлын Төсвийн байнгын хороон дотор явагдаж байна гэж ойлгож байна. Яагаад вэ гэхээр миний тийм саналыг чи дэмж, чиний тийм саналыг дэмжинэ гэдэг зарчмаар энэ асуудал явж байна. Тийм учраас одоо би хууль зөрчөөд Хууль зүйн байнгын хорооны бүрэлдэхүүнд байгаа, намайг маш хурдан Хууль зүйн байнгын хорооноос чөлөөлөөд, Төсвийн байнгын хороонд тун хурдан оруулаад өгөөч. 

Ер нь үнэхээр дэндүү юм болж байна ш дээ, ийм тохиолдол байхгүй. Ийм бөөн бөөн объектууд орж ирж 100 саяар, 200 саяар, 300 саяар нь нэмэгдэж байсан юмыг би ерөөсөө мэдэхгүй юм. Ганц нэг асуудал л яригддаг байсан. Мөнгө нь байгаа бол юу ч хийж болно ш дээ. 

С.Төмөр-Очир: Санал хураалтаа явуулъя. Санал хураалтыг Нямдорж сайд эвдээд байна шүү. Төсвийн байнгын хорооны саналыг дэмжье гэдгээр санал хураалт явуулъя. 

Зөвшөөрсөн 
41


Татгалзсан

11


Нийт


52


78.8 хувийн саналаар Байнгын хорооны санал дэмжигдлээ. 

85 дахь санал:  “Баян-Өлгий аймгийн Алтанцөгц сумыг 6.7 км өндөр хүчдэлийн шугамд холбох /2002 оны үндсэн чиглэлд орсон/  төсөвт өртөг 90.0 сая төгрөгийг  төсөвт тусгах” гэсэн УИХ-ын гишүүн Р.Сандалханы гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал байна. За Улаан сайд. 

Ч.Улаан: За баярлалаа. За одоо энэ санал дэмжигдвэл зохицуулах боломж нь юу гэхээр зэрэг Улаанхус суманд баригдах 15 ортой хүн эмнэлгийн 100 сая төгрөгийг шилжүүлж л зохицуулахад хүрнэ дээ. Энийг л мэдээлье гэсэн юм. 

С.Төмөр-Очир: Санал хураалт явуулъя. 85 дугаар саналаар Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
33


Татгалзсан

16


Нийт


49


67.3 хувийн саналаар Байнгын хорооны санал дэмжигдлээ. 

86 дахь санал: “Баян-Өлгий аймгийн төвийн онгоцны буудлын барилгыг үргэлжлүүлэн барихад зориулж 300.0 сая төгрөгийг төсөвт нэмж тусгах” гэсэн  УИХ-ын гишүүн Р.Сандалханы гаргасан, Төсвийн байнгын хороо дэмжсэн, Эдийн засгийн байнгын хороо дэмжсэн санал байна. За Улаан сайд тайлбар хэлье гэж байна. 

Ч.Улаан: За баярлалаа. Хоёр байнгын хороо дэмжсэн санал л даа. Тийм учраас одоо зохицуулах ямар арга зам байна вэ гэхээр Цагааннуурын шалган нэвтрүүлэх цогцолборт төлөвлөгдсөн 300.0 сая төгрөгийн хөрөнгө оруулалтыг шилжүүлж зохицуулна, энэ объект ирэх онд уг нь ашиглалтанд орохоор явж байгаа, ашиглалтанд орох бололцоогүй л болох болов уу гэж бодож байна. За баярлалаа. 

С.Төмөр-Очир: За ингээд Улаан сайдад баярлалаа. Санал хураалт явуулъя. 86 дугаар саналаар Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
28


Татгалзсан

18


Нийт


46


60.9 хувийн саналаар Байнгын хорооны санал дэмжигдлээ. 

87 дахь санал: ”Говьсүмбэр аймгийн “Боржигон” чуулгын байрыг барихад зориулж 150.0 сая төгрөгийг төсөвт нэмж тусгах” УИХ-ын гишүүн Л.Одончимэдийн гаргасан, Төсвийн байнгын хороо дэмжээгүй санал, за Одон чимэд гишүүн үг өгөөдөх гэж байна. Одончимэд гишүүнд үг өгье. 

Л.Одончимэд: Тэгэхээр энэ Говьсүмбэр аймаг гэж, би ер нь их зовлонтой хүн юм л даа, 2 аймгийн 13 сум хамарсан нэг хачин тойргоос Их Хурлын гишүүн болсон. Тэгээд одоо ерөөсөө Говьсүмбэр аймагт ерөөсөө хамгийн тулгамдсан асуудал бол 410 жил Монголын тулгар төрийн барьсан Боржигончууд гэж өөрсдийгөө нэрлээд байдаг, тэгээд өнөөдөр одоо орох соёлын төв байхгүй, биеийн тамирын нэг том аятайхан төв байдаг юм, тэрнийхэн хажууд нэг 300 хүн суух суудалтай соёлын төв бариад тэр Боржигон чуулган байрлаад, Боржигоныхоо дууг дуулдаг болгоё гэж бодоод энийг хийсэн юм. Би ер нь одоо хэлэхэд Говьсүмбэрийн талаар дараагийн 2 жилд юм гуйхгүй гэж бодож байгаа, энийг та нөхөд нэг анхааралдаа болгооно биз ээ, Тэгээд одоо юунаасаа яаж зохицуул гэдэг юм Улаан сайд нэг юм хэлэх байх, манай гишүүд өөрсдөө тунгааж бодно биз ээ. 

С.Төмөр-Очир: Улаан сайд тайлбар хэлэх үү. За санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
31


Татгалзсан

16


Нийт


47


66.0 хувийн саналаар Байнгын хорооны санал дэмжигдлээ. 

88 дахь санал: “Үйлдвэрлэлийн осол, мэргэжлээс шалтгаалах өвчтэй хүмүүсийг сувилах, эмчлэх төвийг Улаанбаатар хот, Дархан–Уул аймагт байгуулахад зориулж 100.0 сая төгрөгийг Үйлдвэрлэлийн осол мэргэжлээс шалтгаалах өвчний даатгалын сангаас санхүүжүүлэхээр тооцож төсөвт нэмж тусгах” гэсэн УИХ-ын гишүүн Д.Цэвээнжавын гаргасан, Төсвийн байнгын хороо дэмжсэн санал байна. Цэвээнжав гишүүн тайлбар хэлье гэж байна. Цэвээнжав гишүүнийг урьж байна.

Д.Цэвээнжав: Энэ саналыг хууль өргөн барих замаар дараа нь шийдье гэж бодож байна. Төсвийн байнгын хороо болоод түрүүчийн хороод дэмжчихсэн санал, энэ санай СЭЗЯ-ны нөхдүүд ч бас хэлсэн байна лээ, энэ шууд ингээд төсөвт тусгахаар хуулийн зөрчилтэй байна гэж, тийм учраас дараа хууль барихад гишүүд одоогийнх шигээ дэмжиж өгөөрэй. Ингээд татлаа. 

С.Төмөр-Очир: 88 дахь санал татагдлаа. /Кассет № 401А/

89 дэх санал: “Хүнсний аюулгүй байдлыг хангах зорилгоор Замын-Үүд, Алтанбулаг боомтуудад шинжилгээний лаборатори байгуулахад зориулж 33 сая төгрөгийг төсөвт нэмж тусгах” гэсэн УИХ-ын гишүүн С.Дуламын гаргасан, Төсвийн байнгын хороо дэмжсэн, Байгаль орчин, хөдөөгийн хөгжлийн байнгын хороо дэмжээгүй санал байна. Төсвийн байнгын хорооны саналаар санал хураалт явуулъя

Зөвшөөрсөн 
34


Татгалзсан

15


Нийт


49


69.4 хувийн саналаар Төсвийн байнгын хорооны санал дэмжигдлээ. 

90 дэх санал: “Эрдэнэцогт сумыг Баянхонгор аймгийн төвтэй 6 кВт-ын 24 км шугамаар холбоход зориулж 162 сая төгрөг төсөвт нэмж тусгах” УИХ-ын гишүүн С.Дуламын гаргасан, Төсвийн байнгын хороо дэмжсэн, Эдийн засгийн байнгын хороо дэмжээгүй санал байна. За Улаан сайд.

Ч.Улаан: За баярлалаа. Тэгэхээр хөрөнгө оруулалтын нийт сан дээр нэмж хөрөнгө гаргах замаар шийдэх бололцоогүй учраас дотор нь зохицуулахаас өөр аргагүй юм, ингээд Баянцагаан суманд баригдах 15 ор бүхий эмнэлгийн барилгад төлөвлөгдсөн 90.0 сая төгрөгийг шилжүүлэн зохицуулахаас өөр аргагүй байдалд хүрэх байхаа гэж бодож байна. 

С.Төмөр-Очир: Улаан сайдад баярлалаа. Санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
37


Татгалзсан

12


Нийт


49


75.5 хувийн саналаар Төсвийн байнгын хорооны санал дэмжигдлээ. 

91 дэх санал: “Бэлчээрийг нөхөн сэргээх, цөлжилттэй тэмцэх зорилгоор олон настын үр тариалах ажилд 50 сая төгрөгийг төсөвт нэмж тусгах” УИХ-ын гишүүн Г.Нямдаваа гаргасан, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжээгүй санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
41


Татгалзсан

  9


Нийт


50


82.0 хувийн саналаар Төсвийн байнгын хорооны санал дэмжигдлээ. 

92 дахь санал: “Том гол мөрний усыг салаалах арга хэмжээнд 200 сая төгрөгийг төсөвт нэмж тусгах” гэсэн УИХ-ын гишүүн Ц.Өөлдийн гаргасан, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжээгүй санал байна. Өөлд гишүүн гараа өргөөд байна, татах гэж байх шиг байна. За Өөлд гишүүнд үг өгье.

Ц.Өөлд: За баярлалаа. Зүгээр ийм л дээ, цөлжилт гээд одоо ухаан нь Үндсэн чиглэлд бид нар чинь 10-20 заалт оруулсан. Яг ний нуугүй хэлэхэд цөлжилттэй тэмцэх ганц эх үүсвэр нь энэ гол мөрний усыг л салаалах юм. Би зүгээр 200.0 сая гэж хэлээд та бүгдийг айлгачих шиг байна, арай тооцоогүй, зүгээр нэг хүн 69-тэй яваад л хийчих юм бол 20 саяд багтчих юмаа, би 200 биш 20 сая гэж хураалгаж өгөөчээ гэж хэлэх гэсэн юм. Тэгээд тэр гол мөрний суваг яах юм гэхээр Батлан хамгаалахын суваг татдаг машинууд байж л байгаа, тэр хэдэн хоригдлууд байж л байгаа, ингээд ядаж нэг 10 км ч гэсэн Хэрлэн голынхоо усыг урагш нь услах ийм анхны оролдлого гаргаж өгөөчээ гэж хүсэж байна. Би 200 гэхгүй, 20 сая байхад энэ жилдээ болно. Баярлалаа. 

Ж.Бямбадорж: Олон улсын хууль зүйн эрх зүйн акттай ярих уу. 

С.Төмөр-Очир: За ингээд Төсвийн байнгын хорооны саналыг дэмжье гэснээр санал хураалт явуулъя.  

Зөвшөөрсөн 
38


Татгалзсан

10


Нийт


48


79.2 хувийн саналаар Байнгын хорооны санал дэмжигдлээ. 

93 дахь санал: “Ойн хортон шавьж устгахад төвлөрсөн төсвөөс гаргах хөрөнгийг 300 сая төгрөг болгох” гэсэн УИХ-ын гишүүн Ч.Раднаагийн гаргасан, Төсвийн байнгын хороо, Байгаль орчин, хөдөөгийн хөгжлийн байнгын хороо дэмжээгүй санал байна. Раднаа гишүүн тодотгол хийе гэж байна. За Раднаа гишүүн.


Ч.Раднаа: Өчигдөр Үндсэн чиглэлд бас тодорхой арга хэмжээ авахаар тусгагдсан учраас энэ саналаа татаж авлаа.


С.Төмөр-Очир: За Раднаа гишүүнд баярлалаа. 93 дахь санал санал хураагдахгүй байна.  

94 дэх санал: “Ю.Цэдэнбалын хүрэл хөшөөг босгоход зориулж 70.0 сая төгрөг төсөвт нэмж тусгах” гэсэн УИХ-ын гишүүн Д.Арвины гаргасан, Төсвийн байнгын хороо дэмжээгүй санал байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
44


Татгалзсан

  7


Нийт


51


86.3 хувийн саналаар Байнгын хорооны санал дэмжигдлээ. 

95 дахь санал: “Сэлэнгэ аймгийн Алтанбулаг сумын бохир ус цэвэрлэх байгууламжийн барилгад 150.0 сая төгрөг нэмж тусгах” гэсэн УИХ-ын гишүүн П.Нямдаваагийн гаргасан, Төсвийн байнгын хороо дэмжээгүй санал байна. За Нямдаваа гишүүн тайлбар хэлье гэж байна. За Нямдаваа гишүүн. 

П.Нямдаваа: Баярлалаа. Энэ асуудал Засгийн газар төсөв хэлэлцснээс хойш аймгаас орж ирсэн юм. Тэгэхээр би тайлбарлах хэрэгтэй байна л даа. Одоо Алтанбулагийн гаалийн хил дамжин өнгөрүүлэх барилга баригдаж байгаа, гаалийн цогцолбор, тэрний төсөвт багтаад явж байсан, захиалагч солигдох үед уг нь Хилийн цэргийн газар байснаа сүүлдээ одоо гаальд шилжсэн байна л даа. Ингээд тэнд хаягдсан, хэрэв энэ одоо гаалийн шалган нэвтрүүлгийнхээ бүтэцэд ороод хийгдэх юм бол одоо 150.0 сая зарагдах, тусдаа баригдах, дахиад тендер зарлах юм бол үнэ, өртөг нь өсөх юм байна лээ 300.0 сая орчим төгрөг болох. Тийм учраас энийг та бүхэн харж үзвэл ямар вэ л гэдэг санал тавьж байгаа юм. 

С.Төмөр-Очир: За Нямдаваа гишүүнд баярлалаа. 95 дахь саналаар  Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
33


Татгалзсан

16


Нийт


49


67.3 хувийн саналаар Байнгын хорооны санал дэмжигдлээ. 

96 дахь санал: “Оюутын зэс, алтны орд газар, Таван толгойн коксжих нүүрсийг ашиглах, аймгийн Дулаан цахилгаан станцын алдагдлыг багасгах шаардлагыг үүднээс 2002 онд Даланзадгад-Тавантолгойн эрчим хүчний шугамыг бүрэн ашиглалтад оруулах” гэсэн УИХ-ын гишүүн Ц.Оюунбаатарын гаргасан, Төсвийн байнгын хороо дэмжээгүй санал байна. Санал хураалт явуулъя. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
46


Татгалзсан

  4


Нийт


50


92.0 хувийн саналаар Байнгын хорооны санал дэмжигдлээ. 

97 дахь санал: “1998 оны 10 дугаар сарын 10, 11-нд Төв аймаг, Сэлэнгэ аймгийн урд талын сумдын аж ахуйн нэгжийн ургац цасанд даруулж гамшиг болсноос улсын үрийн нөөцөд тушаах 3000 тн үрийн өрийг чөлөөлөх” гэсэн  УИХ-ын гишүүн Ц.Өөлдийн гаргасан, Төсвийн байнгын хороо, Эдийн засгийн байнгын хороо дэмжээгүй. За Өөлд гишүүн. 

Ц.Өөлд: Засгийн газар үндсэндээ одоо өргөн бариад шийдэх гэж байгаа учраас би саналаа татаж авлаа. 

С.Төмөр-Очир: Өөлд гишүүнд баярлалаа. 97 дахь саналыг санал хураахаа болилоо.

98 дахь санал: “Сэлэнгэ аймгийн Цагааннуур сумын 10 жилийн дунд сургуулийн барилгын өргөтгөлд 85.0 сая төгрөгийг 2002 оны тогтоолд нэмж тусгах” гэсэн УИХ-ын гишүүн Р.Содхүүгийн гаргасан, Төсвийн байнгын хороо дэмжээгүй санал байна. Содхүү гишүүн тайлбар хэлье гэж байна. Содхүү гишүүнийг урьж байна. 

Р.Содхүү: За их баярлалаа. Намайг гадаадад томилолтоор ажиллаж байх үед Төсвийн байнгын хороон дээр очоод тодорхой зөв тайлбар хийгдээгүй, тэгээд манай Төсвийн байнгын хорооныхон хүн сайтай улс, тэгээд энэ дээр би тодорхой зүйлийг хэлье гэж бодож байна. Энэ Сэлэнгэ аймгийн тэр аймаг, нуга тойргийн одоо бишээ, Сэлэнгэ аймгийн сум гэдэг нэртэй боловч олон аймгийн сум болчихоод байгаа юм. Би энд ганцхан жишээ хэлээдхэе л дээ, энэ Цагааннуур сум урьд нь зорьсон хүн очдог газар байсан чинь одоо баруун талаас нүүдлэн ирсэн айл амьтны одоо 2 жилийн дотор гэхэд 150 өрх нэмэгдсэн, тэгээд энд 260 хүүхэдтэй сургууль бариад оруулсан чинь одоо 974 хүүхэд сурч байна, цэцэрлэгийнхээ байшинг гаргаад зарим айлын гэр барьчихсан, ингээд Цагааннуур сум үнэндээ хүнд болчихсон сум байгаа. Энэ талаар олон аймгийнхан одоо тэр хойд талаараа ингээд Хөвсгөл, Архангай гээд ерөөсөө тэнд зөндөө олон хүүхэдтэй болсон. Дээрээс нь нэмж хэлэхэд энийг бол манай Сангийн яам анхаарч үзээд 2003 онд оруулсан юм байна лээ, ядахнаа нааш нь татаад энэ 2002 онд оруулаад өгвөл хэрэгтэй байгаа юм. Энэ талаар анхаарч өгөөч, манай Байнгын хорооны нөхдүүд бас энэ дээр би ноднин жил энийг оруулаад, тэгээд үндсэндээ би тодотгол дээр татсан ш дээ, та бүхэн мэдэж байгаа. За ингээд яах учрыг та нар сайн мэдэж байгаа. Баярлалаа. 

С.Төмөр-Очир: Содхүү гишүүнд баярлалаа. Ингээд 98 дахь саналыг Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
26


Татгалзсан

26


Нийт


52


50.0 хувиар тэнцсэн учир дахин санал хураалт явуулахгүй бол болохгүйнээ. Төсвийн байнгын хорооны саналыг дэмжье гэдгээр санал хураалт явуулъя.


Зөвшөөрсөн

24


Татгалзсан

28


Нийт 


52


53.8 хувийн саналаар Төсвийн байнгын хорооны санал дэмжсэнгүй. 


99 дэх санал: “Улсын төвлөрсөн төсвийн  хөрөнгө оруулалтаар 2002 онд хэрэгжүүлэх төслийн 11-д /хуудас 38/ 

Боловсрол, соёл, шинжлэх ухаан     1506,4 сая гэснийг:

           Боловсрол, соёл


        1006.4 сая

           Шинжлэх ухаан 


      500.0 сая гэж салгая” гэсэн УИХ-ын гишүүн Д.Цэвээнжавын гаргасан, Төсвийн байнгын хороо дэмжээгүй санал байна. Чадраа гуай тэнд үг хэлье гээд байна. Чадраа гишүүн. 


Б.Чадраа: Салгадаггүй яам гэдгийг би мэднэ ш дээ. Их баярлалаа, даргаа, тэгэхээр би энд та бүгдийн дотор суучихаад юу хэлэх вэ дээ. Би Монголын эрдэмтэн, сэхээтнүүдийн төв байгууллага Шинжлэх ухааны академийг төлөөлөөд энд сууж байгаадаа их баяртай байна. Цаана чинь урд, хойд хоёр хөрш шинжлэх ухаанаа дөрөөлөн хүнд байдлаас гарна гээд их хүндэтгэлтэй хандаж байна, манай шинжлэх ухаан та бүгдэд би мэдээлэл хүргэж байна, сүйрлээ 10 хэдэн жил юу ч өгөөгүй, нөгөө нэг хөрөнгө, багаж, лаборатори, засварт нь. Сая Их Хурлын хэд хэдэн гишүүд үзээд гайхаж байна лээ. Энэ одоо Гэрэлсүрэн энэ тэр байна яав даа ингэж болохгүй байх гээд байгаа юм. Тийм учраас би шинжлэх ухааны талаар хэлэх юм алга, та бүгд үнэхээрийн би та бүгдээс гуйж байна, хамт сууж, энэ сайхан улсуудтай байж байгаагийн хувьд нэг энийг нэг харж үзээчээ, би одоо олон юм яриад яахав, зүгээр ерөөсөө үүгээр л хамгийн сүүлийн асуудал юм, дотор нь зохицуулаад өгөөчээ гэж хэлж байгаа юм. Тэгээд улаан дээр дарахыг хүсье. Их баярлалаа. 


С.Төмөр-Очир: Чадраа гишүүнд баярлалаа. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 
20


Татгалзсан

32


Нийт


52


61.5 хувийн саналаар Төсвийн байнгын хорооны санал дэмжигдсэнгүй. 

С.Төмөр-Очир: За байз хамгийн сүүлд Нийгмийн бодлогын байнгын хороо бусад санал гээд нэг зүйл байж байгаа. 

Ж.Бямбадорж: Тэр ямар хуультай биш, хуулийн санал хураалт дуулсаа ш дээ. 

С.Төмөр-Очир: Хуулийн санал санал хураалт дууслаа. Бямбадорж гишүүн үг хэлье гээд байна. 

Ж.Бямбадорж: За тэгэхээр гишүүдээ хоёр юм ярья. Нэгдүгээрт, Төрийн байгуулалтын байнгын хороон дээр нэг тогтоолын төсөл санаачлагдаад явж байгаа, тэр юу вэ гэхээр зэрэг УИХ-ын нэгдсэн хуралдааны танхимыг Төрийн ордны их танхимд шилжүүлэх тухай, за энэ ажлыг 2002 оны эхний хагас жилд дуусгаж, одоо засварлаад, тоноглож дуусгах, энд шаардагдах хөрөнгийг Засгийн газар гарга гэсэн ийм заалттай, би энэ тогтоолыг гишүүд баталчих байх гэж найдаж байгаа, тэгэхээр энэ тохиолдолд Төсвийн байнгын хороо уг нь бол Төрийн байгуулалтын байнгын хорооны дүгнэлтэнд байж байгаа, Төсвийн байнгын хороон дээр тоо байхгүй байсан учраас бас тодорхой юм хэлээгүй юм шиг байна, тийм зарчмаар нь эний санхүүжилтийг зарчмаар нь одоо ингээд санал хураалгачихмаар байна, тэгээд 3 дугаар хэлэлцүүлэг дээр энэ тогтоол гарна, тодорхой төсөв нь тодорхой болно 1 тэрбум орчим төгрөг байх юм шиг байна лээ, тэгэхээр 3 хэлэлцүүлэг дээр тоогийн тавиад ирье, тийм учраас Төрийн байгуулалтын байнгын хорооны энэ саналаар санал хураалгаж өгөөчээ гэж хүсэж байна. Эний дараа бас нэг юм надад хэлэх юм байгаа. 

С.Төмөр-Очир: За юу яалаа. Төрийн байгуулалтын байнгын хорооны саналаар тэр 1 тэрбум төгрөгийн хавьцаа, тэгэхдээ бол тодорхой тоон гарч ирээгүй байна, энийг дэмжье гэснээр санал хураалт явуулах уу. Санал хураалтыг Төрийн байгуулалтын байнгын хорооны гарч ирэх тэрийг дэмжье гэдгээр санал хураалт явуулъя.

Зөвшөөрсөн

34

Татгалзан

18

Нийт


52

65.4 хувийн саналаар Төрийн байгуулалтын байнгын хорооны санал дэмжигдлээ.

Ж.Бямбадорж: Эрхэм гишүүд хамгийн хариуцлагатай үеийг давлаа гэж бодож байна. Бид нар цаанаа хашаатай, тэр хашаандаа захирагдана гэж тохирсон, за үндсэндээ яахав Бүлгийн санал ямар ч байсан Төсвийн байнгын хороо дэмжсэн саналуудыг дэмжье, тэгээд эх үүсвэрийг ольё, олдохгүй бол буцаагаад хасая гэж тохирсон. Тийм ч учраас ялангуяа хөрөнгө оруулалтыг бол дотор нь хийнэ шүү гэж тохироод Улаан сайд тодорхой санал хэлээд байсан, за энэ бол хөрөнгө оруулалт нь Засгийн газар дотроо объектоо шийддэг учраас тэрэвгээрээ шийдэх ёстой байх, дээр нь ерөөсөө Төсвийн байнгын хороогоор дэмжигдээгүй хэд хэдэн санал орчихлоо, энийг мөн ялгаа байхгүй Засгийн газар, холбогдох юутай Төсвийн байнгын хороо үзээд эх үүсвэрийг олоод, олдохгүй бол буцаад 3 дугаар хэлэлцүүлэг дээр одоо асуудлаа бэлтгэж орж ирэх хэрэгтэй байна. Яагаад вэ гэхээр зэрэг би энийг бас бид Бүлгээрээ шийдсэн учраас энэ асуудлыг төгсгөл дээр нь хэлэхээс өөр аргагүй гэж бодож байна. 

С.Төмөр-Очир: За Баяртсайхан гишүүн:

Н.Баяртсайхан: Баярлалаа. Өнөөдөр бид төсвийн 2 дугаар хэлэлцүүлэг хийж, 100 гаруй саналыг хурааж одоо шийдвэр гаргалаа. Хэрвээ эдгээр саналуудыг бүгдийг нь эерэг байдлаар хүлээж авсан бол  Засгийн газраас өргөн барьсан Монгол улсын төвлөрсөн төсөв эвдрэх байсан, төсвийн зарлага бол нийтдээ 16.8 тэрбум төгрөгөөр өсөж, дотоодын нийт бүтээгдэхүүнд эзлэх хувийн жин бол 9 хувь орчимд дөхөж очих байсан юм. Сая ингээд санал хураасан байдлыг ажиглаж байхад Төсвийн байнгын хорооны дийлэнх саналыг гишүүд дэмжлээ, би үүнд одоо баярлаж, талархаж байна. Эдгээр саналуудыг бид нарийвчлан тооцож үзнэ зүгээр, би сая багцаа тооцоо хийж үзлээ, үүнээс харахад төсвийн орлого 2.7 тэрбум орчим төгрөгөөр нэмэгдэхээр байна, урьдчилсан тооцоогоор, төсвийн зардал бас 2.7 орчим тэрбум төгрөгөөр нэмэгдэхээр байгаа юм. Энэ байдлаас аваад үзэхэд юутай ч гэсэн Засгийн газраас өргөн барьсан улсын төвлөрсөн төсвийн үндсэн параметрүүдэд онцын ноцтой өөрчлөлт орохооргүй байгаа юм. 

Нямдорж сайдын одоо хэлсэн зүйлд би жаахан гайхаж байна. Одоо Төсвийн байнгын хороо бүгдийн нь шийдлээ юу гэлээ хачин юм ярьчихлаа. Тэгээд Байнгын хороодоос ирсэн саналыг бид одоо цэгцэлж УИХ-ын чуулганд оруулж ирж хэлэлцүүлэх үүрэг Төсвийн байнгын хороо бол. Тэр л үүргээ биелүүлсэн болохоос биш, өөр ямар нэгэн хуулиар тогтоогоогүй элдэв хачин юм хийгээгүй гэдгийг би бас хэлье гэж бодсон юм. Ингэж бие биендээ иймэрхүү байдлаар хандаж хэрэггүй л дээ. Баярлалаа. 

С.Төмөр-Очир: За Баяртсайхан даргад баярлалаа. Энхбаяр дарга үг хэлье гэж байна. Тэгэхдээ энд Их Хурлын танхимд ярьсан юмаа нэг их хэрүүл болгоод, тэрийг нь цааш нь үргэлжлүүлээд байх шаардлагагүй, тийм учраас та хоёр учраа олоорой. За Энхбаяр даргыг урьж байна. 

Н.Энхбаяр: За их баярлалаа. Тэгэхээр өнөөдөр бас нилээн чухал 2 дугаар хэлэлцүүлэг бол олон асуудал шийдлээ. Тэгэхдээ сая Баяртсайхан дарга хэллээ л дээ, ерөнхий тоогоороо бол тийм юм гарч ирж магадгүй, би бас тоо бодоогүй, Баяртсайхан дарга бодсон юм шиг байна 2.7 тэрбумаар орлого нэмэгдэж, 2.7 тэрбумтай дүйцэж зарлага гарч байгаа юм байна гэж. Тэгэхдээ бид зарчим гэдэг утгаар их олон тоо, зарчим баталсан шүү, тэр тоо байхгүй байгаа. Тийм учраас өнөөдөр бас шууд Баяртсайхан даргын хэлж байгаагаар тэгэж ойлгоход хэцүү, шууд 2.7 хоёр талдаа нэмэгдээд төсвийн тэнцэл хадагдлаа гэж, тийм учраас ингэж бас ойлгож болохгүй байх, бүгдээрээ ахиж ажиллая, өнөөдөр 2 дугаар хэлэлцүүлгийн дараа ажиллах ажил гарч байх шиг байна, Төсвийн байнгын хороон дээр дэмжигдээгүй саналууд явчихлаа, заримдаа бид хөрөнгө оруулалтаа шууд боловсрол, соёл нь 100, 1 миллиар, шинжлэх ухаан нь 0.5 гээд хуваачихлаа, энэ маань 2002 ондоо тавьж байгаа бидний бүх ерөнхий боловсролын сургуулиудын засварыг дуусгана гэж байгаа асуудалтай маань яаж зөрчилдөх бол, энэ бүхнийгээ бүгдээрээ бодож хийхгүй бол яахав одоо үг хэлэхдээ манай гишүүд их сайхан хэлж байна л даа, аргагүй уяртал хэлж байгаа учраас бас тийм санал тийшээ хазайчих шиг байна, тэгэхдээ цаанаа энэ зааланд үг хэлэхээс гадна цаана нь нөгөө явуулж байгаа бодлого маань яг тэр чиглэлээрээ гарч байна уу гэдгийг бид нар дандаа хянаж бодож байх ёстой гэдэг утгаараа хандах ёстой. Тэр утгаараа сая Бямбадорж дарга хэлсэн зарчим байна, зарлага нэмэгдэж байгаа бол бүгдээрээ дотор нь зохицуулах, эсвэл орлого дээр нэмэлт гаргаж байж тэр зарлагыг нөхөх энэ зарчмаа бүгдээрээ барьж ажиллая, харин Засгийн газар Байнгын хороодтой хамтарч жаахан шуурхай ажиллахад бэлэн байгаа, энэ дээр манай Их Хурлын гишүүд маань 3 дугаар хэлэлцүүлэгт асуудал орж ирэхэд энийг огт мэдээгүй юм шиг царай гаргаарай гэж хүсэх байна. Яагаад гэвэл ингэж ажиллахаас өөр арга байхгүй, бид нэг хашсан тодорхой хашаа руу Монгол ардын зүйр цэцэн үг байгаа хөгжлийнхөө хэрээр хөнжил маань их том биш юмаа, хөгжлийнхөө хэрээр хөлөө жийхээс өөр арга байхгүй, хөлөө дааруулчихгүйхэн шиг бүгдээрээ эсгэе, тэгэж хучия хөлөө, түүнээс биш хажуу тийш нь уртасгаад байх юм бол хөл ил гараад, хөлдчихөж магадгүй, тэрийг бас зөв ойлгоорой гэж хүсэх байна. 

С.Төмөр-Очир: За баярлалаа. Сая бас манайхан үг хэллээ л дээ. Тэгэхдээ ингэмээр байна. Одоо санал хураагаад Байнгын хороодоо шилжүүлнэ, Байнгын хороо, Засгийн газар хоёр энэ дээр сайн ажиллах хэрэгтэй, ялангуяа Улаан сайдын хэлсэн тайлбарууд дээр, үнэхээр одоо цаанаа хөрөнгө оруулалт дээр нэмэх мөнгө байхгүй тохиолдолд тэр хоёрын алийг авах вэ гэдгийг бол аймгууд өөрсдөө шийдэхээр юм их байгаа юм байна шүү, тийм учраас энд Их Хурлын гишүүдийн гаргасан саналыг харгалзахын зэрэгцээ аймаг энэ хоёр объектын алийг чухалд үзэж, алийг нь нэгдүгээрт байгаа юм гэдгийг бодолцох хэрэгтэй юм байна шүү, энийг анхааруулъя. Ингээд төсвийн асуудлаар зарчмын зөрүүтэй саналуудыг санал хурааж дууслаа. 

Ингээд Монгол Улсын 2002 оны төвлөрсөн төсвийн хуулийн гуравдугаар хэлэлцүүлэгт бэлтгүүлэхээр Төсвийн байнгын хороонд шилжүүлье гэсэн санал хураалт явуулъя. Шууд шилжүүлэх юм байна л даа.

92.3 хувийн саналаар Төсвийн байнгын хороонд шилжүүллээ.

За баярлалаа. Өнөөдрийн хуралдаан дууслаа, баярлалаа.

Энэ өдрийн хуралдаан 19 цаг 00 минутад өндөрлөв. 

